
ДУРАХШИ ЗИЁБАХШИ КЎЛОБ 
    Об хўрдем солњо аз косаи гирдобњо, 
    Тоб хўрдем борњо дар дасти оњантобњо.  
                                                                  Лоиќ 

 Мусаллам аст, ки эътиќоду иродаи инсон ба маконе, ки 
тањсил кардааст ва ба шањре, ки пурнишоттарин лањзањои 
љавониашро он љо оѓоз бахшидааст, аз арзишмандтарин 
отифањои рўњии одамист. Гумон мекунам, барои банда 
тасаввури вуљудам бидуни ин муњаббат аз имкон берун 
бошад. Бо афзудани солњо аз хатми донишгоњ вуљуди 
эътиќодоварам ба ин шањри ормонњо ва ин сарзамини ишќу 
ихлос - Кўлоб ќавитар мегардад ва пайваста аз он лањзањои 
хуши айёми шубоб њушдорам медињад. Њамаи ин нуктањо 
дар љилварезї ва тафсири муњаббатам ба макони тањсилу 
нашъунамо чун зодбум бароям муќаддас љамъбаст мешавад. 

Барои банда зодгоњ ва донишгоњ, ба вижа донишгоње, ки 
дар он тањсил кардаам, як гўшаи муќаддастарини Ватани 
азизам – Тољикистон аст ва ин мењани  кўчакам - зодгоњу 
донишгоњамро баробари Ватани бузург – Тољикистон 
мепарастам, дўст медорам: 

Донад Худо, ки баъди Худо мепарастамат, 
Њон, эй Ватан, мапурс чаро мепарастамат. 
Дар нимашаб, ки боз кунад осмон дараш, 
Бо сад њазор дасти дуо мепарастамат. 

                                                      (Халилуллоњ Халилї) 
Танњо пас аз људої аз макони илму ихлос инсон дар 

гирдоби ин эњсоси гуворо ѓарќ хоњад шуд. Ин њолатро танњо 
баъди аз шањри зебои Кўлоб ба Вахш азимат кардан эњсос 
намудам ва бо гузаштани фосилае дарёфтам, ки Кўлоб барои 
ман њамон шањри ормониест, ки назирашро дар афсонањои 
модаркалон мешунидам. 

Ман метавонам Донишгоњи давлатии Кўлоб ба номи 
Рўдакиро макони сароѓози рушд ва мавтани љамъи 
дастовардњои хеш бишносам. Дар њоле ки аввалин гомњои 
љасуронаи худро дар њамин шањр ва дар њамин донишгоњ дар 
љодаи илм гузоштам ва маълумоти олии касбиро мањз дар 

њамин маъвои азизу муќаддас соњиб шудам. Њаргиз овони 
тањсил дар ин боргоњи илму маърифат, ки чун нигини 
ангуштарин дурахши зиёбахше ба шањри Кўлоб зебу фар 
мебахшад, хишти нахустини бинои саводи маро тавсеа 
бахшидааст ва таълиму тадриси устодони арљманди ин 
маъбади маърифат аз хотирам фаромўш намешавад. Гумон 
мекунам, ки њоло њам ман шогирди ин донишгоњам, хаёлам 
њамагї чанд лањзаяке пеш буд, ки ба ин даргоњи илму ихлос 
гом нињодам ва саводу маънавиятро аз устодони аксаран бе 
дараљаю унвони илмии он, ки бартар аз садњо докторњову 
профессорон буданд, омўхтам. 

Одатан аз ноњияи Вахш аксарияти њамдиёрони ман барои 
тањсил ба шањри Душанбе мерафтанд, вале банда бо њидояти 
писарамакам Хуљамурод Фазлиддинов, ки њамон сол (1975) 
хатмкунандаи факултаи филологияи Донишкадаи омўзгории 
Кўлоб буд, ин донишкадаи музофотиро ихтиёр кардам. Бо 
бањои сею чор имтињоноти дохилшавиро супурдам, вале 
азбаски дар як љой то шаш нафар њуљљат супурда буданд, 
комиссияи мандатї низ калон буд. Фазлиддинов ва дўсташ 
Абдурањмон Азимов (њоло генерал, вакили Маљлиси 
намояндагони Шўрои Олии ЉТ) маро тасалло медоданд, ки 
ту комёб мешавї, зеро барои Вахш барин ноњияњои 
камомўзгор гузашт мекунанд. Ваќте ки ба толори комиссияи 
мандатї даромадам, ректори донишкада Хушвахтов Иќбол 
Давлатович, марди зебои ботамкин маро ба њозирин шинос 
кард. Шахсе аз љояш хеста, дар бораи холњои имтињонот, 
аттестат ва имтиёзњои ман маълумот дод. Он лањза ба ёдам 
расид, ки њангоми имтињони забони тољикї њамин устод 
даромад ва яке аз имтињонгирандагон ба вай  Соат Чалишев 
гуфта мурољиат намуд. Чалишев ба ман, ки дар назди тахта 
љавоб медодам, махсусан ба сари тоза тарошидаам ва 
гўшњои калонам зењн монда, «Вањ, сари ин бача мисли сари 
буќќа аст – е!» - гуфта хандида баромада рафта буд. Пас аз 
маълумоти додаи Чалишев ректор «Бе стипендия мехонї?» - 
гуфта ба ман мурољиат намуд. Ман бо аломати тасдиќ сар 
љунбонидам. Ў маро барои донишљў шудан табрик кард. 

Ваќте ки давида аз толор баромадам, котиби комсомолии 
донишгоњ Љумъахон маро дидан баробар «Рафтем, аз 
ошёнаи сеюм мизу курсї мефарорї» - гуфта ману се љавони 
дигарро ба бинои факултаи забони русї рањнамої кард. Ман 
аз хурсандї мизро пуштора карда, давида-давида ба поён 
мефуромадам. Дар як лањза чї хел њашт мизро ба поён худам 
танњо фуровардам, ёд надорам.  

Соли тањсили 1975-1976 ман дарсро дар курси аввали 
факултаи забон ва адабиёти тољик оѓоз кардам. Баъди 10-
уми сентябр моро ба пахтачинї бурданд. Ман то 250 кг 
пахтаи тоза ва то 800-1000 кг тагрези пахтаи мошиначинро 
љамъоварї мекардам. Вале дар охири моњи октябри њамон 
сол дар гулўи ман як захм баромад ва љарроњї шудам. Ду 
њафта дар беморхонаи ноњияи Фархор хобидам. Ваќте 
рухсатї шудам, ки њамкурсонам аз пахтачинї баргашта 
буданд. Ман њамон сол сессияи зимистонаро бо бањои чору 
панљ љамъбаст кардам ва њуќуќи идрорпулї гирифтанро 
соњиб шудам. Аз љињати  содагї дар охири курси 1 маро ба 
сабаби дар намоиши 1 май - Рўзи якдилии байналхалќии  
мењнаткашони дунё иштирок накардан дар бюрои 
комсомолии факулта муњокима карданд.Сабаби иштирок 
накарданам аз он иборат буд, ки аз ноњияи Вахш ба ман 
хабар расид, бобоям вафот кардааст ва рўзи 1-уми май дафн 
карда мешавад, вале ваќти муњокима маро касе бовар 
намекард. Яке таклиф мекард, ки ман  аз сафи донишљўён 
хориљ карда шавам, дигаре мегуфт, ки маро аз гирифтани 
идрорпулї мањрум созанд. Нињоят, декани факулта Соат 
Чалишев таклиф кард, ки ба ман танбењ дода шавад. Аз ин 
иддаои декан ман нафаси озод кашидам ва як дараља 
хурсанд њам шудам. 

Њангоми дар курси якум хондан гурўњи мо (А) азбаски 
муаллимаи забони русї Љобирова 10 даќиќа дер кард, њама 
дастљамъона ба тамошои кино ба кинотеатри  «Гулистон » 
рафтанд. Ман њамроњи Бобихол Њалимї дидем, ки њама 
рафт, дар берун нишаста саргарми суњбат шудем. Муаллима 
ба декан дар ин хусус хабар додааст. Баробари оѓози љуфти 

дуюм, ки лексияи якљояи забони адабии њозираи тољик аз 
устод Сангов Ќ. буд ва мавсуф дар як ваќт куратори мо низ 
њисоб мешуд, декан Соат Чалишев њамон шарфи сурхи 
пашмиаш дар гарданаш печонидагї ва палтояш дар сари 
китфаш хурўсвор ќадам монда, ба дарсхонаи мо зада 
даромад. Ман, ки дар мизи аз самти даромад дуюм 
менишастам, сумкаамро гирифта, дар сари Одина Таѓоев 
зад. Маро аз гиребонам дошта, тарафи тахта тела дод ва  
камина дав-давон то ба назди тахтаи синф расидам. 

— Санги вазнин, (ин лаќаби айёми донишљўии ман буд, ки 
декан такрори онро дўст медошт, вале њамдарсон 
«коммунист» лаќабам дода буданд), шарм намедорї, ки ту 
њам гурехтї? 

Декан њамаи њамдарсони маро бонавбат ба муљозот 
кашид ва боз бо њамон ќадаммонии калон-калони 
хурўсонааш ва ѓурури ѓолибонааш толорро тарк кард. Њама 
хомўш будем. Устод Сангов Ќ. хомўшона мољарои муљозоти 
моро пушти минбар рост истода наззора мекард ва якбора 
нидо кард: 

— Ана, сазовори тањќир шудед! 
Мо њама якбора бо як овоз хандидем, гўё чизе нашуда 

бошад, дарс  идома ёфт. 
Дар нимсолаи дуюми курси 1 ман тамоми имтињонотро бо 

бањои аъло супурда, ба ќатори аълохонњо даромадам. Дар 
мавсими пахтачинї низ аз њама пахтаи зиёд мечидам ва 
доимо мукофотњои пулию молї ва ифтихорномањо 
мегирифтам. 

Воќеан, барои пахтаи зиёд чидан борњо мавриди муљозоти 
њамкурсон ќарор гирифтаам. Њатто чанд бор ба ман дорўи 
хобовар низ хўрониданд. Онњо мегуфтанд, ки ту одати 
коммунистиатро парто, камтар пахта чин, то ки мо низ аз 
декан гап нашунавем. Боре декан Чалишев Панљшанбеву 
Лолоро барои кам чидан сарзаниш кард.Баъд аз ман, ки дар 
пањлуи онњо будам, пурсид: — Чанд кило чидї? Гуфтам: 105 
кило. Гуфт: — Мемурдї, 120 кило мечидї, ки њисоби 

миёнаамон кам намешуд. Аз ин муомила ба њоли ман њама 
хандиданд.    

Ман то њозир матни лексияњои тамоми устодонро, агарчи 
аз хатми донишкада 36 сол гузаштааст, мањфуз доштаам. 
Ягон лексия, машѓулиятњои амалї, сабти мухтасари асарњои 
илмии хондашударо напартофтаам. Њатто лексияњои фанни 
«Физиологияи синнусолї»-и устод Салим Мирзоевро низ то 
њол дар китобхонаам, ки њомили 10 њазор китоб аст, нигоњ 
доштаам. Дањњо устодони соњањои педагогика, психология, 
усули таълими забони тољикї ва усули таълими адабиёти 
тољик аз матни лексияњои ман, ки устодон Расулов Д., 
шодравон Пањлавонов А., шодравон Амиршоев, дотсент 
Сангов Ќ., шодравон Шарифов А. ба мо дарс мегуфтанд, 
истифода бурдаанд. 

Лексияњои аз фанњои муќаддимаи забоншиносї, 
грамматикаи таърихї, таърихи забон додаи устодон 
Иззатулло Тамлихоев, Рустам Љўраев ва Саидќул Сабзаев, 
дарсњои аз фанни забони адабии тољик гузаштаи 
Кароматулло Ќаландаров, Рањим Саидов, Ќодир Рустамов 
ва дотсент Ќаюм Санговро фаромўш нахоњам кард. Ваќте ки 
дотсент Чалишев С. аз фанни фолклори тољик дарс медод, ё 
Худобиомурз Шоњвалї Саидљаъфаров таърихи адабиёти 
классикї мегузашт, њар як сухани воло ва байти обдори онњо 
ба мо нашъаю нишот мебахшид, диламон аз фарањ лабрез 
мегардид, лабонамон аз ханда гул мекард. Ман сиёњнависи 
маводњои њангоми таљрибаи фолклорї (соли 1976) дар 
ноњияи Ховалинг љамъовардаамро мањфуз дошта, соли 1996 
њангоми тањияи рисолаи номзадї оид ба масоили 
кишваршиносии адабї корбаст намудам. Дарсњои устоди 
зиндаёд Барот Нозимов бе абёти ширин ва баёни латифањои 
намакину дилнишин намегузашт. Агар дарси фалсафаи 
устод Файзї Борон мешуд, мо худро дар дунёи дигар 
тасаввур мекардем. Дарсро тарзе мегузашт, ки мо њатто 
садои зангро намешунидем. Воќеан, усули дарсгузарии устод 
Файзи Борон ќобили омўзиш ва пайравї буд. 

Мо омўзиши амиќ, тањлили мўшикофонаи забонро аз 
дарсњои устодон Сангов Ќ., Мирзоев Ѓ., Сабзаев С. ва Асоев 
Р. омўхтем.  

Аввалин кори курсиро аз фанни адабиёти тољик аз  устод 
Искандар Икромов дар мавзўи «Тарѓиби ватандўстии советї 
дар повести «Ятим» -и С. Айнї» навиштам. Мусаввадаи он 
бо ќайдњои устод Икромов то њол дар китобхонаам мањфуз 
аст. Њангоми дар курси сеюм хондан аз фанни забони тољикї 
тањти роњбарии устод Ањмад Алиев дар мавзўи «Вазифањои 
грамматикии пешоянди «ба» дар романи «Замини падарон»- 
и Юсуф Акобиров» кори курсї навиштам. Аввал тамоми 
љумлањои пешоянди «ба»-дори романро дар вараќчањо 
рўбардор кардам, ки зиёда аз 860 љумларо ташкил медод. 
Баъд њар як љумларо вобаста ба вазифањои грамматикии 
пешоянди «ба» таќсим кардам, вале дар зиёда аз 100 вараќча 
пешоянди «ба» ба љойи алоќаманд кардани калимањо дар 
љумла вазифаи калимасозиро адо менамуд. Ин вараќчањоро 
ба устод Алиев нишон додам. Устод мутолиа намуда, иброз 
доштанд, ки дар баъзе мавридњо пешоянди «ба» (дам ба дам, 
рўз ба рўз, худ ба худ, соат ба соат, чашм ба чашм  ва м. 
инњо) калима ва њатто таркиб низ месозад. Устод ба ман 
фармуданд, ки доир ба вазифаи калимасозии пешояндњо як 
маърўза тайёр намуда, дар љамъияти илмии донишљўён 
гузориш  дињам. Ин супоришро ман бо хушнудї пазируфтам. 
Бояд бигўям, ки дасти маро дар љодаи мушкили илм мањз 
устод Ањмад Алиев рост кард. Сипосгузорам  аз устоде, ки 
маро моњии тайёр хўрданро не, балки моњї гирифта 
хўрданро ёд дод. 

Њангоми дар курси дуюм хонданам тавассути радио моње 
як бор соати 15 00 барномаи «Забон ва њусни баён» доир 
мегардид, ки онро профессори шодравон Шарофиддин 
Рустамов мегузаронид. Ман низ боре ба як саволи устод 
љавоб навишта, аз эшон тањсин шунидам ва ин маро ба 
илмомўзї шавќманд намуд. 

Соли дуюми тањсил дар назди рўзномаи вилоятии «Роњи 
ленинї» ба курси дусолаи љамъиятии журналист шомил 

шудам ва ба ин васила бо шарофати маслињатњои судманди 
устодон Шералї Яњёев ва шодравон Бобољон Абдулвоњидов 
аз нозукињои касби журналистї огоњ гардидам ва аввалин 
навиштањоямон низ дар њамин нашрия ба чоп расид. 

Соли 1978 ваќте ки дар курси сеюм мехондам, бори аввал 
олимпиадаи донишљўён тањти унвони «Донишљў ва 
прогресси илму техника» барпо гардид. Дар даври 
љумњуриявии он ман низ иштирок намудам. Роњбарамон 
устод  Ш. Саидљаъфаров мо- 10 нафар иштирокчиёнро ба 
Донишгоњи миллии Тољикистон бурд. Олимпиада тањти 
роњбарии донишманди номї Соњиб Табаров мегузашт. Дар 
ин сабќат донишгоњ дар њисоби гурўњї соњиби љойи 2-юм ва 
дар њисоби алоњида ман сазовори љойи сеюм шудам. Дар ин 
хусус њамон ваќт дар рўзномаи «Тољикистони Советї» низ 
хабари хурде чоп шуда буд. 

Мањз  пажуњишњои илмии пайваста, мутолиаи асарњои 
илмї ва бадеии зиёде буд, ки ман боре дар дарси устод Ѓоиб 
Мирзоев њамаро ба њайрат гузоштам. Устод акнун аз 
аспирантураи шањри Ленинград баргашта буд ва дониши 
фарогире дошт. Мо инро аз фанни «Тањлили лингвистии 
матн», ки устод дарс медод, ба хубї пай бурда будем. Боре 
устод ѓазали яклухтеро аз њазрати Њофиз дар тахта 
навиштанд ва онро тањлили забонї карданд. Дар як љойи 
ѓазал пешоянд вазифаи алоќамандкунии калимањоро иљро 
мекард, вале љойи дигар пешоянди содаи «аз» буд ё «ба», ки 
вазифаи калимасозї дошт, аммо инро низ устод чун пештара 
вазифаашро танњо аз алоќамандї маънидод намуд, вале ман 
бо талќини Зувайдов Саидмурод (љояш љаннат бод) ба ин 
фикри устод муќобил баромадам. Устод, ки табиатан шахси 
дидадаро буд, иќрор шуд, ки то њол ба вазифаи калимасозии 
пешояндњо таваљљуњ накардааст, вале густохии ман устодро 
сахт њайрон кард, чунки устод медонист, ки ман њељ гоњ аз 
пеши худ чизе намегуфтам ва ба болои устодон 
намедавидам. 

Соли 1978 дар њаёти ман воќеаи фаромўшнашаванда рух 
дод. Бо Укази Президиуми Советии Олии СССР аз 20 

феврали соли 1978 ман барои хониши аъло ва мењнати 
зарбдор бо медали «Барои мењнати шоён» бо имзои 
Георгадзе М.П., раиси Президиуми Совети Олии СССР 
мукофотонида шудам. Мукофотро дар љамъомади  
тантанавии вилоятї ба ман котиби якуми њизби коммунисти 
вилояти Кўлоб Њисомуддинов супурд. Рўзи дигар њангоми 
дарси адабиёти бачагона устод Ёралї Содиќов нимшўхию 
нимљиддї ба ман шунавонида гуфт: «Ина, ба як донишљў 
медал доданд, вале ба мо аќаллан як танбењ њам 
намедињанд!». 

Маротибаи дуюм ман аз дасти Њисомуддинов дипломи 
аълои донишгоњро дар вазъияти тантанавї дар боѓи 
фароѓатї – фарњангии шањри Кўлоб дар ќатори 7 нафар 
њамкурсонам соли 1979 гирифтам. 

Мањз њамин мукофоти давлатї маро барои дарёфти нав ба 
нави мукофотњои соњавию (нишонњои Аълочии маориф, 
фарњанг ва матбуоти Љумњурии Тољикистон, унвони 
муаллим—методист, љоизаи умумииттифоќии ба номи Н.К. 
Крупская)  давлатї (унвони фахрии Корманди шоистаи 
Тољикистон) рањнамої намуд. 

Њамон рўзе, ки дар боѓи фароѓатї - фарњангии шањр ба мо 
дар вазъияти тантанавї дипломи аълочї медоданд, Шариф 
Бегиев њамкурси мењтар аз мо аз љамъу гирд будани мо 
истифода бурда, ба њозирин мурољиат намуд: 

— Бародарон, донишгоњро 53 нафар хатм кардем. Кї дар 
давоми чор соли тањсил ягон рўз прогул (дермонї) 
накардааст? Њама хомўш буданд. Ман бо ифтихор гуфтам: 
«Ман ягон рўз дарсшиканї накардаам». 

— Кї аз ягон санљиш ќафо нагаштааст? – идома дод ў. 
Камина љавоб додам: «Ман!». 

— Чї хел? Аз санљиши Мирзо Салим низ нагаштаї? 
—Не, нагаштаам! – гуфтам дар љавоб. 
—Рост мегўяд,- гуфт сардори гурўњ Шарофат 

Муминова,— аз њамаи курс танњо як нафар аз Мирзо Салим 
санљиш гирифт, ки Њасан буд.  

Хонандаи азиз гумон накунад, ки солњои донишљўии мо 
дар Кўлоб зиндагї роњат буд. Не, мо низ гоњ серу гоњ 
гурусна мегаштем. Баъзан бо 20 тин як чою як нону се ќанди 
сафед гирифта, бо ном хўроки нимрўзї мехўрдем. Њуљрае, ки 
ман дар кўчаи Чармгари поён, хонаи 224 иљора менишастам, 
ягон шароит надошт, фаршаш хокї буд. Зимистони ќањратун 
дар љойхоби ман бухорї набуд. Љома мепўшидам, ба 
гарданам шарф мепечонидам, миёнамро бо фўта мебастам, 
дар сарам телпак, дар поям кетї, дар дастњоям дастпўшак 
мепўшидам ва таги кўрпа даромада, то рўз китоб мехондам, 
танњо 2-3 соат хоб мекардам. Монанди ташнае, ки аз обнўшї 
хумор шикаста наметавонад, пайваста ташнаи хондан, 
муштоќи илму дониш омўхтан будам, чунки ман танњо бо 
идрорпулї зиндагї мекардам. Дигар аз касе умеди мадад 
надоштам. Зеро «Кас нахорад пушти ту љуз нохуни ангушти 
ту» гуфтаанд. 

Бо вуљуди каму костињояш шањри Кўлобро ба љон дўст 
медорам. Донишгоњи давлатии Кўлоб барои ман Каъбаи дил 
ва маъбади ихлос аст. Бинобар ин даст ба дуо бардошта 
таманно мекунам: 

 
          Илоњо, то ки мењру моњ бошад, 
          Дили  Кўлоб  донишгоњ бошад! 

                                                         ЗАБОН ВА СИЁСАТ 
 

БАЊСИ МАЌОМИ ЗАБОН – ОЃОЗИ  БЕДОРИИ  
МИЛЛЇ 

 

Забон на танњо њамчун василаи фикру андеша ва 
муоширати байнињамдигарии одамон мањсуб мегардад, 
балки дар ташаккули њувияти миллї ва бедории фикрии 
соњибзабонон низ наќши бориз дорад. 

Дар иртибот ба ин забони тољикї дар тўли таърихи 
фарњанги аќвоми эронитабор ба њайси лисони илму 
тамаддун эътироф шуда, махсусан дар бедории фикрї ва 
ташаккули њувияти миллии инсонњо наќши муассир 
доштааст. Бе тардид забони тољикї дар тўли давру замонњо 
забони илму хирад ва сиёсат буд. Бедории фикрии мардуми 
тољик аз сифатњои волое чун кушодазабонї, андешамандї ва 
нуктапардозї маншаъ мегирифт, ки њамаи онњо барои 
пиёдасозии як њадаф - огоњ сохтан ва бедор намудани љомеа 
равона гардида буданд. Кулли сифатњои нуктапардозї ва 
андешамандии мардуми фарњангии тољик алайњи 
кўтоњназарї, таассубофарї, хурофотпарастї  ва 
заъфандешии аљнабиён ва душманони миллат нигаронида 
шудааст ва имрўз низ ин рисолати наљибро ба љо меорад. 

Забон яке аз нишонањои асосии миллат њисоб меёбад ва 
фарњехтагони илму таќвои ањди Сомониён тибќи љавози 
шаръї ба исбот расонидаанд, ки «…забони бињиштиён 
форсї аст…ва забонест, ки барои нахустин бор бо он забон 
бо Парвардигор сухан гуфта шудааст»(1, 2). Мањз ин 
љасорати бењамто боиси бедории фикрии мардуми тољик 
гардида, сабабгори он шуд, ки дар тўли дањ аср на танњо ин 
забон аз байн нарафт ва ба соњибзабононаш воситаи 
аввалияти такаллум гардид, балки ба шарофати  ин фатвои 
љасурона намояндагони дигар забонњо њам бо умеди бо 
Парвардигор муошират кардан забони тољикиро њамчун 
забони ањли бињишт баробари забони модарии худ 
пазируфтанд, бо ин забон ният карда, намоз гузориданд. 

Махсусан дар нимаи дуюми солњои 80-уми садаи  ХХ  
бањси маќоми давлатї гирифтани забони тољикї дар 
ташаккули њувияти миллї ва бедории фикрии тољикон сањми 
муассир гузошт ва он як навъ бонги бедорие буд, ки 
соњибзабононро ба худшиносии миллї даъват менамуд. Дар 
иртибот ба ин ваќтњои охир гоњо аз забони баъзе шахсон 
мешунавем, ки онњо муборизањои афроди бедордилро дар 
роњи њифзи забони давлатї  ва Ќонуни забон аз омўзгори 
одї сар карда то ањли илму эљод нодида мегиранд ва онро як 
раванди таърихї медонанд. (2, 5). Ба касе пўшида нест, ки 
мањз раванди бедории фикрї дар мабнои забони миллї 
тавассути намояндагони илму адаб – Муъмин Ќаноат, 
Муњаммадљон Шакурї, Бозор Собир, Лоиќ, Акбар Турсон, 
Тоњири Абдуљаббор  ва садњо нафар фарзандони фарзонаи 
миллат тањкиму таќвият ёфт. 

Муњаммадљон Шакурї дар хотироти шифоњии 
«Њикоятњои оканда аз њаёт» (3, 24) ба њамин нодида 
гирифтанњо ишора намуда, таъкид менамояд, ки бањси 
Ќонуни забон, ки таърихи њамин рўз аст, навишта 
нашудааст. Мавсуф барњаќ ишора менамояд, ки «…дар ин 
мубориза гурўњи калони одамони одї, муаллимони ќишлоќ 
иштирок карданд. Он иштироккардањо бешуморанд. 
Ёдашон ба хайр!» (3, 25).  Њаќиќатан њам банда, ки он солњо 
омўзгори забон ва адабиёти тољики мактаби миёнаи №33 дар 
ноњияи Вахш будам, аз соли 1986 сар карда дар атрофи 
такмили барномаи  таълимии забон ва адабиёти тољик, 
тозагии забон, бедории фикрї ва забони миллї, таълими 
мавзўъњои марбут ба забондонї ва њувияти миллї як ќатор 
маќолањои илмию методї тавассути  маљаллаи «Мактаби 
советї» (баъдтар «Маърифат», њоло «Маорифи 
Тољикистон») ба нашр расонидам.  (Ниг.   1) Мулоњизањо 
оид ба лоињаи барномаи нави забон ва адабиёти тољик // 
«Мактаби советї», 1986, №11; 2) Њафтаи адабиёт дар мактаб 
//«Мактаби советї», 1986, №12; 3) Таълими њикояи «Забон» 
(аз асари Р.Ѓамзатов «Доѓистони ман») дар синфи 6 //  
«Мактаби советї», 1987, №8; 4) Таълими мавзўи «Забон 

муњимтарин воситаи алоќа» дар синфи 5 // «Мактаби 
советї», 1987, №12; 5) Вазифањои кабинети забон ва адабиёт 
дар мактаб //«Мактаби советї», 1988, № 4 ). 

Моњи ноябри соли 1987 мо як гуруњ омўзгорони  мактаби 
миёнаи раќами 33 ва сокинони дењањои Мискинободу 
Навкорами ноњияи Вахш (љамъ 22 нафар) ба президенти 
ваќти Академияи фанњои ЉШС Тољикистон шодравон 
М.С.Осимї мактуб навиштем, ки дар саргањи он насаб ва 
номи ман меистод. Дар мурољиати  мазкур пеш аз њама 
масъалаи танњо ба забони тољикї додани маќоми давлатї ва 
њамчунин зиёд намудани соатњои фанни забон ва адабиёти 
тољик, ба зергурўњњо таќсим намудани дарсњои забони 
тољикї, тањияи китобњои дарсии забони тољикии љавобгўйи 
ормонњои миллии тољикон зикр шуда буд.  Аз ин рў, ба 
мактуби мо дар масъалаи ба забони тољикї додани маќоми 
давлатї аз номи шодравон М.С.Осимї аввали соли 1988 
љавоб омад ва дар он ќайд гардида буд, ки Њукумати 
Тољикистон сари ин масъала кор карда истодааст. Оид ба 
таклифњои дигар муовини вазири маорифи ваќт Никулшин 
ба мо посух фиристод ва дар он таъкид шуда буд, ки оид ба 
такмили таълими забони тољикї  ба ќарибї ќарори КМ  ПК 
Тољикистон ба тасвиб мерасад.Њаќиќатан  он ќарор баъди 
чанде аз тариќи матбуот интишор шуд, вале танњо ба 
такмили омўзиши забони тољикї ихтисос дода  нашуда, ба 
такмили таълими забонњои тољикї ва русї бахшида шуда 
буд, яъне дар ин љо низ «бародарони» русзабонро хафа 
кардан нахостанд. 

Насли миёна ва калонсол ёд доранд, ки бањси ба забонњои 
миллии љумњурињои собиќ Иттињоди Шўравї додани 
маќоми давлатї бо шарофати бозсозї ва ошкорбаёнии 
Горбачёв оѓоз ёфт, вале пештар аз ин таълифоти рўњи 
бедории миллї доштаи адибони ѓайрирус, ба монанди 
Чингиз Айтматов (ќирѓиз) ва Расул Ѓамзатов (авар, 
Доѓистон) ањли эљод ва ашхоси бедордилро ангезаи амиќи 
бедории миллї бахшид. Махсусан «Доѓистони ман»-и 
Р.Ѓамзатовро на танњо аксари зиёиёни тољик, балки кулли 

наврасону љавонон монанди таълифоти адибони бедордили 
тољик чун асари худии рўњи миллї ва ѓайрирусї дошта 
истиќбол намуданд. Зеро дар шароите, ки тамоми 
сардамдорони Кремл забони русиро чун забони муоширати 
байни миллатњои Иттињоди Шўравї  маќоми давлатї 
доданї мешуданд, Расул Ѓамзатов нотарсона алайњи онњое, 
ки забонњои миллиро мањв карданї буданд, овоз баланд 
менамояд. «Забони халќњо барои ман чун ситорањои 
осмонанд. Намехостам, ки њамаи ситорањо як шуда, ба 
ситораи бузурге табдил ёбанд. Ба ситораи бузург њољат нест, 
зеро як офтоб бас аст. Аммо бигузор ситорањо њам нур 
пошанд. Бигузор њар кас худ ситорае дошта бошад». Мавсуф 
ба бузургии забонњои хурди миллї боварї дошт, ки дар љойи 
дигар таъкид менамояд: «Ман ба сухани геологњое, ки 
мегўянд дар кўњи хурд низ тиллои бисёр њаст, бовар 
мекунам». 

Тавре  ки академики шодравон М.Шакурї ёдовар 
шудааст, масъалаи вазъи забонњои миллии халќњои шўравї 
нахуст дар љаласањои иттифоќи нависандагони  шўравї, 
Институти адабиёти љањон, Институти шарќшиносии 
ИЉШС, дар идорањои рўзномаю маљаллањои пойтахти 
Иттињоди Шўравї  Маскав бардошта шуд. «Сухан аз он оѓоз 
карданд, ки дар љумњурињо вазъи забонњои миллї хеле бад 
аст. Забони миллї аз инкишоф, аз тараќќї бозмондааст, хеле 
хароб шудааст, ољизу нотавон шудааст. Дар зери фишори 
пурзўри забони русї ќарор ёфтааст. Дар њама љо забони русї 
њукмрон аст. Аммо забони миллии њар љумњурї аз иљрои 
вазифањои иљтимоии худ мањрум мондааст. Вазифаи 
иљтимоии худро иљро карда наметавонад. Аз њуќуќњо 
мањрум аст, амал намекунад. Вазифаи худро иљро намекунад. 
Ба таъбири дигар пасмонда, бознишаста, харобу афгор аст», 
- мегўяд М.Шакурї (3,2). 

М.Шакурї таъкид менамояд, ки оид ба баргардонидани 
њуќуќњои ќонунии забонњои миллї дар Маскав академик 
Лихачёв, Ч. Айтматов (дар шањри Фрузе(Бишкек) њамагї як 
мактаби ќирѓизї боќї монда буд), дар Љумњурињои Молдова 

https://bikhon.tj/



16 
 

ва Эстония аввалин шуда овоз баланд намуда буданд. 
Тўфони муборизаи зидди бењуќуќии забонњои миллї ва 
муборизаи њифзи забон ба Тољикистон њам ба зудї асар 
намуд. Зеро он солњо забони тољикї низ чун дигар забонњои 
миллии халќњои шўравї дар чор девори хона њабс шуда буд. 
Ин забон бо ном амал мекард ва онро хафви нестшавї 
тањдид менамуд. Бинобар ин зиёиёни эљодкори тољик 
тадриљан ба мубориза барои баргардонидани њуќуќњои 
ќонунии забони тољикї ворид гардиданд. Аксари 
њаводорони забони тољикї он солњо маќолањои академик 
М.Шакуриро бо номњои «Њар кас ба забони хештан 
дармонад», «Њукумати асрњо» ва «Ду забонї ё безабонї» 
(соли1988) дар  «Литературная газета» ёд  доштагистанд. 

Тавре ки ёдовар шудем, Тољикистон ба мубориза дар роњи 
дифои забони давлатї дар Осиёи Миёна аввалин шуда, 
бољуръатона  дохил шуд. Њаводорони забон ёд доранд, ки 
оѓози муборизањо аз моњи ноябри  соли 1988 бо шарофати 
дар Институти забон ва адабиёти ба номи Рўдакии АФ 
Љумњурии Тољикистон  барпо шудани њамоиши илмї оид ба 
вазъи имрўзаи забони тољикї шурўъ шуд. Ба конференсия 
муаллимони пешќадами њамаи шањру навоњии љумњурї 
даъват шуда буданд. Ањли эљод, олимон ва омўзгорони 
эљодкор, ки муштоќи  чунин њамоиш буданд, баробари 
гирифтани даъватнома ба пойтахт шитофтанд. Камина, 
тавре  ки пештар ёдовар шудам, азбаски оиди ба забони 
тољикї додани маќоми давлатї њамроњ бо 22 нафар мактуби 
дастљамъї ба АФ ЉТ ирсол намуда будам ва дар сархати он 
насаби ман меистод, аз вилояти собиќи Ќўрѓонтеппа 
њамроњи шодравон Наљмиддин Тољиддинов нозири маорифи 
вилоят ва Љўрахон Бобохонов дастурдењи шуъбаи маорифи 
ноњияи Вахш ба ин конференсия даъватномаи иштирок 
карданро шарафёб гардидам. Дар толор дар шафати мо 
донишманди физик  Саидљаъфар Ќодирї ва устодони 
Донишгоњи давлатии Кўлоб ба номи  Рўдакї Ањмад Алиев 
ва Шоњвалї Саидљаъфаров менишастанд. Рафти конфронсро 
директори Институти забон ва адабиёти ба номи Рўдакии 

АФ ЉТ, шодравон Абдуќодир Маниёзов  мебурд. Баъди 
сухани ифтитоњии мавсуф профессори шодравон 
Шарофиддин Рустамов маърўза намуд.  

Тавре ки академик М.Шакурї низ иќрор мешавад (3, 37-
38) аз  маърўзаи Ш.Рустамов  мо нафањмидем, ки ў 
тарафдори маќоми давлатї гирифтани танњо  забони 
тољикїаст ё забонњои тољикию русї. 

Баъд аз нимрўзї бо шарофати гузориши шоира 
Гулрухсор, ки пешнињод кард: ё забони давлатии тољикї ё 
дузабонї бояд дар назди Њукумати љумњурї гузошта шавад, 
ањли толор хеле  руњбаланд ва далер шуданд. На танњо 
зиёиёни пешќадами пойтахт, балки омўзгорони эљодкори 
гўшањои дурдасти Тољикистон - Рашту Айниву  Мастчоњу 
Исфара низ бонавбат ба сухан баромада, изњор мекарданд, 
ки танњо ба забони тољикї маќоми давлатї дода шавад. 
Лекин гоњо садо баланд мекарданд  ашхосе, ки  тарафдори 
дузабонї (русї- тољикї) ва њатто сезабонї (русї –тољикї-
ўзбекї)  буданашонро  пинњон намедоштанд. Рўзи дуюми 
конфронс бо  ташаббуси А. Маниёзов ва М.Шакурї ќарори  
конфронс ироа  гардид. Ќарорро М. Шакурї ќироат намуда, 
таклиф кард, ки ба забонњои тољикї ва русї баробар маќоми 
давлатї дода шавад. Дигар охири сухани М. Шакурї 
шунида нашуд, чунки ањли толор якбора бо њаёњўй ва доду 
фарёд аз љой хестанд ва дузабониро рад карданд. Дар он 
лањзањо ман баромади бо шўру њаяљон ва  хашини 
адабиётшинос Ќамчин Чиллаевро њељ гоњ фаромўш 
намекунам, чунки  номбурда  бе ризоияти раисикунанда ба 
минбар баромада, тамоми ќањру ѓазаб ва хашми худро ба 
сари Абдуќодир Маниёзов ва Муњаммадљон  Шакурї рехт. 
Ба ростї,  ман он ваќтњо чунин шахси бе рўю риё гап 
мезадагиро бори аввал медидам. 

А. Маниёзов ночор он бандро ба овоз  гузошт. Аз тарафи 
ањли толор танњо ба забони тољикї додани маќоми давлатї 
сад дар сад овоз гирифт.  Толор низ нафаси озод кашид, 
чунки нињоят аќли солим ѓалаба кард. Вале њукуматдорони 
ваќти Тољикистон дар тањияи Ќонун дар бораи забони соли 

1989 њилаи шаръиро ба кор бурданд. Агарчи Шўрои Олии 
Тољикистон ба забони  тољикї маќоми давлатї дод, вале дар 
як моддаи он таъкид намуд, ки забони русї дар њудуди 
Љумњурии Тољикистон чун забони муоширати байни 
миллатњо амал менамояд. Фаќат ин камбудиро, ки як навъ 
тарѓиби дузабонї буд, Президенти мамлакат, Љаноби Олї 
Эмомалї Рањмон тавонист, ки бо ќабули Ќонун «Дар бораи 
забони давлатї» (№553  аз 5.10.2009)  хеле бољуръатона  
ислоњ намояд. 

Мумкин баъзењо даъво намоянд, ки ваќти ќабули Ќонуни 
забон дар соли 1989 империяи шўравї њукм меронд ва чунин 
љуръат аз тарафи сардамдорони давр ба марг  баробар буд. 
Аммо дар ин шароити соли 2009  низ сарфи назар кардан аз 
забони русї њамчун забони муоширати байни миллатњо ва 
ќабули Ќонун дар бораи забони тољикї ба њайси  забони 
давлатиро танњо диловарии бемисл номидан лозим аст, зеро 
баъди ќабули ќонун  садњо васоити ахбори русї дар 
навиштањои иѓвоангези худ ба сари Њукумати Тољикистон ва 
Президенти  он санги  маломат меафканданд. 

Ногуфта намонад, ки соли 1992 банда кулли маќолањои 
илмию методии ба тарѓиби забони тољикї ва усули 
таълимии он бахшидаамро бо номи «Забони хуни мо бояд 
шавад бедор» (4, 53) интишор намудам. Ба сифати  унвони 
китоб камина як мисраи шоир Муњаммадалии Аљамиро 
пазируфтам, ки шеър мардумро ба бедорї ва бузургдошти 
забони модарї даъват менамуд: 

Агар хоњем бо хуршед пайвастан, 
Забони хуни мо бояд шавад бедор, 
Забони хуни мо бояд шавад хуршед, 
Ки хуни мурда миллатро наояд кор.  (4, 3) 

Ин иќдоми љасуронаи Президенти мамлакат, Љаноби Олї 
Эмомалї Рањмон ба он нигаронида шуда буд, ки забони 
тољикї чун дигар забонњо омили муњими муоширати одамон 
ва пайвандгари риштањои дўстї ва бародарии тамоми 
халќњои маскуни Тољикистон аст, чунки дар моддаи дувуми 

Конститутсияи (Сарќонуни) Љумњурии Тољикистон 
омадааст: 

  «Забони давлатии Тољикистон забони тољикї аст». 
Аз ин хотир мо чун шањрванди Љумњурии Тољикистон ва 

як фарди ватандор вазифадорем, ки ин нуктањои 
Сарќонунро дар бораи амали забони давлатї иљро намоем. 
Дар робита ба ин Президенти мамлакат Эмомалї Рањмон 
борњо дар суханронињояшон таъкид намудаанд, ки 
«Ифтихори ватандорї аз донистани забон, таърих ва 
фарњанги Ватан ибтидо мегирад» ё дар љойи дигар таъкид 
намудааст, ки «Забон дар паноњи давлат ва давлат дар 
паноњи забон аст». Чунин суханони доњиёнаи Президенти 
мамлакат Эмомалї Рањмон имрўз сароѓози њамаи мањфилу 
нишастњо ва зеби лавњаю минбар њаст, зеро ба ќавли мавсуф 
«Забони модарї хишти нахустини пойдевори кохи миллат ва 
яке аз рукнњои асосии давлатдории миллист». Агар нишонаи 
асосии миллати тољик забони тољикї бошад, дар навбати 
худ мањз забони тољикї аст, ки муљиби пойдории миллати 
тољик гардидааст. Бинобар ин Президенти мамлакат дар 
аксари баромадњояш таъкид менамояд, ки омўзиши забони 
хориљї – англисї ва русї мањз дар заминаи забони давлатї 
роњандозї гардад. «Ин забон аз басо забонњои олам 
таълифоти зиёд ва шуарои зиёд дорад ва бояд бо ин забон 
болид, нозид». -мегўяд Моили Њиравї, адиби Афѓонистон. 

Онњое, ки ба забони тољикї додани маќоми давлатиро 
раво донистанд, боварї доштанд, ки забони тољикї аз 
забонњои муќтадир ва соњибхати дунёст, ки њанўз дар ќарни 
дањ дар ањди  Сомониён бидуни ќабули ќонуни забон ё дигар 
чорабинињои сиёсї аз рўйи иродаи устувор ва сатњи баланди 
хештаншиносии амирони сомонї ба маќоми давлатї соњиб 
шуда буд. Њазорњо таълифоти илмї ва осори манзуму 
мансур бо ин забон эљод шудааст, ки эътибори онро 
баробари бисёр забонњои машњури асрњои миёна баланд 
бардоштаанд. 

Ба касе пўшида нест, ки аз канорањои бањри Миёназамин 
то баландињои Њиндукуш, аз куњсори Ќафќоз то халиљи  

Форс дар тўли асрњои аср забони тољикї барои бисёр 
халќњои  ќораи  Осиё забони давлатдорї ва дипломатї њисоб 
мешуд. 

Пас аз Инќилоби Октябр, баъди таќсимоти маъмурию 
њудудї мањз бо шарофати забони тољикї, ки яке аз 
нишонањои давлат мањсуб мегардад, соли 1924 Љумњурии 
Мухтори Тољикистон ва соли 1929  Љумњурии  Шўравии  
Сотсиалистии Тољикистон таъсис ёфт. То солњои 30-юми 
садаи  ХХ мавќеи забони тољикї бад набуд, вале баъдтар 
забони тољикї аз дањани   сарварони воломаќоми љумњурї 
афтод, дар чор девори хона мањдуд шуда монд. Љойи онро 
забони русї ишѓол намуд. Мањз ќабули Ќонун дар бораи 
забон ба ин раванди номатлуб хотима гузошт. Агарчи 
Ќонуни забон ба бархурдњои сахт мувољењ шуд ва њоло низ 
ин раванд идома дорад.  Зеро њанўз њам носуфтагињои зиёди 
забонї њар рўз ба чашми мо бармехўрданд, њанўз њам ќисме 
аз зиёиёни мо аз фикр кардан ва сухан намудан ба забони 
давлатї душворї мекашанд, таркиби луѓавиашон камбаѓал 
аст, аз омўхтани забон ор мекунанд, њанўз њам ќоидањои 
имло овозњои «ў» ва «у» хурду калонро ба вартаи рањгумї 
афкандааст. Вале мо аз он шукргузорем, ки бо дамидани 
субњи истиќлол ва махсусан баъди ба сари њукумат омадани 
Президенти кунунии мамлакат муњтарам Эмомалї Рањмон 
забони тољикї пуштибони худро ёфт: ба дањони даъвогарони 
дохилию хориљї муњри хомўшї  зада шуд.  Љаноби Олї  дар 
баромадњояш гаштаю баргашта њар як шањрванди 
Тољикистонро њушдор медињад: «Бузургтарии вазифаи њар 
як фарде, ки даъвои фарњангу забон мекунад, нигањбонию 
посдоштани ин мероси муќаддас ва ба наслњои оянда 
расонидани забони ширину шево ва забони шеъру одоби 
оламшумули тољикї мебошад».  Охир, «Забони модарї симо 
ва пайкари миллат аст. Ин симо бояд зебо ва ин пайкар 
тавоно бошад» (Эмомалї Рањмон). 

МАЌОМИ ИМОМИ АЪЗАМ ДАР ГУСТАРИШИ 
ЗАБОНУ ФАРЊАНГИ ФОРСИИ ТОЉИКЇ 

 

Азбаски Абуњанифа аслан тољики кобулист ва дар 
оилаашон низ муошират бо забони форсии тољикї буд, 
бесабаб нест, ки мавсуф «ба забони ќавмњои ѓайриарабї, 
махсусан забони форсии тољикї таваљљуњи бештаре зоњир 
намуда, ањамияти онро барои решадор сохтани фарњанги 
ќуръонї дар дилњои мардум бисёр зарур мешуморид» 
(Эмомалї Рањмон. Имоми Аъзам ва гуфтугўи тамаддунњо.// 
Рўзномаи «Љумњурият», 13.01.2009). 

Воќеан Паёмбари ислом ба мардуми форсизабон таваљљуњ 
дошт. Ин аст, ки гуфтааст: «Бењтарини Аљам форс аст». 
Њамчунин Њазрати Муњаммад (с) гуфтааст: «Бињиштиён бо 
забони арабї ва форсї такаллум мекунанд». 

Рўзе Њазрати Муњаммад (с) оятеро бо ин маънї мехонд: 
«Агар, эй араб, Шумо аз ин дин рўй бигардонед, ќавме 
пайдо хоњад шуд, ки кори ин динро пеш хоњад бурд». 
Сањобагон аз ў пурсиданд, ки он кадом ќавм аст? Дар ин 
асно Салмони Форс-дар пањлўи вай нишаста буд. Паёмбар 
гуфт: «Ќавми Салмони Форс кори ин динро ба шоистагї 
пеш хоњанд бурд». 

Бузургии Абуњанифа дар он аст, ки ў дар замони 
арабигарої ва даврони тезутунди густариши дини ислом 
тавонист, ки забони форсии тољикиро пойбарљо ќарор 
бидињад ва маќоми онро ба пояи забони арабї бардорад ва 
ба ин васила ин забонро аз фаношавї эмин дорад. Нахуст 
Абуњанифа забони форсии тољикиро забони дуюми дин баъд 
аз забони арабї эълон дошт. Сониян, тафсири «Ќуръон» ва 
хондани намозро бо забони форсии тољикї иљозат дод. 
Бинобар ин аввалин тафсирњои «Ќуръон» ба мисли 
«Тафсири Табарї» низ аз он замон арзи вуљуд намудаанд. 

«Имом Абуњанифа Нуъмон ибни Собит Ќайс ибни 
Марзбон нахустин фаќење њаст, ки таъкид менамояд, - 
муаррихи муосири Эрон Муњаммад Хаводи Машкур, - адои 
намоз, ё сиѓањои шаръї ва њатто тарљумаи «Ќуръон»-ро бо 
забони порсии дарї раво донист». 

Чунон ки мебинем, нахустин осори забони форсии дарї, 
тарљумањо ва тафсирњо аз «Ќуръон» бо ин забон аст. Агар 
форсии дарї забони мусулмонони Эрон намешуд ва фуќањои 
бузурге чун Абуњанифа ба љонишин  сохтани он забон дар 
адои намоз ва сиѓањои шаръї фатво намедоданд ва 
Абунасри Машкон муншї ва дабири дарбори Ѓазнавї онро 
забони китоби девони давлатии Эрон намесохт, њаргиз он 
забон наметавонист дар Эрон пойдор бимонад, балки 
монанди дигар мамолики фатњшуда чун Шом ва шимоли 
Африќо батадриљ забони миллї аз байн рафта, забони арабї 
љои онро мегирифт. 

Мањз мазњаби Абуњанифа ба мардуми Хуросону 
Мовароуннањр имконият дод, ки на танњо бо фаноёбии 
забонњои, суѓдї, хоразмї, бохтарї, парфиянї ва ѓайра њама 
атрофи забони ягонаи форсии тољикї муттањид шуда, 
такаллум намоянд, балки дигар халќњои ѓайритољикро низ 
водор намоянд, ки бо ин забон чун забони ањли бињишт 
сухан гўянд. Мањз зиёда аз дањ ќарн коргузории сулолањои 
ќарахониён, ѓазнавиён, муѓулњо, темуриён, шайбониён, 
аштархониён ва манѓитиён бо забони форсии тољикї сурат 
гирифтан аз шарофати мазњаби Имоми Аъзам ва чун забони 
дуюми ањли бињишт пазируфтани он аз чониби ахли ислом 
буд. 

Махсусан дар замони салтанати Сомониён забони форсии 
тољикї дар баробари забони арабї ба забони илму адаб, 
нигориш ва давлатдорї табдил ёфта буд, ки ин раванд дар 
ќарнњои минбаъда идома ёфт. Воќеан арабикунонї њанўз аз 
замони тавсеа ёфтани ислом дар мамолики хориљ аз Маккаю 
Мадина оѓоз ёфта буд ва барои ба забони арабї муќобил 
гузоштани забони дигар ба Имоми Аъзам барин ашхоси 
сарсупурдаи миллат эњтиёљ буд. 

На танњо Абуњанифа, балки бобои ў - Нуъмон низ дар 
густариши фарњанги форсии тољикї хизмати босазое 
кардааст. 

Ривоят аст, ки Нуъмон - бобои Абуњанифа дар рўзи љашни 
Мењргон ба амиралмуъминин Њазрати Алї ибни Абутолиб 

ширинї (шањд) њадя кард ва он њазрат дар њаќќи ў ва 
фарзандон ва маволаш дуои баракат намуд ва гуфт: 
«Мењраљонан кулла явмин», яъне «Њар рўз Мењргон бод». Ба 
ривояти дигаре ин њодиса дар рўзи љашни Наврўз рух 
додааст. Аз ин љо ба тахмини сухани машњури «њар рўзатон 
Мењргон бод» ё «Њар рўзатон Наврўз бод» маншаъ мегирад. 
Ин дар шароите, ки баъзе гароишњои ифротии динии он 
замон дар мавриди бо ќароњият ќабул намудани арзишњои 
тољикї - форсї, махсусан нисбат ба љашнњои Наврўз ва 
Мењргон, мушоњида мегардиданд. Чунонки мебинем, бобои 
Абуњанифа њанўз дар ибтидои ислом, сарфи назар аз 
муносибати манфии баъзе гурўњњои ифротї барои њифзи 
њувияти фарњанги тољикї мекўшид ва он аз љониби Њазрати 
Алї (р) хуш истиќбол шуд. 

Аз Ибни Сирин – фаќењ ва муњаддиси мансуб ба тобеъини 
Басра низ чунин ривоят шудааст, ки Њазрати Алї аз рўи 
эњтиром ба фарњанги тољикї нисбат ба рўзи љашни Наврўз 
хушнудї карда, дуо намуда будаанд, ки Худо њар рўзро 
Наврўз бигардонад. Аз ин љињат, њаќ бар љониби Президенти 
мамлакат Эмомалї Рањмон аст, ки таъкид менамояд: «... 
таваљљуњ ба масъалаи забон дар фаъолияти масљидњо, 
ањамияти он барои ташаккул ва инкишофи худшиносии 
миллї ва њифзи асолати миллии забон дар мавъизањои 
ходимони дин бояд њамеша дар мадди назар бошад. Ба 
забони модарии худ бо Парвардигор розу ниёз гуфтан, зикру 
дуо карданро шариат аз корњои писандида донистааст». 

Нињоят, дар иртибот ба ин бузургии Имоми Аъзам низ 
дар он зоњир мегардад, ки дар он даврони нињоят вазнин 
тавонист, ќарзи миллияти хешро дар назди форсизабонон 
адо намояд ва баќои забони форсии тољикиро побарљо нигоњ 
дорад. Њамчунин бо шарофати Имоми Аъзам дини ислом аз 
дини хонаводагї (мисли дини яњудињо) то ба дини 
байналмилалї тавсеа ёфт, зеро баробари забони арабї бо 
забони тољикї низ ибодат роиљ гардид. 

РАЊНАМОИ ЉОДАИ ИМРЎЗУ ФАРДО 

 

Паёми имсолаи (2013) Президенти мамалакат, Љаноби 
Олї, муњтарам Эмомалї Рањмон, ки дар шароити тањав-
вулоти босуръати љањони муосир ва марњилаи навини рушди 
иљтимоию иќтисодии кишварамон садо дод, фарогири кулли 
масоили иќтисодї, сиёсї ва фарњангї буд. Ба касе пўшида 
нест, ки имрўз  сиёсати Ҳукумат ба фаъолияти самараноки 
тамоми сохтору маќомоти давлатї, таъмини шароити 
арзандаи зиндагї барои њар як шањрванди кишвар равона 
гардидааст.  

Президенти мамлакат дар Паёми худ маќсади асосии 
Њукумати љумњуриро возењу равшан нишон дод. «… 
Маќсади асосии мо,-таъкид намуд Љаноби Олї-таќвияти 
пайгиронаи рушди босуботи иќтисодии Тољикистон ва дар 
ин асос баланд бардоштани сатњи некўањволии мардум, 
бахусус тавассути таъмини истиќлолияти энергетикї, 
амнияти озуќаворї ва баровардани мамлакат аз бунбасти 
каммуникатсионї, хамзамон бо ин инкишофи босуръати 
соњањои бунёдї дар заминаи рушди бахши хусусї мебошад, 
ки дар давраи гузариш рушди устувори иќтисодиёти моро 
таъмин менамояд». 

Роњбари Давлат ба муносибати 159-умин давлати узви 
комилњуќуќи Созмони Умумиљањонии Савдо (2. 03. 2013) 
гардидани Тољикистон иљрои њафтвазифаимуњим-(1) ишти-
роки фаъолона дар кори СУС, њимояи манфиатњои кишвари 
худ, (2) рушди босуръати соњаи гидроэнергетика, (3) идомаи 
ислоњоти иќтисодї ва таъмини рушди босуботи минтаќањои 
кишвар, (4) татбиќи сиёсати самараноки молиявї, (5) љалби 
њарчи бештар сармоя ва рушди соњибкорї њамчун самти 
афзалиятноки тараќќиёти мамлакат,(6)инкишофи имконият-
њои коммуникатсионии мамлакат ва(7)таќвият додани низоми 
њамоњангсозии сиёсати рушд бо маќсади таъмин намудани 
самаранокии идоракунии давлатро шарт ва зарур донист. 

Сарвари Давлат барои боз њам афзоиш додани 
сармоягузорињои хориљї рушди соњаи туризмро њатмї 
шуморид, зеро он яке аз сарчашмањои даромади ањолї, ѓанї 

гардонидани буљети давлат ва ташкили љойњои нави корї 
буда метавонад. Аз ин хотир дар ДДЌ ба номи Носири 
Хусрав се сол боз ихтисоси менељменти туризм амал 
мекунад, ки соле 25 нафар донишљўёнро ба тањсил фаро 
мегирад. 

Бо маќсади самаранокии идоракунии давлатї Перези-
денти мамлакат таъкид менамояд, ки «Њангоми хостагирї ва 
љобаљогузории кадрњо мањз дараљаи баланди касбї, 
донишњои васеи муосир, дар сатњи хуб донистани забони 
давлатї, забонњои хориљї ва технологияњои замонавї, 
дараљаи баланди масъулиятшиносиву ватандўстї, поквиљ-
донї ва оштинопазирї нисбат ба њолатњои коррупсионї 
бояд меъёри асосї гарданд».  

Махсусан аз Паёми навбатии Президент аён гардид, ки 
соњаи маориф барои Њукумати љумњурї минбаъд низ чун 
соњаи афзалиятноки њаёти љомеа боќї мемонад. Аз муњтавои 
Паём бармеояд, ки Њукумат минбаъд аз муассисањои 
тањсилоти томактабї сар карда, тавсеаи соњаи маорифро 
тањти назорати љиддї ќарор медињад. Бинобар ин тамоми 
роњбарони соњаи маориф, раисони шањру ноњияњоро даъват 
намуд, ки теъдоди муассисањои томактабиро афзоиш дињанд. 
Мусаллам аст, ки агар теъдоди муассисањои томактабї 
афзоиш ёбад, миќдори бештари бонувон ба кор дар муасси-
сањои маориф,тиб,фарњанг ва саноату кишоварзї љалб карда 
мешаванд, зеро онњо бо дили пур фарзандонашонро дар 
боѓча гузошта,  машѓули ягон навъи фаъолият мегарданд. 

Дар ин росто вазифаи муассисањои тањсилоти олии касбї, 
аз он љумла донишгоњи мо ин омода намудани 
мутахассисони муассисањои томактабї аст, ки дорои тайёрии 
хуби касбї ва малакањои корї бошанд. Дар айни њол дар 
Донишгоњи давлатии Ќўрѓонтеппа ба номи Носири Хусрав 
дар назди факултаи тањсилоти ибтидої ихтисоси тањсилоти 
томактабї амал менамояд. То имрўз дар шуъбаи мазкур 
бештар аз 1700 нафар мутахассисони муассисањои томактабї 
омода гардида, ба истењсолот фиристода шудааст. Њамчунин 
дар назди Коллељи омўзгории ДДЌ низ чунин ихтисос 

мављуд аст, ки соле зиёда аз 50 нафар мутахассисони дорои 
тахассуси миёнаи касбиро тайёр намуда, ба хољагии халќ 
равон менамояд.  

Президент вазифаи муњимтарини моро аз тарбияи 
шахсияти худшиносу ватандўст, соњиби масъулияти баланди 
иљтимої, донишу љањобинии муосир ва инсони ќобили 
шинохти равандњои мураккаби љањони имрўза иборат 
донист. 

Вобаста ба рушди мактабњои тањсилоти умумї ва 
сохтмони муассисањои маориф асноди дар Паём  овардашуда 
хеле умедворкунанда буда, аз фардои дурахшони насли 
љавон башорат медињад. Бинед, танњо дар 10 соли охир зиёда 
аз 1000 мактаби љавобгў ба талаботи њозира сохта, ба 
истифода дода шудааст. Соли 2013 маблаѓгузории соњаи 
маориф дар њаљми ду миллиарду 131 милион сомонї 
пешбинї шудааст, ки ин раќам нисбат ба соли 2000-ум 57 
маротиба зиёд мебошад. Бинобар  ин зарурияти таъмини 
эњтиёљоти воќеии соњањои гуногуни иќтисоди миллї ба 
мутахассисони дорои донишу малакаи муосири сатњи 
байналмилалї тањияи наќшаи дурнамои тарбияи кардњоро 
дар муассисањои тањсилоти олии касбии мамлакат ва хориљ 
аз он таъкид менамояд. 

Роњбари давлат љавонони солим ва соњибкасбу 
ихтисосмандро давомдињандаи кору фаъолияти насли 
калонсол, нерўи созанда ва иќтидори воќеии пешрафти 
љомеа, ояндаи миллат ва давлат номида, аз онњо дар 
шароити љањонишавї дониши амиќ, љањонбинии замонавї, 
њисси баланди миллї, худогоњиву худшиносї ва самимона 
дўст доштани Ватанро таќозо намуд. 

Тавре ки Президенти мамлакат изњор намуд, Љумњурии 
Тољикистон тибќи Конститутсия давлати иљтимоист. 
Бинобар ин, Њукумати Тољикистон уњдадорињои худро дар 
самти њифзи иљтимоии ятимону бепарасторон ва маъюбону 
камбизоатон пайваста иљро менамояд. 

Дар Паём дар истинод ба Конститутсия иброз шудааст, ки 
мафкураи њељ як њизб, иттињодияи љамъиятї, динї, њаракат 

ва гуруње наметавонад ба њайси мафкураи давлатї 
пазируфта шавад, чунки дар шароити имрўза зарур аст, ки 
њамаи њизбњои сиёсї ва иттињодияњои љамъиятї манфиатњо 
ва арзишњои волои миллиамон, ба монанди истиќлолияти 
давлатї, тамомияти арзї, суботи иљтимої, ва вањдати 
миллию њамбастагии тамоми сокинони кишварро муќаддас 
донанд ва ба хотири њифз кардану таќвият бахшидани онњо 
талош варзанд. 

Роњбари давлат андешањои худро оид ба њадафњо ва 
самтњои асосии марњалаи имрўзаи рушди давладорї баён 
намуд, ки аз инњо иборатанд: 

Њадафи якум, њифз кардан ва тањким бахшидани 
давлатдории миллї мебошад. Дар чунин шароити мураккабу 
сертазод њифзи музаффариятњои истиќлолияти давлатї ва 
давлатдории миллї ањамияти хеле муњим пайдо менамояд. 
Бинобар ин вазифаи љонии њамаи мову Шумо аз он иборат 
аст, ки дар навбати аввал њифзи давлату давлатдорї, 
таъмини амнияти кишвар ва нигоњ доштани суботу оромии 
љомеаро дар назар дошта бошем. 

Њадафи дуюм, ин њамаљониба густариш бахшидани 
худшиносиву худогоњии миллї, њисси ватандўстиву 
ватандории мардум ва баланд бардоштани маърифати 
сиёсиву њуќуќии ањолии кишвар, бахусус наврасону љавонон 
мебошад. Бинобар ин мо-устодони ДДЌ ба номи Носири 
Хусрав масъалаи аз њама муњим ин дар маркази корњои 
тарбиявии донишљўён ќарор додани ифтихори тољикистонї 
будан ва ватандўстиро пазируфтем, зеро дар шароити 
кунунї агар мо насли љавонро дар руњияи мењанпарастї 
тарбия нанамоем, ба њама гуна њизбу њаракатњои мухолифи 
манфиатњои миллї љалб намудани онњо имконпазир 
мегардад. Аз ин лињоз дар донишгоњ наќшаи мушаххаси 
тарбияи мењанпарасии донишљўён матрањ гардида, барои 
амалї шудани он аз шуъбаи тарбия сар карда, кулли устодон 
сафарбар гардидаанд. 

Њадафи сеюм, дар атрофи ѓояи «Тољикистони озоду 
соњибистиќлол-Ватани мањбуби њамаи мо» муттањид 

намудани тамоми гуруњњо ва ќишри љомеаи кишвар 
мебошад. Паёмбари ислом њазрати Муњаммад (с) 
мефармояд: «Њуббул ватани минал имони», яъне дўст 
доштани Ватан аз гўшаи имон аст. Дар иртибот ба ин 
бузурге гуфта: 

Њар киро мењри Ватан дар дил набошад кофар аст, 
Маънии њуббулватан фармудаи пайѓамбар аст. 

Дар иртибот ба ин Президент  таъкид менамояд, ки «… 
мањз њамин гоя нуќтаи пайванд ва њалќаи бањамоварандаи 
тамоми мардуми кишвар, сарфи назар аз миллату забон, 
дину мазњаб ва аќидаву мавќеи сиёсї буда, дар айни замон 
василаи муассиртарини њифзи Тољикистони озоду соњибихтиёр 
њамчун вазифаи мењварї ва асосии мо ба шумор меравад». 

Њадафи чорум, њарчи бештар густариш додани фарњанги 
сулњ ва решадор сохтани вањдату ризоияти миллї њамчун 
дастоварди нодиртарини мардуми Тољикистон мебошад. 
Бинобар ин мо-омўзгорон вазифадор њастем, ки љавононро 
дар руњияи ватандўстиву сулњхоњї ва ободкориву созандагї 
тарбия намоем, фарњанги сулњро њамчун љузъи 
људонашавандаи фарњанги мардум тавсеа бахшем, зеро 
халќи тољик сулњу суботро ба ивази љони дањњо њазор 
ќурбониёни љанги тањмилї ба даст овард ва њифзи сулњ 
барои њар як инсони соњибзаковат фарз аст. Чуноне ки 
Абўшакури Балхї фармуда: 

Чун аз оштї шодї ояд ба чанг, 
Хирадманд њаргиз накўшад ба љанг. 

Њадафи панљум, фаъолияти тамоми сохтору маќомоти 
давлатї ва њар кадоми моро доир ба њалли масоили љавонон 
дар бар мегирад. Барои расидан ба ин њадаф донишгоњи мо, 
ки он аз тариќи рўзонаву ѓойибона бештар аз 10 њазор 
љавонони донишљўро мутањид менамояд, барои њарчи бењтар 
гардидани шароити рушди маънавию ахлоќї, тањсил ва 
фаъолияти љавонон шароиту имкониятњои муносибро 
фароњам овардаем. Њар як корманди донишгоњ вазифадор 
шудааст, ки дар зењну шуури донишљўён њисси баланди 
миллї, эњтироми падару модар ва калонсолон, сабру 

тањаммул, омўзиши илму дониш ва касбу њунарњои муосир, 
мењнатдўстї ва риояи волоияти ќонунро тарбия намояд, то 
ки онњо дар оянда њамчун фарзандони шоистаи даврон кору 
пайкори моро идома бахшида, Ватани азизамонро ба 
љањониён муаррифї карда тавонанд. 

Њадафи шашум, њифзи њувияти миллї ва арзишњои волои 
халќи куњанбунёдамон дар шароити љањонишавист. Ба касе 
пўшида нест,ки раванди љањонишавї дар баробари пањлуњои 
мусбати худ, ба мисли гуфтугў ва шинохти тамаддунњои 
гуногун, имрўз башариятро дар лобалои омезишу бархўрди 
арзишњо ва фарњангњои мухталиф рў ба рў сохтааст. 
Бинобар ин фарњангу арзишњо ва њувияти миллии мо ба 
дастгирии њамаљонибаи љомеа ва давлат ниёзманд аст. 

Њадафи њафтум, арљгузорї ва эњтироми забони давлатї 
мебошад, чунки забони давлатї дар баробари дигар 
муќаддасоти миллиамон рамзи давлатдорї, њувияти миллї, 
кафили мављудияти фарњанги оламшумул ва мояи ифтихори 
мо-тољикон мебошад. Љаноби Олї аз њамаи мову Шумо 
инро хубтар дарк менамояд, ки мўљиби марги миллат 
фаношавии забон ва сабабгори фавти забон бепарвогию 
бегонапарастии соњибњибзабонон мегардад. Вале донистани 
забонњои хориљї, махсусан русию англисї барои наврасону 
љавонони мо зарур бошад њам, ин раванд набояд мавќеи 
забони тољикиро мањдуд ва боиси ба забони шевои тољикї 
роњ ёфтани унсурњои нозаруру бегона гардад. 

Дар пасманзари ин њадаф Президенти мамлакат диќќати 
њамагонро ба ватандўстиву худшиносї ва ифтихори миллї, 
ки пеш аз њама маънои гиромї доштану њифз намудани 
таърих ва анъанаву суннатњои миллиро дорад, љалб намуд. 

Сарвари мамлакат таърихи куњану фарњанги пурѓановат 
доштани халќамонро бори дигар гўшзад сохта, њадафмандо-
на таъкид менамояд, ки баъзе шахсон бо сабаби маълумоти 
кофї надоштан ё огоњона аз тариќи расонањои хабарї расму 
ойин ва суннатњои волои миллии моро мункиранд ё ба онњо 
бо шубња менигаранд. Њаќиќатан њам дар арафаи љашни 
Наврўз сару садоњое баланд шуд, ки гўё он барои мардуми 

мо ойини бегона аст ва аз диди ислом љашнгирии Наврўз 
гуноњ мебошад. Албатта ин аќидаи хато ба раванди 
худшиносии миллии љавонон хатари љиддї дорад. 

«Наврўз љашни мубораку хуљастаи мо-тољикон ва тамоми 
мардуми ориёї буда, ниёгонамон барои њифзи расму русум 
ва ойинњои неки он дар мушкилтарин лањзањои таърихї 
истодагї кардаанд».- таъкид шудаасст дар Паём. Бе тардид 
Наврўз расидани соату даќиќаест, ки назми кайњон ба 
њолати эътидоли олї меояд ва нишонаи эњёи табиат, рамзи 
пирўзии некї бар бадї мебошад. Тавре ки Президенти 
мамалакат Эмомалї Рањмон иброз медорад, ин кашфиёти 
бузург мањсули мушоњидањои аљдоди хирадманди мо буда, 
беш аз шаш њазор сол пеш пайдо шудааст, вале ойини 
зардуштї се њазор сол ва дини будої чоруним њазор сол пеш 
зуњур кардаанд ва дар њамон даврон Наврўз дар ќаламрави 
23 кишвар таљлил мегардид. Њаќиќатан њам дар пойдору 
устувор мондани Наврўз сањми Имоми Аъзам Абўњанифа 
хеле бузург аст, зеро на танњо мавсуф бо фатвоњои шаръии 
худ тавонист, ки пояи ин љашни мардумиро пойдору устувор 
нигоњ дорад, балки бобои номбурда низ аз аввалин 
муаррификунандагони Наврўзи аљам дар љањони араб буд. 
Ваќте ки барои њазрати Алї(р) шањд таќдим мекунад, ба 
пурсиши номбурда оид ба сабаби пешнињоди њадя љавоб 
медињад, ки ба хотири љашни Наврўз аст. Дар посух њазрати 
Алї (р) дуо њайре мефиристад: «Наврўзул анна кулла 
явмин», яъне њар рўзатон Наврўз бод. Њамчунин ваќте ки 
пояи дини ислом баъди даргузашти сањобањо дар 
нимљазираи Арабистон суст мешавад, нињоде бо номи 
асњоби рой таъсис дода мешавад, то ки онњо њар як 
фармудањои исломро аз назари тањќиќ гузаронида, баъд 
фатво дињанд. Мањз њамин нињод барои љашни Наврўз низ 
дар ибтидои зуњури ислом фатво дода буд. Бинобар ин 
Наврўз на ба ягон дину ойин иртибот дорад ва на ба ягон 
дин мухолиф аст. 

Вобаста ба ин Роњбари Давлат оид ба фаъолияти иттињо-
дияњои динї дахл намуда, иброз дошт, ки баъди истиќлолият 

фаъолияти онњо ва муносибаташон бо давлат дар доираи 
талаботи ќонун ба роњ монда шуд. Њукумати Тољикистон бо 
тамоми созмонњои байналмилалии исломї њамкорињои дуљо-
ниба ва бисёрљонибаро ба роњ монда, узви комилњуќуќи Созмонии 
Њамкории Исломї,Бонки Исломии Рушд ва монанди инњо гардид. 
Президенти мамалакат баъзе аснодеро дар зимни ин масъала 
ёдоварї намудааст,ки ин љо ќабили зикранд: 

-дар 70 соли даврони шўравї њамагї 17 масљид фаъолият 
мекард, имрўз дар Тољикистон ќариб 4000 масљид амал 
мекунад, ки дар Осиёи Миёна аз њама зиёд аст; 

-дар даврони шўравї њамагї 30 нафар шањрвандони мо 
тавофи хонаи Худо карда буданд, аммо дар тўли 20 соли 
истиќлолият бештар аз 200 њазор тољикистониён зиёрати 
Каъбатуллоњ карданд; 

-чор маротиба Ќуръони карим ба тољикї чоп ва ройгон ба 
мардум таќсим карда шуд; 

-китобњои «Сањењ»-и Имом Бухорї, «Тафсири Табарї», 
«Кимиёи саодат»-и Имом Ѓазолї, тарљумаи «Муснад»-и 
Имом Абўњанифа, «Њидояти шариф»-и Аллома Марѓелонї 
аз њисоби буљети давлат нашр шуданд; 

-1310-солагии поягузори мазњаби њанафї Имоми Аъзам 
Абўњанифа ботантана таљлил гардид; 

- Кумита оид ба корњои дин, Донишгоњи исломии ба номи 
Абўњанифа Имоми Аъзам, дар назди Президенти Љуњурии 
Тољикистон Маркази исломшиносї таъсис ёфтанд. 

Мо ба гуфтањои Президенти мамлакат њамовоз гардида, аз 
исломи тундгаро, аз исломе, ки дар байни мардум фитнаву 
тафриќа меандозад, дурї мељўем ва муќобили он истодагарї 
менамоем. 

Бо боварии том изњор медорем, ки њайати профессорону 
устодони Донишгоњи давлатии Ќўрѓонтеппа ба номи 
Носири Хусрав минбаъд низ љињати расидан ба њадафњои 
стратегии Тољикистони соњибистиќлол азму талош 
меварзанд ва дар татбиќи наќшаву ниятњои неку наљиби 
давлату Њукумати кишвар бо мењнати њалолу арзанда сањми 
шоистаи худро мегузоранд.  

АЗ ДИРАФШИ ПЕШДОДИИ КОВИЁН ТО ПАРЧАМИ 
ДАВЛАТИИ ТОЉИКИСТОН 

 

Парчам гувоњи  барљастаи  истиќлолияти давлатї, 
таљассумгари ѓурури миллї ва ифтихори ватандории мост.  

Парчам таърихи 3-3,5 њазорсола дорад. Ќабилањои 
гуногун дар ќадим њини набард вобаста  ба  тасаввуроти  
тотемї–њайвонот ва  набототпарастиашон ба  нўги  чўбњо  
тасвири њайвон ё растаниеро, ки њомии њуд  мешумурданд,  
мебардоштанд ва тавассути он худињоро аз бегонагон фарќ 
мекарданд. Чўби  барљаставу  мунаќќаши  бар болои   
сафњои  лашкариён  бардошташуда  аз бошишгоњи 
сипањсолор хабар медод. Ин  рамзњо  ба  чанговарон самти 
пешрафт, љойи љамъшавї, сафороиро нишон медод, ба 
дилњои  ќабилањои  љанговарон  боварї ба  ќувваи  худ ва  
эътимод мебахшид.  Нахустин парчам дар Эрони ќадим, Чин 
ва  Миср пайдо  шудааст. Дар «Авасто» парчамњои  Бохтари 
ќадим ва  дирафшњои душманони он тасвир шудааст.  
Парчамдориву  парчамбардорї ба  њалќи мо аз аљдодон ба 
мерос мондааст. Таърихи тољикон парчамдориро аз 
дирафши пешдодии Ковиён ёд дорад.  Дар  «Шоњнома»-и  
Фирдавсї,  дар достони  «Коваи  охангар»  њикоят карда  
мешавад, ки  Кова  пешдомани чармини  сурхи худро 
дирафш  кард  ва  мардумро  алайњи истибдоди  Зањњоки 
морон ба мубориза  даъват намуд. Мардум  зери ин 
парчам,ки  бо  номи « Дирафши Коваён»  машњур аст,  љамъ  
омаданд ва  пирўз шуданд.  Сипас, шоњ  Фаридун  ба  тахт 
омада, ин  парчамро «Дирафши Коваёнї»  хонду бо зару 
зевар ороиш дод ва аз он замон парчам чун рамзи давлату 
давлатдорї,  озодї  байни аљдодони  мо  ќабул ва  муќаддас 
дониста  шуд.  « Дирафши Коваён» то њуљуми  арабњо  
(асрњои VI-VII) вуљуд дошт, вале арабњо онро аз байн  
бурданд. Ба Аврупо низ  парчамро  арабњо бурданд ва  
парчамдориро  ёд доданд.   Аввалин  парчамњои  ба  
парчамњои имрўза  монанд, яъне дар шакли матои дар  
чўбдаста  басташуда  дар  Чин  пайдо  шудааст,ки  онњоро   
соли 100 -уми  то  мелод истифода мекарданд.  Аксари 

парчамњои гузашта сегўша  буданд ва  рангњои сурх 
(зиёдтар), сафед, зард, бунафш доштаанд. Баъдтар азбаски 
парчамњои  чоргўша барои дар  киштї овехтан мувофиќ 
буданд, тадриљан аввал дар  Аврупо ва  пас дар  љањон  
парчамњои  чоргўша (ба ѓайр аз парчами Непал, ки сегўша 
аст) пайдо  шудаанд.  Парчами  аморати  Бухоро низ 
чоргўша  буд ва акси моњу ситора ва панљањои дастро дошт. 
Аз асри XVIII сар карда, истифодаи  парчам чун  рамзи 
миллатњо оѓоз ёфт. Танњо  парчами лўлиён-чарху ароба, 
ифодакунандаи  (рамзи) халќ буд. Куњантарин парчами  
бетаѓйирмонда  парчами давлати Дания  мебошад, ки аз  
соли 1219 вуљуд дорад.  Дар  баъзе  давлатњо  парчамњо ном 
доранд. Масалан, аз Англия « Юнион Джек»,  Дания « 
Даниен брог»,  ИМА «Парчами  ситораю рах», Индонезия- 
«Парчами  муќаддаси сурху сафед», Љопон « Хиномару» 
(чархи офтоб) номида шудаанд.  

Рўзи  парчамро на танњо Тољикистон, балки дар Мексика, 
Канада, ИМА, Шветсария,  Полша, Япония, Либерия низ 
ботантана љашн мегиранд.  Манорањои  бузурги парчам то 
162м  дар Озорбойљон ,160м дар  Кореяи  Шимолї, 133м дар  
Урдун  ва 126 метр  дар  Уммон мављуд аст . Соли 2011 
баландтарин  манораи Парчам дар  Тољикистон дар  
баландии 165 метр  барафрохта шуд.  

Дар давраи шўравї аз  соли 1924 то 1991 парчами давлатї  
чанд бор  иваз карда шуд. Аввалин парчами Љумњурии 
Мухтори Шўравии Сотсиалистии  Тољикистон  парчами  
умумии  СССР буд. Аз соли 1922 то соли 1953 парчами ЉШС 
Тољикистон якрангаи сурх буда, дар он пай дар пай нишони 
љумњурї, навиштаљоти «GSSTojikistоn»,  аломатњои  досу 
болѓа ва номи љумњурї  бо забони русї љойгир шуда буд. Бо 
ќарори  Президиуми Шўрои Олии  РСС Тољикистон  аз 20 
марти соли 1953  муќаррар шуд, ки  парчами давлатии РСС 
Тољикистон   аз  матои  росткунља  ва  аз чор рахи  рангаи бо  
таври уфуќї љойгирифта  бунёд ёбад, ки  рахи  ранги  боло  
сурх (нисфи бари парчам), рахи сафед (1/5 њисса), рахи  сабз 
(аз 1/10 њисса ) ва рахи  поёнии  сурх  (аз 1/5 њисса ) бари  

парчамро  ташкил медод.  Дар  рахи  болои сурх  назди  
дастаи парчам  досу болѓаи  заррин  ва  болои  онњо  ситораи  
сурхи  бо зар њошия кашидашуда љойгир карда мешавад 
(рассом М.П. Шликов).  

Дар арафа ва баъди пошхўрии ИЉШС ва  
соњибистиќлолии   Тољикистон  (1991) аз  24 август соли 1990 
аз  љониби Шўрои Олии РСС Тољикистон « Эъломия дар  
бораи  соњибихтиёрии РСС Тољикистон» ќабул ва масъалаи  
таљдиди  нишонњои давлатї  гузошта  шуд. Шўрои Олии 
Љумњурии Тољикистон 28 июни соли 1991 дар  бораи  
рамзњои  давлатии Љумњурии Тољикистон ќарор  ќабул  
намуд ва барои  ин  комиссияи  махсус  барои  тањияи  
намунањои  нави  рамзњои  давлатї  тасдиќ ва озмун эълон 
шуд.  Иљлосияи    Шўрои  Олии Љумњури Тољикистон 16-24 
ноябри соли 1992 рамзњои  давлатиро  низ тасдиќ намуд ва  
сарвари нави  давлат Эмомалї Рањмон  парчамро  бўсида,  
ќасами  сулњоварии худро  эълон кард.  12.05.2007 баъди  
баррасї дар Маљлиси намояндагони  Маљлиси Олии 
Љумњурии Тољикистон Президент Эмомалї Рањмон ба зери 
Ќонуни  Љумњурии Тољикистон «Дар бораи рамзњои 
давлатии Љумњурии Тољикистон   имзо гузошт, ки  боби 2-
юми он «Парчами давлатии Љумњурии Тољикистон» ном 
дорад ва  аз 2 модда (1 .Тартиби афрохтани  парчами 
давлатии Љумњурии Тољикистон; 2. Љойгиркунии тасвири 
парчами давлатии Љумњурии Тољикистон) иборат аст.  
Аввалин бор бо ибтикори Президент 24 ноябри соли 2009 
рўзи  Парчами  миллї  таљлил гардид.   

Дар забони тољикї шаш муродифи парчам мустаъмал аст:  
Дирафш - ќадимтарин  вожаи ориёии ифодакунандаи  

парчам, ливо,  байраќ  аз њама  вожаи серисеъмол дар забони  
адабиёти классикї мебошад. Дирафш њамчун рамзи пирўзї 
ва давлатдорї дар «Шоњнома»-и Фирдавсї  маънидод 
шудааст. Ин аст , ки иборањои  дирафши Коваёнї, дирафши 
сурх, феълњои дирафшидан , ки маънои дурахшидан, алвонљ 
хўрдани матоъ аз  бод, барќ заданро  дорад , њамчунин 
вожањои  дирафшон- дурахшон  хеле маъмуланд.   

Алам  -  калимаи арабї буда,  маънои  байраќ, ливо,  
парчамро дорад  ( Фарњанги забони тољикї , Душанбе ,1969, 
,љ.1,с. 54).  

Аламбардор - сипоњии далеру нерўманди  баргузида, ки 
пешопеши лашкар мерафт ва  вазифаи  ифтихорї  њисоб 
мешуд. Чунончи, Лоиќ мефамояд: 

Аламбардори номи  ман ту  бошї,   
Давоми ман , паёми ман ту бошї 
Бимирам дар њаќат, эй тифли фардо, 
Агар ќоиммаќоми ман  ту бошї. 

Дар забон  таќрибан шаш вожаномаи алам дучор меояд, 
ки инњояд :  

- алам бардоштан- паїдо шудан;   
- алам баркашидан – парчам бардоштан; 
- алам баровардан  - пайдо шудан;    
- алам берун задан-  пайдо шудан; 
- алам гардидан  - машњур шудан; 
- алам шудан  - машњур шудан. 
Чунончи , Њилолї мефармояд:  

Чу шамшери  шуљоатро алам  кард,  
Ба як теѓ  устухонашро  ќалам кард. 

Ливо –   калимаи арабї буда , маънои байраќ , алам ,  
парчамро дорад ( Фарњанги  забони тољикї .- Душанбе ,1969 
,љ. 2,с. 753).Иборањои   ливои дўстї , ливои  зафар, ливои  
истиќлол ва монанди инњо  маъмуланд. Масалан , Мирсаид  
Миршакар бо номи «Ливои  зафар» достоне  дорад. 

Роят – вожаи  арабї мебошад, ки маънои  парчам, ливо, 
аламро ифода  мекунад. А. Лоњутї дар манзумаи «Зинда аст  
Ленин» мегўяд: 

          Шањри  таърихии  Маскав  шуда мотамкадае,  
         Њама љо сурху  сиёњ,   
         Њама дар кисвати мотам, њама дар њоли азо  
        Рояту хайлу  сипоњ.  
Байраќ-лафзи   туркист.  Матои ранги муайян, ки ба чўби 

борики дарозе насб мекунанд ва дар он аксаран  сурати 
нишонаи давлат, љамъият, ташкилот  њамчун рамзи 

мављудият кашида мешавад  ва муродифи  парчам, ливо, 
алам мебошад . Иборањои  байраќи давлатї,  байраќи  сурх, 
байраќи њарбї ва ѓайрањо маъмуланд .  (Фарњанги тафсирии 
забони тољикї.- Душанде , 2008,  љ. 2,с. 127). Баъди  
Инќилоби  Октябр   калимаи  байраќ  афзалият дошт.  
Иборањои  байраќи Октябр , байраќи сурхи мењнат, байраќи 
Ленин ва монанди инњо  машњур буданд .Ин аст, ки    Мирзо 
Турсунзода мачмўаи  аввалинашро « Байроќи зафар» (1932) 
номид ,  А. Лоњутї  бо номи «Тољ ва  байраќ» достоне эљод 
намуд .    

Парчам калимаи тољикии  китобї мебошад. Дар адабиёти 
классикї маънии дирафш, алам, ливо ва байраќро  
намедињад.  Дар луѓатњо  дар ин хусус омадааст : 

«Ѓиёс-ул – луѓот»:  чизест, ки аз абрешими  сиёњ  сохта 
шуда, дар  сари алам  банданд; 

«Бурњони  ќотеъ»: парчам  чизе бошад сиёњ, мудаввар, ки 
бар гардани  найза ва алам банданд;  

Садриддин Айнї (љ.11) : парчам шилшилаест, ки бар  
гардани  байраќ ва найза  банданд; 

Фарњанги забони тољикї  ( М.,1969,љ. 2): пўпаки абрешимї, 
мўй ё думи гови кўњї, ки бар нўги байраќ ё найза  мебастанд. 

- Фарњанги тафсирии забони тољикї (Д., 2008,љ. 2) : 1) 
байраќ; 2) пўпаки  абрешимин, ки бар байраќ  баста  
мешавад,яъне дар ин љо маънии асосї ба  љойи дуюм  
кўчидааст ва маънои  байти  Абдуррањмони  Љомї то 
андозае  сарфи  назар  шудааст : 

Љаъди ломаш чу зулфи хубон хам,  
 Бар ливои  зафар бувад парчам. 

Нињоят, њаминро таъкид  менамоем, ки бигузор Парчами  
Тољикистон  боиси  ѓурури  миллї,  ифтихори давлатдорї,  
истиќлолият ва  ватандории  мову шумо бошад.  Тавре ки 
дар суруди миллии мо зикр шудааст, ба зери парчам саф 
кашида бошем ва дар сояи он  мо, мардуми  шарафманди 
Тољикистон барои ояндаи неку љовидонаи  Ватани азизамон  
њамеша саъю талош намоем.      

ТАРЃИБИ ЌАРОРЊОИ ИЉЛОСИЯИ XVI ШЎРОИ 
ОЛИИ ЉУМЊУРИИ ТОЉИКИСТОН ДАР МАТБУОТИ 

СОЛЊОИ 1992-1993 

 

Барои касе пўшида нест, ки њар як даргирии сиёсї, хоса 
љанги бародаркуш пеш аз њама бар решаи миллат теша 
мезанад ва љомеаро сўйи ноумедию парешонї тела медињад. 

Љанги шањрвандии Тољикистон низ мардумро, махсусан 
дар соли 1992 ба вартаи фалокатбори бењокимиятї, 
бехирадї, берањмию хунсардї афканда буд. Њар кас дар ѓами 
љони худ буд: бародар бо бародар, њамсоя бо њамсоя, 
намакхўрда бо намакхўрда чун гургу гўсфанд мухолифи 
њамдигар шуда буданд, њар лањза тайёр буданд, ки хуни 
якдигарро резанд, аз якдигар пўст кананд. Ҳама дар шахси 
њамдигар душманро медиданд ва бо њам бо шубња 
менигаристанд, мехостанд аз рехтани хуни бародар дил тар 
кунанд. Бо ин роњ гўё як «душман»-и худро кам карданї 
мешуданд. Аксарият шиори   

«Душмани камбаѓалон боз ба пеш омадааст,  
Гург ин мартаба дар љомаи меш омадааст»-ро 

дастури амал ќарор дода ва камбаѓалу бой машѓули 
душманкобї буданд. Махсусан камбаѓалон пеш аз њама 
њадафи тири нохалафе, бепадаре, бебасаре ќарор 
мегирифтанд. Мардум бе њомї, бе пуштибон ва бе мутакко 
монда буданд. Дар дилашон охирин шўълаи умед аз давлат 
низ батадриљ хомўш мешуд:  

        Шоњи туркон ѓофил аст аз њоли мо ку Рустаме? 
 Дар чунин вазъияти њассос, нозук ва таќдирсоз 

мардони саршиноси миллат зарурати сари мизи гуфтушунид 
нишастанро дарк карданд ва дар Хуљанд даъват намудани 
иљлосияи XVI Шўрои Олии Љумњурии Тољикистонро њатмї 
шумориданд. Масъалаи асосї љамъ шудани миќдори 
зарурии вакилони мардумї буд, то ин ки иљлосия баргузор 
гардад. 

Он рўзњо дар маркази даргирињои сиёсї-шањри 
Ќўрѓонтеппа дар бинои њозираи Раёсати гумруки вилояти 
Хатлон Фронти халќї мустаќар шуда буд. Дар рў ба рўйи он 

дар бинои собиќ рўзномаи «Ҳаќиќати Ќўрѓонтеппа» маркази 
матбуоти Фронти Халќиро љой дода буданд ва кормандони 
он ба њайси вакили худ Барот Саидовро ба шањри Хуљанд 
фиристоданд.  

Аз рўзи 16 ноябри соли 1992 сар карда чашму гўшу њуши 
њама танњо ба як нуќта: ба ќасри Арбоб дўхта шуда буд ва 
њар як ќарори иљлосия барои мо дунёи тоза буд. Махсусан ба 
сари ќудрат омадани љавони бедордил, ѓаюру тавоно 
Эмомалї Рањмон, ки то ин ваќт ўро аз баромадњои 
пурмўњтавояш дар иљлосияњо ба њайси вакил мешинохтанд, 
аксариятро хурсанд ва дар ќалби њазорњо тољик оташаки 
умедро барафрўхт. Ќабули Нишон ва Парчами миллї 
мардумро дилгарм сохт, ки давлатсозї дар Тољикистон 
акнун шурўъ хоњад шуд. 

Барот Саидов баъди бозгашт аз Хуљанд кори рўзномаи 
«Хатлон»-ро равнаќи тоза бахшид ва дар назди мо- 
кормандони њайати эљодии рўзнома –Амиршоњи Хатлонї, 
Сайдалї Бобохонов, шодравон Тоњир Асомуддинов, 
Абдувалї Абдулвоњидов, Сайвалї Сайфуллоев ва дигарон 
вазифа гузошт, ки дар сањифањои рўзнома мардумро ба 
Вањдат, дўстию рафоќат ва бародарї, бахшидани гуноњи 
якдигар даъват намоянд. Камина зиёда аз 50 маќола бо 
имзои мустаори «Ғ. Мардон» таълиф намуда, бошандагони 
вилояти навтаъсиси Хатлон ва кулли сокинони љумњуриро ба 
якдигарфањмї, муттањидї ва вањдат даъват намудаам. 
Рўзномањоро њамроњи Амиршоњи Хатлонї аз Ќўрѓонтеппа 
то ноњияи Панљ ва ноњияњои Ќубодиёну Шањритўс ва аз 
шањри Сарбанд то шањри Кўлоб бо мошини шахсии ман, 
гоњо дар таги борони тир бурда таќсим мекардем. Боре 
њангоми таќсими рўзнома дар шањри Душанбе бехабар ба 
дењаи Авул, ки љангњои сахт он љо мерафт, даромадем. Агар 
њамсафарамон Нависандаи Халќии Тољикистон Абулњамид 
Самадов, ки он љойњоро хуб медонистааст, намебуд, мо аз он 
љо роњи халосї надоштем. 

Ҳељ гоњ фаромўш карда наметавонам он лањзаи 
хотирмонро. Охири моњи декабри соли 1992 буд. Бачањо 

барои хўрокхўрї баромаданд ва маро навбатдор таъин 
намуданд, то ки ба шахсони аз боло зангзананда љавоб 
дињам. Баъди ду даќиќа баромадани онњо аз штаби Фронти 
Халќї мушовири Сангак Сафаров Сангмањмад Зуњурзода 
занг зада, худро шинос намуд ва ба ман супориш дод, ки аз 
номи роњбари Фронти Халќї ба муносибати соли нави 1993 
табрикнома нависам ва ба ман ду соат - аз соати 12 то 1400 
муњлат дод. Ман аввал гаранг шудам, ки чї нависам. Оё 
навиштањои маро онњо меписандида бошанд? Нињоят, 
њушамро як љо љамъ намуда, дар муњлати муќарраршуда 
табрикоти муфассал навишта омода сохтам. Онро соати 
1400ба назди С. Зуњурзода даровардам. Ў табрикотро 
бодиќќат мутолиа намуда, ќаноатмандона аз ман пурсид: 

- Ту Донишгоњи давлатии Тољикистонро бо ихтисоси 
забони арабї тамом кардаї?  

- Не, - гуфтам ман, - Донишкадаи давлатии омўзгории 
Кўлобро бо ихтисоси забон ва адабиёти тољик хатм кардаам.  

- Ташаккур! – гуфт ў ва хомўш монд. 
 Ман хайрухуш намуда, ба берун баромадам. Ба 

моњияти саволи додаи С. Зуњурзода зуд сарфањм рафтам. Дар 
табрикот ман њадисе аз номи њазрати Муњаммад (с) бо 
забони арабї оварда, мардумро ба сулњу оштї ва вањдат 
даъват карда будам. Албатта он ба С. Зуњурзода, ки марди 
суханшинос буд, хуш омадааст. 

Рўзи 1 январи соли 1993 табрикоти роњбари Фронти 
.халќии Љумњурии Тољикистон Сангак Сафаров дар 
рўзномаи «Хатлон» нашр шуд ва аз ин хурсандии маро хадду 
канор набуд, зеро навиштањои ман бетањрир чоп шуда буд ва 
њамчунин барои ман боиси ифтихор ва сарфарозї буд, ки 
заррае њам бошад, ин табрикот ќалби хунрези гурўњњои 
мухолифро гарм намуда, ба адолат, шафќат ва мурувват 
моил месозад. 

Мегўянд, ки «Барф њам мегузарад». Он рўзњои сиёњи 
Тољикистон низ гузаштанд. Бо љонфидоии мардони 
сарсупурдаи миллат, махсусан Президенти феълии мамлакат 
Эмомалї Рањмон ба Вањдати комил расидем, вале гоњо аз он 

ќаламкашоне ёд мекунам, ки бо шиками гурусна, тарсону 
њаросон, бе маош баъзан зери борони тир мардумро ба сулњу 
оштї, Вањдат, бахшиши гуноњњо даъват мекарданд. Охир, 
њама гуна аъмоли неку бад аввал аз дили ањли эљод 
мегузарад. Онњо гўшањои торики зиндагиро синчакорона 
назар меандозанд, аз њар як кори нек меболанд, аз амали бад 
дилхун мегарданд: 

Ҳар кї по каљ менињад, хуни дил мо мехўрем, 
Шишаи номуси миллат дар баѓал дорем мо. 

… ОБ МЕДИЊАД, АММО ГУЛОБ МЕХОЊАД 

 

Имрўз яке аз масъалањои муњиме, ки дар назди волидон, 
муассисањои тањсилоти миёнаи умумї, касбї ва олї, 
њамчунин ањли љамоатчигї меистад, тарбияи њаматарафаи 
наврасону љавонон мебошад.Барои њамин дар маркази кори 
тарбиявии ин се нерўи бузург бояд ифтихори тољикистонї 
будан ва ватандўстї ќарор гирад. Мањз аз ноќисии тарбияи 
ин се нињод аст, ки наврасону љавонон 10-15 сол дар 
муассисањои таълимї тарбия мегиранд, вале ба љойи чун 
ватандўсти шўълавару дорои ќалби саршор аз ифтихори 
давлатдорї ва худогоњии миллї ба воя расидан  кадом 
террористи беватану худонотарси  љонбезори мардумозор  
бо ваъдањои дурўѓини хилофи дину шариаташ  онњоро ба 
љангу хунрезї ба кадом як мамлакати бегона  сафарбар 
менамояд.  Љавонони аз фарњанги диниву миллї бехабар  
фирефтаи маблаѓи  ночизи ин хољањои хориљї шуда, худро 
ба гирдоби бало меандозанд. Махсусан ба ин кор љавононе 
даст мезананд, ки онњо баъди љангњои њамватании  соли 1992 
таваллуд шудаанд ва то њол  «шањди»  љангро 
«начашидаанд», бўйи борутро нафас нагирифтаанд. Барои 
онњо аз њама муњимаш – «гўр сўзаду дег љўшад», бо кадом 
роње, ки набошад, соњиби пулу пайса шудан аст. Онњо њатто 
тасаввур карда наметавонанд, ки касе ба онњо нони муфт 
нахоњад дод: 

              Фиреби тарбияти боѓбон нахўрї, эй гул, 
              Ки об медињад, аммо гулоб мехоњад. 
Њатто Худованди азза ва љалла, ки ризќрасони њамаи  

мост, ба мо рўзии муфт намедињад. Ба ивази рўзии якрўзаи 
расонидааш  рўзеро аз таќвими умри мо хат мезанад: 

Рўзии њаррўза аз Яздон гирифтан муфт нест, 
           Гарчи рўзї медињад, рўзе зи умрат мебарад. 
Љавононе, ки онњо ба Сурияву  Ироќ ба љанг рафтаанд, на 

танњо худашон фарњанги диниву арзишњои миллиро  ќоил 
нестанд, балки барои волидонашон низ ягон муќаддасот 
вуљуд надорад.  Охир, мардум гуфтаанд: коло ба зоташ 
наравад њаромист.  Чунки алайњи райъи Худованд 

баромадаву  инсонеро, ки бо њазорон орзую умед исми 
Аллоњ дар забонаш зиндагї мекунад, аз љони ширинаш људо 
менамоянд, гуноњест кабира. Охир, бузургони гузашта  мову 
Шуморо сифати арзандаи беозор  буданро талќин кардаанд: 

                    Маёзор мўре, ки донакаш аст, 
                   Ки љон дораду љони ширинаш хуш аст. 
  Њамчунин љавононе, ки  дар хоки бегона бемаќсадона 

худро ба марг мањкум мекунанд, агар аз њадисњои паёмбари 
ислом (с) ва андарзњои бузургони адабиёти  классикиамон  
заррае бањравар мебуданд, њељ гоњ ба ин кори касиф даст 
намезаданд. Аксари ин љавонони ба Сурияву Ироќ ба љанг  
рафта, аз ашхосеанд, ки аз хизмати сарбозї дар Ватан 
саркашї намуда, ба Русия фирор намудаанд ва аз хоки ин 
давлат ба давлатњои арабї рафтаанд.   Агар ин љавонон на 
дар кишвари бегона, балки дар Ватан  ва барои њимояи 
марзу буми он аз њуљуми  бегонагон ва дар роњи дифои 
музаффариятњои Истиќлолияти давлатии Љумњурии 
Тољикистон љон фидо мекарданд, номи муборакашон дар 
сањифаи китоби таърихи  пуршарафи Ватан бо хатти  заррин 
сабт мешуд. Албатта барои ин ба онњо ифтихори миллї ва 
эњсоси ватандорї  лозим аст. Эшон, ки худро њомии дини 
ислом  мењисобанд, агар боре аз њадисњои паёмбари ислом  
бархурдор мешуданд, ки мефармоянд: «Њуббул ватани 
минал имони », яъне дўст доштани Ватан аз имондорист, њељ 
гоњ ба амалњои носавоб даст намезаданд: 

 Њар киро мењри Ватан дар дил набошад кофар аст, 
Маънии њуббулватан  фармудаи пайѓамбар аст. 

Дар њадиси дигари Паёмбари ислом (с) омада, ки «Ад-
дину ан-назокату»-дин покизагист, вале дар ягон љо  мо 
нахондаем, ки дини ислом мардумро ба куштору хунрезї  ва 
ќатлу ѓорати бародарони исломї аз тарафи 
мусулмонзодагон  фатво дода бошад.  

      Бале, ислом танњо мардумро ба ќадршиносї, 
дўстдории якдигар  ва эњтироми тарафайн  даъват мекунад: 

      Биё, то ќадри якдигар бидонем , 
     Ки то ногањ зи якдигар намонем. 

    Ѓаразњо тира дорад дўстиро, 
   Ѓаразњоро чаро аз дил наронем? 
                               (Мавлоно Љалолиддини Румї) 

Ислом дини сулњу салоњ аст, ойини мусолиња ва 
якдигарфањмї ва њамзистии осоишта мебошад: 

               Чу аз оштї шодї ояд ба чанг, 
              Хирадманд њаргиз накўшд ба љанг. 

                                               (Абўшакури Балхї) 
Агар мо падару модари љавононро бо асосњои илму 

дониш мусаллањ нагардонем, онњоро аз фарњанги бойи 
зењнї, худшиносии миллї ва ифтихори баланди  ватандорї 
бархурдор насозем, аз фарзандони онњо ватандўстони 
шўълавар  ва муборизони матини роњи дифои Истиќлолияти 
давлатиро  чашмдор шудан нашояд. Барои њамин хуб мебуд, 
ки  чун солњои ањди шўравї  университетњои халќии падару 
модаронро аз нав дар муассисањои тањсилоти миёнаи умумї  
эњё намоем.  Зеро мањз тавассути ташкили  дарсњои 
ифтихори ватандорї  ва мусаллањ гардонидани волидон бо 
донишњои саршор аз ватанпарастї  фарзандонро, ки 
давомдињандаи  кори падару модарон ва насли баъдианд ва 
таќдири ояндаи давлату миллат мањз марбути онњост, 
худшиносу Худошинос тарбия менамоем. Нињоят, имрўз 
ваќти он расидааст, ки идеологияи ватанпарастї  
идеологияи ягонаи мавриди парастиши њамагон ќарор гирад 
ва хурду бузург танњо ва танњо ба ин ормони олї 
бигараванд.  

                                                                                ФОЛКЛОР 
 

АФСОНА – НАВИДИ ФАРҲАНГИ ТЕХНИКӢ 

              Қиссаи ҳиҷрони ман афсона шуд, ин хуш аст,  

             Пеши ӯ шояд рафиқе гўяд ин афсонаро. 

                                                                         (Ҳилолӣ) 

Ҳанӯз аз аз аҳди бостон то ин замон ашхоси бедордил бо 

мақсади осон кардани кори худ ва сабукӣ ба рӯзгори 
нобасомонашон оид ба техника ва технологияи нав афсонаю 
ривоятҳо бофтаанд  ва зуҳури фарҳанги техникиро аввалин 

шуда пешгӯӣ кардаанд. Махсусан дар афсонаҳои сеҳрнок 
агарчи техника ва технологияи навтаринро маҳсули сеҳру 

ҷоду пиндоранд ҳам, вале халқ онҳоро чун зуҳуроти нав ва 

пайки фарҳанги техникӣ эътироф кардааст. 

Дар афсонаҳои «Гилеми кабуд», «Оинаи ҷаҳоннамо», 
«Чароғи сеҳрноки Аловуддин», «Лаклаки заррин», «Аспи 

қанотдор», «Ҳикояҳои аспи аҷоиб» ва ғайра мардум аз 

мавҷудияти техникаи заминию осмонӣ пешгӯӣ кардаанд, 
вале онҳо тасаввур карда натавонистаанд, ки техника на бо 

мӯъҷизаи нерӯи фавқултабиӣ, бо роҳи сеҳру ҷоду, балки бо 

дасти эъҷозофарини инсон офарида шудааст. 

Махсусан мардуми бедордил оид ба мӯъҷизаи василаи 
саворӣ – асп ривояту афсонаҳо бофтаанд. Ривояти аспи 

болдор (пегас) дар байни мардуми Осиёи Марказӣ хеле 

маъруф аст. Дар ривоят зикр шудааст, ки ҷавоне аспи 
қанотдори маҳбубе дошт ва бо он хеле қарин буд. Вақте ки 

ҷавон савора ба мулоқоти маъшуқааш раҳсипор мегардид, аз 

ёли ҷингилаю думи маҳини аспаш мусиқии фораме ба 
атрофу акноф танинандоз мегардид. Дар ин асно кулли 
мавҷудоти ғайризинда ба як хомӯшии ҳайратовар гӯш ба 

савти дилпазир меандохт. Вале дар як рӯзи наҳс рақиби 
бадкирдору сиёҳкор қанотҳои аспро мебурад ва саманд 

қурбони ин бераҳмӣ мегардад. Ҷавон аз бой додани мӯниси 

деринааш сахт ба андӯҳ афтода, ба хотири ҳамсафари 

вафодораш аз чӯб асп метарошад, онро бо ресмон мебандад 

ва аз пуш ёл сохта, сари аспро оро медиҳад. Аз ёли асп - тор, 

аз думаш камонча месозад ва боз дар дашт навои дӯстӣ ва 
вафодории савора танинандоз мегардад, дар роҳҳои офтобӣ 

гӯё пару бол мебарорад:  
Шояд, ки гумшудаҳоро ёбӣ ба сурате, 
Одам, ки рафт, меравад, дигар наёбияш. 

                                                              (Ҳақназар Ғоиб) 
    Дар афсонаҳои марғубу машҳури «Ҳазору як шаб» бо 

номи «Ҳикояти аспи аҷоиб» афсонае зикр шудааст, ки аспи 

қанотдорро ба хотир меорад. Аспи аҷоиб бо тоб додани 
мурваташ парвоз мекунад ва бо чархзании мурваташ 

мефурояд. Аспи худсохт ба ихтироъкораш хурсандӣ 
намеорад, чунки подшоҳ ба олимони ихтироъкори товуси 
заррин ва карнайчаи нуқрагини овоздиҳанда ба ивази 
хизматашон духтарони худро мебахшад, вале ба олим чунин 
илтифотро раво намебинад. Аз ин олим хеле хашмгин 
мешавад, чунки ӯқаноатпеша  ва ба дода шукргузор нест. 

Аммо аспи парвозкунанда ба шоҳзода хушбахтӣ эҳдо 
менамояд: ҳини парвоз ба мулки Санъои Яман мефурояд ва 

ба духтари зўҳраҷабини подшоҳ  дил мебандад. Дафъаи 
дуюми парвозаш шоҳдухтарро ба диёри худ меорад, вале 
олим тасодуфан бо фиреб шоҳдухтарро дуздида, бо аспи 
парвозкунанда ба кишвари дигаре мебарад. Лекин шаҳзодаи 
ботадбир шоҳдухтарро аз дасти шоҳи бегона бо аспи 

парвозкунандааш мерабояд ва дари васл бар рӯйиӯ 
мекушояд, аммо олими ҳасуд қурбони санъати худ мегардад. 
Дар охир падари шоҳзода аспи парвозиро зада мешиканад, 

то ки писараш моҷарои наверо оғоз нанамояд. Анҷоми 
афсона моро ҳушдор медиҳад, ки илмро бомақсадона таҳқиқ 
намоем ва техникае офарем, ки барои ҳамагон нофеъ бошад 

ва маҳсули меҳнати олимеро қадр намоем, ки кашфиёти ӯ 

барои пешрафти ҷомеа созгор бошад, зеро илм дар дасти 
бесавод монанди шамшерест дар дасти девона. 

      Ба ҳамин тариқ, мазмуни афсонаю ривоятҳои халқӣ 

гувоҳи онанд, ки мардум тавассути чунин жанрҳои эҷоди 

бадеӣ мавҷудияти садову симову тайёра барин воситаҳои 

техникиро пешгӯӣ намуда, барои рушди фарҳанги техникӣ 
заминаи мусоид фароҳам овардаанд. 

 
Адабиёт: 

1. Искусство стран Востока. – Учебное  пособие  для 
учащихся старших классов . – Москва 1993.- С.84 

2. Синбоди дарёгард. Афсонаҳо аз «Ҳазору як  шаб». - 
Душанбе: Маориф, 1976. - С. 3-26.  

          НАВРЎЗ РЎЗГОР МУЉАДДАД КУНАД ЊАМЕ 
             (Бо њамќаламии дотсент Таѓоймуродов Р.Њ.) 

 

Моњи март моњи баракат ва моњи Худост, моњест, ки иди 
Наврўзро ба њамроњ дорад. Наврўз иде мањсуб мешавад, ки 
дилњои мањзуну гирифта ва чењрањои афсударо, ба он 
вижагие, ки дорад, шукуфо месозад ва мусалламан Худованд 
насими бањории рањмати худро ба љониби кулли 
офаридањояш бедареѓ нисор мекунад. Моњи март ва иди 
Наврўз бењтарин василаест, ки табиат њуќуќ пайдо мекунад, 
ки то чењраи гулгуни худро рангинтар созад. Бидуни тардид 
дар ин моњ ва дар ин ид башар худро дар канори сарчашмаи 
њаёт тасаввур мекунад. Кулли идњое, ки дар таърихи башар 
мављуданд, анќариб њама дорои арзишанд, яъне онњо ё 
миллианд ё мазњабї, ки њикоят аз воќеа ва рухдоди 
фарањбахшу бењрўзињо доранд. Њадаф аз ид гирифтани 
инсонњо ѓолибан ба умеди дигарбора ќарор доштан дар 
рўзгорони босаодату пурнишоти пешиниён аст, то ба ин 
восита худро дар њузури гузаштагони пурифтихори ќавму 
миллати худ љойгоњ бахшанд ва дар шодиву тараби онњо 
шарик бошанд. Аз ин гуфта мантиќан ба чунин натиља 
расидан мумкин аст, ки ид маънои наву љавон кардани 
рўзгори босаодати пешгузаштаро дорост. 

Наврўз, ки бо номњои ид, иди Наврўз, љашни бањор, 
љашни фарвардин, Наврўзи љамшедї, Наврўзи султонї, 
Наврўзи љалолї, бањорљашн ва амсоли инњо шуњрат дорад, 
арзишмандтарину куњантарин љашни миллии мардуми форсу 
тољик аст. Ин љашн асрњои зиёдест, ки мавриди таваљљуњи 
мардумони ќаламрави забони форсї-тољикї ва дигар 
миллатњое, ки бо онњо равобити муштараки деринаи 
фарњангї доранд, ќарор дорад. Расму ойини Наврўзро ќариб 
њамагон риоя мекунанд, зеро ин русуму одат аз доираи одобу 
ахлоќ ва мазњаб берун нестанд, аз љумла пўшидани либоси 
нав, омода кардани ширинињои гуногун, тозаву озода 
кардани хонањо, баргузор намудани љашну маросимњои 
домодиву арўсї ва дигар шодињои худро аќвоми зиёд якљоя 
бо Наврўз баргузор месозанд. Чун Наврўз фаро мерасад, 

инсонњо барои дидани дидори њамдигар мешитобанд, кинаву 
ќањрро ба улфату муњаббат бадал месозанд, ќабули 
мењмонњо, таќдими туњфаву њадяњо ба дўстону пайвандон аз 
дигар ойинњои ин љашн аст, ки комилан тањаќќуќ пайдо 
мекунад. Наврўз љашни њамагонї ва умумибашарист, зеро 
сарњаду марзеро намеписандаду намешиносад ва дар 
Тољикистону дигар кишварњо аз њар дару девор ворид 
мешаваду тамоми аќвому мазоњиб ва гуруњњои фикриву 
аќидавиро, ки дар рубъи маскун зиндагї мекунанд, яксон 
шодмон мегардонад. Шояд мањз ба њамин хотир бошад, ки 
донишмандону шоирон ва дигар фарњехтагони миллати 
форсу тољик танзиму риояти анъаноти Наврўзиро вољиб 
ќаламдод кардаанд. 

Умуман, фазилатњои рўзи Наврўз дар устурањои ќадим ва 
кутуби муътабари таърих хеле зиёданд, ки ёдоварии бархе аз 
онњоро ба таври иљмол зарур медонем, аз љумла:  

Наврўз нахустин рўзи офариниши олам, рўзи хилќати 
Одам (а.с.), рўзи падид омадани рўшної, рўзи вусъат ёфтани 
замин, рўзи таљдиди оини яздонпарастї, рўзи оѓози соли нав 
ва эътидоли бањорї, рўзи фурўд омадани фурўњарњо, рўзи ба 
вуќуъ омадани шодиву нишот, рўзи ба даст овардани 
ширинињо, бахусус найшакар, нахустин рўзи барќарор 
шудани адолату додгустарї, рўзи ѓалабаи некї бар бадї, 
рўзи бино кардани тахти Љамшед, нахустин рўзи парвоз ба 
осмонњо, рўзи ба тахт нишастани Љамшед, рўзи таќсими 
некбахтї, рўзи нигаристани Кайхусрав ба љоми љањонбин, 
рўзи љашни поёни хушксолї ва оѓози неъмат, рўзи љашни 
рањої аз тўфони Нўњ (а.с.), рўзи нозил шудани Ќуръон, рўзи 
ба хилофат расидани њазрати Алї (р.а.), рўзи ёфта шудани 
ангуштарии њазрати Сулаймон ва амсоли инњо ба шумор 
меравад. 

Аз ин хотир Наврўзро њаќиру ночиз ќаламдод кардан 
мунсифона ба назар намерасад. Наврўз, ки барои мо аз 
кулли љашнњои дигари љањон бартару волотар аст, як љашни 
ќарордодиву маснўї, иљтимої, мазњабиву динї ва ё як 
љашни тањмиливу сиёсї нест, ин љашни љањон ва рўзи 

шодмонии замину осмон аст. Агар дигар иду љашнњо 
инсонњоро дар хонањо ва пушти дарњои баста мунњасир 
созад, баръакс, Наврўз кулли мардумро ба дашту сањро, ба 
фазои кушоду озод ва бекаронаи табиат рањнамун менамояд. 

Агар ба таърихи љашни Наврўз иљмолан назар андозем, 
мебинем, ки ин пири ѓуборолуди асрњо дар тўли таърихи 
куњани  хеш муддате дар пахлўи муѓон «авроди 
мењрпарастиро хитоб ба хеш мешунидааст, пас аз он дар 
канори оташкадањои зардуштї суруди муќаддаси мўбадон ва 
замзамаи Авастову суруши Ањурамаздоро ба гўшаш 
мехонданд, аз он пас бо оёти Ќуръону  забони Аллоњ аз ў 
таљлил мекардаанд» (доктор Алии Шариатї) ва акнун ўро, 
ба сабаби љањонї шуданаш, љони дубора бахшиданд. Ба 
дигар сухан, Наврўз, ки дар зењну замири миллати 
куњантаърихи мо аз дер боз љойгоњи устувору собит дорад, 
бо носазо гуфтани баъзе афроди бегонапарасти мутаассиб на 
танњо аз байн намеравад, балки шукуњу шањоматаш боз њам 
афзунтар шуда, рисолати бузурги хешро њамаваќт бо ќудрат 
ва ишќу вафодорї ва самимият анљом хоњад дод. 

БИСТ  ПУРСИШУ ПОСУХИ НАВРЎЗЇ  

 

1. Истилоњи Наврўз чї маъно дорад? 
Вожаи пањлавист, ки аввал «нукрўз» ном бурда мешуд ва 

баъд шакли «Наврўз»-ро гирифт. Маънои рўзи нав, соли нав, 
иди сари солро дорад. Гоњо иди бањор, арўси сол низ 
мегўянд. 

2. Кадом љанбањои зуњури Наврўзро медонед? 
Вуруди Наврўзро бо дарназардошти се љанба - дидгоњ 

таъин мекунанд: асотирї (мифологї), нуљумї ва моддї. 
2.1.Наврўз таърихи беш аз 6000-сола дорад. Дар занд–

Авесто омадааст, ки баъди 3000-соли подшоњї мабдаи некї-
Ањуро Маздо аз тарафи мабдаи бадї - Ањриман таарруз 
мегардад. Љамшед ба муќобили ў рушноиро равона месозад 
ва нур бар зулмот ѓолиб мебарояд, ки он рўзро Наврўз 
номиданд. 

2.2.Офтоб баъди паймудани 12 бурљ ба хати экватор 
баробар мешавад. Шабу рўз мусовї мегарданд, ки онро 
офтобтарозу мегўянд. Зуњури Наврўз аз рўйи њисоби дењќонї 
дар аввали моњи њамал, аз рўйи њисоби мусулмонї дар оѓози 
фарвардинмоњ ва тибќи солшумории мелодї ба 21-22 март 
рост меояд. 

2.3.Табиат зинда мешавад, хок љон гирифта, гарм 
мешавад, љонварон аз хоби зимистона бармехезанд. 

3.Кадом сарчашмањоро оид ба таърихи Наврўз медонед? 
Оид ба Наврўз дар «Наврўзнома»-и Умари Хайём, 

«Осорулбоќия»-и Абўрайњони Берунї, «Форснома»-и Ибни 
Балхї, дар асарњои таърихии «Таърихи Бухоро»-и 
Муњаммад Наршахї, дар «Таърихи Гардезї», «Зайн-ул-
ахбор», дар баёзњо, тазкирањои адабї, луѓатњо, махсусан дар 
«Луѓатномаи Дењхудо», дар асарњои мардумшиносї, 
фолклорї маълумотњо дарёфт кардан мумкин аст. Дар ањди 
шўравї асарњои маъмули фолклоршиносї ин «Наврўзи 
оламафрўз»-и Рўзї Ањмадов ва «Љашни Наврўз ва 
љањоншиносї»-и Мирбобо Миррањим буд. 

4. Таркиби њафтшинро гўед. 
Шир, шакар, шамъ, шароб, шањд, шона, шамшод. 

Љашни Наврўз аз замони Каён, 
Менињоданд мардуми Эрон: 
Шањду ширу шакару шароби ноб, 
Шамъу шамшоду шона андар хон. 

5.Таркиби њафтсинро вобаста ба тавсияњои Вазорати 
маорифи Љумњурии Тољикистон аз 25.02.2011 номбар кунед. 

Суманак, себ, самак (моњї), сир, санљид, сирко, сипанд. 
6.Наврўз дар даврони шўравї бо кўшиши кињо ва аз кай 

љашн гирифта мешуд? 
Баъди ба сари ќудрат омадани Ковал дар ЉШС 

Тољикистон љашнгирии Наврўз мамнўъ гардид. Онро иди 
њосилот меномиданд. Бо ибтикори Б.Ѓафуров, 
М.Турсунзода, М.Осимї, М.Шакурї ва дигарњо соли 1978 ба 
љашнгирии Наврўз бо номи Иди бањор иљозат доданд ва 
соли 1978 он нахустин бор дар пояи њайкали Рўдакї дар 
шањри Душанбе љашн гирифта шуд. 

7.Аввалин рўзномаи тарѓибгари Наврўз чї ном дошт ва 
сардабираш кї буд? Аввалин маќола дар хусуси Наврўз ба 
ќалами кї мансуб буд? 

Аввалин рўзномае, ки ба тарѓиби Наврўз камари њиммат 
баст, «Газетаи муаллимон» буд, ки дар он Бозор Собир, 
Њикмат Рањмат, Љумъа Одина ва дигарон бо сарварии 
Бўринисо Бердиева кор мекарданд. Б.Бердиеваро борњо дар 
Комитети марказии партияи коммунистии Тољикистон 
барои чопи маќолањои «зиддисотсиалистї», яъне наврўзї 
танбењ додаанд. 

Аввалин маќолаи марбут ба Наврўз бо номи «Наврўзи 
Ленинобод» соли 1968 дар рўзномаи «Комсомоли 
Тољикистон» чоп шуда буд, ки ба ќалами шоир Лоиќ мансуб 
буд.  

8. Наврўз аз кай маќоми љањонї (байналмилалї) гирифт? 
Наврўз бо дастури Созмони Милали Муттањид дар 

нишасти 64-уми он бо пешнињоди Тољикистон, Афѓонистон, 
Эрон, Туркия ва давлатњои Осиёи Миёна, Озарбойљон аз 
29.02.2010 маќоми байналмилалї гирифт. 

Гулафшон гашт аз нав зиндагонї, 
Бишуд Наврўзи фаррухпай љањонї. 

9.Гулњои аввалини наврўзї, ки пайки бањоранд, чї ном 
доранд ва кадом гул дар кадом манотиќи Тољикистон 
мањбубият дорад? 

Гулњои нахустини наврўзї, ки муждарасони бањоранд, 
сиёњгўш ва бойчечак мебошанд. Гули сиёњгўш дар љануби 
Тољикистон ва бойчечак дар шимоли Тољикистон мањбубият 
доранд. 

10.Гули бойчечак (гоњо бойкандак гўянд) чї маънї дорад? 
Чї гуна аст? Онро дар љануби Тољикистон чї мегўянд? Дар 
русї бойчечакро чї ном мебаранд? Дар Эрон чї мегўянд? Дар 
забони адабиёти классикї кадом муродифњои ин гул мављуд 
аст? 

Бойчечак аз ду ќисм: бой+чечак таркиб ёфтааст. Бой - 
одами доро, тавонгар ва чечак калимаи туркист, ки маънии 
гул (як намуди беморї) ва обиларо дорад. Бойи чорводор 
нисбат ба гули бойчечак нафрат дорад, зеро бо рўйидани ин 
гул рамаи гўсфандону бузњояш ба сўйи алафи сабз њуљум 
мекунанд ва аз истеъмоли алафи барфолуд љигару шушашон 
варам карда, яксара мемиранд, ки ин барои бой дањшат аст. 

Бойкандак низ ба маънии болої наздик аст: бой бо 
дидани ин гул канда мешавад (аз њуш меравад) ё бой ин гуна 
гулро дидан замон канда мепартояд. Бойчечакро дар љануб 
гули таѓорашиканак мегўянд. Мардум бо дидани ин гул њис 
мекунанд, ки бањор дар мекўбад. Бинобар ин, сару либоси 
чиркини дар зимистон љамъшуда, рахти хоб ва палосу 
љињози хонаро покшўї мекунанд, ба њадде, ки њатто 
таѓорањо мешикананд. Бойчечакро дар русї подснежник 
мегўянд. Онро эронињо гули сурї меноманд. Сур тўй аст, 
яъне бо дидани он хушнудї мекунанд, ки фасли бањор шуд. 
Аллома Маликушшуаро Бањор мегўяд:  

Андалебон гули сурї ба чаман карда вуруд, 
Бањри шодбоши ќудумаш њама фарёд кунед. 

Бойчечакро дар забони адабиёти классикї гули 
баҳманменоманд, чунки он мањз дар моњи бањман (аз 21.02  

то 21.03) мерўяд. 
Бойчечакро дар адабиёти китобї наргис низ меноманд, 

зеро наргис низ чун бойчечак гиёњи пиёзбехи хурду нозук 
буда, гулњои хушбўйи сафед ё зард дорад. Амир Хусрав 
пайки бањор будани наргисро таъкид кардааст: 

Боѓ дар айёми бањорон хуш аст, 
Мавсими гул борухи ёрон хуш аст. 
Чун дами Наврўз кунад нофа боз 
Наргиси сармаст барояд ба ноз… 

11. Чаро гули сиёҳгўш мегўянд? 
Барои он гули сиёњгўш (гоњо гули њасрат) мегўянд, ки он 

гўё бори аввал дар болои гўри пањлавони асотирї Сиёвуш 
рўйидааст.  

12.Чаро мардум 20-25 рўз пеш аз Наврўз дар зарфҳоњар 
гуна ѓалладона - гандум, љав, нахўд ва ѓайра сабзонида, 
вобаста ба сабзиши он авзои солро пешгўї мекарданд? 

Ин боварњои мардумї буд, ки вобаста ба сабзиши он 
авзои солро пешгўї мекарданд: агар сабза рост месабзид, гўё 
сол серї меомад, вале агар майса ба њар тараф пањн мешуд, 
аз ќањтї шудани сол њушдор медод. 

13.Дар бораи ба васл расидани ошиќон њини Наврўз дар 
Бадахшон наќл кунед. 

Дар Бадахшон Наврўзро Хидирайём мегўянд. Дар 
Хидирайём љавони ошиќ аз равзанаи хонаи маъшуќааш 
рўмолеро овезон намуда, дасти духтари соњибхонаро 
металабад. Агар волидон розї бошанд, дар рўмол 
ангуштарини духтарро мебанданд ва ба љавон њатман 
«Шогун бањор муборак» мегўянд. Љавон рўмолро аз равзана 
кашида гирифта, «Ба рўйи шумо њам муборак шавад» мегўяд 
ва шодона меравад: 

Наврўз шуду базму тараб хоњам кард, 
Бингар, ки чї сон кори аљаб хоњам кард. 
Мардум аз Худо умри дароз металабанд, 
Ман аз падарат туро талаб хоњам кард. 
                                                 (Ато Мирхоља) 

14. Дар ањди Сосониён шоњ ба гуфтаи Берунї Наврўзро 6 
рўз љашн мегирифт. Тартиби онро номбар кунед (кадом рўз бо 
кињо?). 

(1) Наврўзи омма; (2) Наврўзи мансабдорон, дороён; (3) 
Наврўзи мўбадон; (4) Наврўзи ањли дарбор; (5) Наврўз бо 
хешу табор; (6) Наврўзи хосаи шоњ ё Наврўзи бузург. 

15.Маросими «Идї» ё «Њафтсалом» чист?  
«Идї» ё «Њафтсалом» маросимест, ки толибилмон дар 

арафаи Наврўз ба падару модар, хешу аќрабо, тавонгарон 
ягон шеър ё сухани образноки табрикї ба шарафи Наврўз 
навишта, дар охир аз онњо сару либос, хўрок ва дигар 
васоити рўзгузаронї таќозо мекарданд:  

Рўзи Наврўз асту њар кас идие дорад њавас, 
Иди мову идии мо дидани рўйи ту бас! 

16.Дар бораи марсими «Чоршанбеи охирон» ё 
«Сафаркољдї» наќл кунед. 

Мардум дар чоршанбеи охирини Наврўз дар чоррањањо 
оташ даргиронида, аз болои он себорї љањида, мегуфтанд: 
«Ранљурию зардии ман аз ту, сурхию хуррамии ту аз ман!» 
Духтаре, ки бахташ накушода мондааст, дар чоррања 
ќулферо дар гарданаш овезон карда, дар шафати он калидро 
низ мегузошт ва роњгузарон бо калид ќулфро мекушоданд ва 
гўё ба ин васила бахти пирдухтар низ кушода мешуд. 

17.Суманакро дар шимоли Тољикистон ва дар Эрон чї 
мегўянд? Дар ин хусус ягон суруди халќии эрониро азёд гўед. 

Суманакро дар шимоли Тољикистон «сумалак» ва дар 
Эрон «суману» (саману) мегўянд: 

Нанаљун, ман саману мехоњам, 
Бути шириндањану мехоњам. 
Нанаљун, номаи иршод бидењ, 
Самануро ту ба ман ёд бидењ. 
Саману бењтар аз љони ман аст, 
Саману шираи дандони ман аст. 

18.Шеъре гўед, ки таманниёти наврўзии шуморо ба мардум 
ифода кунад. 

Андар дили ту нишоти наврўзї бод! 
Хуршеди рухат ба оламафрўзї бод! 
Чун фасли бањор рўзии умрат афзун, 
Њар рўз туро давлати наврўзї бод! 
                                                (Аз халќ) 

19. Дини ислом ба Наврўз чї гуна муносибат дорад?  
Ваќтњои охир баъзе намояндагони навбаромади дин ба 

Наврўз бо нигоњи ѓаразнок менигаранд. Дар асл ислом ба 
Наврўз муносибати нек дошт. Ваќте ки падари Имоми 
Аъзам барои њазрати Алї шањд њадя мекунад, ў сабабашро 
мепурсад. Мавсуф мегўяд, ки ба муносибати иди Наврўз аст. 
Дуо мекунад, ки «Наврузул анна кулла явмин» (Њар рўзатон 
Наврўз бод!). Баъди сари сањобањо асњоби рой низ барои 
таљлили љашни Нарўз чун иди мардуми Аљам фатво дода 
буданд. 

20. Наврўзи Афѓонистон чї тавр таљлил мегардад? 
     Дар Афѓонистон аз асри XVI инљониб  Наврўз дар 

шањри Мазори Шариф – пойтахти Балхи Бостон таљлил 
мегардад. Ин аз як хоби султон Њусайни Бойќаро – њокими 
ваќт оѓоз ёфт, ки гўё дар мазори Хољањайрон  турбати 
њазрати Алиро дар ваќташ Абўмуслими Хуросонї оварда 
гўронида бошад. Инро Алишери Навої вазири ў низ 
дастгирї мекунад. Ин дења номи Мазори Шарифро мегирад 
ва маросими мелаи Наврўзї (ибораи афѓонњо) он љо таљлил 
мегардад, ки аксаран либоси динї ба бар кардааст. Бо 
бардоштани «љандаболо» байраќи њазрати Алї (р) Наврўзро 
оѓоз ва  бо  фуровардани  он  анљом  медињанд. 

МАРОСИМИ БАЧАГОНАИ ГУЛГАРДОНЇ: 
БОЙЧЕЧАК ВА СИЯЊГЎШ 

 

«Наврўз барои миллати тољик китоби сарнавишт буда, 
ниёгони мо њатто дар даврањои мушкилтарини таърихї ин 
љашни муќаддас ва хуљастаи худро њимоят мекарданд ва бо 
Наврўз дубора зинда мешуданд,- таъкид шудааст дар 
гузориши Президенти мамлакат Эмомалї Рањмон ба 
муносибати иди Наврўз. - Наврўз њамчун љавњари тобнок ва 
нишонаи љовидонаи тамаддуни халќи тољик њамеша 
нигањдорандаи мардум, забон расму ойин, фарњангу таърих 
ва нињоят Ватан будааст.» 

 Мањз њамин вижагињои Наврўз мўљиби он гардид, ки 
бо дастури Созмони Милали Муттањид дар нишасти 64-уми 
он аз 18 феврали соли 2010 бо дарназардошти таклифњои 
Тољикистон, Эрон, Афѓонистон, Туркия, Ќирѓизистон, 
Туркманистон, Озорбойљон ва дигар давлатњои Осиёи 
Марказї љашни Наврўз њамчун иди байналмилалии љањонї 
пазируфта шуд:  

 Гулафшон гашт аз нав зиндагонї, 
 Бишуд Наврўзи фаррухпай љањонї. 

Дар њаќиќат Наврўз бо махсусиятњои худ аз дигар љашнњо 
тафовут дорад. «Агар дигар љашнњо мардумро зери саќфњо, 
пушти дарњои баста љамъ кунанд, - изњор менамояд академик 
Мањмадулло Лутфуллоев, - Наврўз дасти одамонро гирифта, 
љониби табиат мекашонад».  

Лозим ба ёдоварист, ки аксари донишмандон вуруди ё 
зуњури Наврўзро бо дарназардошти се љанба ё дидгоњ шарњ 
додаанд.  

Аввал, љанбаиасотирї, ки тибќи он Наврўз таърихи беш аз 
шашњазорсола дорад. Мувофиќи ривояте дар Занд-Авесто 
Ањуро Маздо – нерўи некї баъди се њазор соли подшоњї аз 
тарафи мабдаи бадї – Ањриман тааррўз мегардад. Барои 
маѓлубияти ў Ањуро Маздо рушноиро пайдо намуда, ба 
љонибаш равона месозад ва рўзи ѓолибият бар нерўи бадиро  
Наврўз меноманд. Њамчунин бино бар ривояти дигаре 

Иблис файзу баракатро аз мардум мерабояд ва рўзи 
бозгардонидани онро мардум Наврўз номидаанд. 

Дувум, љанбаи нуљумї, ки ба воќеият наздик аст. 
Мувофиќи он офтоб баъди паймудани дувоздањ бурљ ба хати  
экватор баробар мешавад. Баъди ин шабу рўз мусовї 
мешавад, ки онро офтобтарозў мегўянд. Аз рўи њисоби 
дењќонї  офтоб ба бурљи  њамал рост меояд, тибќи њисоби 
мусулмонї Наврўз ба оѓози фарвардинмоњ ва мувофиќи 
солшумории мелодї вуруди Наврўз ба 21-22 март мувофиќ 
меояд. Дар робита ба љанбаи нуљумии Наврўз њаќ бар 
љониби Умари Хайём- муаллифи «Наврўзнома» аст, ки 
таъкид намудааст: «Љамшед чун бидонист, ки офтобро ду 
давр аст ва ин ду давр, ки ба охир расид, сол поён ёфта, 
фасли бањор оѓоз меёбад». 

Савум, љанбаи моддии Наврўз, ки аз њама муњим ва асос 
њамин аст, зеро ба ќавли олими эронї доктор Алии Шариатї 
«Наврўз достони зебоест, ки дар он табиат, инсон ва љомеа – 
њар се дастандаркоранд». Мањз бо зуњури Наврўз хоки сияњ 
аз нав гарм шудан мегирад ва як навъ гўё љон мегирад, 
табиат зинда мешавад, аввалин гулњои пайки наврўзї – 
бойчечак ва сияњгўш мерўянд, љонварон тадриљан аз хоби 
зимистона бедор мешаванд.  

 Муроди мо њам аз ин навиштањо шарњи маросими 
бачагонаи гулгардонї, ки бойчечак ва сияњгўш гули сари 
сабади ин маросими хеле зебост, мањсуб мегардад. Ба касе 
пўшида нест, ки гулњои бањории бойчечак ва сияњгўш, ки ба 
мардум аз зуњури Наврўз муждагонї медињанд, тавассути 
маросими бачагонаи гулгардонї дастраси њамагон 
мегарданд. Гулгардонї «Маросими анъанавии мавсимиест, 
ки дар оѓози бањор, њангоми шукуфтани гули сияњгўш (гули 
наврўзї, гули њасрат) ва ѓ. вобаста ба шароит ва обу њавои 
мањал дар мавридњои гуногун ба вуќўъ меояд». (1, 364).  

Дар вилояти Хатлон маросими гулгардонї дар минтаќаи 
Кўлоб хеле бо шукўњу шањомати аљиб мегузарад. Бачањо бо 
машаќќати зиёд ба кўњ мебароянд, љойњои алопесаи 
кўњсорро бодиќќат аз назар гузаронида, гули сияњгўш 

мечинанд ва гулдаста ороста, њавлї ба њавлї мегарданд, 
сурудњои наврўзї мехонанд ва мардумро аз омад-омади 
бањор ва фаро расидани киштукор њушдор медињанд: 

Бањор омад, бањор омад, 
Гули савсан ќатор омад, 
Ба дењќон ваќти кор омад,  
Бањори нав муборак бод! 
 
Бањор омад ба нимрўзї, 
Бичин гулњои наврўзї, 
Бимон тоќии гулдўзї, 
Бањори нав муборак бод! 
 
 Гули сиёњгўш њафтранг аст, 
Миёни хоку њам санг аст, 
Њамеша дар сараш љанг аст, 
Бањори нав муборак бод! 

Одамон гулњои наврўзиро ба чашму абрувон молида, 
«Оње, барои одами зинда бањор шуд!» гуфта, шукр мекунанд, 
ки то бањори нав Худованд онњоро расонид ва ба бачањо 
вобаста ба њимматашон пул, ширинї, чормаѓз, гандум, 
нахўд ва ѓ. ҳадя мекунанд. 

Гули сияњгўшро дар ќисмати љанубии Тољикистон бо 
номњои гули њасрат, гули наврўзї низ ёд мекунанд. Барои он 
гули њасрат мегўянд, ки он гўё бори аввал бањорон дар рўйи 
гўри пањлавони асотирии ориёї - Сиёвуш рўидааст. 

Маросими гулгардонї дар минтаќаи Ќўрѓонтеппаи 
вилояти Хатлон ќариб аз байн рафтааст. Иќтисоди бозорї 
бозори савдои гулњои наврўзиро низ тафсонидааст: бачањо 
дар оѓози бањор дар шоњроњи Душанбе-Ќўрѓонтеппа, дар 
сари роњи минтаќаи Хуросон  гулњои наврўзї чида 
мефурўшанд ва мардумро аз вуруди Наврўз хабар медињанд.  

Маросими бачагонаи гулгардонї дар ќисмати шимоли 
Тољикистон бо номи «бойчечак», ки онро гоњо «бойкандак» 
низ мегўянд, машњур аст. Бачањо бо оњанги дилнишину 
форам ба њавлї наздик мешаванд. Сарбайтхон пешсафи 

гулгардонњо дар даст гулдаста ба сурудхонї њусни оѓоз 
мебахшад: 

Бойчечаку бойчечак, 
Гули хушрўйи химчак. 

Дигар гулгардонњо мисраи гардонро такрор мекунанд. 
Сарбайтхон идома медињад: 

Бўйи бањор бойчечак, 
Муждаи кор бойчечак! 

Њама: 
  Бойчечак, бойчечак!(1, 315). 

Лозим ба ёдоварист, ки бойчечак дар русї бо номи 
«подснежник» ёд мешавад. Мардуми Эрон онро «гули сурї» 
мегўянд. Маликушшуаро Бањор дар ѓазали машњури «Ман 
нагўям, ки маро аз ќафас озод кунед» мефармояд: 

Андалебон гули сурї ба чаман карда вуруд, 
Бањри шодбоши ќудумаш њама фарёд кунед. 

Решаи вожаи «сурї» «сур»-тўй аст, яъне бошандагони 
Эрон бо дидани гули сурї шодиву хурсандї мекунанд, ин 
гулро, ки муждаи наврўзист, шодбош мегўянд ва вуруди 
муборакашро арљ мегузоранд, баробари андалебон мардум 
низ аз дидори ин гули зебо хушнуд мегарданд. 

Вожаи «бойчечак» дар «Фарњанги тафсирии забони 
тољикї» (3, 230) чунин шарњ дода шудааст: «гиёњи гули зарду 
сафедчадор, ки дар кўҳу сањро баъди тамом шудани барфњо 
мерўяд ва муждарасони бањор шумурда мешавад, гули 
бањман, наргис». Ба назари мо бойчечак баъди тамом 
шудани барфњо не, балки дар таги барф мерўяд, нашъунамо 
мекунад ва мешукуфад. Мањз барои њамин русњо онро 
«подснежник» мегўянд. 

Маънии калимаи «бойчечак» дар ягон фарњанги тафсирї 
шарњ дода нашудааст. Гумони ѓолиб он аст, ки ин вожа аз ду 
ќисм (бой+чечак) таркиб ёфтааст. Бой – шахси тавонгар, 
соњиби молу љоњ ва чечак – вожаи туркї ба маънии гул 
баровардан, обила, як навъи беморист. Бой нисбат ба гули 
сурї («подснежник») њисси баланди бадбинї дорад ва бо 
дидани ин гул дар тани бойи чорводор чечак (гул) медамад. 

Зеро рамаи бузу гўсфандони ў бо рўидани бойчечак дигар 
алафи хушк намехўранд ва љониби бойчечак рука(њуљум) 
мекунанд. Онњо гулњои наврўзиро барфомехта њарисона 
мехўранд ва табиист, ки љигару шушашон варам карда, 
паињам аз по афтода, мурдан мегиранд ва њатто то ба сари 
корд намерасанд. Гоњо иттифоќ афтодааст, ки як рама 
гўсфандону бузҳо яксара мемиранд ва дањмарда таёќаш сари 
китф холї ба дења ба назди бой бармегардад.  

«Бойкандак» номидани бойчечак низ ба гуфтањои болої 
наздик аст, яъне бой бо дидани гули бойчечак канда (бењуш) 
мешавад ё ки бой гули бойчечакро дидан замон онро канда 
мепартояд, зеро њаёту мамоти рамаи ў ба ин гул марбут аст.  

Бойчечакро дар ќисмати љануби Тољикистон, махсусан 
дар навоњии вилояти Хатлон гули таѓорашиканак, гоњо гули 
ќошуќтарошак мегўянд. Гули таѓорашиканак низ монанди 
гули сияњгўш аст, чашми барраро ба ёд меорад. Барои он 
«таѓорашиканак» мегўянд, ки мардум бо дидани ин гул аз 
оѓози Наврўз огоњї меёбанд. Ба ин муносибат тамоми сару 
либосњо ва рахти хоби чиркини зимистон љамъшударо 
покшўї мекунанд ва аз љомашўйи зиёд њатто таѓорањо 
мешикананд. Ќошуќтарошак номидани ин гул низ ба шарњи 
болої рабт дорад. Одамон дегу табаќу косаву ќошуќи дар 
зимистон сиёњу чарббастаро метарошиданд ва тоза 
мекарданд, то ки Наврўзро бо сарулибоси тоза, хонаю рахти 
хоби озода, дегу табаќи тамизшуда ва ќалби пок истиќбол 
гиранд. 

Тавре ки дар боло дар истинод ба «Фарњанги тафсирии 
забони тољикї» ёдовар шудем, гули бойчечакро гули бањман 
низ меноманд. Бањман моњи ёздањуми соли шамсиро 
мегўянд, ки ба фасли зимистон рост меояд. «Чун лашкари 
бањман рахти сафар барбаст, фасли бањор расид» таъкид 
шудааст дар «Таърихи фаришта». Њамчунин номи гулест, ки 
дар моњи бањман мешукуфад: 

Нигар бар рўйи чаман аз сари њаводорї, 
Шукуфта бар камари кўњ лолаву бањман. 
                                     (Њољї Њусайн)           (2, 164). 

Ё ки Абўабдуллоњ Рўдакї мефармояд: 
Гули бањорї, бути таторї, 
Набид дорї, чаро наёрї. 
Набиди равшан чу абри бањман, 
Ба сўи гулшан чаро наборї?   

Гули бойчечак дар забони адабиёти классикї бештар бо 
номи «наргис» низ ёд мешавад. Дар «Фарњанги забони 
тољикї» (2, 833) оварда шудааст: «Наргис – номи гиёњи 
пиёзбехи хурду нозук, ки гулњои хушбўйи сафед ё зард дорад: 

Бар фарќи сари наргис – бар зард кулоњ, 
Бар фарќи сари чакова як мушт гиёњ. 
                                             (Манучењрї) 

Манучењрї дар ин байт наргисро тавре тасвир кардааст, 
ки аз бойчечак фарќе надорад: бар фарќи сараш кулоњи зард 
нињодааст. Баръакси он чакова (паррандаи хушовози 
сўфитурѓай, њудњуд) бар фарќи сараш гўё як мушт гиёњ 
гузоштааст. Адиби эронї Абдулалии Дастѓайб мефармояд:  

«Њоло фасли наргис аст, ки гулест зардчеҳра, аммо гарму 
бўё. 

Зимистон аст ва сўзи сармо бар гунаҳо шаллоќ мезанад. 
Вале гули наргис маљмаре сўзон, дар љоме сафедгуна месўзад 

ва атри пинҳонмондаашро парвоз медиҳад».(4, 12). 
Амир Хусрави Дењлавї низ дар абёти зер наргисро 

муждаи Наврўз, зиннатбахши боѓ ва оѓози бањор номидааст: 
Боѓ дар айёми бањорон хуш аст,  
Мавсими гул бар рухи ёрон хуш аст.  
Чун дами Наврўз кунад нофа боз, 
Наргиси сармаст барояд ба ноз. 
Сабза барорад хати ошиќфиреб, 
Аз дили бинанда рабояд шикеб. 
Барг шавад бар гулу насрин фарох, 
Об чакад аз бару андоми шох. 
Сарви тарандом зи лутфи сабо, 
Аз хази бетор бипўшад ќабо. 
Ањди бањор аз гули шабгир пурс, 
Шавќи љавонї зи дили пир пурс. 

Пир шиносад, ки љавонї чї буд, 
То наравад аз ту, надонї чї буд. 

Ба њамин тариќ, маросими гулгардонї, ки гули сари 
сабади бачањо гулњои бойчечак (бойкандак, таѓорашиканак, 
наргис, бањман) ва сияњгўш (армон) мебошанд, ба мардум 
бори дигар барои хуррамона зиндагї кардан, донаи умед 
зери хок намудан, дўст доштан, зебо пўшидан, тоза нигоњ 
доштани муњити зист ва хонаву дар гўё њушдор медињанд. 
Мардумро огоњ месозанд, ки Наврўзро хушу хуррамона 
истиќбол гиранд, то ки тамоми сол дастархонашон пурнозу 
неъмат ва рўзгорашон саршор аз нишот бошад. 

3. Фарњанги тафсирии забони тољикї, љилди 1, Душанбе, 

2010. 
4. Њафтаномаи «Адабиёт ва санъат», 23.02.2012, №8, 

«ГЎРЃУЛЇ» - ЊАМОСАИ МАРДУМИИ ТОЉИКЇ 

 

                                           «… Ҳї-њїњї-њї-и Ҳикмат Ризої» 
                                                                     (Бозор Собир) 

                          1. «Гўрѓулї» моли кист? 
 «Гўрѓулї» аз бузургтарин њамосаи кулли давру 

замонњо, манзумаи беназир ва аз гаронбањотарин меросу 
маљмўаи орзуву омол, ормонњои ќавми тољик буда, вобаста 
ба шеваву сабки иљро беш аз як миллиону сад њазор мисраъ 
фароњам омадааст ва мањз ба миллати тољик мансуб аст.            

Барои ифодаи номи ин њамосаи мардумї дар 
шарќшиносии шўравї  ду вожа – Гўрўѓлї ва Гўрѓулї 
истифода шудааст, ки доираи корбасти Гўрўѓлї нисбат ба 
Гўрѓулї бештар аст. Дар дањсолањои охири садаи бист 
истилоњи  «Гўрѓулї» бар «Гўрўѓлї» забардаст гардидааст. 
Дар оммавї гардидани истилоњи «Гўрўѓлї» яке аз 
поягузорони мактаби фолклоршиносии тољик, академики 
марњум Раљаб Амонов њиссагузор аст. Ў дар њамаи асарњояш 
њамин истилоњро корбаст намудааст ва ба шогирдонаш низ 
ќабули ин вожаро талќин кардааст. Ин аст, ки дар тањќиќоти  
аксари фолклоршиносони даврони шўравї вожаи «Гўрўѓлї» 
васеъ истифода шудааст. Ин вожа аз ду калима – гўр 
(тољикї) ва ўѓлї (туркї) таркиб   ёфта, маънои гўрзодаро 
дорад. (Ниг. Р. Амонов. Зодаи гўр. Такмил ва тањрири Р. 
Амонов.  Афсонањои халќи тољик. Тартибдињанда Р. 
Амонов. – Душанбе, 1963, с. 33-37, 43 – 46).  М. Миршакар ва 
Лутфулло Бузургзода низ истилоњи «Гўрўѓлї» - ро истифода 
бурдаанд. Академик Абдулѓанї Мирзоев бошад, дар 
маќолаи «Дар бораи достони «Гўрѓулї» (маљаллаи «Шарќи 
сурх», 1940, №1, с. 35 – 36) истилоњи  «Гўрўѓлї» - ро сарфи 
назар намуда, вожаи «Гўрѓулї» -ро ќобили ќабул 
донистааст. Аввалин муњаќќиќи эпоси халќї А. Н. Болдирев 
низ дар маќолаи «Эпоси дањанакии Тољикистон» (маљаллаи 
«Барои адабиёти сотсиалистї», 1934, № 11 – 12, с. 37 – 39) 
истилоњи «Гўрѓулї» - ро мавриди истифода ќарор додааст. 
Шарќшиноси маъруф И.С. Брагинский бошад, дар 
таълифоти солњои 50 – 70 – умаш вожаи «Гўрѓулї» -ро ба 

кор бурдааст, вале дар сармаќолаи ба китоби «Гуругли» (М., 
1987, с. 7 – 44) тањти унвони «Таджикский народный эпос 
Гуругли» навиштааш аз вожаи «Гўрѓулї» даст кашидааст, 
аммо иќрор аст, ки ѓайр аз «Гўрўѓлї», баъзан «Гўрѓулї» низ 
мегўянд (с. 15). И. С. Брагинский дар ин маќола дар миёни 
эпоси ќањрамонии халќи тољик ва дигар халќњои Осиёи 
Миёна ва Ќафќоз умумият љуста, бо дарназардошти дар ин 
минтаќањо аксариятро ташкил додани халќњои туркзабон 
муътаќиди оммавї шудани вожаи «Гўрўѓлї» шудааст. «Само 
названые таджикского народного эпоса – «Гуругли» - 
свидетельствует о его связи с бытующими у разных народов 
эпическими сказаниями об одновременном богатыре (при 
различных вариантах его имени: Кёр – оглы, Гуроглы, 
Гороглы, Гургули и др.) таъкид мекунад И. С. Брагинский, - 
Ареал этого эпического цикла огромен: Средняя Азия (у 
туркменов, узбеков, казахов, каракалпаков, таджиков и 
арабов), Кавказ (у азарбайджанцев, кумыков, армян, грузин, 
абхазцев), Сибирь (у тобольских татар), Балканы (у 
гагаузов), Ближний и средний Восток (у курдов, турок, 
таджиков Афганистана). Соответственно этот эпос 
исполняется не менее чем на пятнадцати языках» (Гуругли. – 
М,–1987, с. 21).  

Хушбахтона баъди солњои Истиќлолияти давлатии 
Љумњурии Тољикистон  баъзе олимони фолклоршинос ва 
фарњангшинос боз сари истилоњи «Гўрѓулї» бањс оростанд. 
Махсусан, фолклоршиносон Файзалї Муродов, Салоњиддин 
Фатњуллоев ва фарњангшинос Љонибеки Асрориён 
љонибдори вожаи «Гўрѓулї»-янд. Њаќ бар љониби Љ. 
Асрориён аст, зеро созе, ки бо он «Гўрѓулї» иљро мешавад, 
дутор ё думбра аст ва аз сабку шеваи иљро ва мазмуну 
муњтаво бо сурудањои фалакї ќаробат дошта, дар манотиќи 
љануби Тољикистон, ки сурудањои фалакї низ ин љо тавлид 
шудаанд, густариш дорад.  

«Гўрѓулї» аз ду калима – гўр ва ѓул таркиб ёфтааст. Ба 
аќидаи Љ. Асрориён «ѓул» ба устурањои  ориёї марбут буда, 
решааш ба ањди  Пешдодиён мерасад, ки маънои «наљотгар» 

-ро дорост. Дар устурањои бобулї бошад, ѓул ба њайси модар 
шинохта шуда, ќабл аз он дар асотири сомарї ѓул, ѓула – 
олињаи сињатї, шифокор ва њаким вомехўрад. Пайдоиши ин 
њамосаро иштибоњан ба асрњои XVII – XVIII нисбат 
медињанд, зеро кифоя аст ин намуна, ки дар замони 
Љалолиддини Балхї вирди забонњо будааст: 

Бонги гардишњои чарх аст ин ки халќ, 
Месарояндаш ба танбўру ба  њалќ. 

Ин байт гувоњи он аст, ки «Гўрѓулї» дар асрњои XII арзи 
њастї кардааст.  

Ќањрамони аршад – Аваз, ки тамоми эпоси ќањрамонї ба 
исми мавсуф, фарзандонаш (Нуралї ва Шералї) ва 
наберааш (Шерафкан) марбут аст, дар осори даврони пешин 
бо номи ў дучор меоем, чунки дар адабиёти форсии 
Њиндустон пањлавоне бо номи Ањваз зикр шудааст, ки шояд 
пасон овози «њ» афтода, ба «Аваз» табдил ёфта бошад. И. С. 
Брагинский низ Авазро бо номи «Айваз» (Гуругли.- М., 1987, 
с. 24) номбар кардааст. Дар «Бурњони ќотеъ» дар хусуси 
тирандозе сухан меравад, ки басе ќодирандоз буда, дар ањди 
Анўшервон шуњрат доштааст. Тибќи ривоят ў гўё њамроњи 
пањлавони дигар  - Сайфи Зулязан подшоњи Њабашро бо як 
тир ба рўйи тахт мекушад ва мулкашро соњиб мешавад. Аз 
назари забонї ќисмати аввал – ahu (asu)  маънои оњу, бодпо, 
тезрафторро медињад, ки то андозае ба вожаи «Ањваз» 
ќаробат дорад. Номи Ањваз то миёнањои асри XVII њамчун 
пањлавон дар Осиёи Марказї ва Њиндустон шўњратёр буд ва 
мардум ба кадом сабабе ба ў дилбастагї доштаанд ва 
тадриљан ин диловарињо боиси эљоди достонњои мардумии 
манзум ва мансур гардид. Бинобар ин, имрўз сариваќт аст, 
ки «Гўрѓулї» -ро аз омезиши сунъї ба эпоси туркї 
ворањонем ва соф тољикї будани онро њимоя ва эътироф 
намоем. 

2. Асп дар «Гўрѓулї» 
Лозим ба ёдоварист, ки дар эпоси ќањрамонии «Гўрѓулї» 

асп чун ќањрамонњои марказии асар-Гўрѓулї, Аваз, 
Нуралию Шералї, Њасану Шодмон, Соќии хушхон ва 

дигарон ботадбир, боаќлу фаросат нишон дода шудааст ва 
њамчун яке аз симоњои равшани эпоси ќањрамонї намоён 
шуда меистад. Аспњо, ки дар «Гўрѓулї» бо номњои Талон, 
Ќир, Зайналќир, Ашќар, Ќизил ва бо эпитетњои «Безабон», 
«Паррон», «Љонвар», «Њайвон» ва дигарон номбар 
мешаванд, ќаноти бањодурон, махсусан дастгири Аваз ва 
сутуни пойдори Чамбули Мастонанд. «Бе чорпо Чамбул 
мешава вайрон»- мегўяд Аваз. 

Махсусан аспњои размии бањодурон, ки бо номњои Рахш, 
Булќир, Гулибодом ёд мешаванд, барои ватандўстон 
баробари бародарашон ќадру манзалат доранд. Њатто дар 
шакл гирифтани хатти сужети «Гўрѓулї» наќши аспњо аз 
дигар образњои њамоса болотар меистанд. Ба таври дигар 
гўем, хатти сужети «Гўрѓулї» мањз тавассути асп шакл 
мегирад. Сужаи достон аз он оѓоз меёбад, ки хоњари 
бародарон Алпомиш ва Ањмадхон-Њилол ранљида, 
хонаашонро тарк намуда, ба дењи дигар ба хонаи Алї ном 
шахс меравад. Соњибхона аз пушт ўро зани худ пиндошта, бо 
себе мезанад. Њилол аз ин обистан шуда, маргро аз зиндагї 
авлотар медонад. Дар гўр писаре аз ў таваллуд меёбад. Мањз 
байтали таѓояш Ањмад буд, ки дар гўр образи асосии асар 
Гўрѓулї бо хўрдани шири ин њайвон зинда монд. Агар 
байтал сари гўр рафта, кўдаки кўчаку гуруснаро 
намемаконд, њамосаи ќањрамонии «Гўрѓулї» шўњраи офоќ 
намешуд: 

Байтал дид ѓилмонак саѓир-аљаб љавон, 
Мењри байтал афтид њамчунон. 

Ё дар љои дигар:  
Саѓира гушна мондааст дар гўристон, 
Саѓираро байтал макондааст дар гўристон. 

Ањмадхон аз воќеа огоњ шуда, ба сари ќабр буљулу муњра 
мегузорад. Кўдак, ки ба буљул майл мекунад, мефањмад, ки 
писар аст. Ањмад ўро ба хонаааш гирифта меорад ва Гўрѓулї 
номаш менињад. Хато намекунем гўем, ки модари ширхораи 
Гўрѓулї ин байтал аст. Аз ин љост, ки мењру муњаббати 
Гўрѓулї ба асп ва асппарварї хеле зиёд аст. Њафт корномаи 

ќањрамон, ки дар эпос оварда мешавад, дуи он вобаста ба ин 
љонвар аст. Якумин корномааш ба хости таѓояш дар овони 
кўдакї галабонї кардани ў, бо шавќи зиёд нигоњубин ва 
парвариш кардани аспони таѓояш ва мўљиби таърифу 
тањсини ў гардидани Гўрѓулї мебошад: 

Дар њамон тавр љойи обу алафи арзон, 
Гала начарондан, пўст шуданду устухон. 
Япоѓу шудааст аз той калон,  
Як байтал ду байтал шудаст дар ќумистон. 

Дуюмин корномаи Гўрѓулї ин гирифтани насл аз зоти 
арабии хоназоти худашон ва парваришу ѓамхорї нисбати ин 
њайвон буд. Воќеа аз он оѓоз меёбад, ки Райњоншоњ-њокими 
мамлакати њамсоя ба зани таѓои Гўрѓулї -Ањмадхон ошиќ 
шуда, азми дуздида бурдани ў мекунад. Гўрѓулї фурсатро 
ѓанимат дониста, аз аспи номию паррони ў насл мегирад ва 
ба парвариши тойчаи навзод бо тамоми вуљуд машѓул 
мешавад: 

Шируш дод аввал шири одам, 
Баъд аз он бикун, эй љўра, гўш, 

    Додуш шири нахчиру харгўш, 
                    Бо њазор њилла мепарварид. 
Ин буд, ки аспи Гўрѓулї мисли одам боаќлу заковат, 

ќоматбаланд, пуртоќат, мисли оњу чолоку њушёр ва чун 
харгўш зирак мешавад. 

Ваќте ки Гўрѓулї барои рабудани духтари Райњонараб ба 
мулки ў рафт, баъди шоњдухтарро ба асп шинонидан љониби 
шоњ чунин мегўяд: 

Духтарта бурдум бахши Ањмадхон, 
Номам Гўрѓулї, савориам хоназоти худатон. 

«Савориам хоназоти худатон» - гуфта ишора кардани 
Гўрѓулї  ба он маъно буд, ки мањз њамон аспест аз зоти 
аспони бодпо, даванд ва чолоки хоназоти арабиасл. Гўрѓулї 
боварї дошт, ки аспи калонкардааш ўро асири душман 
намегардонад. 

Дар эпоси «Гўрѓулї» ваќте ки ин ё он пањлавон ба 
набарди навбатї мебарояд, аввал зину афзоли аспи ў бо 
шукуњу шањомати хоса тасвир карда мешавад: 

Зини туркманї мондан,  
Се айил шуд сар ба сар. 
Пуштанги тило дора, 
Туѓайи тило сар ба сар. 
Лаљоми њаждањзулфонша, 
Задан дар сари бодпо. 
Талкуви љанга бубин, 
Худашай ќуббатило. 

Тибќи тасвири «Гўрѓулї» аспонро дар Чамбули Мастон 
дар љойи махсус нигањбонї мекарданд, ба онњо мавизу об 
медоданд. Аспон аз тарафи занњои хонавода ба ѓамхорї 
фаро гирифта мешуданд. Ваќте ки асп аз љойе бармегашт, 
љилави онро занњо дошта, ба аспхона бурда мебастанд. 

Аваз, ки ќањрамони марказии эпоси «Гўрѓулї» аст, дар 
ќатори дўстони бовафояш Гўрѓулию Ширмо, занаш Гулоим 
ва фарзандонаш-Нуралию Шералї ва Гуланор аз њама 
пештар аспашро ном мебарад, чунки тамоми 
муваффаќиятњои Аваз ва дигар образњои марказї бо 
шарофати аспони размии онњо буд. Ваќте ки Аваз нахустин 
бор ба љанги Суѓдунча рахти сафар мебандад, Гўрѓулї 
фармон медињад, ки аспро бо бењтарин зину афзор оро 
дињанд. Сипас, ў ба асп чун ба одами рамузфањму дилогоњ 
мурољиаткунон мегўяд: 

Дар сумбот љонум садќа, 
Љонвар,-гуфт моли тањдон. 
Хоназоти Райњонї, 
Мењнат кардагї Султон. 
Имрўз, гуфт Авази Туѓиён 
Аз Чамбул мешавад равон,  
Дар љойи зўромад гуфт, 
Ёрдамуш бите, њайвон. 

Дар достони «Гўрѓулї» њолатњои ногуворе тасвир 
шудааст, ки Аваз охирин умеди худро танњо ба аспаш баста, 
аз ў бародарвор хоњиш мекард: 

Ма умрма сарф кардум 
Дар болои зини ту, «бодпо». 
Дар ман на ака њастай, 
На додарай дар ин љо. 
Номуси маро бигирї,  
Зарина шуд дар куљо? 

Ё дар љойи дигар чунин мурољиати Аваз ба аспаш 
омадааст:  

Ту хўрдаї ай одам шир, 
Њушта ту дар сарут бигир. 
Ѓофиле набошї асир! 

Аваз дар симои аспаш на танњо воситаи саворї, балки 
дўсти наздик, нигањбон ва њомии худро мебинад. Ў ќабл аз 
хоб ба аспаш хитоб мекунад: 

Э љанвар, 
Ҳушта бигї ин љо ба сар, 
Дўсткуш набошї, душманпарвар. 
Ҳамин ља хов мекунум камтар, 
Агар дидї касе рањгузар, 
Вафодор, ай хов бикун хавар! 
                                                 (Гўрѓулї, с. 85)    

Њамин тавр, тамоми муваффаќиятњои ќањрамонони 
марказии асар- Гўрѓулї, Аваз ва писарони ў-Нуралию 
Шералї, ки бо ду маќсад - мудофиаи Чамбули Мастон ва 
интиќоли духтарони зебо ба ин кишвар бо нияти ташкили 
оила нигаронида шудааст, тавассути саманди бодпо даст 
медињад. 

3. Образи Ҳасан дар «Гўрѓулї» 
Дар байни образњои мусбати њамосаи «Гўрѓулї» 

шахсияти Ҳасан, ки дар асар зўровару номдор тасвир 
шудааст, мавќеи махсус дорад. Гўрѓулигў дар мавридњое, ки 
Авазу Нуралию Шералї асиру музтар мемонанд, якбора бо 
њамњамаю дамдама барои хушњол гардонидани шунаванда 

ва як навъ муттаваљењ сохтани одамон Ҳасанро бо хари 
девсурату балогардонаш ба майдон медарорад. Аз њама 
муњимаш аз рў задани Ҳасан, њаракатњои хандаовари ў 
шунаванда рўњ мегирад, хотираш болида ва шердилу 
ќавирўњ мешавад, вале гоњо дар достон симои Ҳасан дар 
байни образњои мусбату манфї меистад. Љанбаи манфї касб 
кардани образи Ҳасан низ аз мањбубияти вай дар миёни 
омма бармеояд, чунки «Ҳасани бангї», «Ҳасани девона» 
гуфтани омма аз амалњои лоќайдона, беихтиёр ва 
бепарвоёнаи Ҳасан бармеояд, ки рафтори девонаю 
бангињоро ба ёди шунавандагон меорад, вале њамаи ин 
амалњои номатлуб заррае эътибору эњсони мардумро нисбат 
ба Ҳасан коњиш намедињанд. Аз њама муњимаш мањз образи 
Ҳасан воќеият ва тољикияти достонро таъмин кардааст. 
Бинобар гуфтаи фарњангшинос Љонибеки Асрориён солњои 
80-уми асри 20 ваќте аз гўрѓулисарои номї Ҳикмат Ризо 
пурсида буданд, ки Гўрѓулї ва Чамбули Мастон то куљо 
воќеият доранд, эшон дар љавоб њамин нишонањои Ҳасанро 
гуфта буданд. (Ниг. Љонибеки Асрориён. Гўрѓулї. – 
Душанбе: Шуљоиён, 2010, с.65). 

Њаќиќатан мардуми Сангтўда ва сокинони соњили дарёи 
Вахш аз НБО-и Сангтуда-1 сар карда то шањри Сарбанд 
худро ворисони Ҳасан мењисобанд ва њатто номи аслии 
дењаи Ќазонгузарро «Ҳасангузар» медонанд. Кўњи Хоља 
Мастон ва атрофи онро сангтўдагињо сарњади Чамбули 
Мастон мехонанд. Назар ба гуфтаи онњо дар самти чапи 
дарёи Вахш дар оѓўши кўњи Бурсух воќеањои зиёди таърихии 
марбут ба Ҳасан иттифоќ афтода. Мањбубият то љоест, ки 
унвони аслии кўњи Бурсухро мардум Тарноз мењисобанд. 
Дар миёни онњо ривояте низ маълум аст, ки гўё Тарноз 
духтари зебову матини подшоњи ин макон будааст ва 
кўчиёни роњзан пайваста ба ин љо њамла мекардаанд 
(Бинобар наќли куњансолон дењае, ки дар гардиши шоњроњи 
Ќўрѓонтеппа – Данѓара ба љониби Сангтўда аст, то њамин 
наздикињо Эргаш ном дошт. Эргаш колои тамоми 
роњгузарони тољикро ба яѓмо бурда, худашонро кушта, ба 

љарї њаво медод. Шиораш ин буд: «Худо тияд, метияд, 
натияд, тољик метияд»). Барои њамин шоњ Ҳасани ѓаюру 
љасурро аз Балхувон ба ёрї даъват мекунад. Ҳасан бо хари 
бузургтар аз асп ва бо силоњи љангии чинор бо кўчиён 
мељангад, зеро Ҳасан пањлавони њаќталош буда, 
ноадолатиро чашми дидан надошт, кўшиш менамуд, ки 
њамеша њаќ ба њаќдор расад, вале Ҳасан ба Тарноз – духтари 
шоњи мулк ошиќ мешаваду як умр ба ин мавзеъ дил 
мебандад. Ҳар шаб ба соњили муќобили рўди Вахш гузашта, 
бо маъшуќааш мулоќот меорояд. Дар болотари миёни 
обанбори НБО – и Сарбанд як теппаи хок чун љазирае 
побарљост, ки мардуми Сангтўда онро «Побели Ҳасан» 
мегўяд. Гуё Ҳасан аз ин соњил як бел хок канда, ба 
миёнаљойи рўд мепартояд ва пояшро он љо монда, озод ба он 
соњили рўд мељањад, то ки ба дидори Тарнноз мушарраф 
гардад: 

Тўша (бўса) бигирум аз рухсор, 
Сафар мекунум болои кўњсор.    

Агар Шумо бо дидаи тањќиќ ба кўњи Бурсух (Тарноз) 
нигаред, хоњед дид, ки дар баландї ду барљастагии мусовї ва 
яктои дигар аз ќафои онњо дида мешавад ва мардум он љоро 
«Почаки Ҳасан» меноманд. Гўё Ҳасан он љо дег монда, хўрок 
мепухтааст. Ҳамчунин ин љо љойњои оббуридаи хат-хат аён 
аст, ки он гўё бар асари ашки Тарноз аз њаљри Ҳасан пайдо 
шудааст. Ба замми ин дар ин мавзеъ «Зиндони Ҳасан», 
«Охури хари Ҳасан» барин љойњоро мардум вобаста ба 
Ҳасан ёдоварї мекунанд.  

Ҳатто номи маркаби Ҳасан ба чистонњои халќї низ ворид 
шудааст. Дар чистони зерин гулдуроси раъду барќро ба 
овози хари Ҳасан монанд кардаанд: 

Хари Ҳасан њанг зад, 
Замину замон ранг зад. 

Дар достони «Гўрѓулї» номи Ҳасан хеле зиёд такрор 
шудааст. Дар достони «Љанги Аваз бо Ҳасан ва хоњари ў 
Ќароќўз-духтари Сарандев подшоњ» вохурии Аваз ва Ҳасан 

хеле аљиб нишон дода шудааст. Ҳасан њам мисли Аваз 
нотарсу далер ва чусту чолок аст. Ў Ҳамеша мулкашро аз 
душман муњофизат мекунад. Ин дафъа низ ваќте ки Авазро 
дар сарзаминаш мебинад, бо ў дар набард мешавад, вале 
Ҳасан маѓлуб ва бо дасти Аваз занљирбанд мегардад, хараш 
мегурезад. Хоњари Ҳасан – Ќаракуз ваќте ки хари бесоњиби 
Ҳасанро мебинад, либоси љангї ба бар карда, љониби 
набардгоњ таноби роњ мекашад. Ҳине ки бародари 
занљирбандашро мебинад, љигархун мешавад, ба муќобили 
Аваз ба љанг медарояд. Ҳангоми набард кулоњи Ќарокуз аз 
сараш меафтад ва Аваз мефањмад, ки бо зане љангидааст, 
шармаш меояд. Авазу Ќарокуз ба њам моил мешаванд ва 
Ќарокузу Ҳасан – хоњару ако розигї медињанд, ки ба 
Чамбули Мастон раванд, вале падари онњо Сарандев – 
подшоњ розї намешавад, ки духтараш њамсари Аваз бошад. 
Бинобар ин Сарандев ба Чамбули Мастон лашкар мекашад. 
Ҳасану Ќарокуз ба пешвози падараш баромада, исрор 
мекунанд, ки агар љанг кунад, худро мекушанд. Нињоят, 
Авазу Ќаркуз њамхона мешаванд. Тўяшон се шабонарўз 
идома меёбад ва Ҳасан низ дар ќарибии Чамбули Мастон 
дар доманаи кўњи Зард дар љойи ёдгории њозираи «Охури 
хари Ҳасан» зиндагї ихтиёр менамояд. 

Дар «Гўрѓулї» диловарињои Ҳасан бо хоњараш дар 
«Достони ба  шикор рафтани Нуралї ва дар хоб гирфтани 
Бойманшоњ, писари Мазангподшоњ Нуралиро», «Достони 
Успиёншоњ-пањлавон» хеле љолиб наќл шудааст. Махсусан 
дар достони «Разми Ҳасан бо Ќарахон» баъди ярадор 
шудани Аваз Ҳасан бо хараш чинорњоро гирди сар тоб дода, 
пеши аспи Ќарахонро мегирад ва дар шиками аспи ў чунон 
бо лагад мезанад, ки ду пора мешавад. Азбаски ба љанги ин 
ду нафар Нуралї њамроњ шуданашро дур аз ойини 
љавонмардї мењисобад, Ҳасан ночор халаи харро ба гардани 
Ќарахон халонида, ўро ба њалокат мерасонад. 

Дар «Гўрѓулї» аксар маврид ваќте ки ин ё он базмро 
тасвир месозанд, барои хушњол гардонидани шунаванда 
њатман аз Ҳасан ёд мекунанд. Ин дафъа низ Ҳасан њамроњи 

гуруњи мењмонон ба ватани падари Аваз – Карим – ќассоб 
меравад, вале барои Ҳасани тануманд курсии мувофиќ 
намеёбанд, ягон курсї тоби вазни ўро надошт ва мешикаст. 
Дар гўштингирї низ Ҳасан чирадаст аст. Дар гўштин бо 
Габри Ширмон – пањлавони мулки Ќайсар мањз тавассути 
тадбири дуруст ва андохтани њалуки мувофиќ раќибашро 
шикаст медињад. 

Ваќте ки Ҳаќназар – пањлавон либоси ќаландарї ба бар 
карда, Нуралиро фиреб медињад ва Гулширмоњ – зани 
Гўрѓулиро дуздида, ба мулки Ќайсар бурданї мешавад, то 
ки ба ивази он духтари подшоњ Зарнигорро соњиб шавад, 
Гўрѓулисултон аз ин огоњ шуда, барои беэътиної њукми 
ќатли Нуралиро эълон мекунад. Ҳасан аз воќеа бохабар ва 
савори хар пайдо шуда, хоњарзодааш Нуралиро на танњо 
наљот медињад, балки Ҳаќназар – пањлавонро дастгир 
намуда, сарашро дар назди Гўрѓулисултон аз танаш људо 
мекунад.  

Дар «Достони Сарандев-пањлавон ва кушта шудани ў» 
сухан аз боби вафодории Ҳасан ба Чамбули Мастон 
меравад. Ваќте ки падари Ҳасан – Сарандев бо иѓвои 
амакаш – Нарандев ањли оилаи Авазро ба мењмонї хонда ва 
хостагори куштани онњо мешавад, Сарандев пинњонї 
шамшерашро ба Ҳасан дода, хоњиш мекунад, ки бо њилла 
Авазро кушад, вале Ҳасан бо шамшер сари падари худро аз 
тан људо намуда, амакаш Нарандевро низ ба ќатл мерасонад 
ва бошандагони Чамбули Мастонро сињату саломат ба 
манзилашон бармегардонад. 

Ҳасан дар сабќати рўёрўй низ зўрманду тавоност. Ваќте 
ки Амонќул – пањлавони туркистонї мусобиќа меорояд, 
пањлавонони Чамбули Мастон низ ширкат меварзанд. Дар 
ин сабќат агар касе аз се шарт пирўз мегардид, ба љуз аз 
туњфањо Тарнози паричењраро низ соњиб мешуд. Дар 
бузкашї (чапандозї), тирандозї диловарони Чамбули 
Мастон ѓолиб меоянд. Ҳасан дар гўштин бо пањлавони 
Ќайсар – Темурхон зафарёб гардида, Тарнози зебову 

дилороро соњиб мешавад ва ўро ба диёри худ - соњили рўди 
Вахш меорад. 

Њамин тавр, образи Ҳасан дар «Гўрѓулї» яке аз симоњои 
љолиб, хотирмон ва хеле шавќовар буда, образњои Аваз, 
Нуралї ва Шералиро як навъ пурра мекунад ва шунаванда 
њар лањза аз вуруди Ҳасан ба достон хастагиро аз худ рафъ 
месозад. 

Адабиёт: 

1. Асрориён Љонибек. Гўрѓулї (гузориш ва нигориш). – 
Душанбе: Шуљоиён, 2010, 178 с. 

2. Амонов Р. Лирикаи халќи тољик. – Душанбе: Дониш, 
1968. 

3. Амонов Р. Очерки эљодиёти дањанакии Кўлоб. – 
Душанбе: АФ РСС Тољикистон, 1963. 

4. Аминова С. Бозёфт// Садои Шарќ, 1968, №3. 
5. Куллиёти фолклори тољик (Ҳамосаи «Гўрѓулї»). Љ.7. 

Тартибдињандагон Ф. Муродов, С. Фатњуллоев. – Душанбе: 
Дониш, 2007, 265 с. 

6. Муродов Ф. Воситањои тасвири бадеї дар њамосаи 
«Гўрѓулї». – Душанбе: «Деваштич», 2006. – 300 с. 

 
 
 
 
 
 
 
 
 
 
 
 
 
 
 
 

https://bikhon.tj/



77 
 

                                                                          АДАБИЁТ 
 

МЎЛИЁН ОЁ ФАЌАТ ЉЎЙ ACT? 

 

Дар аксарияти китобњои дарсии мактабњои тањсилоти 
њамагонї ва таълимгоњњои олї ањамияти тарбиявии ќасидаи 
«Бўйи Љўйи Мўлиён» таъкид шуда бошад њам, бештари 
толибилмон оид ба мавзеи Љўйи Мўлиён ва маънои 
истилоњии он маълумоти кофї надоранд. Ии аст, ки бештари 
алоќамандони осори Рўдакї њангоми мутолиаи ќасидаи 
«Бўйи Љўйи Мўлиён» аз мавзеи љуѓрофї будани Љўйи 
Мўлиён сарфи назар мекунанд ва тањти вожаи Љўйи Мўлиён 
танњо љўйи обро тасаввур менамоянд. Аз ин љост, ки 
калимаи «љўй»-ро бо њарфи хурд менависанд ва ба назар 
намегиранд, ки дар ин калима маънои истилоњии «рўд» то 
андозае суст шуда, ба мавзеи љуѓрофї-љое, ки об њасту гулу 
гулзор њасту 6oѓy бўстон њасту иморатњои зебову боњашамат 
низ ќомат афрохтаанд. 

Дар ин љо Љўйи Мўлиён шабењи ќолаби вожасозии Дараи 
Нињон, Конибодом, Љўйибодом, Сарихосор, Боѓизоѓон, 
Обигарм, Шањринав ва ѓ. аст. Мутаассифона дар аксари 
асарњои илмию методии забоншиносї «Љўйи Мўлиён»-ро на 
њамчун исми таркибии номи хоси мањал, балки «љўй»-ро 
исми љинс ва танњо «Мўлиён»-ро чун исми хос (номи љўй) 
маънидод кардаанд. Њатто баъзе мутахассисони соњаи 
адабиёт низ фирефтаи вожаи «љўй» шуда, ба мисраи «Бўйи 
Љўйи Мўлиён ояд њаме»... эрод гирифта, иброз доштаанд, ки 
набояд «Бўйи Љўйи Мўлиён» бошад, чунки гўё шоир «љўй» 
гуфта танњо обро дар назар дорад ва ваќте ки сухан оид ба 
тавсифи об меравад, на бўй, балки боди (насими) руњбахши 
онро васф мекунанд. (Дар ин хусус нигаред ба андешањои 
Салом Нуриёни Баравнї дар рўзномаи «Комсомоли 
Тољикистон», моњи марти соли 1977). 

Саволе ба миён меояд, ки чаро устод Рўдакї «Боди Љўйи 
Мўлиён» нею «Бўйи Љўйи Мўлиён» гуфтааст? Чунки Рўдакї 
Љўйи Мўлиён гуфта, танњо номи љўйи обро дар назар 
медошт, «Бўйи Љўйи Мўлиён» намегуфт, зеро оби софу зулол 

ва пок моеи беранг ва бебўй аст. Бинобар ин Рўдакї, ки дар 
асараш бењтарин калимаю иборањои форсии тољикиро 
гулчину сарчин намуда, корбаст кардааст, албатта бо 
истифодаи љумлаи «Бўйи Љўйи Мўлиён ояд њаме...» дар 
навбати аввал мавзеи љуѓрофї-бўстонсароро дар назар 
дошт, ки иморатњои боњашамат, саройњо, бoѓy бўстонњо ва 
њатман обњои равон дошт. Барои тасдиќи фикр ба асари 
машњури муаррихи асри XII Абўбакр Муњаммад бинни 
Љаъфари Наршахї «Таърихи Бухоро» (Душанбе: Дониш, 
1997) рў овардан ва аз он порчањо ќироат намудан кифоя аст: 

«Ва чун амири садид Мансур бинни Нуњ (Мансури 1, 
солњои 961-973 њукмронї кардааст) ба мулк биншаст, ба 
Љўйи Мўлиён фармуд, то он саройњоро дигар бор иморат 
карданд... Ва дигар сарои подшоњон ба Љўйи Мўлиён 
будааст, ки бењтарин аз маќоми нафиси бињиштоини Љўйи 
Мўлиён дар Бухоро љой ва манзил набудааст, чаро ки њама 
љойи ў саройњо ва боѓњо ва чаманњо ва бўстонњо дар њам 
печида, аз миёни њамдигар љўйњо мегузаштанд ва бо њазор 
љониб ба тарафи маѓзорњо ва гулзорњо мерафтаанд. Ва њар 
кас, ки тамошои обњои равон мекард, дар њайрат мешуд, ки 
аз куљо меояд ва ба куљо меравад...» (сањ.26). 

Муњаммад Наршахї дар ќисмати «Зикри Љўйи Мўлиён» 
наќлњо овардааст: «Дар ќадим ин зиёъи Љўйи Мўлиён мулки 
Таѓшода будааст,- таъкид мекунад муаррих,- ва вай њар касе 
аз фарзандон ва домодони худро њиссае додааст. Ва амир 
Исмоили Сомонї рањматуллои алайњи ин зиёъро бихарид аз 
Њасан бинни Муњаммад бинни Толуѓ, ки сарњанги ал-
Муътасим (яке аз халифањои банни Аббос, ки солњои 862- 
866 њукм рондааст,) буд. Ва амир Исмоил ба Љўйи Мўлиён 
саройњо ва бўстонњо сохт ва бештар дар маволиён (мавло, 
љамъи соњиб, молик, баъзан ба маънии ѓуломи озодшуда, 
навкар; ин љо ѓуломони озодшудаеро, ки дар гирди Исмоили 
Сомонї хизмат мекарданд, дар назар дорад) ваќф кард, ки 
њанўз ваќф аст. Ва пайваста ўро дар љињати Маволиёни хеш 
дил машѓул будї, то рўзе амир Исмоил аз њисори Бухоро ба 
Љўйи Мўлиён наззора мекард, Симоулкабир мавлои падари 

ў пеши ў истода буд. Ўро баѓоят дўст доштї ва неку доштї. 
Амир Исмоил гуфт; «Њаргиз бувад, ки Худои таъоло сабабе 
созад, то бинам, ин зиёъ шуморо шудааст, аз он ки ин зиёъ аз 
њамаи зиёъњои Бухоро боќиматтар ва хуштар ва хушњавотар. 
«Худои таъоло рўзї кард, то љумла бихарид ва ба мавлоиён 
дод, то Љўйи Мавлоиён ном шуд ва оммаи мардум Љўйи 
Мўлиён гўянд... Ва баъдтар аз Амир Исмоил аз фарзандони 
ў њар кї амир шуд, хештанро ба Љўйи Мўлиён бўстонњо ва 
кўшкњо сохт ва сабаби хушї ва хуррамї ва нуњзати ў. Ва 
Љўйи Мўлиён маъмур буд то охири ањди Сомониён (875-999). 
Чун мулк аз Сомониён бирафт, он саройњо хароб шуд» (сањ. 
27). 

Аз рўйи маълумотњои Муњаммад Наршахї мавзеи Љўйи 
Мўлиён на танњо љойи хушбоду њаво ва фароѓатгоњи 
асосгузори Давлати Сомониён- Исмоили Сомонї, балки 
хокљои ў низ будааст, ки таъкиди ин нукта муњаббати 
љавононро ба мавзеи мазкур афзунтар месозад: 

«Ва амир Исмоил бемор шуд ва ранљи ў бештар аз рутубат 
буд,- зикр шудааст дар «Таърихи Бухоро».- Аттибоъ 
гуфтанд: њавои Љўйи Мўлиён турост. Ўро ба дењаи Зармон 
бурданд, ки аз хосаи мулки ў буд ва гуфтанд: он њаво ўро 
мувофиќтар бошад. Ва амир он дењаро дўст дошт ва ба њар 
ваќт он љо рафтї ба шикор. Ва он љо бoѓe сохта буд, дар 
муддате он љо бемор буд, то вафот ёфт. То ў њам дар он боѓ 
буд ба зери равзани бузург, дар понздањуми моњи сафар ба 
соли дувисту наваду панљ» (25.11.907) (сањ. 80). 

Хулоса, тањлили дурусти ќасидаи Абўабдулло Рўдакї 
«Бўйи Љўйи Мўлиён» ва шарњу маънидоди вожањои он аз 
нуќтаи назари таърихї ва забонї аз як тараф, муњаббати 
љавононро нисбат ба Ватан ва кишвари аљдодии тољикон 
афзун гардонад, аз тарафи дигар, ба шарофати таълими 
њамгирои дарси адабиёт бо забон ва таърих шогирдон бо 
таърихи Давлати Сомониён ва асосгузори он- Исмоили 
Сомонї ошної пайдо мекунанд. 

НОСИРИ ХУСРАВ АЗ НИГОЊИ ЛУТФУЛЛО 
БУЗУРГЗОДА 

 

Носири Хусрав бо тамоми зиндагонии аз одат берунаш, 
бо халќпарвариаш, одамияти баланд ва мењнатдўстиаш, бо 
фидокории беназираш дар роњи илм ва љустуљўи њаќиќат, бо 
нафрат ва душмании пурзўраш бо золимон ва истисмогарон, 
бо тамоми аќл ва заковати бузургаш аз они мост, бо мо 
наздик ва азиз аст. 

С.Улуѓзода (Намунањои адабиёти тољик,-Сталинобод, 
1940). 

Лутфулло Бузургзода бо ибораи А.Сатторзода њамчун 
марди бисёрфан дар ќатори забоншиноси маъруф, 
шевашиноси бењамто, фолклоршиноси номдор будан ба 
татбиќи эљодиёти шоирони классик Абўабдулло Рўдакї, 
Саъдии Шерозї, Носири Хусрав, Сайфи Исфарангї низ даст 
задааст. Дар байни онњо аз маќолањои ў бахшида ба Носири 
Хусрав бо номњои «Носири Хусрав» («Коммунист 
Таджикистана», 13 августи с. 1940), «Искатель правды и 
справедливости  Носир Хисроу (Вступительный очерк)» 
(Носир Хисрау. Избранное. Сталинабад, 1949) њамчун 
муњаќќиќи хуби адабиёт аён аст. 

Бузургзода дар оѓози маќолаи «Носири Хусрав» Носири 
Хусрав ва Ибни Синоро бузургтарин мутаффакирони 
љањонї дар асри ХI номидааст. Баъдан дар такя бар 
«Сафарнома» тамоми шарњи њоли  Носири Хусравро то ба 
сафари њафтсола баромаданаш (с. 1045) рўи сафња 
нигоштааст. Њамчунин сабабњои ба таълимоти исломия 
гаравидани шоир, аз дасти нобакорон-гумоштагони халифаи 
Баѓдод, феодалон, шоирони дарбори Бадахшон фирор 
кардани ў ва умрашро дар Юмгон охир намудани вай дар 
маќола сабт шудааст. 

Маќолаи дуюми Л.Бузургзода «Искатель правды и 
справедливости Носир Хисроу» (с. 1949) як навъ давоми 
маќолаи ќаблии ўст. Дар маќолаи дувум маълум аст, ки 
Л.Бузургзода ањвол ва осори Носири Хусравро амиќтар ва 
љиддї омўхтааст.  Онро ба шарњи њол ва мањсули эљодии 

Ибни Сино ќиёс намудааст. Муњаќќиќ дар байни ин ду 
абармарди осмони илми асри ХI як умумияте љустанї 
шудааст. Љињати муњим ва фарќкунандаи маќолаи дувум дар 
он аст, ки Л.Бузургзода тавонистааст, тамоми маќсаду 
маром, фикр, зикр ва муњтавои њаќиќатпарастии Носири 
Хусравро аз лањзаи роњи њаљро пеш гирифтаи адиб, 
њамнишинї бо донишмандони Миср ва таълимоти онњо сар 
карда, то бозгашт аз мусофират ва ташвиќу тарѓиби мазњаби 
исмоилия, ба фољеа дучор шудани ин марди адолатљўро аз 
назари тањќиќ гузаронад. 

 Аслан ин маќолањоро, махсусан аввалиро Лутфулло 
Бузургзода зери таъсири таълимоти њизби омири коммунист 
эљод кардааст ва Носири Хусравро чун шахси бехудо, 
худонотарс, исёнгари зидди ислом ва руњониёни ислом 
номидааст, Л.Бузургзода бо эљоди ин ду маќола тавонист, ки 
дар Тољикистон ба тањлили илмии њаёт ва эљодиёти Носири 
Хусрав асос гузорад. 

РЎЗГОР ВА ОСОРИ ИБНИ СИНО ДАР ОИНАИ 
МАТБУОТИ  СОЛИ 1980 

 

Моњи сентябри соли 1980 мувофиќи ќарори махсуси 
сессияи 20-уми конференсияи генералии ЮНЕСКО (Париж, 
соли 1978) 1000-солагии донишманд ва мутафаккири бузурги 
тољик Абўалї ибни Сино (980-1037) ботантана љашн гирифта 
шуд, ки гувоњи эътирофи ин алломаи Шарќ аз тарафи 
љањониён буд. 

Ба пешовози љашни ибни Сино аз солњои 1978-1979 сар 
карда, дар матбуоти Тољикистон маќолањои илмию оммавї 
интишор ёфтан гирифт. 

 Яке аз аввалин маќолањое, ки баъди эълони расмии 
санаи љашни чоп шуд, ин маќолаи У.Султонов ва Ё.Одинаев 
бо номи «Андешањои иљтимоии «Китоб-уш-шифо» 
(рўзномаи «Маориф ва маданият», 25.02.1978) буд, ки дар он 
муаллифон љанбаи иљтимоии муњтавои маќолаи панљуми 
фанни шашуми «Китоб-уш-шифо»-и Ибни Синоро мавриди 
муњокима ќарор додаанд. 

 Профессор Ю.Исњоќї њамчун аъзои комиссияи 
тадорукоти љашни Ибни Сино аз нахустинњо шуда, бо номи 
«Олим ва мутафаккири бузург» дар рўзномаи «Комсомоли 
Тољикистон» (14.03.1979) маќолае ба табъ расонид, ки дар он 
сухан дар бораи шарњи њол, мероси тиббии Ибни Сино, 
омодагии Донишгоњи давлатии тиббии Тољикистон ба ин 
љашн мерафт. 

 Дар маќолаи Аскаралї Раљабов «Афкори эстетикии 
олим» (рўзномаи «Комсомоли Тољикистон»,  28.01.79) 
бошад, оид ба сањми Ибни Сино дар инкишофи санъати 
мусиќї маълумот дода мешавад. 

 Дар маќолаи Ќ.Восиев «Ибни Сино аз дидгоњи Айнї» 
(рўзномаи «Комсомоли Тољикистон», 13.06.1979) дар такя ба 
«Намунаи адабиёти тољик (Москва, 1926) ва маќолањои 
«Абўалї ибни Сино», «Шайхурраис Абўалї Сино», 
«Великий таджикский учёный Абуали Сино»-и устод 
Садриддин Айнї аз диди Садриддин Айнї ба осори Ибни 
Сино бањо дода мешавад. 

Маќолаи файласуф Ф.Сирољов бошад, унвонии «Наљот ва 
љањонбинии Шайхурраис» (рўзномаи «Маориф ва 
маданият», 16.01.1979) диди фалсафии Ибни Синоро зимни 
тањќиќи «Наљот» мавриди омўзиш ќарор додааст. 

Дар соли 1979 дар рўзномањои музофотї низ бахшида ба 
1000-солагии Ибни Сино маќолањо ба табъ расиданд, ки 
намунаи олии онњо маќолаи адабиётшинос 
Ш.Саидљаъфаров бо номи «Аз ќаъри гили сияњ» (рўзномаи 
«Роњи ленинї», 1.03.1979) буд. Дар он Ш.Саидљаъфаров шаш 
рубоии Ибни Синоро аз назари тањлил гузаронидааст. 

Суръати чопи маќолањо бахшида ба Ибни Сино аз аввали 
соли 1980 меафзояд. Махсусан рўзномањои «Маориф ва 
маданият», «Тољикистони советї» ва «Комсомоли 
Тољикистон» дар иљрои ин амали хайр пешсаф буданд. 

Т.Миров дар маќолаи «Зеби дунё» (рўзномаи 
«Тољикистони советї», 9.02.1980) зан-модарро њамчунин 
њаётбахши бани инсонњо аз нигоњи Ибни Сино мавриди 
муњокима ќарор медињад, сањми занро дар ташкили оила, 
дар тарбияи мард ва махсусан фарзандон таъкид менамояд.  

Дар мусоњибаи Маќсуд Њусейнов бо муовини сармеъмори 
шањри Душанбе Рустам Каримов бо номи «Њайкали Сино» 
(Тољикистони советї 21.02.1980) сухан аз офариниши 
муљассамаи шашметраи Абўалї ибни Сино дар мањаллаи 
Ќарияи болои шањри Душанбе аз тарафи  О.Элдаров, 
А.Агаронов ва Р.Љ.Каримов ва анљоми банаворгирии филми 
њуљљатии дусериягии «Абўалї ибни Сино» аз тарафи 
иттињодияи эљодии «Тољикфилм» меравад. 

Дар маќолаи Сањобиддин Сиддиќов тањти унвони «Сино 
дар «Бадоеъ-ул-ваќоеъ» (рўзномаи «Тољикистони советї», 
28.02.1980) симои абадизиндаи ин алломаи машњур аз нигоњи 
Зайниддин Мањмуди Восифї кушода шудааст.  

Маќолаи Сулаймон Муллочаев бо номи «Омўзиши 
Абўалї Сино дар мактаб» (рўзномаи «Комсомоли 
Тољикистон», 8.02.1980) баъзе роњњои таълими њаёт ва 
эљодиёти Ибни Синоро дар синфи чорум ба омўзгорони 
забон ва адабиёти тољик пешкаш менамояд. 

Дар маќолаи котиби масъули кумитаи љашни 
њазорсолагии Ибни Сино М.Султонов бо номи 
«Муаллимони Ибни Сино» (рўзномаи «Пионери 
Тољикистон», 1.02.1980) ба бачањо оид ба устодони Ибни 
Сино-Мањмуди Массоњ, Исмоили Зањид, Абўабдуллоњи 
Нотилї, Нўњи Ќамарї ва падараш Абдуллоњ њикоят 
менамояд. 

Махсусан дар тарѓиби эљодиёти Ибни Сино хизмати 
рўзномаи «Маориф ва Маданият» (сардабираш Бўринисо 
Бердиева) хеле калон буд. Дар маќолаи калони олимон 
Ш.Њусейнзода ва Х.Шарифов бо номи «Бартарии руњ ва 
камоли аќл» (рўзномаи «Маориф ва маданият», 31.01.1980) 
сањифањои рўзгор, оварагардињо, эљодиёт, таърихи 
Синошиносї, муњаќќиќони эљодиёти Ибни Сино ва аксари 
асарњои адабии Сино мавриди баррасї ќарор гирифтааст. 

Файласуф Мўсо Диноршоев дар маќолаи «Материализми 
табиї-илмии Абўалї Ибни Сино» (рўзномаи «Маориф ва 
маданият», 16.02.1980) нуќтаи назари Ибни Синоро дар 
истинод бо асарњояш «Шифо», «Наљот», «Донишнома», 
«Ал-ќонун» оид ба офариниши мављудоти олам ва ќонунњои 
диалектикии офариниши мављудот тавзењ додааст. 

Рўзномаи «Маориф ва Маданият» рўзњои 18 ва 20 
сентябри соли 1980 ду шумораи худро ба љашни њазораи 
Ибни Сино бахшид. 

Агар дар шумораи аввал маќолањои «Абўалї ибни Сино: 
рисолањои илмї ва назм», Юсуф Нуралиев «Осори тиббии 
Шайхурраис», Фатњидин Сирољов «Њикмати Бўалї», 
Н.Ёрматов ва С.Умаров «Абўалї ибни Сино ва илми 
кимиё», Л.Исмоилова «Мероси ботаникии Ибни Сино», 
Акбар Турсунов «Бунёдгузори истилоњоти илмии тољикї», 
Анвар Асадов «Рубоиёти Сино», Љ.Шамсуддинов «Мантиќи 
Шайхурраис ва илми њозира» ва њамчунин шеърњои 
Љамолиддин Каримзода «Сино», Њољї Мурод «Баъд аз 
њазор сол», Доро Наљот «Фарзанди Ситора» (Илњом аз 
«Гањвораи Сино») ва расми китобњои оид ба Ибни Сино 
чопшуда љой дода шуда бошанд, шумораи дувум (љашнї) аз 

чопи расми барќади Ибни Сино (амали рассом В.Манин) ва 
маърўзаи Раиси Совети Вазирони РСС Тољикистон, раиси 
кумитаи љумњуриявии ташкили Абўалї ибни Сино Рањмон 
Набиев бо номи «Мутафаккир ва инсонпарвари бузург» оѓоз 
ёфта, сипас, порча аз достони тозаэљоди Муъмин Ќаноат 
«Гањвораи Сино», шеъри Бозор Собир «Теѓи Сино», 
маќолањои Н.Неъматов «Замони аллома», «Љашни илму 
санъат», «Машњури љањон», «Аз гуфтори Абўалї ибни 
Сино»,  «Дар ситоиши Сино», «Ёдбуди олими гуманист» љой 
дода шудаанд. 

Њатто рўзномањои музофотї низ бахшида ба ин санаи 
муборак сањифањои махсус бароварданд.  Масалан, 
рўзномаи «Њаќиќати Ќўрѓонтеппа» (сардабираш Муќим 
Абдурањмонов) рўзи 20 сентябри соли 1980 сањифаи 3-юми 
рўзномаро бо забони тољикї ва чоруми онро бо забони 
ўзбекї ба Ибни Сино бахшидааст. 

Рўзнома дар аввал маърўзаи Р.Набиевро бо номи 
«Мутафаккир ва инсонпарвари бузург» аз рўзномањои 
марказї айнан рўбардор карда овардааст. Вале маќолањои 
шоир П.Сатторї «Мањбуби оламиён», табиб А.Бањриддинов 
«Њакими донишманд» шеърњои Зариф Ибод «Таъзим», Жола 
Бадеъ «Бузургворо…», хабари «Симои љовид» оид ба 
ифтитоњи намоишгоњи рассомон бахшида ба 1000-солагии 
Ибни Сино хеле хотирмонанд. Дар сањифаи ўзбекии ин 
рўзнома низ маќолањои «Аллома ўгитлари», «Ќилган экан 
насињат», «Буюк инсон њаќида» ва шеъри Неъматжон «Улуѓ 
дањо» хеле хонданбобанд. 

Маљаллаи «Мактаби советї» низ шумораи моњи октябри 
соли 1980-ро ба њаёт ва эљодиёти Ибни Сино бахшидааст. 
Дар муќова аз берун расми аллома ва аз дарун бошад, 
харитаи сафарњои Ибни Сино оварда шудааст. Њамчунин 
дар ин шумора маълумотњои «Абўалї ибни Сино», 
«Резолютсияи сессияи ХХ конференсияи генералии 
ЮНЕСКО (Париж, соли 1978)», «Мукофоти давлатии РСС 
Тољикистон ба номи Абўалї ибни Сино дар соњаи илм ва 
техника» ва њамчунин маќолањои С.Амирќулов, Ю.Бозоров 

«Таносуби таълим ва тарбия аз назари Ибни Сино», 
Х.Мирзозода «Ањамияти тарбиявии њаёти Ибни Сино ва 
гуфтори С.Айнї дар бораи ў» Н.Ёќубї, М.Миррањимов 
«Ибни Сино ва Умари Хайём», Ё.Одинаев «Ањамияти 
тарбиявї-ахлоќии «Саломону Абсол»-и Ибни Сино», 
Б.Исматов «Озодии фикр дар ашъори Ибни Сино», 
С.Воњидов, Н.Ќулматов «Абўалї ибни Сино дар назми 
асрњои ХII-ХV», Љ.Абдуллоев «Абўалї ибни Сино ва 
таълимоти ў дар бораи баъзе њодисањои физикї» љой дода 
шудаанд. Илова бар ин дар охир тањти сарлавњаи «Асарњо 
бахшида ба 1000-солагии Ибни Сино» рисолањои 
У.Султонов «Муосирони Абўалї ибни Сино», «Сурат ва 
сирати Ибни Сино», Валерий Воскобойников «Њакими 
бузург», Х.Х.Мансуров «Авиценна о некоторых болезнях 
органов пищеварения и правильном питании», «Влияние 
взглядов Абуали ибн-Сино на воспитании врача», 
С.И.Исхаков «Абуали ибн-Сино и его медицинские 
воззрения» мухтасар шарњ дода шудаанд. Нињоят, «Фењрести 
мухтасари асарњои ба Ибни Сино бахшидашуда» ба маљалла 
њусни анљом бахшидааст. 

Хулоса, љашни њазорсолаи зодрўзи  Ибни Сино дар 
Тољикистон бори дигар оламиёнро хушдор дод, ки мањз 
халќи тољик ба мардуми тараќќипарвари олам Абўалї ибни 
Сино барин фарзанди фарзона њадя кардааст ва ин мазмун 
дар аксари маќолањои дар сањифоти матбуоти соли 1980 
дарљшуда гаштаю баргашта таъкид гардидааст. 

АНДЕШАЊОИ ИНСОНГАРОИИ ШАЙХ САЪДЇ ДАР 
«ГУЛИСТОН» ЊАМЧУН ВОСИТАИ ТАЊКИМИ 

ВАЊДАТИ МИЛЛЇ 

 Дар њамаи давру замонњо дар таълифоти адибони 
асил ва воќеї вижагињои зиндагии мардум, суннатњои 
ахлоќї ва мазњабии одамон бо тамоми зебоињояш таљаллї 
меёбанд. Кулли андеша ва тафаккури адибон ба он равона 
гардидааст, ки руњониятро дар инсонњо комилтар бисозанд, 
то инсон ба кўи камолот ќадаме пештар гузорад. Манзури 
адабиёт, хосатан каломи бадеъ низ тарбияти башар аст. 
Сухани асили бадеї метавонад шахсият ва руњонияти 
инсонро такомул дињад, ки аз ин миён таклифоти шайх 
Саъдї истисно нест. 
 Шайх Саъдї низ чун адиби баландандеша ва 
зиндагишинос пеш аз њама ба рушди руњии инсонњо ва 
андешањои инсонгарої майли том дорад. Махсусан дар 
«Гулистон» тафаккури баланд ва бадеъ дар либоси махлути 
назму наср аз мавзўъ ба гунае сухан мегўяд, ки инсонро ба 
ночор ба андеша водор месозад. Хусусан азамат, тафаккури 
балиѓ ва шукуњи андешањои инсонгароии Саъдї дар порањои 
шеъриаш  дар «Гулистон» бењтару бештар зуњур меёбанд. 
 Саъдї бо шеваи ширини баёни хеш азамат ва 
бузургии инсонро тавсиф мекунад ва дар навбати худ ба 
инсонњо риљъат ва хештанро меомўзад. Бе муњобот Саъдї 
њамосаи инсонро дар «Гулистон» офаридааст, ки он мањсули 
њамдастии инсонњо, офариниш, воќеият ва њастї, марг ва 
зиндагї, њаќиќат ва тариќат аст, мањсули даст ба дасти 
њамдигар додани инсонњост, ки онро ба вожаи маъмул 
вањдати миллї меноманд. Сухани Саъдї дар «Гулистон» 
ангезандаю такондињандаи руњ аст, иќтидо аст ба азамату 
бузургии Худованд ва халифаи баргузидаи Офаридагор-
инсонњо. Аз диди Саъдї тамоми инсонњо фарзандони Одаму 
Њаввоянд. Мавсуф муътаќиди он аст, ки «…агар дар силки 
суњбати он бадон мунтазам мондї, табиати эшон гирифтї, 
аммо банда умедвор аст, ки ба ишрати солењон тарбият 
бипазирад ва хўи хирадмандон гирад, ки њанўз тифл аст ва 

сирати баѓї ва иноди он гурўњ дар нињоди ў мутамаккин 
нашуда ва дар њадис аст: «Кулу мавлудин йуладу ало-л-
фитрати фааббавоњу йуњаввидонињи ва йунассиронињи ва 
йумаљљисонињ» (Тарљумааш: Њар мавлуде бо сиришти пок 
зода мешавад ва падару модаранд, ки ўро яњудї кунанд, 
масењї гардонанд ва оташпараст созанд). 

 Бо бадон ёр гашт њамсари Лут, 
 Хонадони нубувваташ гум шуд. 
 Саги асњоби кањф рўзе чанд, 
 Пайи некон гирифту мардум шуд. 

 Бо ин мазмун дар Ќуръони азимушшаън низ дар сураи 
Њуљурот, ояи 13 таъкид шудааст: «Ё аюњанносу, инна 
халаќнокум мин закарив ва унсо ва љаъалнокум шуъубав ва 
ќабоила таорафу инна акрамакум, ъиндаллоњи атќоќум» 
(Тарљумааш: Эй инсонњо,ба тањќиќ, халќ кардам шуморо аз 
марду зан ва гардонидам шуморо нажодњо ва ќабилањо, то 
ин ки бишносед якдигарро. Пас, ба тањќиќ гиромитарини 
шумо назди Аллоњ парњезгортарини Шумост). 
 Бинобар ин дар назди Саъдї низ тамоми инсонњо чун 
фарзандони Њазрати Одам ќурби якхела доранд, чунки онњо 
ба якдигар узван, ботинан алоќаманданд: 

 Бани одам аъзои якдигаранд, 
 Ки дар офариниш зи як гавњаранд. 
 Чу узве ба дард оварад рўзгор, 
 Дигар узвњоро намонад ќарор. 
 Ту к-аз мењнати дигарон беѓамї, 
 Нашояд, ки номат нињанд одамї. 

 Мањз љанбаи инсондўстию инсонгароии ин 
мисраъњост, ки абёти мазкур солњо боз дар пештоќи 
даромадгоњи Шўрои Амнияти Ташкилоти давлатњои 
Муттањида ба забонњои машњури олам њаккокї шудааст ва 
халќњои Сайёраро ба иттињод, њамзистии осоишта ва Вањдат 
даъват менамояд. 
 Одам ва неку бади тинату сиришти он дар 
«Гулистон»-и Саъдї мавзўи марказист. Феълу хўи бад ва 
фарљоми бади кирдори одамони алоњидаеро, ки Саъдї 

мазаммат кардааст, дар кулли мављудияти бани  башар бад 
ва зишт гуфтаанд ва дар баробари ин наљобат ва накўињои 
инсонњоро, ки мавсуф ситоиш намудааст, њама арљ 
гузоштаанд. Бинобар ин Саъдї дар образи ќањрамонони 
њикоёти «Гулистон» натиљаи мушоњидоти худро дар бораи 
феълу атвор, љањони ботинї ва фикру зикри муосирони хеш 
арза доштааст ва ба ин васила сиришти бани башар-
фарзандони Одамро тањќиќ намудааст. Саъдї аъмоли неку 
бади њамзамононашро дида, ба назари тањќиќ омўхта, 
шинохта, образњои љовидоние офаридааст, ки назиру нусхаи 
онњо дар њар давру замон дучор меоянд. Ба ин васила Саъдї 
мехост, ки инсонњо оќилтару комилтар шаванд, љомеаи 
инсонї ободтар, мардум осудаву вањдати љовид њукмфармо 
бошад. 
 Саъдї инсониятро даъват менамуд, ки накўном 
бошанд, то њаёти љовидонї насибашон гардад: 

 Давлати љовид ёфт, њар кї накўном зист, 
 К-аз аќибаш зикри хайр зинда кунад номро. 

 Шайх Саъдї ба золимон панд медињад, ки аз њадди 
одамї берун нараванд ва аз мукофоти амал ѓофил нашаванд, 
ба мискинон рањм кунанд, чунки 

 «Ба бозувони тавоною ќуввати сари даст 
 Хатост, панљаи мискини нотавон бищкаст». 

 Билохира ў онњоро аз хашми эзадї, аз рўзи растохез 
хушдор медињад:  

 Зи гўш пунба бурун ору доди халќ бидењ 
 В-агар ту менадињї дод, рўзи доде њаст. 

 Саъдї шоњони инсоннавозро «зуллуллоњи таъоло фил 
арзи, рабби арзиъанњу ва разињи» (сояи Худои бузург дар 
замин ўст. Худоё, аз ў розї бош ва хушнудаш гардон) 
номида, бо иноят назар кардааст ва тањсини балиѓ ва 
иродати содиќ намуда, таъкид кардааст, ки «анносу ъало дини 
мулукињим» (мардум равиши подшоњонашон пеш гиранд): 
 

 З-он гањ, китуро бар мани мискин назар аст, 
 Осорам аз офтоб машњуртар аст. 

 Гар худ њама айбњо бад-ин банда дар аст, 
 Њар айб, ки султон писандад, њунар аст. 

 Айнан дар рўзњои мо ин панди Саъдї мавриди амал 
аст. Мардум аз њидоятњо ва Паёмњои њарсолаи Љаноби Олї, 
Президенти мамлакат Эмомалї Рањмон низоми кору 
рўзгорашонро роњандозї мекунанд ва њар як иќдоми 
Сарвари давлат мўљиби дастгирию пайравии тамоми 
мардуми Тољикистон аст. 
 Саъдї инсонњоро ба танзими оила даъват мекунад, то 
зани бисёр ва фарзанди зиёд муљиби эљод шудани мушкилї 
дар зиндагии онњо нагардад. «Яке аз подшоњон обидеро, ки 
аёлон дошт, пурсид, ки авќоти азизат чї гуна мегузарад? 
Гуфт: -Њама шаб дар мунољоту дар дуои њољот ва њама рўз 
дар банди ихрољот» 
 Шайх Саъдї махсусан ба шахсони дурўяе нафрат 
дорад, ки  

 Тарки дунё ба мардум омўзанд, 
 Хештан симу галла андўзанд. 

 Зеро пайѓамбари ислом њазрати Муњаммад (с) 
мефармояд: «Инналлоња ло янзуру илло суварикум ва 
амволикум, валокин янзуру илло ќулубикум ва аъмоликум», 
яъне «Ба тањќиќ Худои таъоло назар намекунад ба сўи  
суратњои Шумо ва амволи Шумо, балки назар мекунад ба 
сўи дилњои Шумо ва  аъмоли Шумо». Аз ин нуќтаи назар 
Саъдї инсонњоро ба љавонмардї, шикебої ва бахшишу 
накўкорї даъват мекунад: 

 Матоб, эй порсо, рўй аз гунањгор, 
 Ба бахшояндагї дар вай назар кун, 
 Агар ман нољавонмардам ба кирдор, 
 Ту бар ман чун љавонмардон гузар кун. 

 Саъдї лар «Гулистон» мардумро ба дўст доштани 
якдигар ва ишќ, ки болотарин ва волотарин неъмати 
худовандист барои инсонњо, даъват менамояд. Ба ќавли 
Саъдї њар кас ба дарки он ќодир нест, зеро дарди ишќ њар 
касро насиб нахоњад гашт. «Порсоеро дидам ба муњаббати 
шахсе гирифтор, на тоќати сабру на ёрои гуфтор, чандон ки 

маломат дидию ѓаромат кашидї, тарки тасобї нагуфтию 
гуфтї: 

 Кўтањ накунам зи доманат даст, 
 В-ар худ бизанї ба теѓи тезам. 
 Баъд аз ту малозу малљае нест, 
 Њам дар ту гурезам, ар гурезам.» 

 Њаводорони ишќ хеле зиёданд. Њар кас мехоњад аз ин 
неъмати лоязолї сањме касб кунад, то ки лаззати ишќро 
чашида бошад. Ишќ аз нигоњи ирфон муњимтарин рукни 
тариќат аст. Њар касро ба ин маќом роњ нест ва њар дил низ 
шоистаи ин гоњ нест. Ба ин маќом ва ба ин љода танњо 
инсони комил роњ меёбад: 

 Ту, ки дар банди хештан бошї, 
 Ишќбози дурўѓзан бошї. 
 Гар нашояд ба дўст рањ бурдан, 
 Шарти ёрист дар талаб мурдан. 

 Њикояти болоиро идомаашро шунавед. «Боре ба 
насињаташ гуфтанд: - Аз ин хаёли муњол таљаннуб кун, ки 
халќе њам бад-ин њавас, ки ту дорї, асиранду пой дар занљир. 
Гуфт: 

 Дўстон гў, насињатам накунед, 
 Ки маро дида бар иродати ўст. 
 Љангљўён ба зўри панљаву китф 
 Душманонро кушанду хубон дўст. 

 Ишќ дар таълифоти Саъдї мањсул ва дарки лањзањои 
мухталиф аз рўзгори адиб аст. Дар эљодиёти Саъдї ишќ, 
муњаббат, мењрубонї, садоќат рамзи ободии инсон аст. 
Инсоне, ки аз ишќ, муњаббат, мењрубонї, садоќат дурї 
мељўяд, ба вањдати комили инсонњо нахоњад расид, зеро 
инсон бидуни ишќ комил нест, бидуни ишќ таљаллии руњ дар 
инсон тира аст. Ба ќавли шоир Муњаммадалии Аљамї 
«Башар ваќте ишќи гумкардаи худро дубора бозмеёбад, 
комил мешавад ва руњ дар сиришти башар нурбор ва 
таљаллибор мегардад. Башар дар ин љустуљуњо ва ин 
ковшињо худро комил месозад, агар ишќ набуд, њељ набуд. 
Инсон дар ишќ хулоса мешавад ва ишќ дар инсон. Ишќ дар 

инсон ошкор шуд ва инсон дар ишќ ошкор гашт. Ишќ 
таљаллие аз инсон аст ва инсон таљаллие аз ишќ аст». 
 Гузашта аз ин таълифоти Саъдї бидуни ишќи воќеї 
пуч ва њељ аст, зеро аз мутолиаи «Гулистон» бармеояд, ки 
фитрат, сиришт ва њастии Саъдї аз азал дар тору пуди ишќ 
дарњам танида шудааст ва хонандаи закию нуќтасанљ пас аз 
мутолиаи «Гулистон» бешак мадюни ишќ хоњад гашт. Ба 
сатрњои зер таваљљуњ кунед: 
 «Ёд дорам, дар айёми пешин, ки ман ва дўсте чун ду 
бодоммаѓз суњбат доштем. Ногоњ иттифоќи маѓиб афтод. 
Пас аз муддате, ки бозомад, итоб кард, ки дар ин муддат 
ќосиде фиристодї! Гуфтам:-Дареѓ омадам, ки дидаи ќосид ба 
љамоли ту равшан гардаду ман мањрум. 

 Ёри дерина маро гў, ба забон тавба мадењ, 
 Ки маро тавба ба шамшер нахоњад будан! 
 Рашкам ояд, ки касе сер нигањ дар ту кунад, 
 Боз гўям на, ки кас сер нахоњад будан!» 

 Ба њамин тариќ, андешањои инсонгароии Шайх Саъдї 
дар «Гулистон» воситаи муњими тањкими вањдати миллї, 
инсондўстї, мењру муњаббат ва ишќу садоќати 
байниякдигарии инсонњо буда, дар шароити имрўза низ 
ќиммати баланди тарбиявї ва њидояткунандагї дорад ва 
инсонњоро барои инсони комил шудан ба роњи ростин, ки 
роњи нур ва роњ ба ќалбњои поку аз ќудурат дур аст, далолат 
мекунанд. 

МУЊАББАТИ УСТОДУ ШОГИРД ДАР МИСОЛИ 
ИМОМИ АЪЗАМ 

 

    Аз илм маноз, к-андарин хок,  
    Шогирд њамон шудаст устод. 
                           (Шамси Табрезї) 

 

Таърихи пуршарафи ислом чор тан аз имомони ањли 
суннатро њамчун муассисони улуми дин эътироф кардаанд: 

1. Нуъмон  ибни Собит - Абуњанифа мулаќќаб ба Имоми 
Аъзам (р- њ); 

2. Молик ибни Анас (р-њ); 
3. Муњаммад ибни Идриси Шофеъї (р-њ); 
4. Эмом Ањмад ибни Њанбал (р-њ). 
Дар байни эмомони чањоргона Нуъмон ибни Собит аз 

лаќабаш низ - Эмоми Аъзам маълум аст, ки аз бузургтарин 
эмомњост. 

Мегўянд, ки бузургонро бузургон мешиносанд. Эмоми 
Аъзамро низ мањз Эмом Шаъбї кашф намуда, ба љодаи илм 
рањнамої менамояд. Ин аст, ки Эмоми Аъзам Њаммод (р-њ)-
ро ба њайси устод мепазирад ва ба ин хотир дар тўли њаждањ 
сол содиќонаву холисона ва устувор ба илмомўзї машѓул 
мешавад. 

Њакимон муътакиди онанд, ки барои аз устод илм 
омўхтан пеш аз њама ўро дўст доштан лозим аст, дар ќалбат 
мењри устодро љойгузин бояд намуд. Эмоми Аъзам низ он 
ќадар нисбат ба устодон мењр дошт, ки тамоми рўз дар 
њузурашон менишаст ва чун шаб чодари сиёњи худро 
мегустурд, њазрат майли аз назди устодашон бархестан 
намекарданд. Танњо хурўси беваќт фарёдкунандаи устод 
боиси таваќќуфи дарси ў мешуд ва њазрат ба хурўси беваќт 
фарёдкунанда дуои бад мекард, ки дарси  ўро поён мебахшид 
ва  ўро аз устодон муваќќатан људо мекард. Њаммод низ 
њазрати Имоми Аъзамро дўст медошт. Боре Њаммод 
мусофират мекунад ва баъди бозгашт фарзандонаш аз ў 
мепурсанд, ки аз њама бештар киро пазмон шудааст? Дар 
љавоб Њаммод мегўяд, ки Нуъмон ибни Собитро. 

Дар њаќиќат муњаббати устодию шогирдї, ки 
пайвандгари он илму дониш аст, мањкамтар аз риштаи 
фарзандї аст. Охир, фарзанд агар мероси моддии падарро 
ворисї кунад, шогирд мероси илмияшро соњибї мекунад. 
Хушбахтона Эмоми Аъзам низ аламбардори номи устодаш 
Њаммод гардид ва ин аст, ки номи Њаммод мањз бо 
шарофати исми шогирдаш Эмоми Аъзам дар сањифаи 
таърих абадуддањр сабт гардид.  

Бинед, ки азбаски Эмоми Аъзам устодашонро гиромї 
медоштанд, шогирдонашон низ баъд аз вафот аз ў бо дуои 
хайр ёд мекарданд. 

Масалан, Њазрати Эмом Абуюсуф аз шогирдони бовафои 
Эмоми Аъзам ва аз тарѓибкунандагони мазњабаш буд, дар 
бораи устодаш Эмоми Аъзам ёдовар шуда, иќрор мегардад, 
ки «Эшон ман ва оилаамро тўли бист сари сол аз нафаќа 
таъмин намудааст ва ман баъд аз њар намоз пеш аз 
волидонам дар њаќќаш дуо мекунам». 

Ин аст, ки Эмом Абуюсуф баъди ќозиюлќузот шуданаш 
ва соњиби сарвати њангуфт (ду милён динор) гардиданаш 
боре аз ў мепурсанд, ки чї орзу дорї? Дар љавоб мегўяд, ки 
дар баробари нисфи дороиям як бори дигар маљлиси 
Абуњанифа насибам мегардид. 

Эмом Абуюсуф барњаќ мефармоянд, ки «Эмом Абуњанифа 
барои ман њам дин ва њам дунёро хўронд», ки ин аз эътирофи 
содиќонаи шогирд барои устоди бузургаш мебошад. 

Дар иртибот ба ин суханони Имоми Аъзам «Ба 
шогирдонат чунон мушфиќона рафтор кун, ки гўё њар як аз 
ононро фарзанди худат медонї, зеро ин амр paѓбат ва 
алоќаи онњоро ба ин илм бештар хоњад кард» гувоњи ин 
гуфтањост. 

Њамин тариќ, тарѓиби муносибати устоду шогирд дар 
мисоли Эмоми Аъзам мењру муњаббати шогирдонро нисбат 
ба устодонашон афзунтар мегардонад. 

МАДАНИЯТИ ЛИБОСПЎШЇ АЗ ДИДИ ИМОМИ 
АЪЗАМ 

 

                             Одаму либос, хонаву палос(маќоли халќї) 

 

Пешвои мазњабии мо - Абуњанифа дар замони худ ба 
тарзи либоспўшї диќќати зиёд медоданд, ки он њам аз 
фармудањои паёмбари барњаќи ислом Муњаммади Мустафо 
дар ин бора об мехўрд. Чунончи, дар «Ќуръон»-и карим 
таъкид шудааст: «Эй фарзандони одам, либос барои Шумо 
фиристодем, ки андоми Шумо ва аврати Шуморо 
мепўшонад ва мояи зиннат ва зебогии Шумост» (Сураи 
Аъроф, ояти 26), яъне Худо зебост ва зебоёнро дўст медорад. 

Њаммод - фарзанди арљманди Абуњанифа бо тафохури 
бепоён ривоят кардааст, ки «Падарам њамеша либосњои 
тамиз ва озода мепўшиданд ва атрро дўст медоштанд. Бўйи 
хуши атри ўро њатто аз масофаи дур низ шамидан имкон 
дошт». 

Мутеи Балхї яке аз шогирдони маъруфи Имоми Аъзам 
наќл мекунад, ки арзиши либосњои мепўшидаи Имоми 
Аъзам 400 дирњами замонро (баробар ба шаш њазор доллари 
ИМА) дошт. Дар ривояти дигар омадааст, ки Абуњанифа 
барои адои намози масљид либоси алоњида мепўшиду барои 
гаштугузор дар манзил либоси махсус дошт. Агар ба дарбор 
ё маљлисе даъватї мешуд, њатман таѓйири либос менамуд. 

Бинобар гуфтаи Њаммод - фарзанди Имоми Аъзам 
њамеша риши худро шона мезаданд ва ба ашхоси жўлидамўй 
нафрин мехонданд. «Медидам, ки мудом падарам риши 
худро шона мезаданд, - ба ёд меорад Њаммод - ва афроди 
жўлидамўро хеле сарзаниш мекарданд ва аз ашхоси тавоно 
даъват мекарданд, ки либосњои хуб ба бар кунанд ва худро 
хубсурот намоянд». 

Ваќте ки Наср ибни Муњаммад ба мулоќоти Имоми 
Аъзам меравад, мебинад, ки эшон тараддуди аз шањр берун 
рафтанро дорад. Имоми Аъзам аз Наср хоњиш намуд, ки 
чодари худро ба ў ба орият дињад. Имоми Аъзам баъди 
бозгашт аз сафар ваќти баргардонидани чодари амонат 

гирифташуда ба Наср ибни Муњаммад гуфт: «Чодари ту 
боиси шармандагии ман шуд, зеро он хеле камарзиш 
будааст». Наср гуфт, ки ман ин чодар ба панљ динор 
(тангањои тилло) харидам ва аз он тафохур доштам ва аз ин 
муомилаи Имоми Аъзам тааљљуб кард. Вале чанде баъд 
ваќте ки рўзе Имомро дид, ки дар сараш чодари гароннарх 
дорад, ки ќимматаш 30 динор болост, он гоњ тањайюраш 
барњам хўрд. 

Бинобар ривояти китоби «Њайратулњисон» арзиши љомаи 
болои Имоми Аъзам 30 динор буд. Абуюсуф - шогирди 
Имоми Аъзам гувоњї медињад, ки Имомро њеч гоњ дар 
сурати ѓайримураттаб ва мўйи ноњамвор надидааст. 

Ривоят аст, ки Абуњанифа на танњо худ аз љињати њусни 
либосу зебоии зоњирї намунаи ибрати дигарон буд, балки ба 
сурати берунии њамнишинонаш низ таваљљуњ зоњир менамуд. 
Ривоят мекунанд, ки ў мардеро аз ањли маљлиси худ дар 
либоси номаќбул дид ва ўро фармуд то охири маљлис ва ба 
берун рафтани мардум мунтазир шавад. Ваќте ки њама 
биноро тарк карданд, ўро дар танњої гуфт: - Љойнамозатро 
боло кун, њарчи зери он аст, бигир. Он мард ваќте ки 
љойнамозро бардошт, зери он њазор дирам дид. Имоми 
Аъзам ба ў гуфт: - Ин дирамњоро бигир ва таѓйири либос 
кун. Мард бошад, дар љавоб гуфт: - Ман фаќир нестам, 
марди сарватмандам. Абуњанифа дар љавоби ў гуфт: - Магар 
њадиси паёмбарро (с) нахондаї, ки фармуда: «Худованд дўст 
медорад, ки нишонаи неъматашро дар бандаи худ бубинад». 

Овардаанд, ки Мансури Аббосї барои руњониёни дарбори 
худ кулоњњои ќимматбањои махсус тањия кард. Шоири 
дарбор Абўдалона мегўяд, ки мо пиндоштем ба ин кулоњњо 
њазрати Имом мутаваљљењ мешаванд, аммо замоне, ки 
Абуњанифа вориди дарбор шуд, дидем, ки арзиши кулоњи ў 
аз ќиммати њамаи кулоњњои мо дар маљмуъ баланд буд. 

Ба њамин тариќ, пўшидани либоси шинаму зебо ва дилкаш 
ба њусни зоњирии инсон њусни тоза ба тоза зам месозад. 
Бењуда нест, ки Сарвари Давлат Эмомалї Рањмон дар 
конфронси «Мероси Имоми Аъзам ва фарњанги исломї» 

(моњи марти с. 2009) пешвоёни динро ба доштани маданияти 
баланди либоспўшї даъват намуда, ба ин васила тамоми 
мардум, махсусан зиёиён ва љавонону мактабиёнро ба риояи 
маданияти пўшидани либос хушдор доданд. Ин эроди 
Љаноби Олї аз љониби руњониён низ њамовозии гарму љўшон 
пайдо намуд (Ниг. Њољї Мирзо Давлатзода. Ман эроди 
Сарвари Давлатро љонибдор њастам//Рўзномаи «Садои 
мардум» аз 1.04.2009). 

Охир, «Бар бадани худ бахилї кардан куфрони неъмат 
аст» таъкид шудааст дар њадиси набавї. Њамчунин «Хоља 
Хизр – бо либос» гуфтаанд мардум. 

ТАХАЙЮЛОТИ БАДЕЇ ДАР «ФАРАСНОМА»-И 
МИРЗО АБДУЛЌОДИРИ БЕДИЛ 

 

Дар миёни таьлифоте, ки оид ба дилбастагии инсон 
нисбат ба асп барин хайвони безабони дилќарини мардумон 
рўйи кор омадаанд, «Фараснома»-и Мирзо Абдулќодири 
Бедил ќимати баланди бадеиро молик аст. 

Ногуфта намонад, ки Мирзо Абдулќодири Бедил дар 
байни ахтарони тобони адабиёти љањоншумули форсии 
тољикї алломаест, ки бо анвори нурполояш уфуќњои 
дурдасти назму насри моро рўшан месозад. Хонандаи тољик 
то кунун мутафаккири беназир, шоири кабири форсгўи 
Њиндустон, алломаи љалолатмаќом Мирзо Абдулќодири 
Бедилро  њамчун муаллифи «Дебоча», «Ирфон», «Тўри 
маърифат», «Нукот», «Ишорот ва њикоёт», «Руќаот», «Чор 
унсур», «Муњити аъзам», «Тилисми њайрат», «Ѓазалиёт», 
«Рубоиёт», «Ќасоид», «Ќитъаот», «Таркибот ва тарљеот», 
«Ташбењот ва тамсилот» барин осори љањоншумул 
мешиносад. Вале дар байни осори манзуми Мирзо 
Абдулќодири Бедил бо номи «Фараснома» маснавие низ 
мављуд аст, ки ќисми ками хонандагони тољик аз мављудияти 
он огоњї доранд, чунки ин асар дар Љумњурии Тољикистон 
бо хатти кириллї то њол рўи чопро надидааст. «Фараснома» 
дар љилди саввуми «Куллиёт»-и Бедил, ки аз «Маснавиёт»-и 
Мавлоно Абдулмаонї Абдулќодири Дењлавї фароњам 
омадааст ва бо тасњењи Акбари Бедорванд ва Парвиз 
Аббосии Доконї соли 1376-и хуршедї дар Тењрон ба нашр 
расидааст, љой дода шудааст. 

Воќеан, фарас-калимаи арабї буда, маънои аспро дорад. 
Ин калима дар назм ва насри классикї фаровон истифода 
шудааст. 

Ба эљоди «Фараснома» пардохтани Бедил тасодуфї набуд. 
Мавсуф авлодан сипоњї буд ва гузаштагони ў ба аспсаворию 
шамшерзанї раѓбати бепоён доштанд. Худи шоир низ аз 
рўйи шарњи њолаш чанде сипоњї будааст ва ба асп 
дилбастагии самимї доштааст. Бинобар шањодати Бедил 
устодаш Шоњкобулї низ бо асп мегашт ва аспсавориро дўст 

медошт. Амакаш Мирзо Ќаландар њатто дар мавриди 
зарурат аспро пуштора карда мебурдааст. 

«Фараснома» дар бањри «Шоњнома»-и Фирдавсї- 
мутаќориби мусаммани маќсур ва мањзуф эљод шудааст:  

Шабе дар / љунунзо / ри дашти / хаёл, 
Дил аз бе / худї дош / т љавло / ни њол. 
V - - / V - - / V - - / V -V - - / V - - / V - - / V - 
фаўлун / фаўлун/ фаўлун / фаўл (фаул) 

Маълум аст, ки «Шоњнома» дорои хатти сужет буда, 
тавсифи асп вобаста ба ситоиши рисолати пањлавонию 
далерї ва диловарии соњиби он оварда шудааст, яъне асп бо 
савораш ситоиш шудааст. Масалан, дар «Шоњнома» Paxшpo 
танњо бо шањсавору зимомдори он-Рустам метавон тасаввур 
кард, аммо Бедил аз овардани сужети дилбазан, 
саргузаштњои тўлонї перомуни љонфидоињои асп худдорї 
кардааст ва танњо тавассути тахайюли бадеї сифатњои 
зоњирии аспро мавриди тавсиф ќарор додааст. Аз ин нигоњ 
асар аз муќаддимаи муфассал (201 мисраъ) оѓоз ёфта, сипас, 
шоир дар таърифи сари асп (28 мисраъ), гардани асп (34 
мисраъ), ёли асп (66 мисраъ), фарбењии асп (58 мисраъ), 
пешонии асп (48 мисраъ), дањону дандони асп (30 мисраъ), 
чашми асп (36 мисраъ), гўши асп (28 мисраъ), дами асп (36 
мисраъ), мўйи асп (36 мисраъ), думи асп (24 мисраъ), суми 
асп (56 мисраъ), овози асп (89 мисраъ) ва хотима (16 мисраъ) 
мебахшад. Ип асар љамъулљамъ аз 780 мисраъ фароњам 
омадааст. 

Шоир дар муќаддима оид ба њолати эљоди маснавии 
«Фараснома» изњори аќида менамояд ва хонандаро бо зикри 
калимаи «шиња» њушдор менамояд, ки дар ин маснавї сухан 
аз асп ибтидо мегирад: 

Сарири ќалам шиња бунёд кард,  
Гаравтозии фурсат иршод кард.  
Таки бодпое шунидам зи дур,  
Ки меомад афшонда сомони сур. 

Аљибаш он аст, ки асар бо шињаи асп оѓоз ёфта, бо 
тавсифи овози (шињаи) асп анљом меёбад. 

Шоир васфи аспро аз Буроќ оѓоз менамояд. Воќеан, 
Буроќ калимаи арабї буда, номи аспи афсонавиест, ки гўё 
њазрати Муњаммад (с) дар шаби меърољ ба он савор шуда, аз 
Макка то Байтулмуќаддас ва аз љо ба осмон рафтааст. 
Тахайюли бадеии шоир дар ин лањзаи нозук чунон ѓалаён 
мекунад, ки ў Буроќро танњо дар осмон ва чун бод паррон 
мебинад: 

Суроѓаш на cap-cap, на бод оварад,  
Магар рафтан аз худ ба ёд оварад. 

Деги шавќу шўри асппарастии шоир ба шур меояд, ки 
Буроќро як сў гузошта, зимоми андешаро сўйи Рахш cap 
медињад ва ўро мўљиби зиндагї ва баќои њастї алайњи нестї 
медонад:  

Замин он ќадарњош љуръат куљост,  
Тањи пош то паст шуд, барнахост. 

Ногуфта намонад, ки дар луѓот рахш ранги сиёњу сурхи ба 
њам омехта ва баъзе гўянд рангест миёни сиёњу бўр. Чун аспи 
Рустам Рахш гуфтандї ва маљозан њар аспро Рахш гўянд. 

Шоир наъли аспро ба моњи чањордањ мушобењ дониста, 
онро њатто манбаи илњоми моњи нав мепиндорад: 

    Мањи нав фалакњо намудаст тай, 
   Ки шакли наълаш расондаст пай. 

Бедил лањзаи давидани аспро хеле устокорона муболиѓа 
кардааст ва муболиѓањояш хеле гуворо ва дилкаш садо 
медињанд: 

       Заминро ба сад чарх пањлў расад, 
       Ки гарди сумаш то ба зону расад. 
       Зи тезии рафтори ў дам задан 
       Кунад ќатъ то њашр роњи сухан. 

Бедил вожаи «њино»-ро ба чандин ранг дар назари 
хонандаи закї љилва медоронад ва бо њамин минвол онро ба 
суми асп (љињати сурхї) ташбењ медињад: 

    Зи бас тавсани вањшаташ саркаш аст, 
    Зи ранги дар њино наъли дар оташ аст (с.394). 

Бедил тахайюли бадеиро дар либоси муболиѓа чунон 
моњирона истифода мекунад, ки аз мутолиаи он кас ба ваљд 
меояд ва ба асп мафтун нашуда наметавонад: 

 Мусаввир даме, ки ин шамоил кашад, 
 Ки њар узви ў бурдани дил кашад. 
 Чу аз пайкараш нукта ронад забон, 
 Заминро занадбар сари осмон. 

Шоир лаб бар тавсифи хами гардани асп кушода, онро аз 
хами шохи тўбї-дарахти маскуни бињишт љавонтару 
ќашангтар мепиндорад: 

 Ба њар љо љавониаш гардан кашид, 
 Хами шохи тўбї ба пирї расид. 

Пасон баёзи гардани аспро ба хами абрўи хубон ќиёс 
намуда, дар њардуи онњо низ љавњари якхеларо мебинад: 

 Дар абрўи хубон њамин љавњар аст, 
 Ки аз чашму миљгон хамаш бартар аст. 

Мурѓи илњоми шоир сўи думи асп парвоз мекунад ва ў ба 
таърифи он мепардозад, чунки ба ќавли шоир: 

 Думи ў ба њар љо алам мешавад, 
 Сари тоќи товус хам мешавад. 
 Бутонро аз ин пайкари дилшикор 
 Љафохўрдаи абрўи думболадор. 
 Чу фаввораибрат нумў мечакад, 
 Зи шарми баландї фурў мечакад. 

Шоир думи аспро ба чизњое монанд кардааст, ки аќли кас 
њайрон мемонад. Агар дар абёти болої думро ба алам 
(байраќ), тољи товус, абрўи думболадори бутон, фавора 
ташбењ дода бошад, дар мисраъњои баъдї думи сарозерро ба 
барќи љорўби оташбадаст, ба гирдоби зуннорбанд ва њар 
мўйи думро ба найзаи душоха (дурбош) монанд кардааст: 

 Сар афканданашро маяндеш паст, 
 Ки барќест љорўби оташбадаст. 

Сайри хаёлот дар Бедил хеле фаъол аст. Ў аз њељ чиз 
ташбењ месозад. Ташбењњое, ки дар тасаввури хонанда 
намеѓунљад. Масалан, ў думро ба мим ва сумро ба син 
монанд кардааст, ки хеле ташбењи аљиб ва зебо аст: 

 Макаш дил зи дунболаи мими дум, 
 Машав ѓофил аз соѓари сини сум. 

Гумони ѓолиб он аст, ки хонанда баъди мутолиаи ин 
мисраъњо мафтуни асп нашуда наметавонад. Тасаввур кунед, 
ки асп хиромон чун нозанинон бовиќор ќадам мезанад: 

 Ба њар гом, к-ин нозанин мезанад, 
 Чу мастон ќадањ бар замин мезанад. 

Бедил бо мањорати баланди шоиронаи ба худ хос мамдуњи 
худ-аспро нозанин меномад ва ќадаммони онро ба манзараи 
ќадањро бар замин задани мастон, лањзаи хиромида 
гомзании «нозанин»-ро аз раќси кабўтар њам зеботару 
гиротар, аз љилваи товус хушрўтар ва изи сумашро аз моњи 
њилол њам баркамолтар шумурдааст. Шоир аз чунин 
тасвирњои зебо нисбати асп хуморшикан намешавад ва ба 
гумони ѓолиб байти поёнї нуќтаи баландтарини тавсифи 
лањзаи давидани «нозанин» аст: 

 Битозад агар аз камини сухан, 
 Намонад замин дар замини сухан. 

Ба њамин тариќ, «Фараснома»-и Мирзо Бедил дар 
таърихи адабиёти форсии тољикї ягона маснавиест, ки дар 
он асп бо тамоми сурату сираташ бо сабку услуби ба худ хос 
сифот шудааст. Эљоди «Фараснома» барин асар аз љониби 
Мирзо Бедил ва ба риштаи назм кашидани њусни дилрабои 
асп барин чорпои саворї ва дастомўзи инсон гувоњи он аст, 
ки мардуми эронитабор аз ањди ќадим то кунун ба асп 
дилбастагии ќавї доранд. Њаќ бар љониби муаллифи 
«Наврўзнома» Умари Хайём аст, ки гуфтааст: «Ба рўзгори 
пешин дар асп шинохтан ва њунару айби эшон донистан њељ 
гуруњ бењ аз Аљам надонистандї: аз бањри он, ки мулки 
љањон аз они эшон буд ва њар куљо дар Арабу Аљам аспи 
некў будї, ба даргоњи эшон овардандї». 

ХАТЛОН АЗ НИГОЊИ ЊОЉЇ ЊУСАЙН 

 

Дар байни таълифоти Њољї Њусайни Хатлонї достони 
«Комде ва Мадан» наќши муњим дорад ва махсусан кишвари 
Хатлон дар дебочаи ин асар хеле љолиб ва хонданбоб тасвир 
шудааст. 

Њољї Њусайн дар бахши ифтитоњии достони «Комде ва 
Мадан» сараввал дар ситоиши каломи мавзун сухан мегўяд. 

Касе мавзун набошад нест инсон, 
Сухан санљидагўї  нест осон. 
Каломи нарму мавзуну муќаффо, 
Кунад дил равшану хотир мусаффо. 
Нафас њар гоњ ки носанљида ояд, 
Дами сина з-ў ранљида ояд. 
Дами мавзун агар дашном бошад, 
Хуширо марњабо пайѓом бошад. 
Насанљида каломи шавќатогин 
Нагардад љуз ќарину таъну нафрин. 
Ба шамшери забон марди суханвар 
Кунад олам мухассар чун Сикандар. 
Забон чун дашнаи гуфтор гирад, 
Наём аз оби ханљар бор гирад. 
Фасоњат мўљизи паёѓамбарон аст, 
Пас он гањ дар лисони шоирон аст. 
Ба меърољи сухан пас аз паямбар, 
Набошад њамчу шоир шахси дигар. 

Бояд аз он инони суханро љониби Хатлон мегардонад ва 
хонандаро аз мављудияти кишваре бо номи Хатлон огоњ 
месозад: 

Арши суханро бидињам бартарї, 
Фарши хирадро бикунам доварї. 
Аз сифати хубии маъмурае, 
В-аз гуњари  шоњиди мастурае. 
Рафти сухан бар сари Хатлон бувад, 
Њубби Ватан гўшаи имон бувад. 

Воќеан, шоир аз овардани байти охирин хонандаро 
њушдор медињад, ки Хатлон ватани ўст ва аз њадиси набавї 

«Њуббулватани минал имони», яъне дўст доштани Ватан аз 
имон аст, ёдовар мегардад. Њољї дар яке аз ѓазалњояш низ ба 
ин ишорат намуда мегўяд: 

Гўшаи танги Ватан «њасни њасин»-и хатар аст, 
Шарар аз санг љањад, мурдани ў осон аст. 

Бо ин байт шоир гуфтанист, ки ман дар Ватан бо мушкилї 
рўз мегузаронам. Бо вуљуди ин баќои ман дар Ватанам аст. 
Мисли шарорае, ки аз санг љањидаву мемирад, ман аз Ватан 
дур мемирам. Дар бораи сарнавишти Хатлон аз олимону 
адибони Юнони ќадим –Птоломею Плиния сар карда, то 
муаллифони осори адабии тољикї сухан рондаанд. 

Марбут ба ин Њољї Њусайн низ оид ба пайдоиши Хатлон 
дахл намуда, ќайд мекунад, ки Худо бињиште дар рўйи олам 
офарид ва ба он Хатлон ном нињод: 

Худо чун вазъи таркиби башар кард, 
Кароматномааш маншур сар кард. 
Ба љойи истиќомат кард муњтољ, 
Бињишташ бурду бозаш кард ихрољ. 
Љањонро бањри ў барбаст оин, 
Дар он вайрона фармудаш, ки бинишин, 
Замин аз юмни пойи он муборак, 
Ба ободї баромад пою торак. 
Билоду ќаряњо гардид маъмур, 
Чу гардун бурљњо манзилгари нур. 
Зи хубї чун бињишт аз рўйи эљоз, 
Намудї њар яке бар дигаре ноз. 
Аз ў шуд мунтахаб сабзиназоре, 
Љањони дигаре, боѓу бањоре. 
Замин чун бар фалак н-ояд мубоњї, 
Ки Хатлон халќ кард аз вай илоњї. 
Чу Хатлон хиттае кам офарида, 
Ки фирдавсе ба олам офарида. 

Баромади калимаи «Хатлон»-ро аз вожаи «Хатл» 
донистаанд, ки маънои «базриќутуно»-ро дорад он гиёње дар 
гузашта њамчун масолењи доруворї корбаст мешудааст. 
Воќеан, бо гиёњ робита доштани вожаи «хатл» бесабаб нест, 

зеро ки Хатлон сарзамини куњистон буда, табиати зебо, 
гиёњњои шифобахш ва меваљоти лазиз дорад. Њољї Њусайн 
низ ба ин ишорат намуда мегўяд: 

Ба домони ѓубораш боѓу бўстон, 
Ба дўши хорзораш сунбулистон. 
Назокат њар куљо бошад дар ў љамъ, 
Зи хошокаш намоён бурќаи шамъ. 
Агар хоре ба пойи ў расида, 
Чу шамъаш аз гиребон гул дамида. 
Аз он беш аст дар вай боѓу гулшан, 
Ба пирї мерасу натвон шумурдан… 
Зи бори мева шохи пањну борик, 
Чу пирон хам шуда бо саљда наздик. 
Саховатмашрабе густурдааш хон, 
Ба њам барчида неъматњои алвон. 
Тамаъ бар неъматаш чун осмон кард, 
Забони косалесї кањкашон кард. 
Куњистонаш хазири ахзаринпўш, 
Равон аст осмоне бар сари дўш. 

Дар аксарияти фарњангу сарчашмањо гуфтаанд, ки 
мардуми Хатлон хушсурату бофарњанг мебошанд. Њољї 
Њусайн низ дар хусуси макони ањли фазлу дониш ва 
бузургони илму адаб будани Хатлонзамин мегўяд: 

Макони фазлу арбоби њунар ўст, 
Ќумоши илмро печида дар пўст. 
Њаме ањли камолу њол то ќол, 
Ба хокаш медамад чун сабза њар сол. 
Ба хоки он замини хулдмонанд, 
Бузургони ќадимї хуфтагонанд. 

Шоир покдоманї ва зебоии бонувони хатлониро ба 
тариќи зайл ќаламдод намудааст: 

Ба иффат чун занони покдоман, 
Зи хуни лола марљон то ба доман. 
Ба хубонаш макун нисбат, ки бинї, 
Хиљолат мањвашони Руму Чинї. 
Паризодони аз ноз офарида, 

Зи шўхињои эљоз офарида. 
Ба тори зулфашон дандони шона, 
Расад дил мекушояд дона-дона. 
Ба рўйи сабза аз нозукравонї, 
Бароянд дар либоси арѓувонї. 
Биборад аз замин то осмон ранг, 
Кузањ аз шаш љињат созад аён ранг. 

Маънии соф истилоњии «Хатлон» дар фарњангњо ба 
тариќи зайл ќаламдод гардидааст: «Хатлон» ба вазни 
«љавлон» номи шањрест аз иќлими чањорум ва аз билоди 
Њайтол аст ва ба Мовароуннањр наздик аст ва ба Тибет ва аз 
Хатлон ба замини Таводиёну (Ќубодиён) Чаѓониён ва 
Тирмиз оянд. Ва дар он вилоят матоъњое некў бувад, аз он 
љумла асп. Ва кулли вилоятро Хатлон гўянд.  

Њољї Њусайн низ њунармандони Хатлониро чунин тавсиф 
менамояд: 

Бубинї санъати дасти худої, 
Дар ин љо гар тафарруљ менамої. 
Ки карда наќшњо дар гавњари санг: 
Мулавван байза, њумраъ  мухталифранг. 
Дар воќеъ сабаби ба Хатлон лашкар кашидани чи 

Искандару чи Асад ибни Абдуллоњ ва чи Алпарслони 
Салљуќї диёри рањзани њуш будани ин макон аст. Њатто ба 
аќидаи Њољї Њусайн Худованд њазрати Одамро аз гили ин 
диёр сохтааст: 

 
Аз он шуд ин диёри роњзани њуш, 
Малоњат дар кафи хокаш њамоѓўш. 
Њавояш чун гулоби инбисот аст, 
Димоѓи дилхушї дар ин бисот аст, 
Чу бахти рўкушову фоли фирўз, 
Мањаш иди сиёму рўзи наврўз… 
Гулистони ирам пинњон ба хокаш, 
Шадоди орзуњо љонњалокаш, 
Бињиште, лек одам гашта сокин, 
Латофатманзиле рашки амокин. 

Зи хокаш ќолаби одам кашида, 
         Ки аз љаннат ба ин љо орамида. 
Њољї Њусайн бо дарназардошти тамоми боигарињояш 

Хатлонро аз Хутан, Хито, Бадахшон, Фарангистон, Њинду 
Кашмир ва Исфањон болотар мегузорад: 

Зи дунё вусъати ў њаст берун, 
Ба домонаш работе њафт гардун. 
Хутан бар оњувони ў чарогоњ, 
Хито бар галлабононаш ду хиргоњ. 
Бадахшон худ зи рашки куњсораш, 
Ба доман лаъли хунин ашквораш. 
Ба доѓаш баски рафта дар табу тоб, 
Фарангистон нишаста дар лаби об. 
Магў дар пеши ў аз Њинду Кашмир. 
Гунањ бошад, забонро дар адаб гир. 
Зи гарди домани мижгонсиёњон, 
Кашида сурма дар чашми Сифоњон. 

Њољї обњои мусаффо, чашмасорони Хатлонзамин ва 
атрофи онро ба шўру шавќ васф менамояд: 

Зулолаш софии Кавсар гирифта, 
Чу маъшуќаш замин дар бар гирифта. 
Канори њавзу тарфи чашмасораш, 
Сафохези Њалаб оинадораш. 
Зи бораш аз латофатинтисобї, 
Зи вай садгуна табхоли њубобї. 
Хушо сайри тамошои бањораш, 
Канори њавзу дашти лолазораш. 
Навои булбулонаш шох бар шох, 
Асарсанље, ки созад куњ сўрох. 

Рољеъ ба макони намак будани Хатлон Њољї Њусайн 
чунин мегўяд: 

Намояд росиёти ин шутуркор, 
Ќатори бахтиён, аммо намакбор. 

Абўрайњони Берунї дар «Китоб-ул-љавоњир» ном асараш 
зикр намудааст, ки дар њудуди Хатлонзамин куње бо номи 
Мањатон  вуљуд дорад. Ин куњ дорои намаки сафед, сурх, 

зард ва сабз будааст, ки он аз љињати тамъ бењтарин намаки 
олам ба шумор мерафтааст. Эњтимол ин куњи намаки Хоља 
Муъмини њозира бошад. 

Ба њамин тариќ, Њољї Њусайни Хатлонї дар достони 
«Комде ва Мадан», ки дар пайравии достони њамноми 
Мирзо Абдулќодири Бедил эљод шудааст, сарзамини 
бињиштосои Хатлонро бо диди махсуси шоирона тасвир 
намудааст. 

ТАЯРОНИ ХАЁЛ ВА ЃОЯТИ КАМОЛ  
ДАР ШЕЪРИ ОРИФИ ЧАЙОБЇ 

 

(дар њошияи «Девони Орифи Чайобї» - Лоњур , 1373 
хуршедї) 

                                           (Бо њаммуаллифии Тошматов Ф.) 

 

Машњадамро баъди мурдан нест њољат бар чароѓ, 
Аз ѓазал равшан кунам шамъи мазори хешро. 

 

Орифи Чайобї ( 1882- 1944 мелодї ), ки яке аз симоњои 
машњури адабиёти Афѓонистон мањсуб мегардад, баъд аз 
интишори девонаш бо кўшиши Муњаммад Иброњими 
Чайобї ва маблаѓгузории Муњаммад Башир дар моњи 
њамали соли 1373 хуршедї ( моњи марти соли 1995) дар 
шањри Лоњури Покистон гўё мероси адабияш умри дубора 
ёфт. 

Муњаммад Иброњими Чайобї –мураттиби « Девони 
Орифи Чайобї» дар муќаддимаи ба китоб навиштааш бо 
номи «Овое аз чоњсори узлати таърихї» воќеан иќрор 
мешавад, ки таърих гоњо симоњои рангпаридаю зиштро 
рушан нишон дода, мавриди ситоиш ќарор додааст, вале 
гоњо аз мављудияти симоњои фарњехтаи миллат худро надида 
вонамуд мекунад. Њамчунин мавсуф иќрор аст, ки насли 
имрўз Орифро намешиносад ва насли баъдина  камтар хоњад 
шинохт.     «Љойи он аст, ки бо таъбири Њофиз дар дилњо хун 
мављ занад , ки марде бо он њама мероси азими адабї як сада 
дар њабси муљарради таърих нигоњ дошта шавад ва 
муртадшоирони бонардбон сиёсатњои рўз бар боми шўњрат 
ва ифтихор фаро шаванд ва кўси лиманилмулкї бизананд» – 
бо таассуф таъкид менамояд Муњаммад Иброњими Чайобї 
(ниг. Девони Орифи Чайобї.-Лоњур, 1373, с.1).  Њамчунин 
дар ин росто мавсуф аз шоири дигари гумном Муњаммад 
Салими Таѓрои Бадахшонї низ ёд мекунад, аз беэњтиромї 
нисбат ба Охунд Муњаммад Аттори Њиротї, Нодир, Шайх 
Муњамммад Тоњири Ќандањорї барин нобиѓањои илму 
фарњанг ёдовар мешавад.                                                                        

Тибќи маълумоти Муњаммад Иброњими Чайобї аз 
Абдуллоњ Орифи Чайобї дар дањсолањои охир дар тазкира 
ва таълифоти илмии Хаста, Абдулњакими Валаволаљї, Шоњ 
Абдуллоњи Бадахшї, Мир Абдулкарими Њусайнї дар 
пажуњишњои худ вобаста ба адабиёти муосир ёдоварї 
шудааст ва оид ба шарњи њол ва мўњтавои ашъори Ориф 
Айнуддин Наср силсилаи маќолањо ба нашр расонидааст.  

Муњаммад Иброњими Чайобї дар дебочаи нигоштааш 
орзу мекунад, ки « …пажўњиш дар боби ањволу осор ва 
њандасаи зењни шоиронаи ў ба дасти муњаќќиќони љавон ва 
пурталош, ба вижа пажўњишгарон бархоста, аз зодбуми 
фарњангии ў анљом пазирад»  ( Ҳамон љо, с.2). Муњаммад 
Иброњим моро муътаќид месозад, ки «… Ашъори Ориф аз 
басо номљўён андак мояи афзунгўист, ки дар  ин 50-60 соли 
охир бо номи шоир иштињор ёфтаанд ва ононе њам то њадди 
шом наќди шеър доранд, дар баробари инон бо таъбири 
сиёсатгарон «чароѓи сабз»равшан кардаанд.»(Њамон љо, с.2).  

Мавсуф баъзе нуќсонњои ашъори Орифро дар он мебинад, 
ки чаро«…Шоњини шеъри Ориф натавонистааст бо 
фаросуњои сафари шуњудї ва ишроќї кунад ва ба марзњои 
фаромантиќии баёну забон бирасанд. Ориф имконияте 
надоштааст, ки сайру сафар намуда, хомињояшро пухта 
гардонад. Бо вуљуди ин Ориф ќасидаи « Љунбиши Лаќай» 
дар пайравии «Шоњнома»- и Фирдавсї, «Юсуф ва Зулайхо» 
ва монанди инњоро эљод кардааст. Дар ин љо мураттиб хитоб 
ва таъкид менамояд, ки Абдулњакими Валаволаљї дар 
«Чароѓи анљуман » интишори «Юсуф ва Зулайхо»- и Орифро 
дар љилди дувуми тазкирааш љой дода буд, вале азбаски 
љилди дувуми «Чароѓи анљуман» чоп нашуда монд, ин асари 
Ориф низ то њол нопайдост. Ба њамин монанд бинобар вазъи 
душвори он замон ашъори дигари Ориф низ пароканда ва 
дар байни мардум номаълум боќї мондааст. Хоса ашъори 
Ориф дар миёни ањолии вилоятњои Тахор ва Бадахшон 
мањбубияти зиёде дорад. «Махсусан дар Чайоб ва Рустоќ, - 
таъкид намудааст Муњаммад Иброњими Чайобї, - хонаеро 
наметавон ёфт, ки дар он дафтарчаи њарчанд кўчак аз 

ашъори Ориф гирдоварї ва тањия нашуда бошад». (Њамин 
љо, с.3). Номбурда аз дафтарчањои беш аз ду њазор байти 
Орифро гирдовардаи Саъдуллоњи Сайидї, Сафармуњаммади 
Љарид ва Абдурраззоќи Зинда ёдовар мешавад. Муњаммад 
Иброњим аз зањматњои зиёди Њољї Айниддини Айнї, ки 
гузидаи ашъори Орифро љамъоварї намуда, ба нашр 
супурда буд, вале ин зубдаи ашъор рўйи чопро надид, 
таассуф мехўрад. 

Муњаммад Иброњими Чайобї аз љањду талошњо ва 
давиданњои худ дар љодаи чопи девони Ориф ёдовар 
мешавад. Ба Кумитаи давлатии табъу нашри Афѓонистон (с. 
1362), Анљумани шуаро ва нависандагон (с.1365), умури 
миллиятњои Вазорати сарњадот (с.1370) мурољиат менамояд, 
вале муроде њосил намешавад. Нињоят, девони Ориф бо 
маблаѓгузории «Љавони боэњсос ва дўстдори илм ва фарњанг 
ва њуввияти миллї» Муњаммад Башири Ќонит рўйи чопро 
мебинад.  

Оид ба зиндагиномаи Ориф њаминро бояд гуфт, ки исми 
аслии Ориф Абдулло буда, падараш Саъдуллобой ном 
дорад. Ориф соли 1260 хуршедї (1882 мелодї) дар дењаи 
Тахнободи Чайоби вилояти Тахор зода шудааст . Падараш 
дар Рустоќ ба воя расида, ба савдогарї машѓул буд. Ориф бо 
хоњари яке аз пањлавонони машњури Чайобї Мирзо Амин 
хонадор шуда, дар Тахнобод зиндагї ихтиёр намуд. Шоир 
баъд аз он ки ба шеърнависї мепардозад ва ба адабиёт 
алоќамандї пайдо менамояд, ба худ тахаллуси «Ориф»-ро 
мегирад.  

Ориф дар хонаводаи мулло Саъдулобой, ки сармоядори 
бузург буд ва дар сарзаминњои  ин тарафи Амударё –Бухоро, 
Самарќанд, Тирмиз, Патакесар, Ќаротегин ва Кўлоб ба 
тиљорати гўсфанд машѓул буд ва аз ин роњ сармояи бузурге 
низ меандўхт. Ў дар ин сафарњо баъзан бо падараш њамроњ 
мешуд ва тадриљан аз олами тиљорат низ огоњ гардид. 
Абдуллоњи Ориф њафт писар дошт: Абдушукур, Абдуѓафур, 
Абдулвадуд, Абдухалил, Амонуллоњ, Шоњвалї, Абдувакил  
ва се духтар. Ориф баъди 25- солагиаш соњиби хонавода 

мешавад ва баъди 2-3 сол аз хонаводаи падар људо шуда, 
рўзгори алоњидаро ба роњ мемонад. Вай бори аввал бо 
маќсади тиљорат бо 200 сар гўсфанд  аз роњи Кўлоб ба 
Хуљанд меравад ва аз фурўши он манфиати зиёде 
мебардорад.Минбаъд тиљораташро дар ин масир идома 
медињад. Азбаски Ориф љавони далеру ќавипанља, чобук ва 
дорои зўру тавоної буду соле чандин бор аз дусад то 
панљсад сар гўсфанди чориро љамъоварї намуда, аз роњи 
Кўлоб ба фурўш мерасонид ва колои он љоро ба 
Тахористони куњан ворид намуда, ба савдо мезад. Аз ин рў, 
дар миёни сад нафар тољирони тавонои ватанаш эътироф 
гардид. (Нигаред: Љамшеди Шўълафайз. Орифи Чайобї. 
Рисола дар бист сањифа). 

Аз ин сафарњо Ориф на танњо суди њангуфти моддї 
бардошт, балки аз наздик бо нињодњои илмии  Фарорўд  низ 
ошно гардида,аз нишастњои Бедилхонони Бухоро ва Кўлоб 
бар ашъори Бедил ва маонии онњо ошної пайдо карда, 
тавони онро дармеёбад, ки ба хубї ашъори Бедилро тавзењ 
ва тавсиф менамояд. (Ҳамон љо,сањ:6). 

 Ориф њангоми мусофират дар Бухоро ва шањрњои дигари 
Осиёи Миёна рўзгори шод ва осудаеро сипарї мекард,зеро 
агар рўзњо машѓули тиљорат буд, шабњоро бо бозии шатранљ 
ва мутолиаи китоб сипарї мекард. 

Хатомўзии Ориф сараввал дар Тахнобод аз мулло 
Абдулњаким ва хонумаш, ки ба таълими духтарон ва 
писарони кўчаки дења машѓул буданд, оѓоз ёфт. Ў «Ќоидаи 
баѓдодї»-ро аввал ба сурати њиљої ва баъдан равонї омўхт. 
Сипас, Ќуръон ва чанд китоби форсиро низ аз бар намуд. 
Махсусан ў «Панљ ганљ»-и Низомї, ашъори Њофиз ва 
Бедилро мањз дар ин «Омўзишгоњ» бо нимасаводї мутолиа 
намуд. 

Дар дањсолагї дар мадрасаи Тахнобод, ки дар шафати 
хонаи падариаш буд, омўзишро идома дод. Бо ќарори тањсил 
дар мадрасањои он рўзгор ба омўзиши«Кудурї», «Мухтасар» 
ва мутолиаи дигар китобњои дарсї оѓоз кард. Аз сарфу 
нањви арабї ва фиќњи њанафї сабаќ бигрифт, вале ба сабаби 

гирифторињои  зиндагї ва ташвишњои рўзгор натавонист, ки 
тањсилро идома дињад ва билохир таркаш кард. 

Дар ин миён Ориф дар мадраса низ бо таъхир тањсил 
мекард,зеро њафтае ду бор-рўзњои бозор, душанбе ва 
панљшанбе дар дўкони баззозии падараш саргарми савдо 
мешуд. Њамчунин як рўзи њафта ба назди Мирзо 
Одинамуњаммад (Ољиз), ки яке аз хушнависони Чайоб буд, 
рафта машќи хат мекард. Чун Ољиз худ шоир низ буд, аз 
ашъораш ба шогирдонаш сармашќ медод. Бинобар ин Ориф 
зимни тамрини хат ба мутолиаи шеър низ шавќ пайдо 
мекунад ва тадриљан ин шавќу шўр ба як ѓалаёни азиме 
мубаддал мегардад. Дар Ориф завќи мутолиа рў мезанад ва ў 
девонњои ашъори Њофиз, Бедил, «Шоњнома»-и Фирдавсї, 
«Бўстон», «Гулистон»-и Саъдї ва соири  шоирони 
форсигўро  мавриди омўзиш ќарор медињад.Ба шарофати ин 
мутолиа на танњо вай касби камолот мекунад, балки 
тадриљан худащ низ ба шеъргўї оѓоз менамояд. 

Тавре ки Ориф баъди сї соли аз хонаи Одинамуњаммади 
Ољиз бадар рафтанаш њамдарсон ва он маконро бо тафохури 
бепоён ёд карда,он даргоњро чун мадрасаи љойгоњи тадриси 
савод, риёзї, хушнависї, адаб ва наќди шеър тавсиф 
менамояд: 

   Муддати сї сол шуд з-он гулрухон афтода дур, 
  Бар сари Ориф њанўз аст ифтихори мадраса. 

    Ориф дар оѓоз шеърњои эљодкардаашро пинњон нигоњ  
медошт, вале тавре ки мегўянд, «Мушкро дар остин кай 
метавон пинњон намуд?» (Њамон љо, с.8). Таълифоти Ориф 
низ тадриљан «Бар сари забонњо ва мавриди таваљљўњи 
шеърдўстон ќарор гирифт ва Орифро аз паноњгоње, ки 
ѓунуда буд, ба сарзамини шўњрат овард» (с.8). 

Чамшеди Шўълафайз дар  рисолаи бистсањафагии ба 
рўзгор ва осори Ориф бахшидааш, аз худи ў чунин наќли 
ќавл мекунад: 

«Дар 15-16 солагї њамроњи падарам ба  Рустоќ, ба љойи 
аъмомаи мулло Побандахон ва мулло Абдурасул рафта 
будам,чойнакро бароям доданд,ки аз самовар чой биоварам. 

Аз пањлуи дўкони њамсоя мегузаштам, марди мўйсафеде чизе 
гуфт, ки нафањмидам. Вазъи ў бадам омад. Номашро 
пурсидам , гуфтанд: Мирзо Сайиди Бадахшї, яке аз 
тољирони муътабари Файзободи Бадахшон аст. Хомўш 
шудам, чизе нагуфтам. Ба пасхонаи дўкон даромада, шурўъ 
кардам ба њаљви ў ва ќасидаи «Эй бародар » (25 байт) 
навиштам, ки матлааш ин аст:  

Рўйи Мирзо Сайиду санги лањад њарду якест, 
Аз Бадахшон магар ин нест, аљаб бенамакест.» 

Баъди ин дигар Ориф шеърашро пинњон накард ва дар 
сурудани шеър чирадаст гардид. Махсусан пас аз оне, ки дар 
соли 1299 хуршедї Ориф зиндагиномаи амир Амонуллоњро 
ба назм кашид, ба њайси як шоири миллии Афѓонистон аз 
љониби умум эътироф гардид. Ин давраро Муњаммад 
Иброњим «Даврони пухтагї ва камоли Орифи Чайобї » ( с.9) 
медонад. Номбурда таъкид менамояд, ки Ориф дар наср низ 
беназир буд. Ў зиндагиномаи амир Амонуллоњхонро дар 
њаљми чињил сањифа бо хати шево ва адабї нигоштааст, ки 
матни он дар дасти Љамшеди Шўълафайз мањфуз аст.  

Давраи миёнаи эљодиёти Орифро мавсуф солњои 1292 -
1285 хуршедї мењисобад, ки дар ин давра пас аз фавти 
падараш агарчи зиндагии алоњидае дошт, вале тамоми бори 
рўзгори ањли оилаи падар низ ба дўши ў меафтад. Вай 
тиљорат намуда, аробаи зиндагии оиларо ба пеш мебурд. 
Вале дар бузкашии бузурге, ки соли 1292 хуршедї дар Чайоб 
барпо шуд ва дар он тамоми човандозони саросари Тахор 
гирд омада буданд, Ориф низ чун чобуксавор ва бузкаши 
номї, ки бо аспони тезтаки хатлї ишќ мебохту бењтарини 
онњоро парвариш менамуд, дар айни бузкашї баногоњ 
чашмаш сих мезанад ва ба дард меояд. Вай ба дарди сахт 
тоќат накарда, аз аспи саманди номдораш поин шуда, онро 
ба ихтиёри дўсташ- човандози машњур – Исмоил 
вомегузорад ва худаш майдонро тарк мекунад. Аслан дарди 
чашми Ориф аз зарби таёќи муллоњо дар љанги зидди онњо 
рў зада буд, ки баъди ин муддати сиву ду сол то охири 
умраш шоир дигар хушии рафоат ва саодати зиндагиро 

надид. Як чашмаш заиф шуда, кам медид ва аксаран ашъори 
худро бо њавои даст бо чашми баста менавишт. Ба њамин 
тариќ, шоири номдори Тахористон Ориф дар айни ављи 
љавонї мубталои дарди чашм гашта, нерў ва тавони корро аз 
даст медињад ва бознишаста гардида, минбаъд бойигарињои 
андўхтаашро масрафи рўзгораш месозад. Соли 1309 хуршедї 
ваќте ки Шермуњаммадхони ношир дар Хонаобод ба њайси 
ноиби њукумати Ќатаѓан ва Бадахшон таъин мегардад, 
Орифро чун ошнои дерин (онњо њангоми тиљорати Ориф дар 
Фарорўд шинос шуда буданд) ба назди худ даъват мекунад. 
Ў Шоњабдуллоњи Ямаки Бадахширо ба симати мудири 
тањрирот, Саидмуњаммади Дењќони Бадахширо вакили 
даврии њафт шўро ва мудирияти љаридаи «Иттињод», 
Љамшеди Шўълафайзро ба сифати муовини љаридаи 
«Иттињод», Фитрати Дарвозиро ба њайси њамкори он љарида 
таъин мекунад. (Ниг. Савонењи Ориф. Навиштаи Љамшеди 
шўълафайзи Чайобї). Ин ашхос дорои андешаи ватанхоњона 
буданд, шабњо ва рўзњоро дар анљуманњои адабї, иљтимої ва 
фарњангї охир мекарданд. Ориф пас аз њашт соли кунљи 
узлат нишастан дар Чайоб акнун «дар ин анљуман чун шамъ 
медурахшид» (Девони Орифи Чайобї. Муќаддима, с.11). 
Ориф муддати 11 сол (солњои 1309-1319) дар ин симат адои 
вазифа намуд. 

Ваќте ки Шермуњаммадхон соли 1317 чашм аз љањон 
пўшид, Шоњабдулло ба њайси мудири тањрироти садорат ба 
Кобул интиќол дода шуд, Сайидмуњаммади Дењќон- мудири 
љаридаи «Иттињод» тарки вазифа кард, Љамшеди 
Шўълафайз, Њабоб ва дигарон њар як ба њар сў пароканда 
шуданд. Ориф низ ночор ба Чайоб баргашт ва муддати чор 
соли дигар то соли 1322 хуршедї дар ин љо монд. Шоир оид 
ба баргаштанаш ба Чайоб ба сабаби пароканда шудани 
анљумани дўстонаш мегўяд: 

 Чу шуд Ямакї, Дењќону Њабоб,  
 Ба ночор бигрифт роњи Чайоб.  

Ориф дар солњои охири зиндагиаш бештар тирачашмиро 
эњсос менамуд. Ба чашмонаш айнак мегузошт. Дар 

анљуманњо камтар ширкат мекард. Њар гоњ ки мањфиле 
барпо мешуд, шеъре месуруд ва мефиристод, то ки 
набуданашро љуброн кунад. Тангдастї ва фаќр ўро њамеша 
домангир буд. Махсусан чор соли охир дармондатарин 
даврони њаёташ буд. Дар охири умраш марги фарзандон ва 
монанди ин барин мусибатњо дарди ўро бештар афзоиш 
медоданд. Дар ин айём оќсаќол Файзуллоњхон, Мирзо 
Бурњониддинхони Ҳариф, Арбоб Муњаммадюнуси Чайобї, 
Љамшеди Шўълафайз, Муставфї Насруллоњхони Рустоќї, 
Муњаммадсиддиќхон машњур ба Њољї Мудир ё мудири 
тилло ва ноиб Муњаммаднабихони Рустоќї барин ошноёни 
дерин чун поси бародархондагї аз ў ёрмандињои 
моддиашонро дареѓ намедоштанд.  

Давроне, ки Ориф мезист (солњои 1882-1944 мелодї, 1260-
1322 хуршедї), солњои хеле пурошўб мањсуб мегардиданд. 
Дар Русияи подшоњї њизби болшевикї (баъдан коммунистї) 
аз болои императори рус дастболо шуда, дар Осиёи Миёна- 
гањвораи бузургтарин фарњанги исломї парчами давлати 
шўравї бардошта мешавад. Ориф ба чашми сар мебинад, ки 
њукумати болшевикї берањмона нињодњова шахсиятњои 
диниро аз байн мебардорад. Амири Бухоро Сайид Олимхон 
тољу тахтро партофта, ба кишвари Ориф паноњанда 
мегардад, алайњи болшевикон Љунбиши муќовимати исломї 
ташкил меёбад ва мардумро зидди болшевикони исломситез 
ба ќиём бармехезонад. Яке аз мухолифони давлати шўравї 
Иброњимбеки Лаќай буд, ки ќиёми ў бо номи «Инќилоби 
Лаќай» машњур аст. Њукумати ваќти Афѓонистон њам ба 
љойи пуштибонї аз шўришгарон ба саркўбсозии онњо 
мепардозад. Дар љануби кишвар истилогарони бритониёї 
дар Њиндустон њукмравої доштанд ва давлати 
Афѓонистонро низ гурбаосо мањкам дар чангол гирифта, 
рањо карданї набуданд. Безорї аз њукмронони аљнабї, 
шавќи озодию истиќлолљўї ва њамбастагии исломї бо 
мусулмонон фазоест, ки бар андеша ва љањонбинии Ориф 
барин фарохназарон таъсире бар љомеа мегузошт. Дар Эрон 
низ њукумати Ќочорї бозичаи дасти ду абарќудрати бузурги 

ваќт – Русия ва Британияи Кабир шуда буд. Дар њамин 
даврони зиндагии Ориф љанги љањонї аввал миёни 
кишварњои пешрафта аланга мегирад ва бештару пештар аз 
њама зиёни онро давлатњои аќибмондаву ќашшоќ мекашанд. 
Ориф ватанашро дар ин сањнаи раќобатњо ва муборизањои 
љањонї хеле заиф дармеёбад ва орзуманд аст, ки њукумати 
нерўманд ва соњибќудрату њушёр бар пояи манфиањои миллї 
ва мењани огоњ дошта бошад, ки дар баробари ин тохтутозњо 
роњи дурустро интихоб кунад, вале мутаассифона мебинад, 
ки муттако ба худ, рањої аз вобастагии хориљї ниёзест, ки 
сардамдорон ба он эътино надоранд. Бинобар ин ба 
њаммењанонаш њушдор медињад: 

Огоњ шав, ки лашкариёни Фарангу Рус, 
Имрўз ќасди хиттаи ислом мекунанд. 

Дар дохили кишвари Афѓонистон раванди њаводис нарму 
ором набуд. Давраи истибдоди амир Абдурањмонхон бо 
њама шиканљањо ва кушторњои берањмонаи он ба сар меояд. 
Мардум алайњи Англия ба ќиёми васеи миллї бармехезанд. 
Ба шарофати муњовимати миллї, љанги савуми муљоњидони 
миллї ва мардуми Афѓонистон бо ишѓолгарони Бритониё 
Афѓонистон соњиби истиќлолияти сиёсии давлатї мегардад. 
Давлати мустаќил зери роњбарии Амонуллохон, ки маљмўан 
тањаввулот ва дигаргунињои даврони шоњии ў ва 
атрофиёнашро бо номи «Нањзати имонї» ёд мекунанд, бо 
саросемагї, бе шинохти дурусте аз љомеа ба њамапурсї ва 
тањаввулот даст мезанад. Мардум мебинад, ки низоми нав аз 
русуми деринаи миллї ва мењаниашон кам-кам майли дурї 
дорад,  дар шањру дењот мардум тадриљан ба муќобили ў 
бармехезанд ва исён мебардоранд. Ќиём бо роњбарии 
Њабибуллоњи Калаконї ё Гулгонї аз миёни мардуми одї бо 
собиќаи динї ба пирўзї мерасад. Давлати љадид њам 
наметавонад орзуњоеро, ки мардум дорад, рўйи об барорад. 
Ин аст, ки Нодирхон њукумати Ҳабибуллоњхон ё бачаи 
Саќќоро барњам зада, ба сари тахт менишинад ва «…гўё 
зоњири умури пошшударо сарусомон мебахшад. Баъди ў 
Муњаммад Зоњиршоњ роњбарии кишварро ба ўњда мегирад ва 

раванди тањаввулот дар кишвар дар бистари фароз ва нишеб 
роњ мепаймояд» (Ҳамон љо, с.14). 

Ба шарофати чунин пешравињо дар таълиму тарбия диди 
Ориф низ рў ба рушд менињад, ба ободии шањрњо, кушодани 
роњњо, эљоди телефон ва дигар падидањои наву тоза таваљљўњ 
ба амал меоварад. Шањрњои љадиди Ќундуз ва њазрати Имом 
поягузорї мешаванд, Хонаобод ободтар ва пурравнаќ 
мегардад. Фаъолияти фарњангї чун зуњури љарида, нашр ва 
чопи китоб, анљуманњои адабї аз Кобул то Ќатаѓан бўйи як 
эњёи тозаро ба машоми Ориф ва амсолаш мерасонад, ки дар 
ин росто наќши Шермуњаммадхони Ношир хеле бориз ва 
барљаста буд.  

Хулоса, воќеа ва рўйдодњои Афѓонистон ва њамсояњои ў –
Њиндустон, Осиёи Миёна, Эрон ва дигар давлатњо бар 
зењният ва равони Ориф асари амиќ гузоштаанд ва дар 
ташаккули диди ў наќши равшане доранд.  

Эљодиёти Ориф. Ба ќавли Муњаммад Иброњим «Ориф 
шоирест некў, ки сурудањояш лабрези шоистагињост. Наќд ва 
арзёбии њама афкор ва хусусиёти хуљастаи Ориф танњо дар 
хондани девонаш муяссар аст» (Њамон љо, сањ.  15).  

Оид ба мавзўи ашъори Ориф сухан ронда, бояд таъкид 
намуд, ки Ориф пеш аз њама марди худољў ва худопараст 
буд, ки имони ростин њамроњи бозу ва ишќ ба маъшуќи 
њаќиќї дар вуљудаш реша давонда буд. Мунољот, наът ва 
њамдњои ў баёнгари он њаќиќатанд. Шоир дар бисёр 
шеърњояш ситоиш ба Яздони пок ва дуруд ба паёмбари 
ислом (с) –ро њусни хотима интихоб мекунад ва њамон гунае, 
ки дар њељ лањзаи зиндагиаш Худованд (љ) ва динашро аз ёд 
набурд, дар саропои девонаш низ хонанда ўро чун як 
мусулмони комил ва амиќан муътамад ва ошиќи љонбозе 
дармеёбад, ки имони ошиќонаро бар имони таќлидї тарљењ 
медињад:  

Илоњї, љавњари тавфиќ дењ теѓи забонамро, 
Зи осебу хазон кун дур гулњои баёнамро. 

Ва ё дар ѓазале, ки бо ин байт оѓоз мешавад:  

Љаббори лоязол Худованди акбар аст, 
Дорои чархи анљуманорои кишвар аст. 

Шоир дасти ниёиш ба боргоњи Худованд баланд мекунад 
ва буду набуди худро аз вай мехоњад, ки корсози њама аст. 

Ориф аз сукути њукумати Бухоро ва пирўзии болшевикњо 
норозї мешавад ва бо шеъри хашмолуд фарёди эътироз 
баланд мекунад: 

Дар зери меѓи куфр нињон офтоб шуд, 
З-ин ѓуссаву алам љигари халќ об шуд. 
Оташ забона зад дили мардум кабоб шуд, 
Аз тахти адл азли ту олиљаноб шуд. 
Во њасрато, ки мулки Бухоро хароб шуд, 
Дин шуд залилу душмани дин комёб шуд. 

Шоир ба илму фарњанг арљ мегузорад, ба кулли наврасон 
ва љавонон панд медињад, ки биёмўзанд ва дар партави 
дониш ва фањм масдари хидмат ба Ватан ва мардум гашта, 
пайи ободонии мењан бикўшанд. Ќасидаи «Маориф»-и ў, ки 
солњо боз онро шогирдони макотиби Чайоб ва Рустоќ чун 
тарона мехонанд, бо ин байтњо сар мешавад: 

 Бингар ба тааммул, писари ман, дигаронро, 
 Аз дидаи худ дур бикун хоби гаронро. 
 Барбанд чу мардони ватандўст миёнро , 
 Аз даст мадењ домани соњибназаронро. 
 Аз нури басар, аз њама илму њунар авлост,  
 Дар давраи имрўз њунар аз њама болост. 

Шоир бачагону наврасонро њушдор медињад, ки њатман аз 
файзи маориф бањраманд гарданд, зеро танњо тавассути 
маориф соњиби илму њунар хоњанд шуд ва ба соњили мурод 
хоњанд расид: 

 Эй лахти љигар, тифл, ќадањнўши маориф, 
 Њуш дор, наяфтї ба сар аз дўши маориф,  
 Ганљи ду љањон аст дар оѓўши маориф. 
 Боби карамаш бар рухат имрўз чу боз аст, 
 Бардор аз он тўша, к-ин роњ дароз аст. 

Барои Ориф истиќлолияти миллии кишвараш шарти 
баќои миллат ва мардум њисоб меёбад. Бинобар ин шоир 

орзуманди он аст, ки истиќлолияти давлаташ абадї њукмрон 
ва мардум хўљаини таќдири худ бошанд: 

 То абад дар кишвари мо љашни истиќлол бод, 
 Сайди давлат дар каманди риштаи омол бод!     
Ориф дар мусаддаси дигараш солгарди рўзи таљлили 

озодиро табрик ва тањният мегўяд ва бо забони шеър онро 
пазирої мекунад:  

 Марњабо ин рутбаву ин кавкабу иќболро,  
 Њаббазо љўшу хурўшу љашни истиќлолро. 

Шоир њифозати дин, Ватан ва озодиро аз вољиботи њар як 
нављавон медонад: 

Гарат шўри шуљоат, эй писар, дар сар намебошад, 
Зи даври чарх бар дастат майи ањмар намебошад. 
Ба љайби орзуят наќши симу зар намебошад, 
Дилат дар хидмати дин гарм чун маљмар намебошад.  
Дами теѓат гар аз хуни мухолиф тар намебошад, 
Туро гоњи дуое аз ману модар намебошад. 

Ориф љаридањову матбуоташро ба унвони армуѓонњои 
шоиста ва садои њаяљонноки њаёт василаи тасвири њаёти 
воќеии мардум ситоиш менамуд, ки шеъри зерин гувоњи ин 
иддаост: 

То њаст дар басити обу хуну бод, 
То њаст субњу шом ба њам љуфт инъиќод. 
Рахшанда бод ахтари « Ислоњ»-у «Иттињод», 
Хурсанду шод мардуми фирўзбахт бод. 
Ориф, кунам зи сидќи дилу љон дуои ў, 
Њастам ба зери сояи чатри ливои ў. 

Ориф њамеша тарѓибгари ободї ва пешрафти мењанаш 
буд. Ташаккули васеи техника, саноат ва мошин дар 
кишварњои њамсоя ўро ба ин андеша водор мекард, ки чаро 
кишвараш аз корвони пешрафти ин њама навгонињо аќиб 
мондааст ва беихтиёр нидо мекунад, ки љавонони мењанаш 
чаро ба сўи эљод ва офаринишу ибтикор ва навоварї 
рањнамої карда намешаванд. Масалан: 

 Ало, бархез, аз хоби љањолат зуд аз бистар, 
 Кушо чашми тахайюл, санъати њамсояро бингар. 

 Набошад зодаи Љопону Љарман аз ту афзунтар, 
 Љањоне комёб аз илму ту дар фикри гову хар. 
 Гарат номус аз тайёраву мутар намебошад, 
 Туро гоњи дуое аз ману модар намебошад. 
Кишваре, ки мардуми мењнаткаш ва сарватњои њангуфти 

зеризаминї, таърихи куњану фарњанги пурбору ѓанї дорад, 
чаро бо деви фалокати эњтиёљ даст ба гиребон аст? Ў ба 
мардум, хоса ба љавонон ва равшанфикрон хитоб мекунад:  

Мавсими шодї бувад, ай дўстон, шодї кунед,  
Чу ватанхоњон хаёли фикри ободї кунед. 
То ба кай шогирди мардум худ устодї кунед, 
Конњои лољуварду лаъл андар хоки мост. 
Нуќра то ёќуту гавњар дар замини поки мост. 

Ориф гоње, ки хоким ва волие ќадами андаке дар љињати 
ободонї ва рафъи мушкилоти мардум менињод, ба тањсинаш 
мепардозад, вале сарвареро, ки адолату раиятнавозиро 
фаромўш месозад ва дасти љафо ба љону моли мардум дароз 
мекунад, мавриди сарзаниш ќарор медињад. Мусаддаси 
маъруфи ў тањти унвони «Рўзи Чайоб сахт парешону дарњам 
аст» намунаи хуби ин иддаост. Вай масъулони мардумро ба 
хидматгузории дилсўзона, бедорї, таъмини адолату 
накўкорї даъват менамояд ва онњоро огоњ месозад, ки: 

 Нигањбонро агар дар дида хоб аст, 
 Басе гургу даранда комёб аст. 
 Агар чўпон бароњат хоб кардї, 
 Равони гургро шодоб кардї. 
 Ба ѓафлат посбон бар хоб барбуд, 
 Шавад арвоњи дурди мурда хушнуд.       
 Чаманро обу ранг аз боѓбон аст, 
 Набошад боѓбон гулшан хазон аст. 

Ориф мисли дилхоњ ватандор ба зодгоњаш Чайоб 
муњаббат дорад. Ў аз хушињои Чайоб шодмон мегардад ва аз 
ѓамњои он андўњгин. Орзу мекунад, ки Чайобаш обод ва 
мардумаш осуда бошад. Дар шањр ва зодгоњаш мењру 
муњаббат, адолат ва бародарї њукмфармо гардад:  

Нишон љўї агар зоњид зи љаннат, 
Фазои ишратангези Чайоб аст.  

Ва ё  дар ситоиши Тахнобод мегуянд : 
Най – най чаману назора бар гул бошад, 
Маъшуќаи  маст љаъди кокул бошад. 
Гар кисаи шавќ пур бувад аз дари айш, 
Тахнободам фузун зи Кобул бошад. 

Ориф Рустоќро, ки бо Чайоб шарики ѓаму шодї ва  дорои 
таъриху фарњанг аст, баробари Чайоб дўст медорад ва 
забони гуфтор бар васфаш мекушояд: 

Рустоќ , куљо ман  аз ту дилканда шавам,  
Кай дар Ќатаѓан бо лаби пурханда шавам,  
Дар хонаи гўр агар ба ёдам ої,  
Фарёд зи дил барораму зинда шавам. 

Ориф дар шеъраш аз мавзеъњои ин сўйи дарёи Омў - 
Кўлобу Балљувон њамеша бо мењр ва дилсўзї ёд мекунад. 
Шоир дар ѓазали «Шўхе, ки аз карашма дилам об мекунад, 
Аз њад зиёд карашмаву мењроб мекунад…» зулму ситами 
маъшуќаро ба љабру љафои ба сари мардуми Кўлоб овардаи 
болшевикон монанд кардааст:  

Зулму љафову љавру ситам кард дар њаќам, 
Он сон ки балшевик ба Кўлоб мекунад. 
                                                                (Ҳамон љо,с.115)    

Дар ѓазали «Сураткашон, ки сурати рўят кашидаанд, Чун 
сурати ту сурати дигар надидаанд…» аз мавзеи Балљувон ёд 
мекунад: 

Аз юмни давлати ту раоёи Балљувон, 
Дар мањди амну офияте  орамидаанд.         
                                                                 (Ҳамон љо, с.120) 

Гумон меравад, ки Ориф ин ѓазалро њангоми истиќомат 
дар Балљувон эљод намуда, ба њокими онљо бахшидааст:  

Дар зиндагонї љомаи иќбол дар азал, 
Бар ќоматат либоси њукумат буридаанд.  
                                                                 (Ҳамон љо, с.120) 

Ҳамчунин дар идомаи ин ѓазал Ориф аз шатранљбози 
машњури кўлобї – Ҳољї Хайём ёдовар мешавад, ки гўё 
мамдўњаш дар шатранљбозї аз мавсуф бартарї дорад: 

Аспу руху пиёда агар љилвагар кунї,  
Ҳољї Хайём бо руху ранги паридаанд. 
                                                             (Ҳамон љо, с.120) 

Шоир баробари ситоиши падидањои неки њаёт аз 
нољурињои зишти иљтимої накўњиш мекунад. Махсусан 
ришваситонї ва фоидаљўиро сахт мазаммат намуда, онро 
мўриёнае бар пайкари адлу дод ва пешрафт медонад: 

Хомўш бош, магў њарф ба бешу ками Ориф, 
Зи хавфи ришваситонон бикаш ќалами Ориф. 
Мабод ба ту расад аз замона ѓами Ориф, 
Надорї як сари мў тоќати ситами Ориф. 
Њамеша ришваситон золиму ситамгор аст, 
Аз ў Худои кариму расул безор аст. 

Ориф боварї дорад, ки баъди сараш танњо мањсули хомаи 
шањдрезаш ба мерос мемонад: 

Зи баъди Орифи мањљур нусхаи чанде, 
Ќасидаву суханаш ёдгор мемонад. 

Оид ба шарњи зиндагиномаи Ориф маќолањои зиёд аз 
љониби адибон ва муњаќќиќони Афѓонистон нигошта 
шудааст, ки онњо дар маљаллањо ва љаридањои ин кишвар ба 
чоп расидаанд. Дар миёни ин навиштањо таълифоти 
Љамшеди Шуълафайзи Чайобї шоири тавонманд, муаррих, 
рўзноманигори собиќадор , ки аз дўстони наздик ва љонию 
њамсуњбати шоир дар Чайоб, Хонаобод ва Баѓлон буд, 
ќимати баланди илмї дорад, зеро шарњи њоли Орифро касе 
аз Љамшеди Шуълафайз дида, хубтару даќиќтар намедонист. 

Маќолаи Муњаммад Иброњими Чайобї низ бо номи 
«Овое аз чоњсори  узлати таърихї», ки ба њайси муќаддимаи 
«Девони  Орифи Чайобї» хизмат кардааст, дар истинод ба 
нигоштаи мавсуф рўйи кор омадааст. Воќеан, рисолаи 
бистсањифагии Љамшеди Шўълафайзи Чайобї бо хоњиши 
Ѓулом Њабиб Навої – мудири рўзномаи «Бадахшон» таълиф 
шудааст . 

Аксари муњаќиќон мўътаќиди онанд, ки зиндагиномаи 
Орифро аз варои сурудањо ва чакомањои  ў бояд љуст, ки оид 
ба ин масъала пажуњишњои марњум Абдулњакими 
Валаволаљї дар «Чароѓи анљуман», Мир Сайид 
Абдулкарими Њусайнї дар «Бањори Бадахшон», 
Шоњабдуллоњи Ямаки Бадахшї  дар «Армуѓони Бадахшон», 
Насруллоњи  Рустоќї дар љаридаи «Иттињод» ва рўзномаи 
«Бадахшон», Мавлоно Холмуњаммади Хаста дар 
«Муосирини суханвар ва ёде аз рафтагон» ва маќолаи 
Айнуддини Наср дар маљаллаи «Адаб» - нашрияи  
Донишкадаи  адабии Донишгоњи Кобул ќобили ёдоварист . 

Ориф мадњро на барои таърифу тавсифи осмонии 
сардамдорони замон, балки чун василае аз бањри баёни 
дардњо ва нобасомонињои хеш сурудааст. Ориф дар 
мадњияњояш шикоятро њам аз њадди эътидол намегузаронад. 
Ў ба Ќатаѓан хитоб намуда, аз озорњои чун хор дар љигар, аз 
набудани сояи оромї дар пойдевораш, аз тангии маљрои 
гулў, аз беморие, ки муњтољи њаким аст, аз набудани 
телефон, роњ, мошин, осори фарњанг ва садњо мушкилоти 
дигар сухан мегўяд ва мамдўњашро ба харобињои Ватан 
мутаваљљењ месозад. Шоир мегўяд: 

 Лутфи султон менамояд, марњами доѓи Ватан, 
 Файзи борон аз замини хушк рўёнад суман. 

Орифро зиндагї дар тўли сї соли фаќириву тињидастї 
пуртоќат ва ќаноатпеша сохта буд. Ў аз надоштани хўрока, 
аз сармои сахти зимистон ва дигар мушкилоти зиндагї ба 
хубї огоњ аст, вале ба њељ ваљњ аз зиндагї дилмонда 
намешавад, ба ояндаи дурахшон бо чашми умед менигарад, 
имони росих ва устувори Парвардигорро сипос ба љо меорад 
ва аз њама муњимаш хеле ќаноатпеша аст: 

 Пушти зонуи ќаноат зиндагонї мекунам, 
 Мерасад бар чарх аз њимматбаландї пояам. 

Ориф дар васфи бањор ва зебогињои он, тасвири бўйи 
мушкбези гулу майсањои навдамида хеле моњирона сухан 
мегўяд: 

Имрўз њамрикоб, ки омад насими субњ, 
Сањро шуда чун таблаи аттор мушкбор. 

 Дар ќасидаи зерин як гўшаи табиатро, ки бањор онро 
наќќошї кардааст, хеле табиї ва бо мањорати олии шоирона 
ба ќалам додааст: 

Арѓувон гўї ба хуни духтари раз шуста рўй, 
Бо нињоли боѓи хулд оварда аз ёќут бор. 
Мављи шабнам нест, балки боѓубор аз нозукї  
Баста аз иќди сурайё гўши гулро гўшвор. 
Настаран болиду гул бишкуфту булбул наѓма кард, 
Чашми наргис дар тамошо монд њайратинтизор. 
Шўълаи рухсораи гул он ќадар шуд нурпош, 
Оташи Зардушт рушан сохт аз њар шохсор. 

Њаљвиёти Ориф низ бо мањорату тавонмандии баланди 
шоирона суруда шудаанд. Вай дар айни зарофат ва 
ширинкорї одоби суханвариро њамеша нигоњ медорад. 
Масалан, дар мухаммаси зерин мегўяд: 

Дорам њикояте ба шумо аз љафои ишќ, 
Аз як-ду-се фалакзадаи бенавои ишќ. 
Рўзи фидоиёни тариќи вафои ишќ , 
Шайдои ишќу бандаи ишќу гадои ишќ, 
Якрўяю якљињат њама дар кўчарои ишќ. 

Ориф дар як байти мадњияаш ба Неъматуллохони 
Сомонии Шерхони ноибулњукума суруда: 

 Бо фаршу зарфи давлат агар хоља мањрам аст, 
 Филвоќиа њикояти хуршеду шабнам аст. 

Шоир дар баробари ќасида ва мухаммасњои ба шарафи 
рўзњои шодї чун арўсињо, милањо ва идњо сурудааш, ба 
муносибати фавти ашхоси фарњехтаи мењан ва дўстони 
ќаринаш марсияњои баландмазмун низ гуфтааст. Дар 
марсияе, ки ба муносибати вафоти духтари љавонмарги 
њокими ваќти Чайоб месарояд, ѓаму андўњи азими падару 
модари номуроду дањанталхро бо тавоноии беназираш 
инъикос месозад:   

Модар аз њаљри ту дар оташи ѓам месўзад, 
Падар аз ёди ту бо пайкари хам месўзад. 

Хоњар аз доѓи ту бо оњу алам месўзад, 
Хешу аќвом зи фавти ту ба њам месўзад. 
То ту рафтї, њама дар нолаву дар мотам шуд, 
Нахли шодобии ањбоб ба њар љо хам шуд. 

Ориф сурудањои ошиќонаву баёни њунармандонаи 
фаровон дорад, «магар ашъори аз ин дастро њамвора бо 
матолиби сўзманде омехтааст, ки њадаф аз он баёни андарзи 
боинтиќоди бо шарњи достонию бо маќосиди дигаре будааст 
(Муќаддима ба «девони Орифи Чайобї» Лањур, 1373 
хуршедї, с.22). 

Хусусияти дигари ашъори Ориф аз он иборат аст, ки 
шоир бисёр адибона ва муваффаќона истилоњот ва вожањои 
мардумї, русуму анъанањои фолклори мањаллиро дар либоси 
шеър ѓунљонида тавонистааст: 

Аз хунук гуфтї, ки мебарад, ѓалат бурдї гумон,  
Оташе дар пумба дорад љелаки яктораам.  

Ё ки: 
Нињода бар сараш заррин араќчин, 
Ки то бошад аз ў наззора гулчин. 

Ё ки: 
Шањриё, лоф мазан маскаи ќишлоќ куљост, 
Кулчаи нозуку мангилчаи ќаймоќ куљост. 

 Ашъори Ориф њамвора бо дарназардошти расму русуми 
аљдодї, фарњанг, анъанањо ва зиндагии мардумаш эљод 
шудааст, зеро шоир ба муќаддасоти мардумї арљ мегузорад, 
меболад ва суханашро бо он рабт медињад. Ашъори шоир 
лабрези тасвири рўзгори мардуми одї ва баёни вижагињои 
анъанавї ва иљтимоии онњост. Тасвири маросими 
сартарошон дар арўсињо, сурудани шеърњо ба шарафи 
арўсии дўстон, шарњи милањои наврўзї ва бањорї, шинохту 
парвариши асп, ёде аз бузкашињо ва дањњо намунаи дигар 
шеърњо ба назари хонанда ўро чун рассоме љилвагар 
месозанд, ки зиндагии мардум ва муњити иљтимоияшро ба 
чирадастї тасвир месозад. 

Ориф дар ќиссапардозї ва баёни достон низ хеле тавоно 
ва муваффаќ аст. Маснавињои «Моњи рустоќї», «Ошўби 

даврон», «Аспи  Шоњљон» ва ѓайра гувоњанд, ки шоир аз 
ўњдаи тасвири сањнањо ва љузъиёти достонї ба хубї 
баромадааст. Ориф бар вазни «Шоњнома»-и Фирдавсї 
«Фараснома»-њо гуфта, ба муносибати љунбиши Лаќай 
маснавї низ сурудааст. Њамчунин Ориф ѓазалњои шоирони 
зиёдеро мухаммас бастааст.  

Ориф чун пањлавонони ќавипанља дар кулли майдонњои 
суханварї зўрозмої намуда, мањорату тавонмандии худро 
исбот кардааст. 

Мероси адабии то кунун бадастомадаи Ориф таќрибан аз 
400  ѓазал, 56 ќасида, маснавињо, мусамматњо, рубоињо ва 
мустазодњо иборат аст.  

Хулоса, Чайоб шахсияти чун Ориф тавоно ва шоире чун ў 
соњибэљозро ёд надорад. Ориф инро дарк намуда , дар як 
мухаммаси худ мегўяд: 

Чайоб имрўз бар килки сухангўи ту менозад… 
Хамчунин Ориф њаќ дошт, ки аз истеъдоди шоирї ва 

мањсули хомаи шањдрезаш ифтихор намояд. Чунончи, дар 
ќасидае мегўяд: 

Гар ин ќасида барад бод љониби Ирон, 
Зи рашки нола барояд зи гўр Ќоонї. 
Нињад ба дидаи таслим Унсурї ангушт, 
Ба тавќи бандагї ояд Шуљоъи Кирмонї. 

Бо вуљуди истеъдоди баланди фитрї матоъи шоир 
бехаридор аст. Ба ў ва ў барин шоирони ќодирсухан касе 
мутаваљљењ нест, фарёдњо ва паёмњои арзишмандашро гўши 
суханшунаве нест, ки шунавад, дидаи эътиборе нест, ки 
бинад. Бинобар ин шоир гоњо аз оламу одам ноумед 
мешавад, вуљудашро яъс фаро мегирад: 

Матои суханро харидор нест,   
Вагарна сухандон яќин хор нест. 
Љањон љумла дар шўру ѓавѓо шуд, 
Суханро агар ќимате во шуд. 

Аммо Ориф – шоири миллии Тахористон мањбуби дилњои 
мардуми одї гардид ва инак, ќариб 60 сол аз фавти Ориф 
мегузарад, вале мардуми Чайоб, Рустоќ, Тахор ва 

Бадахшону дигар гўшањои Афѓонистон аз Орифу шеъри 
дилнишини ў ёд мекунанд, навозандагону овозхонони 
мањаллї ашъори ўро бо оњанги дилчаспу марѓуб дар тўю сур 
мехонанд. 

Ориф бањори соли 1322 хуршедї ( 1944 мелодї ) бемор 
мешавад ва дар рўзи паљшанбе 15 –уми моњи саратон вафот 
мекунад. Љасади  шоир дар сањни боѓи шахсии ў, ки дар сари 
роњи Тахнобод ва Чайоб воќеъ аст, гўронида шудааст. Ориф 
гўё инро медонист, ки пешгўї карда буд: 

Месўзам њамчу лола ба атрофи доѓи хеш, 
Парвонае ба зовияи бечароѓи хеш. 
Гумгаштаи худам, зи кї пурсам суроѓи хеш, 
Уфтодаам ба гўшаяки кунљи боѓи хеш. 

Дўстону њаммаслаконаш дар марги шоир марсияњои 
љонгудоз гуфтаанд, ки бењтарини онњо «Нолам» ном 
марсияи Мавлоно Сайид Хайруддин мањсуб мегардад: 

Эй ќалам, лахтї, биё, бо чун мане њамроз бош, 
Бо навои ин дили ѓамдида њамовоз бош . 
Њарчи мегўяд дили тангам, даме дамсоз бош, 
Мурѓи табъашро дар ин ѓамхона њампарвоз бош… 

                                                                (Њамон љо, с.26) 
Мавлоно Сайид Хайруддин истеъдоди нотакрори Орифро 

чунин тавсиф кардааст: 
Дар гулистони сухан рашки каломи Анварї, 
Дар балоѓат аз Низомї бурда гўйи бартарї. 
Унсуриро кай расад бо ў маќоми чокарї, 
Табъи тезаш карда бо донои тўсї њамсарї. 

      ( Њамон љо, с. 27) 
Дар охири марсия мавсуф моддаи таърихи вафоти 

Орифро низ зикр кардааст: 
Соли таърихи вафоташро хирад гуфто чунин:  
Рўзи панљшанбе зи саратон 15он нозанин  
Давраи шамсї њазору сесаду бисту ду ( 1322) 
Ориф аз дунёи фонї сўйи уќбо рў намуд. 

ТАВСИФИ ОБ ЊАМЧУН МАНБАИ ЊАЁТ ДАР 
ЭЉОДИЁТИ МИРЗО ТУРСУНЗОДА 

 

Ўст, ки аз осмон бароятон борон нозил кард. Аз он менўшед 
ва бад он гиёњ мерўяд ва чорпоёнро мечаронад. Парњезгорон 
дар љои амне њастанд, дар боѓњову чашмасорњо. 

                                                                          (Аз «Ќуръон») 

 

Мирзо Турсунзода дар ашъораш обро чун мояи 
зиндагонии инсон ва манбаи њаёт дар мавридњои гуногун 
тасвир намудааст. Ў, ки дар сохтмонњои азими давр-канали 
калони Фарѓона ва канали Њисор чун љамоатчии фаъол 
иштирок дошт (2,11), ба ќадри њар ќатра оби ошомиданї 
мерасид, бо чї ќадар мењнату зањмати дандоншикан кандани 
љўй ва баровардани обро хуб дарк мекард, азоби беобї 
кашидани баъзе мавзеъњои ттољикнишинро бо чашми сар 
дида буд. Дар иртибот бо ин шеъри «Омад канал» мањсули 
њамин сафарњои эљодии шоир аст. Адиб аз омадани оби 
канали Њисор мехоњад аз њама пеш ба мардум хушхабар 
расонад, онњоро огоњ созад, табрик намояд, њушдор дињад, 
ки баъд аз ин онњо лабташна нестанд: 

Эй сабо, аз мо расон бар дўстон, омад канал, 
Њам хабар кун наварўси бўстон, омад канал. 
Рав, ба њар як дар садо кун ташнагони обро, 
Бо таманно бўса зан аз рўяшон, омад канал. 
Муждаи нав мерасад бар Ватан, бархез халќи он, 
Бо лаби пурханда њар пиру љавон: омад канал! (3,24) 

Барои шоир об, ки манбаи он куњ аст, хеле муътабар 
мебошад. М.Турсунзода дар шеъри «Силсилаи куњи Њисор» 
дилбастагии худро ба куњсори зодгоњаш басо хуб ифода 
кардааст (1,44) ва манбаи об будани ин силсилакуњњои 
Њисорро таъкид ба таъкид ба мардум гўшзад менамояд: 

Баѓали куњи Њисор аст тамошогоњи мо, 
Манзилу мањфили мо, бистари мо, љогањи мо. 
Чашмањояш дами љўшидану фаввора задан, 
Гашта монанд ба оњанги дили огоњи мо… 
Симу зар, сурмаву симоб дињад куњи Њисор, 

Ташнагонро шабу рўз об дињад куњи Њисор. 
Чорзону зада дар майкада чун пири муѓон, 
Љоми саршори майи ноб дињад куњи Њисор.  (4, 125) 

Дар манзумаи «Водии Њисор» (1940) тибќи тасвири 
М.Турсунзода баробари ташаккули камолоти шоир њамчун 
як нафар фарзанди арљманди ин диёр оби љўйбори Њисор 
низ чун як њаманафас, њамнишин ва њамрадифи шоираш 
садояшро ба овои дили ў љўр месозад: 

Њосилоташ чун фаровон аст, 
Ки аз он оби бањр њайрон аст. 
Шар-шари љўйбори Њисор, 
Вазишу гардиши насими бањор. 
Ба ситамдидагони Шарќи асир, 
Мекунад ин њаётро тасвир.         (4,31) 

Шоир ѓарќи зебоию нафосат ва табиати дилангезу 
руњнавози куњистон гардида, њисси тафохури бепоёни ў боло 
мегирад. Махсусан «Рўди куњї» (1959) дар тасвироти 
Турсунзода басе зебою зинда ва чу ашъори ў руњнавоз аст: 

Нишастам дар лаби дарёи куњї, 
Ба худ ман ёфтам маъвои куњї. 
Сараш бар санг мезад рўди куњї, 
Ба доман чанг мезад рўди куњї. 
Ба мисли шири нављўшидае буд, 
Палангу бабри хуннўшидае буд. 
Дара аз ѓуриши обаш садо дод, 
Насимаш руњро, љонро ѓизо дод… 
Чароѓи хонаи моро фурўзї, 
Лаби чоки биёбонро ту дўзї…     (4,80) 

М.Турсунзода чун мўниси дерин бо рўди куњї гуфтугў 
менамояд. Дар «Таронаи рўд» (1968) чун як фарди ватандор 
садои ќалбашро бо рўдњои диёраш љўр месозад, рўдро 
наззора менамояд, аз садои форами он нашъаю нишот 
мебардорад: 

Рўди куњї, ту сарої ба њавои дили ман, 
Љўр созї нафасатро ба садои дили ман. 
Шўр дар сина нињон раќскунон мегузарї, 

Огањ астї магар аз дарду давои дили ман? 
Ту њамон чашма, ки љўшидаву фаввора шудї, 
Ашки шаффофтарини љигари хора шудї, 
Чашма дар куњ будї, љўй шудї, рўд шудї, 
Нури чашмони ману дидаи наззора шудї.   (4,22) 

Барои шоир рўди нуќрагини зодгоњаш чун хотираи 
дурахшони модари бузургвораш азиз аст: 

Дўст дорам, модарам, бо ёди ту ќишлоќро, 
Рўдњои нуќрагину нилгун офоќро… 

                      (Шеъри «Модарам», 4, 107) 
Мењри чашмасорони диёр баробари мењри Ватан дар дили 

шоир маъво гирифтааст. Дар шеъри «Бозгашт» ў чун як 
ватандор на танњо муштоќи диёр, балки њумории оби зулоли 
чашмањои Ватан гардидани худро низ таъкид кардааст: 

Чун нињодам пойи худ бар сари хоки Ватан, 
Борњо бўсидам аз рухсораи поки Ватан, 
Муддате будам  агарчи дур, аммо ёди он, 
Мевазонидам ба сар боди фарањноки Ватан. 
Хешро мебинам акнун боз дар оѓўши ў, 
Боз мехонам суруди тозае дар гўши ў. 
Боз мегирам нафас ман аз њавои беѓубор, 
Боз менўшам ман об аз чашмаи пурљўши ў. 

Њатто овои рўдњои Ватан аз он сўи уќёнус њам пайваста 
дар гўшњои шоир садо медињад, руњу љони ўро навозиш 
мекунад: 

Ватан, дар њар куљо омад ба сар форам њавои ту, 
Ман аз он сўи уќёнус бишнидам садои ту. 
Агарчи дар миёни тўфону мављи бањрњо будам, 
Вале омад ба гўши ман садои рўдњои ту. 

                             (Шеъри «Ватан»; 4,105) 
Ин маънї дар шеър шеъри «Ситора наздик» (1965) низ 

хеле љаззоб ба гўш мерасад. Шоир садои рўди куњиро ба 
фарёди кабки дарї ташбењ дода, аз овои руњбахши он 
ќалбаш ба хурўш меояд: 

Фарёди рўди куњї њар дам ба гўш омад, 
Чун кабки куњсорон дил дар хурўш омад. 

Гуфтам, ки бода нўшам, пўшида бода нўшам, 
Дар пайравиам аз куњ овози «нўш» омад.      (4,104) 

Дар шеъри «Инсон ва куњ» (1967) шоир тољики 
куњистониро, ки њамнишину дилќарини куњ аст, ба рўд 
монанд кардааст, чунки ў низ дарёдил аст: 

Зистї чун рўди ноором дар оѓўши куњ, 
Омад овозат ба гўщ аз синаи хомўши куњ… 
Рашк мебурдї, ки аз як љўй њосил мешавад, 
Љўй ба дарёњои шўрангез дохил мешавад.        (4,109) 

Шеъри «Рўди ман» (1971) мањсули эљоди солњои охири 
њаёти М.Турсунзода аст. Шоир боз ба рўди айёми љавониаш 
рў оварда, ба ў роз мегўяд. Бо гузашти солњо дўсти рўд-шоир 
М.Турсунзода аз як љавони навхат ба мўйсафеди нуроние 
бадал гардид, вале рўди шоир њамон аст, ки њамон, бо як 
маром љорист: 

Рўди ман, олам дигар шуд, ту њамон астї, њамон, 
Сарзаминат пурсамар шуд, ту њамон астї, њамон. 
Даври ман даври њунар шуд, ту њамон астї, њамон, 
Дидаю дил пуршарар шуд, ту њамон астї, њамон. 

Аз њама муњимтараш рўд симои худро дигар накардааст: 
Хамон хел соф, дилкаш ва шаффоф боќї мондааст: 

Осмон дар синаи ту аксандозї кунад, 
Бо љамоли ту ситора шўхию бозї кунад. 
Оламеро њусни ту аз хештан розї кунад, 
Моњи гардун дар дили шаб гарданафрозї кунад.  4,126) 

Њатто шухию бозї, даву часапаш низ њамон хел боќї 
мондааст: метапад, медавад, мељањад, сар ба санг мезанад, 
фарёд мекашад: 

Медавї дар куњсору сар ба сангон мезанї, 
Уштури мастї магар, њар сўй љавлон мезанї? 
Даст ба сар мўхарошон, рўхарошон мезанї, 
Ќатрањои сардро бар кўњсорон мезанї.  (4,126) 

Нињоят, шоир обро чун эъљози эзидї аз дами шамшер 
бурротар, аз ашки чашми тифл софтар, аз хуршед рўшантар, 
аз бод тундтар ва аз нахчир њам чаќќонтар донистааст: 

Дидаам аз сабзањо хуррам бувад оѓўши ту, 
Кабкњо хонанд форам рўзу шаб дар гўши ту. 
Кас намедонад, ки чандин аср љорї гаштаанд, 
Обњо аз чашмасори синаи хомўши ту.              (4,48) 

Шоир аз тамошои куњсорон ба ваљд омада, шаршараро, 
ки аз шўхањои куњњо рў ба поён мељањад, тори гесўи 
муннаќаши куњсорон ва њусни зебои табиат номидааст: 

Њусни зебои табиат зиннати рўи ту шуд, 
Шаршара дар шўхањоят тори гесўи ту шуд.  (4,48) 

Дар шеъри «Обхез» (1951) М.Турсунзода ба тариќи умумї 
оид ба манбаи оби ошомиданї будани Тољикистон 
хонандаро њушдор медињад: 

Кишвари тољик дорад куњњои сарбаланд,  
Обњои шўх дорад, чашмањои дилписанд.        (4,66) 

Сипас, инони суханро љониби пиряхњо, ки манбаи обанд, 
мегардонад. Таъкид менамояд, ки манбаи оби дарёњои 
Вахшу Панљ, Кофарнињону Ому мањз њамин пиряхњо буда, 
боиси зиндагонї ва муљиби ифтихори моанд: 

Рўдњои љорї аз њар як дара кафк бар дањон, 
Мељањад аз санг бар санге хурўшон, сарфишон. 
Аз сари Помир то куњи Харангони Њисор, 
Сўи водї мефиристонанд дарё бешумор. 
Вахш сўи Панљи шуњратнок ояд лаб зада, 
Аз бараш Кофарнињон, дарёи Омў гап зада. 
Тољикон нозанд аз ин гуна дарёњои худ, 
Аз мусаффо обњои кишвари зебои худ.       (4.66) 

М.Турсунзода дар аксарияти шеърњояш ба васфи обњои 
равону љонбахш аќаллан байте гуфтааст: 

Асрњо софии оби љўйи мо, 
Мекунад њайрон рухи оинаро. 
                                                  («Ёдгори беназир», 4,25) 

                          *** 
Даруни синаат чун Панљи пурљўш, 
Танатро лолањо бинмуда гулпўш. 
                                                («Ба куњсори тољик», 4,26) 

                                *** 

Бадахшон, сарзамини куњсорї, 
Чї хушбоду њавову обшорї. 
                                                     («Бадахшон», 4,54) 

Чї тавре, ки М.Турсунзода аз як дењотибачаи ќаратоѓї то 
ба дараљаи ходими намоёни давлатї сабзид, чашма ва рўди 
шоир низ тадриљан ба дарёи пуртуѓён мубаддал гардидаанд, 
ба дарё, ки аз дили пойтахти Тољикистон равон аст. Дар 
шеъри «Дарёи Душанбе» дилбастагии шоир нисбат ба ин 
дарё хеле самимї ќаламдод шудааст: 

Дар соњили он манзили ман љой гирифтаст, 
Як боѓу чаманзор саропой гирифтаст. 
То оби Душанбе шуда њамсояи наздик, 
Љо аз љигари мамлакати бой гирифтаст… 
Монанди мани шоири дилдодаи ин об, 
Дар рўйи љањон боз дигар кист муќимї? 

М.Турсунзода дар шеъри «Мурољиат» (1952) таъкид 
менамояд, ки мањз оби чашмасорони тољик, ки ба дарёњои 
пурталотуми Панљу Ому табдил меёбанд, на танњо 
сарзамини Тољикистонро, балки дашти Ќароќуми 
Ўзбекистонро низ ба гулбоѓи зебое бадал сохтаанд: 

Ту медонї, ки оби чашмасорон, 
Равад аз ќуллањои куњсорон. 
Гање раќсидаву гоње суруда, 
Ба сўи Панљу Омуи хурўшон. 
Равон Омуст аз сарњадди тољик, 
Ба боѓи кишвари зебои ўзбек. 
Барои фатњи фардои Ќароќум, 
Барад њар мављи Ому муждаи нек.         (4,75) 

М.Турсунзода на танњо рўду дарёњои Тољикистон, балки 
обњои дигар кишварњоро низ тараннум менамояд. Ў анъанаи 
адибони класикии форсу тољик-Абўабдуллои Рўдакї, Аттор, 
Мавлавии Румї, Њофизу Камол ва дигаронро оид ба васфи 
Љўйи Мўлиён, Даљлаву Љайњун, Рукнобод ва ѓайра идома 
дода, махсусан ба тавсифи рўдњои Нилу Ганг чун обњои 
диёраш боњарорат сухан мегўяд, ки каломаш дилпазир ва 
нигоштањояш шоёни таќдир аст: 

Гуш кардам Шарќро, њам Нилро, њам Гангро 
Нармдил хоку замину пурталотум сангро.      (4,274) 

Махсусан дар силсилаи ашъори њиндустонии 
М.Турсунзода васфи об фаровон дучор меояд. Барои шоир 
дар кишвари Бангола хусусан обњои равону софаш бењтарин 
боигарист: 

Њељ шунидї ту, ки дар офтоб, 
Об чу симоб хўрад печутоб?... 
Об равад таг-таги яхњои пир, 
Мисли љавоњир зи дили њар адир. 

                                   («Мењмони маѓрибї», 4,173) 
 М.Турсунзода дар шеъри «Рўди Ганг» бо ин рўди 

муќаддас чун чашмасорону рўдхонањои диёраш суњбат 
меорояд, сабаби ќашоќии мардуми Њиндустон ва истилои 
аљнабиёнро аз ў пурсон мешавад. Нињоят, ба рўд чун дўсти 
холис маслињати бародарона медињад: 

Њарчи бошад, бузург рўд астї, 
Њиссаи бањри бењудуд астї, 
Рўдворона зиндагонї кун, 
Љўш зан, љўш зан, љавонї кун!                       (4, 173) 

Дар достони «Духтари муќаддас» (1955) ба овардани 
мисраи: 

  «…Рўди Ганга ошиќи хокистарам» 
Аз муќаддас будани ин об њушдор медињад, вале ин ќазия 

дар достони «Аз Ганг то Кремл» (1969-1970) тавсеа меёбад. 
«Рўди Ганг-оњуи рамидаи куњ, 
Дењрадун-синаи даридаи куњ»                       (4,297) 

-гўён бори дигар пардаи розро аз рўи ин рўд мебардорад: 
Ганги пурмављ устухон шўяд, 
Моњии гурусна ѓизо љўяд.                                (4,296) 

Дар достони «Аз Ганг то Кремл» низ шоир њини тасвири 
манзарањои Њиндустон пеш аз њама обњои онро ёдоварї 
кардааст: 

 
Гарчи њастанд бешањо хомўш, 
Лек дарёву чашмањо пурљўш. 

Шаршари рўдхонаи куњсор, 
Мерасад чун садои мусиќор.                          (4,300) 

М.Турсунзода дар достони «Садои Осиё» (1956) аз рўди 
Нил ва муќаддасоти он хабар медињад. Агар Абдулќосим 
Фирдавсї: 

«Куљо рўз дорад ба њаштод пил, 
Бибандад, чу хоњад, рањи рўди Нил».          (5,854) 

гўён аз рўди Нил ёдовар шуда бошад, М.Турсунзода 
Нилро чун рўди бузурги Миср, чун оби љонбахши мардуми 
ин диёр мадњу ситоиш мекунад,сабабњои дилбастагии 
мардумро ба ин рўд мекушояд: 

Осиё гўяд сухан аз печутоби рўди Нил, 
Аз булўрин ќатрањои сард-оби рўди Нил. 
Рўди Нил ояд ба хоки Миср аз роњи дароз, 
Реги сањро рў нињад бар Нил бо аљзу ниёз. 
Бо хати хоно навиштанд аз замонњои ќадим, 
Ташнагон дар санги хоро мадњи дарёи азим: 
«Нил агар саршор бошад, лаб занад, љўшад, дамад, 
Ризќи фаллоњон фаровон, бањрашон ояд мадад. 
Нил агар хоњад, ба њар кас медињад љоњу љалол», 
Мисриёнро зистан бе Нил ин амри мањол! 
Мардуми ин сарзамин дар рўзи мотам, рўзи тўй, 
Мекунад бо мењрубон рўди бузургаш гуфтугўй. 
Модарон оранд тифлонро ба назди оби рўд, 
Бо таваллову тазарруъ, бо салому бо суљуд. 
Орзу доранд, ки фарзандашон монанди Нил, 
То абад пурљўш бошад, арљманду софдил.      (4,274). 

Шоир ба садои рўдњои Гангу Нил гўш дода, рўди хурди 
дањааш аз лавњи хотираш мегузарад, ба ёди дањааш, ки як 
пораи Тољикистон азиз аст, дилаш гум мезанад: 

Гўш кардам…Вазиши рўди равон омад ба ёд, 
Дењи ман дар Њисори шодмон омад ба ёд. 
Ќуллањои барфпўши куњсоронаш ба ёд, 
Чашмањои нуќрамонанди куњсоронаш ба ёд. 
Рўди ќишлоќи ман аз оњу сабуктар меравад, 
Дар шаби мањтоб сина пур зи ахтар меравад… 

Рўди хурди дењаи ман љастухезе мекунад, 
Осмони Тољикистон рангрезї мекунад…, 
Рўди хурди дењаи ман рўди пуршўр аст, шўр, 
Бо садои рўдњои Осиё љўр аст, љўр…          (4, 275). 

Хулоса, об њамчун яке аз гуворотарин муќаддасоти 
заминї барои М.Турсунзода манбаи илњоми бепоён ва 
василаи шукргузории шоир ба обу хоки Тољикистон аст. 

БА Ў ЗИНДАГЇ КАРД    МОИНДАРЇ…    

                                     

Он љо ки гул аст, неши хор аст он љо, 
Дар беша, ки сайд аст, шикор аст он љо. 
Њар гањ ки ба боѓ сангборон бинї, 
Медон, ки нахли мевадор аст он љо. 
                                             Ѓафур Мулло 

 

 Чанд сол ќабл њангоме ки асари муњаќќиќи  эронї 
Алиризои Ќазва «Хуршедњои гумшуда»-ро мутолиа 
менамудам, дар ќатори дигар шоирони машњури дар замони 
«даступобаста» ному насаби ошно-устоди зиндаёд Ѓафур 
Муллоро низ хондам. Муњаќќиќи эронї дар мундариља љойи 
таваллуд ва вафоти шоирро овардааст, ки сањњењ нест. Шоир 
на дар Муминободи Кўлоб, балки дар дењаи Амринги 
ноњияи Шўрообод ба дунё омадааст. Вафоташ низ на дар 
шањри Ќўрѓонтеппа, балки дар дењаи Виёни ноњияи Бохтар 
иттифоќ афтодааст. 

(Ниг. «Мундариља 12. Ѓафур Мулло (1922, Муминободи 
Кўлоб-1992, Ќўрѓонтеппа»). 

 Дар аввал муаллифи китоб Алиризои Ќазва аз 
рўзгори рукуд ва бозмондагї ёд мекунад, ки адибони 
бедордилро даступобаста намуда буданд: «Рўзгори дароз, ки 
шахсияти Ленин ва Истолин бар сарзамини шўравињо соя 
афканда буд ва дидем,ки дар шикасти ин бутњои сангї, 
Хрушев ва Горбачёв- роњбарони њизби каммунист ва 
давлати Иттињоди Шўравї низ бетаъсир набуданд.Воќеан, 
соли 1991 зилзилае буда,ки охирин бутњои таралеъхўрдаи 
сиёсиро бар замин андохт. Он бутњои сиёсї шикаста шуданд, 
аммо дар фазои адаби он замон њанўз башиддат кеши 
шахсият вуљуд дорад, њанўз хатти як наќди љиддї ва бепарво 
бар осори Турсунзода, Миршакар ва…, ки људо аз 
тавоноињои адабиашон, костињое низ доранд, дар њукми як 
гуноњи кабира мањсуб мешавад!» (с. 21). 

Сипас, муњаќќиќ инони суханро љониби Ѓафур Мулло 
мегардонад ва аз шоири дардкашидаву гумном, аз табъид ва 
танњоию ѓаму ѓурбатњои мавсуф ёдовар мешавад: 

 «Њанўз дар канори номи Њабиб Юсуфї ва  Аминљон 
Шукўњї ва Мирсаид Миршакар наметавон шеъри шоири 
дардкашида ва гумном чун Ѓафур Муллоро овард, њатто 
агар рубоии бо ин зебої дошта бошад: 

         Эй бехирадон, чаро маро санг занед, 
         Бар домани поке, тўњмату чанг занед. 
         Фардо чу садаф маро зи дарё љўянд, 
         Чун доси шикастае Шумо занг занед. 
Оё  як умр табъид ва танњоию ѓурбат барои одаме чун 

Ѓафур Мулло бас набуд? Ин шўњратзадагињо фазои шеъри 
тољикро сиёњ кардааст!  Магар бояд њамеша соњиби китоб ва 
љоизаи давлатї фалон ва бењмадон буд»?  

(Ниг. Алиризои Ќазва. Хуршедњои гумшуда. Осори сад 
шоири тољик аз сад соли ахир.-Тењрон, 1376.-С. 21). 

Ростї, аз мутолиаи мисраъњои шоир сахт мутаассир 
гардидам, зеро ин сатрњоро чил сол пеш аз забони худи 
устод шунида будам. Охир, соли 1972 ваќте ки дар синфи 
њафт мехондам,устод ба ман аз  забон ва  адабиёти тољик 
дарс медод ва њамчунин мо дар њамсоядења мезистем. Борњо 
бо устод пойи пиёда шаш километр роњи байни дењањои   
Яккатуту  Мискинободро паймуда, аз мактаб то ба хона 
мерасидем.Устод гоњо ба њаяљон омада, «Ѓамдидае, ки хонад 
шарњи ѓами Њилолї, Аз хуни дидаи худ рангин кунад 
рисола» гўён  сањифањои ѓамбори рўзгори нобасомони 
хешро вараќгардон менамуд ва љо-љо бо таќозои фикр байте 
ё рубоие аз эљодиёти худ низ ќироат мекард, вале мисраъњои 
болоиро пайваста замзама менамуд.Ин аст,ки то њол ашъори 
устод Ѓафур Мулло вирди забони садњо хатмкардагони 
мактаби миёнаи №11, ноњияи Вахш аст. 

Соли 1992, моњи июн мебоист 70- солагии устод Ѓафур  
Мулло дар миќёси вилояти собиќи Ќўрѓонтеппа таљлил 
мегардид. Бо маќсади сабти рўзгори нобасомони устод ману 
котиби њамонваќтаи иттифоќи нависандагони  вилояти 
собиќи Ќўрѓонтеппа Муњаммадалии Аљамї маслињат 
намуда, рўзи 6-уми июни соли 1992 љониби хонаи  устод 
Ѓафур Мулло таноби роњ кашидем.  Воќеан, мавќеи сукунати 

ман- дењаи Мискинободи ноњияи Вахш, аз  Муњаммадалии 
Аљамї канори шоњроњи Ќўрѓонтеппа - Колхозобод (њоло 
Љалолиддини Румї), аз Ѓафур Мулло сари баландии Ўртабуз 
(дењаи Виёни ноњияи Бохтар) буда, онњо дар масофаи ду 
километр дур аз якдигар воќеъ шуда буданд. Макони 
сукунати М. Аљамї дар мобайн љойгир шуда буд. Мо аксар 
дар њавлии ў дар таги  тути калон љамъ мешудем. Ба 
мањфили мо гоњо устодон Пиримќул Сатторї, Саидљамол 
Зиёї ва Амиршоњи Хатлонї низ ташриф меоварданд. Онњо 
ба ин васила њам њаво мехўрданд ва њам аз ашъори тозаашон 
моро воќиф месохтанд. 

Камина пешакї хостам,ки аз шеърњои дар васфи устод 
Ѓафур Мулло навиштаи дигарон огањї ёбам. Бо ин маќсад 
баъзе китобу рўзномањоро вараќ задам, маљмўањои ашъори 
шоир «Њарфи дил» ва «Шадда»- ро мутолиа намудам. Ба  
ман махсусан мисраи дар васфи устод гуфтаи Исо Рањим-
мухбири махсуси рўзномаи «Љумњурият» («Тољикистони 
советї») дар собиќ вилояти  Ќўрѓонтеппа хуш омад:  

… «Ду абрўи сафеди ту ду байти сабки хатлонї» 
Шоир Муњаммадалии Аљамї низ баъди шиносої ба 

рўзгори нобасомони Ѓафур Мулло сахт ба риќќат омада 
гуфтааст: 

              Ба ту зиндагї кард моиндарї, 
              Ба худ гаштї њам модару њам падар. 
              Бидонад дар ин љангали зиндагї, 
              Дарахти табархўрда захми табар. 
              Ѓаму дарди худро нагўї ба кас, 
              Ту монї бузурги љавонмурдаро. 
              Дарахти њаёти ту ояд ба ёд, 
              Чу бинам дарахти табархўрдаро. 
Ваќте ки маљмўаи ашъори Ѓафур Муллоро мутолиа 

намудам, чашмам ба шеъри «Камонњоро кунем испори 
дењќон» афтод. Дарк кардам, ки шоир барваќт барои 
пешгирии љанги хонумонсўз бонги изтироб зада будааст.  

Бо ин андешањо ба хонаи устод Ѓафур Мулло дар рўзи 
ваъдагї расидем.Манзили шоир дар љойи хушбоду њаво ва 

шамолрас љойгир шудааст,ки бо номи Ўртабуз машњур аст. 
Моро устод дар рўйи кати таги зардолу шинонид. Азбаски 
њини зардолупаз буд, мо дар љоямон нишаста, дастамонро 
сўйи дарахти зардолу дароз карда, канда мехўрдем.   Ман 
гуфтам, ки « Устод,  шумо мањз њамин хонаатонро васф 
карда гуфтаед, ки:                    

                 Дар гўшаи як водист ин хонаи мо,  
                Обод зи шодињост кошонаи мо. 
                Аз бому дари зарпарастон болост, 
                Ин бому дари пастаки вайронаи мо . 
Устод дар љавоб сар љунбониданд ва иброз доштанд, ки 

шукр дар таги њафтодсолагї бо шарофати фарзандон соњиби 
њавлии барњаво шудем, вале «… Нон ваќте дињанд, ки 
дандон нест.» Њамчунин илова намуданд, соли гузашта 
Бозор Собир бо як гурўњ шоирон  ба њавлии мо ќадам ранља 
намуда буданд. Ман шеъри хондаатро барои вай ќироат 
кардам.Њам шеър ва њам њавлиро таъриф намуд. Устод ба 
баёни шарњи њолаш шурўъ кард. Ду- се даќиќа аз ину он 
суњбат намуду баногоњ гуфт:«Ман шарњи њоламро наќл 
карда наметавонам, аламњоям тоза мешаванд.Бењтараш 
Илњомљон, писарам, аз маѓоза ягон шиша май биёрад, то ки 
ќулфи  забони маро кушояд». Устод майро дар пиёлањо 
мерехту ба сар мекашид. Дасташро дароз карда, як дона 
зардолу канда, аз болояш ба дањонаш партофта, газак 
мекард ва ману Аљамї низ ба ў пайравї мекардем. Тадриљан 
устод ба гап даромад. Аљамї савол медоду ман навишта 
мегирифтам. Њаминаш ба ман аљиб намуд, ки устод ба синни 
70 ќадам монда буд, вале чун рамзи эътироз «Нафаќаи 
давлати шўравї ба ман лозим нест» гўён аз гирифтани 
нафаќа саркашї мекард.Он рўз то ноњаќ аз вазифаи 
директори мактаби ноњияи Маскав (њозира Њамадонї) 
озодшавиашро наќл кард.Њини наќл борњо оби дидааш 
рўяшро мешўст. Нињоят, устод «Дигар наметавонам, боз 
њафтаи дигар» гўён ба наќлаш нуќтаи тамат гузошт. 
Якшанбеи рўзи 13-уми июн боз ба њавлии устод омадем. Дар 
љойи муќарраршуда љой гирифтем. Устод шарњи ѓамашро 

идома дод. То соати дувоздањи шаб дам гирифтаву масту 
њушёр аз зиндагии вожгунаш ќиссањо намуд. Дар охир 
таъкид њам кард, ки дар бораи банда дар њафтавори 
«Адабиёт ва санъат» маќола чоп кунед. Боз «Имшаб  ба 
ќиссаи дили ман гўш мекунї, фардо маро чу ќисса фаромўш 
мекунї» нашавад, ки агар бимирам, арвоњам, аз шумо 
домангир хоњад шуд. 

Устод гўё ин суханонро дониста гуфта будааст. Бар асари 
нобасомонињои солњои 1991 -1992 љашни 70- солагии устод 
ќайд нокарда монд. Навиштањои ман низ њини гурезогурезу 
кучокўч гум шуд. Устодро бори охирин моњњои ноябри соли 
1992 њине ки дар маѓозаи шафати боѓи марказии шањри 
Ќўрѓонтеппа дар навбати нон будам, дидам. Давида наздаш 
рафтам. Устод хеле озурдахотир буд. Гуфт, ки як њафта боз 
дар хонаи нависанда Рашид Юсуфї панањ бурдааст. Аз пеши 
ман дар навбати  нон истод. Як нон гирифт. Онро нигоњ 
карду сўйи ман дароз кард «Гир, гуфт вай, ту кўдакдорї. Дар 
шањр орд нест, вале мо орд дорем.» Ман «ташаккур» гуфта 
нонро гирифтам. Вай гуфт, ки ман ба хона, ба Ўртабуз 
меравам. Њамин ваќт як мошини боркаш аз куљое омада 
истод ва гуфт, ки ба Колхозобод меравад. Азбаски дар 
болояш одамон савор буданд, устод ба ман даст дода, 
хайрухуш кард ва ба мошин савор шуд.Баъдтар љанг 
шиддатноктар шуд ва мо дигар аз ањволи устод воќиф шуда 
натавонистем. Чанде пас писараш Икром наќл кард,ки дар 
болои мошин устод баъзе шиносњои њамдењаро мебинад ва 
аз хонаводааш пурсон мешавад. Як баддањон бардурўѓ 
мегўяд,ки писарат Иќболро боевикњо куштаанд.Устод «оњ» 
мегўяду аз њуш меравад.Ўро базўр  ба њуш меоранд ва аз  
китфњояш бардошта, то хонааш мерасонанд. Баъди ду рўзи 
беморї вафот мекунад. 

Ба ќарибї як шогирдам њамон дастнависи бист сол пеш 
сабткардаамро аз куљое ёфта овард. Шарњи њоли устодро 
бори дигар мутолиа кардам.Чашмам ба сарлавњаи мондаам 
афтод, ки як мисраи шеъри худи устод буд:  

         « То мижа задам, ки як бањорам бигузашт»…  

Ин дафъа ќавл додам, ки дар хусуси устод Ѓафур Мулло 
хоњам навишт, набошад рўњи пурфутўњи устод аз мо то 
ќиёмат домангир хоњад шуд. Ба устод Аљамї занг зада, 
барояш аз ёфт шудани сабтњои гумшуда хушхабар 
расонидам ва ўро аз маќсадам воќиф кардам. Хеле хушнуд 
гардид. Инак, ба вараќњои зардшудаи бистсола  гаштаву 
баргашта зењн мемонам, то ки ягон лањзаи њаёти устод 
фурўгузор нагардад. 

           Устод Ѓафур Мулло (Муллоев Ѓафур) соли 1922 дар 
мавзеи зебоманзари  Дашти Љами собиќ вилояти Кўлоб 
таваллуд шудааст. Соли 1940 омўзишгоњи омўзгории шањри 
Кўлобро хатм мекунад ва барои кор ба Даштиљум 
фиристода мешавад. Мудири шўъбаи тарѓиботу ташвиќоти 
кумитаи њизбии собиќ ноњияи Даштиљум шуда, адои вазифа 
менамояд. Солњои 1945-1947 дар Донишкадаи дусолаи 
муаллимтайёркунии шањри Кўлоб тањсил менамояд. 
Њангоми тањсил Ѓафур Мулло худро чун дониљўи 
донишманд, фаъол ва њаматарафа огоњ нишон дод. Дар 
донишкада ба њайси котиби камсамолии донишљўён адои 
вазифа менамуд. Ин буд,ки ваќти тантанаи дипломгирї 
вазири маорифи  ваќти ЉШС Тољикистон Неъматуллоев  
зањмати ўро бо нишони Аълочии маорифи халќи 
Тољикистон ќадршиносї намуд.  

Ѓафур Мулло баъд аз хатми донишкада фаъолияти 
кориашро аз вазифаи муаллими забон ва адабиёти тољики 
мактаби миёнаи ба номи Молотови шањри Кўлоб оѓоз 
намуд. Охири соли 1948 ўро ба кумитаи њизбии Кўлоб ба кор 
даъват намуданд. Баъд аз як сол ариза дода, аз ин вазифа 
даст мекашад ва дар ягона мактаби миёнаи тољикии шањри 
Кўлоб муовини директор шуда кор мекунад.Оид ба 
фаъолияти омўзгории шоир собиќ шогирдаш, номзади 
илмњои педагогї, дотсенти Донишгоњи давлатии Кўлоб 
Ќаюм Сангов мегўяд, ки устод муаллими љавон, вале 
ќобилиятнок буд, ба мо хеле башавќ дарс медод. Гоњо аз 
ашъори худаш низ ќироат мекард. 

Аввалин шеъри Ѓафур Мулло соли 1946 ба муносибати 
иди Ѓалаба дар рўзномаи «Њаќиќати Кўлоб»-нашрияи 
кумитаи њизби коммунисти вилояти Кўлоб тањти унвони  
«Солонаи Иди зафар» чоп мешавад. 

-Њангоми донишљўї,- ба ёд меорад шоир,-дар дарси устод 
Муњаммадљон Шакурї шеър менавиштам, ки устод маро 
дида, дафтарамро гирифта хонд ва маро ба хонааш даъват 
намуд. Ба ман оиди  рисолати  шеъру шоирї маслињатњои 
судбахш дод. Шеърамро,ки њаљвї буд, тањрир намуда,ба 
рўзномаи вилоятї барои чоп дод. Баъди чопи ин шеър маро 
устодону њамкурсон ва кулли донишљўён эњтирому эътироф 
мекардагї шуданд. 

Ѓафур Мулло то соли 1955 муовини директори мактаб 
буд. Њамон сол бо мудири шўъбаи маорифи шањри Кўлоб 
Иззатов гапаш мегурезад. Охири сол мудири маорифи 
вилоят вайро даъват карда мегўяд, ки љойро ихтиёрї холї 
кунад,зеро занњои калонњои вилоят бекор мондаанд. Онњоро 
дар мактаби шањр вазифа бояд дод. Тањти фишор ўро дар 
яке аз мактабњои дењаи Сариосиё директор таъин мекунанд. 
Аксари муаллимони мактаб саводи кофї надоштанд. Ин 
буд, ки сахтгирии директори љавони  мактаб ба табъи онњо 
намефорид. Бо маслињати шали Сайид-мудири шуъбаи 
тарѓиботу ташвиќоти кумитаи њизбии шањр, оне, ки Ѓафур 
Мулло боре дар маљлиси њизбї ўро танќид карда буд, се 
нафар муаллими иѓвогар аз болои директор ариза 
менависанд.Тафтишгарон аз  Раёсати маорифи вилоят ва 
Вазорати маориф омада санљиданд. Ѓафур Мулло њаќ 
баромад ва се нафар омўзгорони аризабоз аз кор озод карда 
шуданд. Вале шали Сайид аз асп фуромада бошад њам, аз 
узангу нафуромад. Пайки мувофиќ мељуст,ки аз Ѓафур 
Мулло ќасд гирад. Ин дафъа барои ў бањонае ёфт 
мешавад.Ба сабаби дар љаласаи њизбї иштирок накардан 
шоир аз вазифаи ишѓолкардааш бо пешнињоди шали Сайид 
озод карда мешавад. Баъди ин њамроњи Рабиев ном шахс 
Ѓафур Мулло ба Данѓара меоянд.Як сол дар мактабњои ин 
љо муаллимї мекунанд.Соли 1957 бо даъвати њамкурсаш 

Аюб Файзиев,ки директори мактаб буд, њамроњи Рабиев ба 
ноњияи Маскав меояд ва дар мактаби миёнаи ба номи 
Ленини хољагии ба номи Ленин ў муовини директор таъин 
мегардад. Рабиев бо Файзиев гапашон мегурезад ва њамроњи 
якчанд њаммаслаконаш директорро менависанд, вале дар 
нињоят ноњаќ мебароянд ва аз билетњои њизбиашон мањрум 
мегарданд. Мањз бо дастгирии Ѓафур Мулло,ки дар назди 
котиби  кумитаи њизбї Наѓзибеков директори мактабро 
дастгирї кард, Файзиев бегуноњ дониста мешавад. Ду моњ 
пеш аз хотимаи тањсил Ѓафур Муллоро ба кумитаи њизбї 
даъват намуда, барои шоир ва эъљодкори хуб буданаш ба 
вазифаи муовини сармуњаррири рўзномаи ноњиявии  
«Зафар» таъин мекунанд. Њамон душмани пешинааш шали 
Сайид барои тафтиши кори иттифоќи касаба ба ноњияи 
Маскав меояд. Дар идораи рўзнома бо Ѓафур Мулло дучор 
омада, аз соњибвазифа гардидани шоир сахт ба хашм меояд. 
Гапаш бо шоир боз мегурезад.Баъди ин сармуњаррир Гулов 
Ѓафур Муллоро бо њар бањона озор медодагї мешавад ва 
шоир ночор ариза навишта, ихтиёрї аз кор даст мекашад. Ба 
кор ба њайси муаллими мактаб мегузарад. 

-Дар мактаб муовин як тоторзан буд, - ба ёд меорад шоир. 
_ Дар давоми њафта дарсњои маро ќариб њар рўз  миёнахолї 
мемонд. Ман нафањмида ба ў «ты» гуфтам. Ў аз болои ман 
дар ин хусус ба кумитаи њизбї арз кард. Мудири шуъбаи 
тарѓиботию ташвиќотии њизбии ноњия маро даъват карда 
бурд ва муњокимаам карданд. Ба ман савол дода гуфтанд, ки 
чаро ўро «ты» гуфта тањќир кардї? Ман барои аз  вазъияти 
ногувор баромадан аз бузургони гузашта ва шоирони њозира 
ба њайси мисол шеърњо овардам, ашъореро арза доштам, ки 
дар васфи њизб ва Ленин эљод шуда буданд ва «ту» дошт. Бо 
њамин љонам рањид.  

Соли тањсили оянда дар мактаби нави хољагии боѓу 
токпарварии ноњия Ѓафур Мулло директор таъин карда 
мешавад. Мудири шўъбаи  маорифи њамонваќтаи ноњия 
Мирзоев Њиммат њамагї маълумоти синфи 7 доштааст. Соли 
1959 њини навиштани маошномаи омўзгорон директор аз 

https://bikhon.tj/



146 
 

муаллими варзиш Шодї Саидов хоњиш мекунад,ки 
дипломашро биёрад. Ў бањона пеш меорад,ки дипломаш дар 
байни њуxљатњояш дар шуъбаи маорифи ноњия аст. Маълум 
мегардад,ки дар байни њуљxатњояш низ набудааст. Инро 
директор ба Саидов мерасонад.Вай рўирост ба ў тўњмат 
мезанад, ки ту онро гум кардаї.Ин рафтори Саидовро шоир  
ба мудири  шуъбаи маориф арз мекунад. Директори сода аз 
куљо медонад,ки мудир бо Саидов холабача аст. Бинобар ин 
мудир ба Ѓафур Мулло мегўяд,ки Саидов дањ сол боз њамин 
хел музд мегирад ва мањмадоногї накарда, маълумоташро 
олї навиштан гир. Бо њамин гапи директор бо мудир 
мегурезад ва пас аз ин маъракаи нави сиёњкуниву тўњмат ба 
муќобили шоир оѓоз меёбад.Њамааш аз он сар мешавад,ки 
мудир бо холабачааш Шодї Саидов директорро дар назди 
раиси хољагї низ сиёњ мекунанд, нањ мезананд. Раиси хољагї 
низ бо њар бањона ба шоир таънаву маломат мезанад, 
њавобаландї мекунад.  

Ваќте ки дар хољагї маљлиси њизбї мешавад, як саркор 
бархоста, арз мекунад,ки дар фалон бригада 10-12 «љонњои 
мурда» амал мекунанд, яъне маош мегиранду дар асл ин хел 
шахсон мављуд нестанд. Ѓафур Муллои зудбовар ин 
маълумот ва маошномаи омўзгорони мактабро дар иртобот 
бо Шодї Саидов ба кумитаи њизбї ба таври хаттї хабар 
медињад. Аз кумитаи њизбї, кумитаи иљроия,суд, прократура 
омада, мактабу маориф ва бригадаи хољагиро 
месанљанд,вале ягон далели овардаи директори мактаб 
тасдиќ намешавад,чунки об аз сар лой буд ва мудири шуъбаи  
маорифу раиси хољагї барваќт пеши обро чим зада буданд. 
Ин аст, ки ба љойи фиребгаронро љазо додан тамоми 
муаллимони мактабро аз кор сабукдуш намуда, дар бюрои 
райком муаллимонро бо директорашон Ѓафур Мулло 
муњокима мекунанд ва хулосањои даркорї  мебароранд. 
Аъзои бюрои райком  дар маљлис њар кас таклифи худро 
пешнињод мекард:  

Таклифи 1:- Њамчун тўњматчї аз вазифаи директори 
мактаб озод карда шавад.                                   

Таклифи 2:- Як шабонарўз муњлат дињед, то ки аз ноњия 
баромада дафъ шавад.          

Таклифи 3:- Не, ин кам аст, њатман ў њабс карда шавад.      
Таклифи 4:- Не, ман мегўям, ки ў парронда шавад, то 

барои дигарон дарс шавад.  
Баъди таклифи чорум шоир, ки рост истода буд, 

механдад. Шахси панљум таклифкунанда аз љояш хеста, 
«Бинед, ў шарм намедорад, боз механдад, гап ба ў таъсир 
надорад.» мегўяд. Шоир дар љавоб мегўяд,ки  «Ман ба 
аблањии шумо механдам!»  

Нињоят котиби райком М. Холов хулосаи нињої 
мебарорад:  

-Њоло аз вазифаи директори мактаб озодаш мекунем, дар 
вараќаи шахсї танбењи њизбиаш медињем ва агар боз ин 
кирдорашро идома дињад, њатман судаш мекунем.  

Барои аз маркази диќќат дур кардани шоир  ўро 
хостанд,ки дар мактаби ибтидоии дурдасти дењаи Сарикокул 
(њудуди њозираи ноњияи Шўрообод) муаллим таъин кунанд. 
Вале  бо исрори доимии шоир ва аз тарси бемаълумот 
буданаш мудири  шуъбаи маориф ночор моњи январи соли 
1960 ўро дар мактаби назди марказ муаллим таъин мекунад. 
Директори он мактаб шогирди шоир Назр Назаров будааст 
ва ў устодро хуш пазируфта мегўяд,ки мактаби мо ба 
њодисаю воќеањои марбут ба шумо бањои њаќиќї медод. 
Воќеан, ваќти дар бюрои райком муњокима кардану љазо 
додани Ѓафур Мулло шахсе бо номи Бобохон шоирро 
дастгирї карда буд. Душманони шоир ўро њини њаракати 
мошини боркаш аз мошин мепартоянд,вале хушбахтона 
намемирад. 

Рўзе як шогирди устод Сайфиддин Зиёев, ки раиси љамоат 
буд, ба хотири эњтироме,ки нисбат ба устод дошт, ўро ба 
хонааш даъват намуда мењмондорї мекунад. Инро 
душманон ба райком мерасонанд ва рўзи дигар С.Зиёевро ба 
бюрои райком даъват намуда, барои пазирої намудани 
душмани халќ муњокима мекунанд. С. Зиёев ваќте ки аз 
назди устод мегузарад, аз тарс њатто бо даст ба ў салом 

намекунад.Сабабашро устод аз ў пурсон мешавад ва вай 
њодисаро арза медорад. Шоир ин суханонро шунида, рост ба 
назди котиби райком меравад ва мегўяд,ки шумо маро аз 
халќ дур карда наметавонед ва чаро одамони бегуноњро мањз 
барои њурмат кардани ман муњокима мекунед? Котиби 
райком аз кори кардаи худ мункир мешавад. Ночор шоир 
С.Зиёевро даъват мекунад.Зиёев аз њаќиќат рў нагардонида, 
рости гапро мегўяд. Ѓафур Мулло «Њайфи ту!» гуфта,ба рўи 
котиби райком тўф карда,аз назди  ў дарро ба лагад зада 
мебарояд. Котиб рўяшро бо рўмолча пок мекунад. Ду рўз 
пас котиби райком Ѓафур Муллоро ба назди худ даъват 
намуда,вайро ба созиш мехонад ва ба шоир мегўяд,ки «ту аз 
ман чї мехоњї?» шоир дар љавоб мегўяд,ки ман танњо як чиз 
мехоњам:  «Дурўѓгў нашав!» ва аз дар ба берун мебарояд. 

Моњи апрели соли 1960 ќарори  КМ ЊК Тољикистон оиди 
кор бо мактубњои мењнаткашон мебарояд. Шоир шердил 
шуда, оиди ноњаќ аз вазифаи директори мактаб сабукдўш 
шуданаш ба КМ ЊК Тољикистон, Вазорати маорифи 
љумњурї ва ба « Газетаи муаллимон» ариза менависад. Як 
ваќт аз Вазорати маориф як марди рус омада, як рўз 
месанљад ва ба шоир мегўяд,ки «Ту њаќ астї». Пас аз он аз 
идораи «Газетаи муаллимон» Мўсо Мавлавї омада як њафта 
месанљад.Рўзи охирин ба Ѓафур Мулло     вохўрда, таъкид 
мекунад, ки « њаќ бар љониби туст». Шоир ќаноатманд шуда, 
ўро ба як пиёла чой даъват мекунад. Мўсо  Мавлавї  мегўяд, 
ки « Мо як њафта боз аз њисоби ту нўшонўшї дорем  ва ба 
раќибонат низ гуфтам, ки ба њурмати нонатон рости гапро 
менависам». Он ваќт дар «Газетаи муаллимон» ба номи 
«Офтобро бо доман пўшида намешавад» Мўсо Мавлавї 
фелетон чоп кард. Бо њамин мазмун дар рўзномаи 
«Тољикистони советї» низ фелетон чоп мешавад.Баъди ин як 
навъ њаќ ба њаќдор мерасад.Шоирро ба њамон мактаби 
хољагии боѓу токпарварии ноњия аз нав директор таъин 
мекунанд ва њайъати пешинаи омўзгорони маъзулшударо 
низ даъват мекунанд, ки ба мактабашон баргарданд. 

https://bikhon.tj/



149 
 

Пасон шоирро ба вазифаи директори мактаби шабонаи 
ноњия мегузаронанд.  Рўзе ўро њамроњи гурўњи кории 
Вазорати маориф барои тафтиши мактабе мефиристанд. 
Гурўњи корї ба дарси муаллими забони тољикї ворид 
мегарданд,ки ба љойи «феъл» аз бесаводї калимаи «фил»- ро 
шарњ медињад, вале њини тањлили дарс ба гуноњаш иќрор 
намешавад.Шоир ба ў савол медињад, ки «Феъл чист?» 
Муаллим љавоб дода наметавонад. Чумлае навишта, 
феълашро хоњиш мекунад, ки ёбад, вале ў аз уњдаи ин низ 
намебарояд ва музтар мемонад.Муаллимро дар шўро 
муњокима мекунанд. Ѓафур Мулло, ки аламзада буд, рўирост 
мегўяд,ки на танњо дар мактабњо муаллимони бесавод 
бисёранд.њатто дар маориф низ  аз мудир сар карда, ашхоси 
бесаводу бесалоњият љамъ шудаанд. Ба сўйи мудири шуъбаи 
тарѓиботу ташвиќоти кумитаи њизбии ноњия Назрї Иноят 
ишора намуда, мегўяд, ки «Ана, ин кас на танњо бесавод, 
балки тухматчї низ њаст». Баъди ин Назрї Инояти шармсор 
оњиста толорро тарк мекунад ва рост ба райком рафта, аз 
болои шоир шикоят мебарад.Баъди ин боз котиби дуюми 
райком Илин дар шўрои маориф масъалаи шоирро 
пешнињод намуда, барои аз кор озод намудани ў ба овоз 
мемонад, вале ба муќобили шоир ягон кас овоз 
намедињад.Илин ночор «Совет не имеет зуба» гуфта, 
баромада меравад.  Дафъаи дуюм дилкашњояшро гулчин  
намуда, боз масъалаи аз вазифа сабукдуш намудани шоирро 
гузошт ва ин дафъа њатто ба муродаш низ расид: шоирро аз 
вазифа озод намуданд. Њатто як шарикдарси омўзишгоњиаш 
таклиф мекунад, ки барои танќид карданаш судаш 
кунед.Таклифкунанда Сафар Мањмуд њамкурси 
омўзишгоњии шоир буд, ки дар айёми донишљўиаш араќ 
нўшида, маст шуда меояд ва аз омўзишгоњ хориљ мегардад. 
Ў назди шоир омада, талху зор мегиряд ва мањз бо тавассути 
Ѓафур Мулло дубора барќарор мешавад.Ѓафур Мулло ба 
Сафар Мањмуд мегўяд:  

-Мањмуд, то судад накунам, намемонам.Азбаски анбори 
маориф дар мактаби Сафар Мањмуд будааст,барои 

дуздидани чўбу тахта ва спирт ўро ба прократура Ѓафур 
Мулло менависад ва ў се сол суд мешавад. Баъди аз мањбас 
баромадан Сафар Мањмуд тўй карда, шоирро ба он љо 
даъват мекунад ва аз ў узр мепурсад. 

Ѓафур Мулло боз ба навиштани аризањои шикоятї дар 
хусуси ноњаќ аз вазифа озод шуданаш оѓоз мекунад. Ин 
дафъа дар асоси шикояти ў аз «Газетаи муаллимон» Инъом 
Мўсоев ба ноњия ташриф меорад. Дар барномаи радиоии 
«Суњбати дўстон» бо номи «Афандии асри 20» оид ба 
табањкории онњо мавод пахш шуд. Ин барномаро 
барандагон аз латифаи «Ќозї ва кўзаи равѓан» оѓоз 
мекунанд.            

Ѓафур Мулло ба куљоњое, ки мурољиат намекунад. Ба 
журналисти рўзномаи «Тољикистони советї» Мустафо 
Шарќї, ки як ваќтњо њангоми дар рўзномаи вилоятї кор 
кардан бо ў њамкор буд, мурољиат мекунад. Ў мегўяд, ки ба 
назди прокурори ноњияатон Тошпўлодов рав ва оид ба њаќ ё 
ноњаќ будани корат ягон њуљљат талаб кун. Шоир назди 
номбурда меравад ва мегўяд,ки њамчун раиси комиссия ба ин 
савол танњо ту бояд љавоб дињї! Ў то пагоњ ваъдаи 
маълумотнома доданро мавќуф мегузорад, то ки ба котиби 
райком маслињат кунад.Рўзи дигар ба ў маълумотнома 
медињанд ва вай онро бурда ба Мустафо Шарќї мерасонад. 
Дар маълумотномаи ба шоир додагї «Танќидњои кардаи 
шоир тасдиќ шудаанд ва ин камбудињо љой доштанд» гуфта 
навишта шудааст, вале ваќте ки Мустафо Шарќї ба 
Вазорати маориф меравад, дар он љо бо имзои прокурори 
ноњия мактубе мехобид,ки дар он устод тўњматчї номида 
шуда буд. Баъди ин Мустафо Шарќї дар рўзномаи 
«Тољикистони советї» бо номи «Афандии асри 20» фелетон 
чоп мекунад. Вале пас аз ин низ устодро ба љойи кораш 
барќарор намекунанд.Ночор ба назди вазири собиќи 
маорифи Тољикистон Муњаммад Осимї меравад. Худро 
мешиносонад. «Чашме ки надорад назаре њалќаи дом аст, 
Њар лаб, ки сухансанљ набошад, лаби бом аст» мегўяд. 
Иброз медорад,ки бегуноњии ў исбот шуд,чаро вайро дар 

љойи пешинааш барќарор намекунанд? М.Осимї мегўяд,ки 
ман шуморо мефањмам, вале инро КМ намехоњад. Барои он 
ки шоир бовар кунад, ба боло телефон мекунад ва дар љояш 
барќарор кардани устодро хоњиш мекунад. Аз телефон ба 
гўши шоир чунин садо мерасад: «Ин масъаларо баъд 
мебинем». Пас аз ин шеърњои шоир низ дигар дар 
рўзномањои љумњуриявї,вилоятї ва ноњиявї рўйи чопро 
намебинанд. 

Баъдан устод ба охирин хонаи умед ба рўзномаи 
«Правда» мактуби шикоятї навишта, ба дасти як аскар ба 
шањри Маскав равон мекунад. Чанде пас аз «Правда» Ѓоиб 
Ќаландаров- мухбири махсуси он дар ЉШС Тољикистон ба 
ноњия ќадам ранља менамояд. Вай муаллифи мактубро 
надида, санљида гуфтааст,ки Ѓафур Мулло њаќ аст. Кадом 
кореро мехоњад, ба ў дињед ва бо њам созиш кунед.Баъди ин 
шоирро ба кумитаи њизбии ноњия даъват мекунанд, вале 
устод намеравад. Рўирост мегўяд,ки «Шумо босмачиед!» 
Илин омада, аз устод илтимос мекунад,ки ба райком 
њамрањаш равад. Шоир ба Илин мегўяд,ки ман туро 
хабардор карда будам. Агар дар наздам дузону наистї, ман 
намеравам.Илин барои дар наздаш дузону задан розї 
мешавад. Илинро шоир ба кошонаи кориаш бурда, фармон 
медињад:  

-Стан, стой накалени! Илин хеста , дузону назди устод 
меистад ва аз устод узр пурсида, мегўяд,ки ман боварї 
надоштам, ки дар љомеа чунин одамон низ бошанд.  Ў аз 
шоир мепурсад:» Чї мехоњї?» Мегўяд,ки маро дар љойи кори 
пештараам – мактаби хољагии боѓу токпарварї барќарор 
кунед. Шоирро дар љойи кори пештарааш барќарор 
мекунанд,вале ба ќавли устод Ѓафур Мулло Ѓоиб 
Каландаров хизмати хирсона кардааст, чунки ягон нафар 
гунањкорон љазо нагирифтанд.   

Устод як сол тинљ дар љойи кори пештарааш  фаъолият 
менамояд, вале мебинад, ки муќобилонаш барои ниќоргирї 
пайти мувофиќ мељўянд, ихтиёрї аз вазифа истеъфо медињад 
ва ба назди сармуњаррири рўзномаи байниноњиявии « Њаёти 

ќишлоќ» Сафо Ашўр, ки аз кулли мољароњои ба сари шоир 
омада огоњ буд, меравад ва мавсуф  ўро мухбири махсуси 
рўзномаи байниноњиявии «Њаёти ќишлоќ» дар навоњии 
Фархору Маскав таъин мекунад ва њуљљатњои ўро дар њайати 
њизбии шањри Кўлоб бо иљозати Абдулњаќов мегузоранд. 
Солњои мухбирии устод (1963-1965) тинљу осуда мегузаранд. 
Дар ин миён прокурори ноњияи Москав ва мудири шуъбаи 
тарѓиботу ташвиќоти райкоми ноњия аз вазифа сабукдуш 
гардида, муаллим мешаванд. Танњо котиби райком мемонад. 

Њамон сол котиби райком ба сарвари «болої» ба 
истироњатгоњ рафта, маслињати  ба боло рафтанаш њамон љо 
њал мегардад. Азбаски  устод аз болои котиби райком ба 
«боло» мактуби шикоятї навишта  буд, њамдењаи котиби 
райком –назоратчии њизбии КМ Тољиддин Исоев омада, се 
рўз аз шоир илтиљо мекунад, то баёнот дињад,ки ба котиб 
даъво надорад. Устод ноилољ баёнот менависад. Исоев 
мегўяд,ки баёноташ кўтоњ аст. Шоир дар љавоб мегўяд,ки 
«барои ў бас аст.Охир ,ман вайро дар њуљраи кориаш ба 
рўяш тўф карда будам.  Бовар накунед, гўед,дар њуљраи 
кориаш аст,бори дигар хотиррасон кунамаш».  

То соли 1965 Ѓафур Мулло дар рўзномаи байниноњиявии 
«Њаёти ќишлоќ» адои вазифа менамояд. Баъди соли 1965 ин 
нашрия барњам хўрда, дар асоси он рўзномањои ноњиявї 
таъсис ёфтанд. Дар  айни барњамхўрии рўзномаи «Њаёти 
ќишлоќ » як рўз њамроњи  мухбири махсуси радиои 
Тољикистон дар гурўњи навоњии Кўлоб  Ашўр Сафар ба 
назди котиби райкоми ноњияи  Фархор Некўшоев  
медароянд. Вай аз Ѓафур Мулло хоњиш мекунад, ки 
сармуњарририи рўзномаи ноњияи онњоро ба уњда гирад, ба 
ноњияи Маскав  наравад, ки боз душманонаш ўро азоб 
медињанд. Ба шоир мактуб дода, назди Шодї Саид –мудири 
шуъбаи КМ ПК  Тољикистон мефиристад. Шодї Саид розї 
намешавад ва ўро ба њайси сармуњаррир ба ноњияи Маскав  
мефиристад.Дар бюрои кумитаи њизбии ноњия ўро 
сармуњаррири аввалини рўзномаи ноњия «Зафар » интихоб  
мекунанд. Њатто котиби нави райком ба шоир ќавл 

медињад,ки  ба мўяш хор намечаспад. Шоир то моњи майи 
соли 1965 дар ин рўзнома ба њайси сармуњаррир фаолият 
менамояд, вале ба ў имкони озодона кор кардан намедоданд. 
Мудири шуъбаи тарѓиботи райком Алї Воњидро љосус 
монда буданд ва ў ба рўзнома имконият  намедод ,ки ягон 
маводи танќидї интишор ёбад. Дар бюрои райком котиб ба 
сармуњаррир тањдид мекард, ки хислаташро таѓйир дињад. 
Як ваќт аз болои Хушниёзов – мудири хољагии  љангали 
ноњия аризаи шикоятї ба рўзнома ворид мегардад. Худи 
Ѓафур Мулло барои санљиши ариза меравад. «Се шаб бурда 
зиёфатам дод,-мегўяд шоир, - ба њурмати намакат гуфтам, ба 
мудири хољагии љангал чизеро,ки дидам, онро менависам. 
Худову ростї  ман фелетонаш карданї будам.»  

Хушниёзов  аз нияти тафтишгар  пай бурда ,барои пешакї  
«фукбинї андохтан» ба котиби райком хабар медињад,зеро 
котиб бо мудири љангал љўрањои љонї будаанд. Котиби 
райком ба сармуњаррир неву  ба муовини ў-Раљабалї Назар 
занг зада, таъкид мекунад,ки «ба сармуњаррират  гўй,ки дар 
бораи Хушниёзов ягон фелетон нанависад,ки  њо…» Вале 
алайњи таъкиди котиби райком фелетони олиљанобе дар 
рўзномаи ноњиявї чоп мешавад. Котиби райком дар 
суханаш меистад: сармуњаррирро аз узвияти пленуми райком 
озод менамояд. Гунањгори асосї-мудири хољагии  љангал 
Хушниёзов  низ «љазо»  мегирад: ў аз вазифаи мудири 
хољагии љангал озод карда шуда ,роњбари хољагии 
моњипарварї таъин карда мешавад. Баъди ин  њодиса 
муносибати кормандони кумитаи њизбии ноњия  ба 
сармуњаррир тамоман бад мешавад. Бењудаву бањуда њар моњ 
як –ду бор дар бюрои райком ба рўзнома хўрдагирї  
мекарданд . Сармуњаррир  маљбур мешавад, ки боз аз болои 
онњо то ба кумитаи марказии ЊК    ИЉШС  шикояти  хаттї 
ирсол намояд. Аз он љо боз  Ѓоиб Ќаландаров  меояд. Вай 
фаъолияти  молиявии рўзномаро  тафтиш менамояд, ягон 
камбудии иќтисодї намеёбад. Ѓафур Муллоро  ба наздаш 
даъват намуда, ба ў маслињат медињад,ки  «Аз афташ  ту бо 
инњо соз намегирї ва аз ин сабаб  аз шеърнависї низ 

https://bikhon.tj/



154 
 

мемонї. Биё, ба ту  як маслињат медињам: ариза навишта 
худат ихтиёрї истеъфо дењ. Туро раиси кумитаи  иљроияи 
ноњия таъин мекунем». Шоири  содалавњ ба ин таклиф розї 
мешавад. Дар бюрои  райком «Бо хоњиши худаш аз кор  озод 
карда шавад»  гуфта, ќарор ќабул мекунанд, вале дар 
дафтарчаи мењнатиаш «Ба сабаби аз уњдаи кор набаромадан 
аз кор озод карда шуд»  гуфта менависанд. Ба ў на танњо 
вазифа намедињанд, балки  падари шаш фарзанд  панљ моњ 
бекор мемонад. Маљбур мешавад, ки боз назди котиби 
райком  барои кор равад. Нињоят, баъди давуѓељи зиёд  ўро 
директори хонаи пешоњангон  таъин мекунанд. Баъди чанде 
омада шоир хоњиш мекунад, ки зиндагиаш бад  аст, бо шаст 
сўми маоши директории хонаи пешоњангон  рўзгори як 
оилаи  калонро ба пеш бурда наметавонад  ва хоњиш 
менамояд, ки ўро дар ягон мактаби  калон директор таъин 
намоянд. Хоњишашро   ба инобат гирифта, ўро директори 
мактаби  ба номи Фирдавсии  хољагии  ба номи Киров  
таъин мекунанд. Ин љо низ душманонаш аз пайи озораш 
мешаванд. Парторги мактаб бо маслињати Назрї  Иноят –
мудири шуъбаи  тарѓиботу ташвиќоти райком ба КМ ЊК  
Тољикистон аризаи даъвогї навиштанд, ки гўё  директор аз 
мактаб як печкаи шикастагї, дувоздањ дарза коњро 
бурдааст,шиѓи мактабро канда, аз љойи дигар роњ 
кушодааст. Ѓафур Мулло њамагї дар ин мактаб як сол ба 
њайси директор кор кард ва дид, ки рўзи некаш намедињанд, 
ихтиёрї ариза навишта аз кор рафт. Охир  барои  як санади 
дурўѓ шуда , муовини кумитаи иљроияи ноњия, аз  райком, аз 
шуъбаи маорифи ноњия омада, гаштаву баргашта  
санљиданд, камбудии молиявї наёфтанд. Директор гуфт, ки 
«Дар мактаб камбудињо дар соњаи таълиму тарбия каманд,ки  
шумо аз таги нохун чирк мекобед?»  

Баъд аз ин Ѓафур Мулло  дар мактаби русии маркази 
ноњия муовини директор  оид ба корњои тарбиявї таъин 
мегардад. Дар ин љо низ  ба ў бо њар роњ тазъиќ 
меоваранд.Бинобар ин моњи октябри соли 1968 ба Кумитаи 
Марказии   ЊК   ИЉШС мактуби шикоятї  менависад. Дар 

он таъкид менамояд,ки  њашт сол  боз (1960-1968) се аризаи 
ман дар КМ ЊК Тољикистон бетафтиш хобидааст. Ночор ба 
Шумо мурољиат кардам. Мактубро бо дасти як аскарбача  
рўзи 12 октябр ба Маскав  мефиристад. Рўзи 24 октябр  аз 
Маскав љавоб медињанд,ки гирифтанд.Вале яке якбора рўзи 
7 ноябр ташкил карда,ўро ба њабс гирифтанд.Аз афташ 
аризаи ў  барои чораљўї ба КМ ЊК Тољикистон омадааст  ва  
дар «боло» илољи ягонаи халосї аз шоири «аризабоз»-ро  
дар њабсшавии ў мебинанд ва  супориш медињанд,ки барои 
њабси ў ягон  «бањона» ёбанд. 

Воќеаи њабсшавї 
-Рўзи 7 ноябр пагоњї нон набуд.-ба ёд меорад шоир.-

Раиси љамъяти матлуботи ноњияву чанд каси дигар маро 
базўр кашолакунон ба тарабхона бурданд. Наздамон як 
милиса омада буд. Нўшидем. Пас аз он ба варзишгоњ 
рафтам. Он љо гўштингирї буд. Ман назди аъзои њакамон 
рафтам.Онњо хеста, дар барашон маро љо доданд. Њамин 
ваќт котиби райком њамроњи аъзоњои бюроаш ба варзишгоњ 
омад ва дар болои сари мо рост истод. Кўдаконам  низ маро, 
ки диданд, ба ман наздик шуданд.Исломи дусола «Ата, нон!» 
гуфт.Райком дар болои сари ман рост меистод ва маро 
хориам омада, беихтиёр ба Ислом гуфтам,ки «Бачам, аз 
њамин амакит нон пурс!» Пас аз он онњо баромада рафтанд 
ва дар назди ошхонаи шафати варзишгоњ рост истоданд. 
Ман низ Исломро ба баѓал кашида,аз майдон баромадам. Аз 
пешам сардори раёсати кишоварзии ноњия,хеш ва шогирдам 
Нуриддин Мањмудов баромад. Ба ман бе салому алек 
часпид, ки чаро котиби райкомро ранљондї? Ман гуфтам, ки 
ту тамаллуќкорї накун, ман ўро наранљонидаам. Агар 
сухани ман ба ў сахт расида бошад, узр низ мепурсам, лекин 
ман котибро ягон њаќорат накардаам. Њамин ваќт муовини 
ШКД ноњия Саидов омада гуфт, ки котиби райком аз 
хонааш  ва котиби дуюм аз њуљраи кориаш фармон доданд, 
ки туро њабс кунем. Ман гуфтам, ки шумо иљозатномаи 
прокурорро надоред.Саидов гуфт, ки њоло прокурор нест, 
ояд, иљозат мегирем. Гуфтам, ки дар кадом асос маро ба њабс 

мегиред? Гуфт, ки намедонам. Хулоса, масъалаи њабси ман 
дар «боло» њаллу фасл шуда буд.  

Нињоят, шоир бо исрори Саидов писараш Ислом дар 
баѓалаш ба ШКД- и ноњия меравад. Он љо шоир дар болои 
харак менишинад, вале ба ў фармон медињанд.ки аз љояш 
хезад. Чор милисаву ду дружинник Исломро аз дасташ 
кашида мегиранд. Мебинад, ки намешавад ва «њомиёни 
тартибот» дасту пояшро зада мешикананд, ночор кўдакро 
рањо мекунад. Сипас, шоирро њамакаса шаттакорї 
мекунанд. Кастюмаш медарад. Нињоят, ба он муваффаќ 
мегарданд, ки ба дастонаш завлона мезананд. Дар хоначаи 
як ба як гилеми тарро ба таги пояш гузошта, соати 12-и рўз 
ўро он љо ќулф мекунанд. Шоир ваќти завлона задан дод 
зада мегўяд, ки «Мардум, куљоед, фашистњо маро њабс 
карданд!» Шоир  ба ёд оварда мегўяд, ки дар киноњо дида 
будам, ки фашистњо кўдакро аз дасти волидайнашон 
рабурда,њамин хел мекарданд ва ин манзара њамон киноњоро 
ба ёди ман овард. 

Шоир шабро рост истода, рўз мекунад,зеро шинад, тар 
мешавад.То рўз дод гуфта гиря мекунад,навња мекашад,вале 
ку додрасе? Пагоњї хўрокњоеро, ки аз хона барои ў оварда 
буданд, ќабул намекунанд.Ночор бандї хоњиш мекунад,ки 
ўро ба боздоштгоњи муваќќатии шањри Кўлоб гузаронанд, 
зеро агар дар ШКД - и ноњияи Маскав меистод, яќин ўро 
мекуштанд. 

Ваќте ки маро ба њабсхонаи Кўлоб гузарониданд, -  ба ёд 
меорад шоир,- аз бандиён овоз омад:- Ин њамон шоири 
бандї аст!  

Шоир ду моњ дар мањбаси муваќќатї мехобад. Муовини 
прокурори ноњия Салимов ба назди ў даромада, маслињаташ 
медињад, ки њини мурофиаи судї гап назанад, ки аз 5 то 7 сол 
судаш хоњанд кард. Бо гузашти ду моњ  моњи январ 
мурофиаи судї оѓоз ёфт.Мурофиаи кушод доир карданд ва 
дар он кулли зиёиёни ноњияи Маскавро љамъ намуданд,то ки 
чашми баъзе «нухтаканњо»-ро тарсонанд. «Ваќти мурофиа,-
ба хотир меорад шоир,-як бачаи касали саръ доштам. Чанд 

бор дар ин муддат касалаш гирифт. Касе, ки инро дид, 
гирист». 

Шоир вазъи њамонваќтаи мурофиаро бо дарду андўњ ба 
хотир оварда, мегўяд, ки «раиси суд як лаќай буд - Шона 
Ашўров. Мисли  дев буд. Њамин ки аз љояш мехест,замину 
замон меларзид. Ў маро аз номи суди халќї суд мекард. Вай 
гап мезаду халќ ўро бо овози баланд  дашном медод,вале ў 
гўё ки кару гунг буд.»    

Гуноњи Ѓафур Муллоро дар он донистаанд,ки сардори 
раёати кишоварзии ноњия Нуриддин Мањмудовро њаќорат 
карда будааст:  «Ту тамаллуќкор астї»  гуфтааст. Мувофиќи 
ќонуни мављуда  барои ин шоир ё љарима месупорид ё 
билети њизбиашро мегирифтанд, вале дастнигарон  ва 
хољагони боло ќартаи шоирро дигар хел чархониданд: 
љабрдида Н.Мањмудовро  фиреб доданд, ки ариза навис, мо 
шоирро як метарсонем. Бо ин аризааш Н.Мањмудов низ дар 
бало мондааст. Агар гўяд, ки маро фиреб кардед,љавобгараш 
мекунанд.Дар мурофиа низ љабрдида Н.Мањмудов аз љояш 
хеста, мегўяд, ки  «Ѓафур Мулло, якум-муаллимам, дуюм-
хешам, сеюм-њамдењаам, чорум-аз ман калонсол аст ва агар 
њаќорат карда бошад њам, ба ин њаќ дорад» ва аз гуноњаш 
мегузарад. 

Шоњиди дуюм-  котиби сеюми райком Кудратов будааст. 
Баёноти ўро дар мурофиа мехонанд, вале худи ў 
намеояд.Шоњиди сеюм -  котиби аввали камсомол Салимов 
будааст ва ў низ дар мурофиа аз иштирок кардан шарм 
мекунад. 

Шоир оњи сарде кашида: 
«Дидї, ки хуни ноњаќи парвона шамъро, 
Чандон амон надод , ки шабро сањар кунад. 

Пас аз анљоми мурофиаи ман мурдаи Салимовро аз 
Маскав оварданд. Машваратчии суд як зан буд.Аз афташ 
барои ноњаќиаш нисбат ба ман бошад,ки бачаашро дар сари 
симчўб барќ зада мекушад. Раиси суд Шона Ашўр девона 
шуда, дар касалхона заминњоро мегазад. Охир  

   Ба шоир њар касе, ки мушти кин дорад, 
   Бигардад хушк мушти кинахоњаш. 
   Ба шоир њар касе, ки кина дорад, 
   Бисўзад њафт пушти кинахоrаш.  

(Шеър моли М.Аљамист). 
Шояд Н.Мањмудов бо шоњидии додааш ќањрамоние 

кард,ки ўро котиби райкоми ноњияи Данѓара таъин 
кардаанд. Шоир бо Мањмудов дар назди ошхона гап зада 
буд,вале аз рўйи баёноти шоњидон гўё онњо- кормадони 
райком дар ошхона машѓули маишат будаанд,ки шоир ба 
ошхона зада даромада, чойнику пиёлаи онњоро 
шикастааст,ба онњо дарафтода,айшашонро талх кардааст. 
Ошпазњо дар баёноти аввалинаашон навишта буданд,ки 
шоир бо онњо дар таги дарахтњои назди ошхона гап 
мезад.Мо дигар чизе надидем. Баъди ин  маротибаи дуюм 
Тољалов- муовини ШКД-и ноњия назди онњо омада мегўяд, 
ки мо баёноти шуморо гум кардем ва аз нав баёнот 
навиштем, имзо кунед. Онњо баёнотро нахонда, ба ин одам 
бовар карда, имзо мекунанд.Дар мурофиа ба ошпазњо 
тањдид мекунанд,ки шуморо барои баёноти бардурўѓ ба 
љавобгарї мекашанд.Аммо ошпазњо мегўянд,ки мо шахси 
бегуноњро бардурўѓ тўњмат карда наметавонем.Чї коре, ки 
мехоњед, кунед,вале мо дурўѓ намегўем.Онњо дар мурофиаи 
кушод на танњо шоирро сиёњ карда натавонистанд, балки 
дар назди халќ сафед карданд.Як бори дигар бесалоњиятї ва 
нотавонии кормандони њифзи њуќуќро намоиш доданд. Ду 
милиса шоњидї медињанд, ки њангоми дастгиркунї 
мањкумшаванда чунон муќобилият нишон дод, ки ночор дар 
як мошини боркаш дасту пояшро баста, бор карда овардем. 
Вале баръакси милисањои дурўѓгўй муовини ШКД-и ноњия 
Саидов рости гапро мегўяд. 

Дар охир прокурор панљ сол мепурсад. Раиси суд баъди 
машварат њукмномаашро ба муддати як сол дар њабси 
низомаш умумї эълон мекунад. Баъдан шоирро ба 
њабсхонаи Кўлоб бармегардонанд, пас аз ду рўз муовини 
њабсхонаи Кўлоб ба шоир мегўяд, ки  «Муддати  њабсат 

њамагї нўњ моњ мондааст. Ман барои ту шароит муњайё 
мекунам, шеър навис, вале ба дигар њабсхона нагузар.» 
Шоир аз тарси он ки ба ў дар ин љо раќибонаш зањр дода 
накушанд,талаб мекунад, ки ўро ба дигар њабсхона 
гузаронанд. Талаботашро ќонеъ гардонида, ўро ба мањбаси 
Роњатї мегузаронанд. Дар њабсхона њама ўро чун шоир 
пешвоз мегиранд, њурмату эњтиром мекарданд, дар 
нишастњо, базмњояшон ўро даъват мекарданд, маслињат 
мепурсиданд. Дар њабсхона дар заводи хишт кор мекард. Бо 
дасташ хишти гарми акнун аз курраи оташ баромадаро 
мечид. Баъди ин дигар истеъдоди шоирии шоир мурд, дилаш 
аз Њукумати Шўравї, ки як умр ба њаќиќатпарастии он умед 
мебаст, монд. 

Дере нагузашта фармон дар бораи озодона адо намудани 
муњлати боќимондаи њабс содир гардид. Ин ќазияро суди 
ноњияи Орљенкинзеобод (Вањдати њозира) дида 
баромад.Раиси  суди ин ноњия собиќ раиси суди ноњияи 
Маскав дар ваќти сармуњаррир кор кардани шоир буд.  Ў аз 
вазъи шоир хеле ба риќќат омада, афсўс мехўрад ва ќазияро 
мусбат њал менамояд. Ваќте ки  шоир барои њуљљатњояшро 
гирифтан ба њуљраи кории раиси суд ворид мешавад, дар 
болои сараш чунин сатрњоро мехонад: 

 «Ќонундон њам чун аскар аст, ба хато кардан њаќ надорад. 
Агар аскар хато кунад, марги љисмонї меорад, хатои њакам 
бошад, марги рўњист»   (Михаил Левин)  

Баъди ин ўро ба хољагии Вахши ноњияи Вахш, ки љойи 
сукунати мањбасиёни озодона мезистагї  буд, меоранд. 
Барои рўзгузаронї мехоњад,ки аз рўйи ихтисос ба кор 
дарояд.Ба директори мактаби миёнаи №17 Нарзуллоев 
мурољиат мекунад,вале номбурда аз ў њазар намуда,ба њар 
бањона саркашї мекунад. 

Пас аз анљоми муддати њабс дар хољагии Вахш (дашти 
Ќароланг) зиндагї ихтиёр мекунад. Як мошин гирифта, 
барои кўчашро овардан ба ноњияи Маскав рањсипор 
мегардад. Ваќте ки дар сарњади ноњия (развилка) мерасад, ба 
вай шиносњояш мегўянд, ки ба ноњия наравад, зеро ду сол 

пеш муаллиме бо тўњмат суд шуда буд. Он кас баъди адои 
муњлати њабс мехоњад ба хонааш баргардад, вале ўро 
«Афѓонистон мегузарад» гуфта, бо тўњмат боз ду соли дигар 
шинониданд. Бинобар ин ў ба Кўлоб меравад ва шофири  
рус кўчи ўро аввал ба Кўлоб мебарад, шабро он љо рўз 
мекунанд ва рўзи дигар ба Вахш, ба дашти Ќароланг 
бармегарданд.  

Баъдан барои кор ба назди мудири шуъбаи маорифи 
ноњияи Вахш Мањмудов меравад. Худро шинос менамояд. 
Шарњи њолашро баён месозад. Мањмудов ба љойи ба ў ёрї 
расонидан саргузашти Мавлонов ном муаллимро,ки ў низ 
чун шоир мањбасї шуда будааст, наќл мекунад. Шоир ба љон 
расида, «Мавлонов ба ман чї дахл дорад? Шаф-шаф 
накарда, шафтолуи гапро гўед: маро ба кор мегиред ё не?» 
Мудир ўро ба кор гирифтан намехоњад. Шоир сарсону 
саргардон кор мекофт. Ногоњ шоњиди шикояти директори 
мактаби шуъбаи сеюми хољагии Москваи ноњияи Вахш 
гардид,ки дар мактабашон ду синфашон муаллими ибтидої 
надорад. Шоир раддубадали шударо бо мудири маориф ба 
директор гуфта дод ва таъкид кард,ки кўдаконаш дар 
Ќароланг гушнаву лучанд.  Рўзи дигар директори мактаб ба 
ў фармони шуъбаи маорифро оварда медињад ва ба  вай  
месупорад: як синфи яку як синфи чор. Ба шоир мошин 
медињад,ки кўчро ба ин дења орад. Се рўз дарс медињад. Рўзи 
сеюм мудири маориф Мањмудов омада, ба вай мегўяд, 
китобу дафтарњоро мон, ба ту љавоб.Ба ту муаллимї мумкин 
нест. Шоир бо чашмони пуроб ба мудир мегўяд, ки «биё, як 
бор хонаи маро бин, 5-6 кўдак дорам, лучу гушнаанд». 
Мудир рафта ба вазъи зиндагии шоир шинос мешавад, вале 
он ба дили санги сардор асар намекунад. Фаќат «Аз дасти 
ман коре намеояд, аз боло фармон шуд. Аз ман домангир 
нашав!» мегўяд. 

Шоир бо ин гўё аз борон гурехта, дар новадон 
мезанад.Дар дашти Ќароланг метавонист ба кишоварзї 
машѓул шавад,вале ин љо замин низ камчин буд. 

Шоир «Аз бекорї -  кадукорї» гуфта,дар китобхонаи 
назди хонааш китоб мехонд ва ба ин васила рўз кўр мекард, 
то ки дар чашми бонуи хона камтар намоён шавад. Як бегоњ 
шахсе омада, ба шоир мегўяд, ки ўро ањли масљид даъват 
мекунанд.Ў ба масљид рафт. Намозгузорон хуш ќабулаш 
карданд.Домуллои масљид ба ў гуфт, ки «Мо шунидем,ки 
шумо шоир будаеду акнун аз њабсхона баромадаед. 
Зиндагиатонро хеле сангин гуфтанд.» Сипас, онњо ба шоир 
як миќдор пули љамъкардаашонро месупоранд ва мегўянд, 
ки инро гирифта, барои бачањоят сарутан харид кунед. 
Њамчунин бо маслињати пешакї њар рўз як хонавода хўрок 
пухта, бурда ба хонаи шоир мерасонад. Шоир ваќте ки 
воќеияти ин суханњоро наќл мекард,таъкид кард,ки аз 
бошандагони шуъбаи сеюми хољагии «Москва» як умр 
ќарздор аст ва агар њини сакарот љони ў ба зудї рамаќашро 
тарк накард,донед, ки онњо ўро бињил накардаанд. 

Чанде нагузашта Ташрифов-директори мактаби Сари 
насос назди  шоир омада мегўяд,ки муаллими забони 
русиамон ба рухсати таваллуд баромадааст, русиро медонї? 
Шоир мегўяд, ки  «Ман русї-ку русї, њатто юнониро 
медонам, вале маро доѓи судї дорї, гуфта, мудир фармон 
намедињад». Вай рафта бо имзои њамон Мањмудов  фармони 
муаллими муваќќатии забони русиро меорад. Онњо боз 
кўчида ба Сари насос мераванд. Он љо то охири сол ба њайси 
муаллими забони русї кор мекунад. Соли тањсили нав назди 
мудир рафта, мехоњад фармони муваќќатиро ба доимї иваз 
кунад. Мудир Мањмудов бањона пеш меорад, ки агар то аз 
Вазорати маориф роњхат наорад,  ин корро карда 
наметавонад. Ночор ба Вазорати маориф назди муовини 
вазир Ниёз Сафаров меравад. Вай низ аз додани роњхат ба ў 
худдорї мекунад. Гўё вазир розї нашудааст. Њини аз 
Вазорати маориф баромада рафтан  нозири Вазорати 
маориф Мишел Бобоеви яњудї, ки њини дар шањри Кўлоб ба 
њайси муовини директор кор кардан муаллими ў буд, вайро 
дида, сабаби сарсониашро пурсон мешавад. Баъди шунидани  
тафсилоти воќеањои ба сараш омада фавран рафта роњхати 

Вазорати маорифро ба шоир оварда медињад. Мањмудов 
баъди ин ўро дар мактаби ибтидоии №33-и дењаи 
Мискинобод муаллим таъин мекунад. 

Баъди сипарї шудани як сол шодравон Амирбек 
Каримов- директори мактаби миёнаи №11 овозаи шоирии 
Ѓафур Муллоро шунида,ўро ба кор даъват кард,ки 
муаллифи ин сатрњо (Њасани Муродиён) низ шогирди 
мавсуф ва хатмкардаи ин дабистонам. 

Онњо кўчида ба Мискинобод омаданд,соњиби хонаву дар 
ва зиндагии осуда гардиданд.Мурѓи илњоми шоирии устод 
Ѓафур Мулло аз нав ба парвоз омад. Шеърњояш пайваста 
сањифањои рўзномаи ноњиявии «Вахш»-ро зеб медод. Вале ин 
нишоти шоир дер давом накард. Дар бюрои ноњиявии 
райкоми Вахш Пиримќул Сатторї-ходими адабї ва 
Неъматов- сардабири рўзномаи ноњиявии «Вахш»-ро барои 
шеърњои Ѓафур Муллоро чоп карданашон муњокима 
мекунанд ва танбењ медињанд. Сатторї ба Ѓафур Мулло 
мактуб навишта, ўро Њофизу Иќбол меномад ва илтиљо 
мекунад,ки аз шеърнависї даст  накашад ва тасалло 
медињад,ки рўзе хоњад расид,ки шеърњояш сархати 
љаридањои форсизабононро зеб хоњад дод. Аз «боло» ба 
Муќим Абдурањмонов-сармуњаррири рўзномаи вилоятии 
«Навиди Вахш» низ занг зада, таъкид мекунанд, ки «аз чопи 
шеърњои Ѓафур Мулло эњтиёт бошед!» Бесабаб нест, ки 
маљмўаи ашъори Ѓафур Мулло бо дуои Мирзо Турсунзода 
бояд соли 1963 чоп мешуд,вале чун шоир китобаш низ то 
соли 1987 дар зиндон буд. Дар њоле ки устоди зиндаёд 
Њофизи халќии љумњурї Одина Њошим њанўз солњои 50-60 
ум ба дањњо шеърњои Ѓафур Мулло («Гул мезанї», « Эй 
дил,»… ва монанди инњо) оњанг баставу месуруд,акнун 
душманонаш барои интишори ашъори ў сад 
мегузоштанд,вале шоир аз ин озурда намешуд. Гоњо байти 
Сайидоро зери лаб месуруд: 

Маро кай метавон аз забонњо љамъ кард акнун, 
Ман он рози нињон будам, ки берун аз дањан рафтам. 

Танњо пас аз инќилоби бозсозии бузург (ибораи 
дўстдоштаи шоир) соли 1987 баъди 24 соли дар мањбас 
хобиданмаљмўаи нахустини ашъори шоир бо номи «Шадда» 
бо тамѓаи нашриёти «Адиб» рўи чопро дид.Марги беамон,бо 
дасти љанги хонумонўз соли 1992 устодро аз байни мо рабуд 
ва маљмўаи сеюм ва бузургњаљми  устод, ки  шеърњои наву 
ногуфтаи шоирро дар бар дошт, чоп нашуда 
монд.Фарзандони устод ба шоир Хайрандеш умед 
баста,маљмўаро дар ихтиёри ў гузоштанд, вале то њозир 
хайрхоње ёфт нашуд, ки дар ин кори хайр дасти мурувват 
дароз кунад.          

Пешгўии Сатторї дуруст баромад. Акнун ашъори устод 
Ѓафур Мулло сархати кулли нашрияњои љумњурї ва берун аз 
онро зеб медињанд. Шеърњояшро њаводоронаш мехонанд. 
Мирзо Њасанов, Пирмањмад Ёќубов, Малик Болтаев барин 
садњо мардуми одї тамоми шеърњои Ѓафур Муллоро азёд 
медонанд ва дар мањфилу маъракањо ќироат мекунанд.  

Љањони шеъри Ѓафур Мулло имрўз хазинаи дарбастаеро 
мемонад. Љилд-љилд мусаввадањои шоир њанўз интизори 
чопанд. Айни њол девону дафтари Ѓафур Мулло ба кашшофе 
ниёзманданд, ки дари розњои нуњуфтаи шоирро боз намояд 
ва вориди ин хазина гардад: 

Ёрон,  назаре ба чашми полудаи ман, 
Љўед асаре аз дили носудаи ман. 
Хоњед, ки  Шумо дидаи дил бикшоед, 
Бар сафњаи ин дафтари накшудаи ман. 
                                          (Хуршедњои гумшуда, с. 76). 

ЭЙ СОЛИ АСП, СОЛИ САМАНДИ  
ДАВАНДИ МАН… 

         (Муњтавои ашъори ба Соли асп бахшидашуда) 

Ба касе пўшида нест, ки дар садаи 20 солњои 1906, 1918, 
1930, 1942, 1954, 1966, 1978, 1990 ва дар асри 21 солњои 2002, 
2014 ба соли асп рост омадаанд. 

Аз тамоми љонварони толеъномањои халќї аз њама зиёд 
Соли Асп тараннум шудааст, зеро марде, ки солаш асп 
бошад, мењнатдўст, пурбардошт, шикебо ва боваринок аст. 
Зан-асп бошад, нињоят эњсосї буда, аксар ваќт мавќеи худро 
таѓйир медињад. Як нољурии хурде метавонад рўзгори 
осудаи ўро барбод дињад ва баръакс, бо як ќадами дониста 
гузоштааш нобасомонињои рўзгорро низом мебахшад. Зан-
асп кушодадил, гули сари сабади мањфилњо, кадбонуи хуб ва 
панљ ангушташ њунар аст. Мард-асп дар лањзањои душвор 
худро идора карда метавонад. Хунаш дар љўш аст, бадрашк 
мебошад, муноќишаро дўст медорад. 

Тибќи ќаринањои мардумї соли асп соли эњтиёткорист. 
Ѓарра набояд шуд, ки дар соли худ  шодмонињои зиндагї ба 
коми Шумост. Соли асп соли серташвишу серкорї ва пур аз 
мушкилот аст. 

Соли 2002, ки ба соли асп рост омада буд, унвонии «Соли 
асп» ду шеъри њамноми Хайрандеш ва Рањмат Назрї рўйи 
кор омаданд (1;2;). Рањмат Назрї шеъри мазкурро соли љорї 
бори дигар аз тариќи њафтавори «Адабиёт ва санъат» ба чоп 
расонид (3;). 

 Дар фуроварди соли 2001 ва даромади соли нави 2002 
шеъри Хайрандеш (Хайриддин Ќурбонов) бо номи «Соли 
асп» бо наќароти 

«Эй соли асп, соли саманди даванди ман,  
Эй соли орзуи баланди баланди ман» 
                                  (1, 91) оѓоз меёбад, интишор шуд. 

Мавсуф итминони комил дорад, ки дар соли асп мардуми 
Тољикистон ба баландтарин ќуллањои орзуи худ хоњанд 
расид. Онњо руњи пурфутуњи Фирдавсї, Рахшу Рустаму 
Бањрому Суњробу Гўрѓуливу Нураливу Авазу Восеу 

Темурмаликро зиндаву поянда хоњанд кард, чунки дар Шарќ 
обрўи асп баланд буда, руњи асп онњоро нигањбону зи нав эњё 
менамояд: 

Эй соли «Шоњнома»-ву Фирдавсии љасур, 
Эй соли Рахши Рустаму Бањроми Гўр. 
Бўйи фарас љароњати гурдон даво кунад, 
Суњроб дар канори падар чашм во кунад. 
Гўрѓулї як бисулфаду хезад зи гўр боз, 
Оянд Нураливу Аваз тунду сарфароз. 
Восеъ зи дори арки Бухоро рањад яке, 
Темурмалик аз раги дарё љањад яке. 
Дар Шарќ буд баланд мудом обрўи асп, 
Хиљлат ба нўшдору биояд зи бўйи асп.      (1, 91). 

Дар банди дуюм шоир аз Хинги Ањмаду њикояти «Љўйи 
Мўлиён», аз Рўдакї, Фаррухї, Саної, Анварї, аз ќиссаи дар 
болои асп сари Аторро аз тан људо кардани чингизиён, аз 
васфи асп дар эљодиёти Бедил, аз аспи лоѓари Мушфиќї 
ёдовар мешавад ва тавсани (аспи саркаши) илњоми болдори 
худро аз њамаи сутурони онњо пурэъљозтар мешуморад: 

Эй соли Насри Ањмаду њам Љўйи Мўлиён, 
Эй соли реги Омўву њам хинги то миён, 
Эй соли Рўдакиву забони тари дарї, 
Эй соли Фаррухиву Саноиву Анварї, 
Ширину талх ќиссаи бисёр ёд њаст, 
Аттори дасти баставу Чингизу аспи маст. 
Бедил, ки сабки умри дарози сухан аз ўст, 
Ќадри фарози аспу фарози сухан аз ўст. 
Моро ба аспи лоѓари Мушфиќї чї кор? 
Асп-аспи мост: тавсани илњоми болдор.    (1, 91). 

Шоир ба шањсаманди хонадони Сомониён, ки шањсавору 
зимомдори он Шоњ Исмоили Сомонї аст ва ин пайкараи 
аспсавори мавсуф дар маркази Хатлон ќомат афрохтааст, 
мурољиат намуда, таманно менамояд, ки он шиња занад, 
чунон шињае занад, ки он ба гўши Зардуштпайѓамбар расад, 
то ки миллати тољик суханони ќудсии Зардушт-пиндори нек, 
гуфтори нек ва рафтори некро њамагон дар амал татбиќ 

намоянд, дар соли асп мардум олитарин орзуњои худро дар 
амал пиёда созанд: 

Эй шањсаманди дудаи Сомон, ту шиња зан, 
Аз пойтахти хиттаи Хатлон ту шиња зан. 
То самъи ањли фитнаро ин шиња кар кунад, 
То шињаат ба маѓзи асорат асар кунад. 
Он корагар шавад чу ба њафтод пушти мо, 
Шояд барад ба марњамати Зардуњушти мо. 
Миллат расад ба њикмати пиндори нек боз, 
Гуфтори нек ояду рафтори нек боз. 
Эй соли асп, вањдати Тољ устувор бод! 
Мардони зинбапўшт њама зинсавор бод!   (1, 91) 

Дар банди охирини шеър бошад, муроди шоир тинљиву 

осудагии кишвар, вањдату ягонагї ва дўстии ќарини мар-
думи Тољикистон аст. Шоир дуогўи он аст, ки агар майдони 

асптозие бошад, бигузор он майдони бузкашии саворон бо-
шад ва мардум дар атрофи Президенти худ Эмомалї Рањмон 
муттањид гардида, шукри рўзгори тинљу осуда, шукри хонаи 
обод ва шукри давлати пойдору устувори ўро намоянд: 

Об аз фасод пок шавад, хок аз адў, 
Не номи љанг монаду не номи љангљў. 
Гурдон зи ќаъри карнњо оянд фављ-фављ, 
Оѓўш сўи њам бикшоянд  фављ-фављ. 
Њуббулватан љинон шавад аз шањриёрњо, 
Фориѓ зи гурзу њамњамаву корзорњо. 
Гурдони корзор биоянд бузкашї, 
Бар гирди хони кишвари Вањдат намакчашї. 
Сарљамъ шукри давлати Эмомалї кунем, 
Ўро дар ин Вањдатватан Вањдатвалї кунем. 
Эй соли асп, соли саманди даванди ман, 
Эй соли орзуи баланди баланди ман.      (1,91) 

Рањмат Назрї њам дар соли асп боз ба образи асп рў 
меорад. Ў бо номи «Соли асп» (2, 23) шеъре навишта, соли 
аспро соли нек, соли анљоми кулли бадбахтињо ва соли 
оѓозњо, соли пардозњо, соли сўзу созњо ва соли ташаккули 
тамоми Дардбандњову Дарвозњо мепиндорад: 

Соли асп, эй соли човандозњо, 
Овар аз анљомњо, оѓозњо! 
Шињаи аспи ту аз рањ мерасад, 
Шодбошаш мекунанд овозњо. 
Пешвози аспи ёлафшони ту 
Ёлањо густурда пойандозњо. 
Медињанд об аспи Табрези туро 
Куњњо, Дарбандњо, Дарвозњо… 

Шоир хостгори он аст, ки њамзамононаш аспи зиндагиро 
пардоз дода, зин зананд ва аз зимомаш мањкам дошта сўи 
рўшанї устуворона гом нињанд : 

Зиндагї зин мезанад аспи туро, 
Бандад озинаш, дињад пардозњо. 
Њамчу бод аз обу оташ бигзарад 
Аспи арѓуштии ту бо нозњо… 
Соли нек, эй сумби аспат фоли нек 
Дар замини поки сўзу созњо! 
Кош, эй кош, аспи майдонии ту 
Сўйи гардун оварад парвозњо.           (2, 23). 

Дар охир шоир итминони комил дорад, ки соли асп соли 
нек аст ва пайомадњои хуб дар пеш аст. 

Ба шарафи соли 2014, ки соли асп аст, шеърњои Зулфия 
Атої «Имсол соли асп» (4;) ва Кайњонї Сўфї «Соли асп» (5;) 
дар матбуот чоп шуданд. 

Зулфия аз соли асп таманнои онро дорад, ки аспи «тезрав» 
ва «хушљилав» пайѓоми нек эњдо намояд  ва вуруди соли 
аспро фоли нек ва соли нек медонад: 

Эй аспи тундрав, 
Эй аспи хушљилав, 
Аз ављи осмон пайѓоми хуш биёр. 
Дар соли некпай, 
Чун фоли некпай 
Аз мулки ахтарон илњоми хуш биёр.     (4,26). 

Шоира бо дили пур иброз медорад, ки дар соли асп бояд 
маљрои зиндагии мардумаш дигар шавад, рўзгори сокинони 
Тољикистон обод ва ќалбашон хурраму шод гардад: 

Маљрои рўди ман бояд дигар шавад,  
Хокистарам кунун бояд шарар шавад, 
Шоми дарози ман бояд сањар шавад, 
Љодугари хаёл аз тан бадар шавад… 

Дар охир шоира аспи сафедро, ки ихлосманди он аст, 
орзую умеди худ мешуморад ва аспро њушдор медињад, ки 
имсол соли ўст: 

Аспи сафеди ман, 
Аспи умеди ман, 
Имсол соли туст, 
Имсол соли туст…                 (4,26). 

Кайњонї Суфї дар шеъри «Соли асп» (5,2) аз он изњори 
хушнудї мекунад, ки бо вуруди соли асп соли мор аз миён 
рафт ва як-як аз сели балоњои дар соли мор ба сари мардуми 
олам рехта ёдовар мешавад. Ба ќавли шоир дар љањони араб 
дар ин сол худсўзї, фарёду ѓаму оњ љараён дошт, дар Баѓдод 
куштору террори одамон дар ављ буд, ки аз ба дор овехтани 
Саддам Њусейн оѓоз ёфта буд. Аз њама муњимаш соли 
гузашта «Соли зўрмандии Путини бузург, Суриё то нашавад 
луќмаи гург» (5,2) буд. Вале аз диди Кайњони Сўфї дар ин 
сол дар мулки рус низ оромии комил набуд, зеро соли 2013 
«Соли тўфон задани уќёнус, Соли зероб шудани мулки урус» 
низ мањсуб мегардад. 

Аммо шоир аз он изњори хушнудї мекунад, ки дар соли 
2013 дар миёни давлати њамзабони мо-Эрон ва ИМА бар 
раѓми ќавми яњуд то андозае њусни тафоњум пойдор гардид: 

Соли оромии Эрони кабир, 
Аз балои сионизм ќавми саѓир.      (5,2). 

Сипас, шоир боз бармегардад ба офатњои дар соли мор ба 
сари мардум омада ва аз вафоти Уго Чавес-собиќ 
Президенти Венесуэла, аз гирдињамоию майдондории 
мардуми давлати Украин ва кўшишњои Баррозї дар ин роњ, 
аз хонадоршавии мард ба мард ва зан ба зан ёдовар 
мешавад. 

Баъдан суханро љониби мардуми тољик гардонида, ба 
даргоњи Худованд сад бор шукр мегўяд, ки соли мор барои 

миллати мо «Соли иќбол буду њамовозї, Соли вањдат буду 
боњамсозї!» (5). 

Нињоят, дар охир шоир таманниёти худро дар соли асп 
арза медорад. Дасти дуо бардошта, аз Худованд дархост 
менамояд, ки дар «Соли асп, кулли љањон пок шавад, Душ-
мани халќи Худо хок шавад»(5).Шоир хостгори он аст, ки  

«Соли асп соли барору баракат, 
Соли асп соли талошу њаракат»     (5) гардад. 

Аз њама муњимаш хоњиши шоир он аст, ки: 
  «Соли асп торикї афсона шавад, 
  Рўшанї лоиќи њар хона шавад»(5). 
Дар соли асп аз байн рафтани ришвахўриро низ шоир 

орзу мекунад ва бисёр мехоњад, ки љомеа орї аз фасод 
бошад: 

Соли асп, ришвахўрї кори њаром, 
Соли асп, ришва хўрї, кор тамом.        (5). 

Дар охир шоир мардумро ба шарафи Соли асп 
муборакбод намуда, орзу мекунад, ки пули сомонї зеби 
кисаи њар як тољикистонї бошад: 

Соли асп боз муборак бошад, 
Пули сомонї ќаторак бошад!                 (5). 

Мо низ ба шоир њамовоз шуда, хостгори онем, ки 
хонандаи гиромиќадри мо тамоми солњо чун соли асп дар 
њалќаи дўстону пайвандони хеш чун асп бовафою содиќу 
бобаракат бошад. 

Пайнавиштањо: 
1. Хайрандеш. Соли асп//Бозаргон,2001,№6-7, 28 декабр. 
2. Рањмат Назрї. Соли асп // Адабиёт ва санъат, 2001, № 

51-52 (1086), 28 декабр. 
3. Рањмат Назрї. Соли асп // Адабиёт ва санъат, 2014, 

№1, 1 январ. 
4. Зулфия Атої. Имсол соли асп //Фирўза,2013,№12,с. 26. 
5. Кайњони Сўфї. Соли асп. // Минбари халќ, 2013, 26 

декабр, № 52 (927), с.2. 

ВОРИСИ ШЕЪРИ РЎДАКЇ 
(Сухане чанд дар њошияи маљмўаи ашъори Усмон Билолї       
 «Сад шукри Рўдакї» - Душанбе «Пажўњиш», 2008). 

Маљмўаи ашъори Усмон Билолї, ки ба шарафи 1150– 
солагии асосгузори адабиёти классикии форсу тољик 
Абўабдулло Рўдакї ба нашр расидааст, аз ќасида, ѓазал, рубої, 
ќитъа, байтњо ва шеърњои алоњидаи мавсуф фароњам омадааст. 

Аз сањифањои аввали маљмўа хонандаи закї пай хоњад 
бурд, ки аз шеъри Усмон Билолї бўйи ашъори Рўдакї меояд: 
забонаш чун забони шеъри Рўдакї равону љаззобу дилкаш, 
услубаш зайли сабки шеъри Рўдакї сањли мумтанеъ, яъне 
осони дастнорас (недоступная простота) аст. Шоир дар 
пайравии ѓазали Рўдакї «Њар бод, ки аз сўйи Бухоро ба ман 
ояд…» бо радифи «ояд» бори дигар ихлосу дилбастагии 
мардуми тољикро нисбат ба Одамушшуаро, ки мењраш аз 
дўстдории Ватан камтар нест, таъкид намудааст: 

Накњат зи чаманзори бањори Ватан ояд, 
Гирди сухани ноби ту халќ анљуман ояд. 
Ашъори ту чун сураи ихлосу муњаббат, 
Андар лаби ин миллати соњибсухан ояд. 

Худи Усмон низ умедвор аст, ки рўзе табъи рўдакивор 
насиби ў хоњад гашт ва тўмори шеъри шоир дар баёзи 
гарданаш њамоил хоњад шуд: 

Рўдакї, эй кош, овезон кунад,  
Дар баёзи гарданам тўмори шеър. 
Гар бимирам, дар сари гўрам навис: 
Буд ў ёри Худову ёри шеър. 

Усмон боварї дорад, ки дуои Мавлавии Балхї низ чун 
зиёи Њаќ ўро аз субњи козиб ба берун мекашад ва рўзе вай 
дар канори рўди Вахш монанди найи нолида, бо дуои 
Мавлавї ба мартабаи шоирии Толиби Омўлї шарафёб 
мегардад: 

Ман ба аљзи хеш андар шеър ѓолиб мешавам, 
Чун зиёи њаќ бурун аз субњи козиб мешавам. 
Бо дуои Мавлавї чун най канори рўди Вахш, 
Ман ба тарзи хештан нолида Толиб мешавам. 

Усмон ашъори фахрияи худро низ ба сабки Мавлавї эљод 
кардааст: сабки баён, ќофияпардозї, тафаккур, тарзи 
вожасозї– њама услуби Љалолиддини Балхиро ба ёд меоранд:  

Бурдї ту аз ёд маро, кардї пасафтод маро, 
Лек Худо дод маро, шоири барљаста манам. 
Ёфт даво дарди сухан, сурх рухи зарди сухан, 
Шањраги вожањо ба каф мушти њинобаста манам. 

Аз шеъри «Њабси њавасњо» бармеояд, ки Усмон аз зањмати 
шоир, бедорхобињо, сари њар вожаи наву тоза соатњо сар бар 
љайби тафаккур барнињодан, њар як калимаю ибораи 
обнорасида ва афкори бикрро бо сўњони андеша суфта 
карда, бо чилбури маънї љило додан ба хубї огањї дорад ва 
худ низ ин сањрои нопайдоканори суханро бо зањмат 
паймудааст: 

Хуни дили њар вожа чун хуни дили шоир, 
Бояд ки ба њар љўяи ин сафња равон кард. 

Усмон ба ашхоси бегонапараст нафрати бепоён дорад ва 
мўътаќиди он аст, ки марги миллат аз марги забон оѓоз 
меёбад ва марги забон аз бегонапарастии соњибзабонон: 

Фаро меояд охир марги он миллат, ки андар ком, 
Варо аз лаззати бегонагўињо сухан мирад. 

Дар шеъри Усмон Билолї тозагўињову суханпардозињо бо 
нанги ватандорї печидаву ту ба ту бозгў шудааст: 

Дари бози диламро панљаи рози сухан пўшад, 
Њаёи гуфтугў дар анљуман моро дањан пўшад. 
Њуруф аз батни зењнам норасида мешавад тавлид, 
Зи урёнии худ шармида аз коѓаз кафан пўшад. 
Билолї, мепарастам он ѓариберо, ки дар ѓурбат, 
Ба раѓми тангдастї љомаи нанги Ватан пўшад. 

Мањз ѓояи баланди ватанпарастї, маънињои наву тоза, њисси 
ифтихори миллї ва забони равону дилкаши ашъори Усмон 
Билолї боис гардид, ки ў дар љамъбасти соли 2009 ба дарёфти 
љоизаи раиси вилояти Хатлон дар бахши назм, ки бо номи 
Шамсиддини Шоњин гузошта шудааст, мушарраф гардид. 

Ба Усмон Билолї дар роњи душвору пурпечутоб, вале 
пурифтихори шоирї барори кор таманно дорем. 

ТАСВИРИ СОЯЊОИ МАРГ АЗ ДИДИ ЗАРИФ ИБОД 
                                    (Бо њаммуаллифии Иброњимова М.) 

 

Зариф Ибод на танњо шоири хуб, драматурги намоён, 
балки дар нависандагї низ мањорати олї дорад. Хонандаи 
тољик мавсуфро асосан њамчун шоир мешиносад, вале Зариф 
Ибод бо эљоди асари ёддоштии «Бо умеди фардо» (2008), 
романи «Сояњои марг» (2011), ќиссањои «Эњёи хазонбурда» 
ва «Асрор ва шабањ» исбот намуд, ки дар нависандагї низ 
мањорати баланд дорад. Њамчунин дар маљмўаи «Эњёи 
хазонбурда» 15 њикояи адиб љо дода шудааст, ки хеле 
љолибанд ва бо номњои зерин зикр шудаанд: «Ёдњои ширин» 
(2009), «Офтоб барои чї сўзон?» (2009), «Сабр, писарам, 
сабр» (2009), «Вафодории саг» (2010), «Дили пурњасрат» 
(2010), «Ариза ба Оллоњ» (2009), «Кампир ва мушкинмўяки 
ў» (2010), «Модари зори модабабр гардида» (2009), 
«Сарзаниш» (2009), «Расули кайњоннавард ва Кафтари ў» 
(2009), «Бањси ду духтар» (2009), «Гулчењра ва кафтарон» 
(2009), «Салими серсавол» (2009), «Вандам ва оина» (2009). 

Романи «Сояњои марг» аз шебу фарозњои њаёти имрўза, 
бадкорињои баъзе одамон нисбат ба њамдиёрони худ, ба 
муќобилати сахти ашхоси накўкор дучор шудани онњо ва 
фош гардидани рафтори ношоистаи бадкирдорон наќл 
мекунад. 

Нависанда њаёти рўзноманигориро дар маркази диќќати 
хонанда ќарор додааст ва ба њамин васила љомеаро аз 
рўзгори пур аз ташвиш ва серѓавѓои журналистон-
намояндагони њокимияти чорум огоњ месозад. Услуби 
тасвири нависанда психологист. Номбурда асарро аз он оѓоз 
менамояд, ки ќањрамони марказиаш Ардашер баъди 
нависонависи тўлонї ва такудави зиёди рўзона бо дўсташ 
Далер дар тарабхонаи сари роњ каме менўшанд ва њангоми 
ворид шудан ба даромадгоњи роњрави њуљрааш дар торикї 
касе ўро аз пушти сар зарбаи љонноњ мезанад. Њамсараш 
Гулбањор ўро маст пиндошта, аз роњрав бо мадади њамсояњо 
ба хона дароварда, болои кат мехобонад. Танњо Ардашер 
пагоњї ба худ омада, њис мекунад, ки касе ўро аз ќафо 

бехабар задааст. Нависанда хатти сужети асарро низ аз 
њамин њадиса оѓоз менамояд. Дар сари Ардашер њазорон 
фикру хаёлот ѓутта мезанад. Тамоми сањифањои рўзњои 
гузашта ва имрўзаро вараќгардон мекунад, занги телефонро, 
ки њангоми аз зинапояњои хонааш боло шудан садо дода буд 
ва ба саволи «Ту кистї?» гуфтани ў дар љавоб «Сояњои 
марг!» гуфта буд, ба ёд меорад. Њис мекунад, ки «Сояи марг» 
ба мактуби шикоятии њайати кормандони фабрикаи 
ресандагї ба унвонии рўзнома, ки тафтиши онро 
сармуњаррир ба уњдаи ў вогузор намуда буд, рабте дорад. 
Ардашерро нависанда чун рўзноманигори њаќиќатнигор, ки 
чакидањои хомаи ў садои њаяљонноки њаёт аст, ќаламдод 
намудааст. Ў нисбат ба таќдири коргарони як фабрикаи 
калони ресандагї бетараф нест, зеро эшон мањз ба рўзнома 
ва ба ў умед бастаанд, ки яке аз онњо раиси иттифоќи 
касабаи фабрика Шоњмирзо Намозов аст. Ардашер баъди ду 
бори ба фабрика ташриф оварданаш бовар њосил менамояд, 
ки њаќ бар љониби коргарон аст: директори ин корхона 
Абдулбек Бобохонов шахси њавобаланд ва нисбат ба кори 
муассиса бепарво мебошад. Танњо њафтае як бор рўзњои 
душанбе баъди љамъомади пагоњирўзии раиси шањр ба љойи 
кор њозир шуда, дар тўли 10-20 даќиќа бо муовину мудири 
хољагї чизеро раду бадал намуда ва дигар касеро ќабул 
намекунаду бо њамин баромада меравад. 

Нависанда Ардашери Бањманёрро чун рўзноманигороне, 
ки дар роњи комёб шудан ба маќсад устуворанд ва агар 
муштарї аз дар занад, аз мўрї медароянд, тасвир намудааст. 
Њангоми рў ба рў сохтани Ардашеру даъвогарон бо 
директори корхона Бобохонов нависанда мушкилоти 
аксарияти корхонањои имрўза-таъминоти кормандон бо 
музди маош, истењсоли ашёи хом, бастани шартномаи 
додугирифт бо харидор, фурўхта пул намудани ашёи хом ва 
иљрои андози давлат ва монанди инњоро тасвир менамояд. 
Њамчунин љавобан ба пурсиши роњбари корхона Бобохонов 
аз номи Намозов хонандаро таъкид месозад, ки вазифаи 
«кумитаи иттифоќи касаба њимояти манфиатњои коргарон - 

истењсолкунандагон. Агар корфармо манфиатњои 
коргаронро зери по кунад, кумитаи иттифоќи касаба аз 
коргарон талаб мекунад, ки дар муносибаташ бо коргарони 
худ боадолат бошад, манфиати коркунандаро таги по 
накунад. Вагарна кумитаи иттифоќи касаба воситаи ќонун 
корфарморо гунањгор њисобида, бањри барќарор намудани 
адолат мубориза оѓоз намояд» (с.13). 

Бобохонов на танњо нисбат ба тобеонаш даѓалмуомила ва 
берањм аст, зеро дидаю дониста корхонаро баста, 
коргаронро ба рухсатии дарозмуддати бемузд фиристодааст, 
балки нисбат ба намояндагони ВАО низ хеле сардмуомила 
мебошад. Вале Ардашер тибќи фармудањои сардабир амал 
намуда, (мухбир, ходими рўзнома бояд хира шавад. Агар ўро 
аз дар берун кунанд, гурба барин аз равзан, аз тиреза 
дарояд), (с. 15) нињоят, Бобохоновро ба сухан медарорад, 
вале Бобохоновро нависанда чун дигар њамтабаќонаш тавре 
тасвир кардааст, ки ба осонї «љон намедињанд». Ин аст, ки 
Бобохонов аввал ба мухбир таклифи нўшидан менамояд, 
баъдан ўро хариданї шуда, корро дар њамин љо хобонданї 
мешавад, вале дар нињояти кор ўро тањдид мекунад, аз 
пуштибонаш метарсонад. Ардашер низ шахси аної нест. Ба 
осонї таслим намешавад. Ў на танњо гуноњњои Бобохоновро 
дар гарданаш дайн мекунад, балки тамоми рафти 
гуфтугузори барномашударо дар телефони сайёраш сабт 
менамояд. 

Дар тасвири нависанда Бобохонов барои он ки деги 
айшаш љўшад ва аз аспи мансаб сарозер наафтад, аз ягон 
разолат рў наметобад, фармоиш медињад, ки Шањмирзоро 
латукўб намоянд. Бо рў ба рў сохтани Ардашер бо Мењмон-
саркор, ки писарамаки Шоњмирзо мебошад ва аз мавриди 
њамлаи авбошон ќарор гирифтани Шоњмирзо хабар 
медињад, нависанда хонандаро бо як мушкилоти дигари 
дењќонон рў ба рў месозад. Дењќон ваќте ки борашро ба 
бозор дароварданї мешавад, баъзе муштзўрњо колои 
дењќонро маљбуран ба нархи арзон харида, ба савдогарони 
бозорнишин ќимат ба савдо мезананд. Бозорнишинон 

бошанд, ба болояш нархи худро гузошта, ба муштариён ба 
нархи ќиммат мефурўшанд. Мењмон-саркор аз њамин гуна 
шахсон на танњо дурї мељўяд ва аз додани колояш 
гардантобї мекунад, балки онњоро дар миёни мардум 
шармсору хандахариш месозад. Мењмон-саркор нисбат ба 
рўзноманигорон назари худро дорад. «Мухбирї як давак-
давак будааст,-мегўяд ў.-Ин мардум чилмангўштак барин 
нафасе оромї надоранд» (с.22). 

Нависанда хатти сужети романро тавре сохтааст, ки аз 
пайињам овардани њодисањо хонандаро ба завќ меорад, 
хонанда мехоњад фањмад, ки зиддиятњои асар бо чї 
меанљоманд. Ардашер аз Шоњмирзои бистарї на танњо 
тафсилоти њамлаи авбошонро мефањмад, балки аз он огоњ 
мегардад, ки Бобохонов њатто аз њисоби диндорон низ 
зархаридони худро дорад, ки яке аз онњо имоми масљид 
Абдусолењ мебошад. Номбурда ба хотири пули њароме, ки аз 
Бобохонов гирифтааст, дар масљид ба Шоњмирзо 
шунавонида, «Дар байнамон одамони навис-навис 
мекардагї пайдо шуда будааст. Одами навис-навис 
мекардагї хизматгори шайтони лаънаткарда аст. Дар он 
дунё њезуми оташи дўзах барин сўхта хокистар мешавад. 
Мусулмон аз болои мусулмон набояд навис-навис кунад. 
Мусулмон бародари мусулмон аст» (с. 25) мегўяд. 

Имом Абдусолењ аз зумраи он муллотарошоне аст, ки 
њанўз дар асри Х њаким Фирдавсї дар њаќќи онњо њукми 
худро бароварда буд: 

  Зиёни касон аз пойи суди хеш 
  Биандешанду дин андар оранд пеш. 
Номбурда худро шахси солењ (чун номаш), худотарсу 

боимон вонамуд мекунад, вале барои суди хеш ба пасттарин 
кор даст мезанад: Шоњмирзо барин инсонро, ки њатто 
мўрчаро озор намедињад, «кофир» њукм намуда, ба 
муридонаш Шодї, Нуриддин, Чаќал ва Ќутбиддин 
мефармояд, ки ўро љазо дињанд. 

Бобохонов аз ягон амали паст рў намегардонад. Барои 
љомаи амал пўшидани маќсадњои ифлосаш ба њама кор даст 

мезанад. Барои ба доми худ афтонидани кафтараки зебо-
Садбарг, ки бо Фаррух ањди дўстї дорад ва чор сол боз 
интизори бозгашти ў аз Русия аст, ба амали разилонае даст 
мезанад. Пешакї дар борхалтаи Садбарг бо ёрии дарбон 
калобаеро гузошта, дар фуроварди рўз њангоми аз дарвоза 
баромадани коргарон халтаи ўро мекобад ва мехоњад, ки ба 
њамин васила Садбаргро њамчун дузд муттањам намояд ва 
ўро мутеи иродаи худ гардонад. Вале Садбарг аз Бобохонов 
дида њушёртару зирактар мебарояд: њангоми аз халтааш 
гирифтани рўймолча калобаро мебинад ва дар шоњидии 
коргарон онро дар љояш мегузорад. Њатто ба Бобохонов 
тањдид мекунад, ки ба кумитаи занони шањр рафта, аз 
болояш шикоят мекунад. 

Нависанда дар симои Шодї, Ќутбиддин, Чаќал ва 
Нуриддин љавонони рањгумкардаро тасвир намудааст, ки бо 
нишондоди баъзе ашхоси пулпараст ва барои љомеа 
хатарнок ба тамоми љиноятњо худро мезананд, то ки дар 
назди мулло Абдулсолењ «соњибобрў» ва бологузар шаванд. 
Вале Шодии писари  Саъба пеш аз њама аз кардаи худ 
пушаймон мешавад. Мефањмад, ки Шоњмирзо барин як 
инсони заминиро латукўб намудааст, сахт ошуфта мегардад 
ва њатто розї аст, ки ўро барои ин гуноњаш љазо дињанд. Ба 
беморхона омада, аз Шоњмирзо узр мепурсад. 

Нависанда дар симои Шоњмирзо Намозов-раиси кумитаи 
иттифоќи касабаи кормандони фабрикаи ресандагї њомии 
коргарон, шахси мењнатї, њалолкор ва дасту дилаш покро 
тасвир намудааст. Агарчи барои танќиди корхона ўро зада 
маъюб мекунанд, вале аз роњи рост барнамегардад. Намозов 
њомии Садбарг барин коргарони муштипар мебошад, ки 
сардор нисбат ба онњо нияти бад дорад, онњоро думболагирї 
мекунад, таклифи то хона бо мошин бурдан менамояд, дар 
атрофи номашон иѓво меангезад, то ин ки аз Садбарг ком 
гирад, ўро бадном сохта, аз Фаррух људо гардонад. 

Образи дигари асар Гардигул аст, ки нависанда ўро 
«радиои мањаллї» меномад. Дар атрофаш занони бекорро 
љамъ намуда, дар сари кўча хабарњои охиринро ба самъи 

њозирин мерасонад. Ў аз навтарин хабарњои мањал аз њама 
пеш огањї меёбад ва онро пардоз дода, боз ба мардум 
мерасонад. Гап дар дили Гардигул намепояд. Ў шартакигўй 
буда, аз касе сари тарс надорад. Ба њодисаву воќеањо аз диди 
худ ва беѓаразона бањо медињад. «Духтар бошад, ана њамин 
хел бошад. Ба њар кас тан надињад,-мегўяд Гардигул 
Садбаргро таъриф намуда.-Ана, њамин хел нотарс бошад. 
Садбарг ба модараш Гулистон рафтагї не. Ба ман рафтагї, 
ба ман. Дар духтарим ана њамин Садбарг ворї будам. Якрав, 
нотарс, дар рўи одам гапамро мегуфтагї. Ана њамон кали 
Мирзо њаст-ку, кали Мирзо. Њамсолем. Дар љавониаш маро 
гирум шуда буд, дар рўяш гуфта будам: Ту ба ман маъќул 
не». «Барои чї ман ба ту маъќул не?»-гуфта буд Мирзо. 
Гуфта будам: «Барои он ки биниат пачаќ, гўшот лапар, 
лабонат чаппа шудагї». Ќањраш омаду аз мўям гирифт. Ман 
чанг зада аз њарду гўшаш гирифтам. Хайрият давида 
халосамон карданд. Агар халосамон намекарданд, вай муйи 
маро меканд, ман гўшњои ўро. Агар Садбарг аз гўшњои 
лаќќаи Абдулбек мегирифт, айнан ба мани холааш монанди 
монанд мешуд» (с. 46-47).  

Нависанда фарљоми аъмоли Бобохоновро ба он оварда 
мерасонад, ки ў ночор аз сармуњаррири рўзномаи «Саноат ва 
иќтисодиёт» Фаридуни  Манучењр имдод мепурсад, вале 
сардабир на танњо ба ў мадад намерасонад, балки вайро аз 
кошонаи кориаш берун мекунад, дар ин хусус илтимоси 
вазоратро низ рад менамояд. Пушту паноњаш Самї 
Салимович низ аз вай рў метобад ва арзи ўро шунидан 
намехоњад. 

Ардашери Бањманёр њамеша чун рўзноманигор дар 
хизмати мардум аст. Пўлод Алиев ном шахс овозаи  ўро 
шунида, ба наздаш барои додхоњї меояд, зеро духтур 
Мавлони Искандар медонистааст, ки зани Пўлод Зебо 
Саидова мубталои саратони меъда аст, вале дидаю дониста, 
дорую дармон ва хўрокаи зиёдеро аз номи ў талаб карда, ба 
коми хеш масраф намудааст. 

Нависанда зављаи Ардашер  Гулбањорро чун зани идеалї 
нишон додааст. Вай ба шавњараш эътимод дорад. Ба гапу 
калочаи мардум эътибор намедињад. Њатто ба занги 
телефонии Зайнаб барин занњои иѓвогар, ки худашонро зани 
Ардашер муаррифї мекунанд ва гўё ўро њушдор медињанд, 
бовар надорад. То охирин лањза дар мавќеи шавњараш 
меистад. Вале гоњо аз чунин вазифаи масъулиятнок доштани 
шавњараш ба тањлука меафтад. Мехоњад, ки шавњараш аз 
ташвишњо фориѓ бошад. 

Зариф Ибод дар фуроварди роман њаќро ба њаќдор 
мерасонад. Аз Абдулбек Бобохонов њама рўй мегардонанд. 
Њамаи занњояш аз ў дурї мељўянд. Њатто зани калониаш ўро 
таъна зада мегўяд: 

«-Рост мегўям, охир. Пули бисёрро дар њарду аљина-
башара сарф кардї, ана бин чї хел шудї, ба ин ањвол 
афтодагит аз пушти онњо. Занакбозї, њарромї кардї. Худо 
аз ту норозї шуда, љазот дода истодааст. Фабрикат кор 
намекунад. Коргарот бекор. Њамааш душмани ту. Дар 
рўзнома бароварда шармандат карданд. Бе таѓої шудї» (с. 
128). 

Писараш Султонбек мањз бо «шарофати» пулњои 
бедардимиёни њадякардаи ў то ба њадди нашъамандї 
мерасад ва мошини хориљии тўњфашударо зада маљаќ 
мекунад. Корхонаро муфаттишон њисобу китоб намуда, 
Абдулбекро ба курсии љавобгарї менишонанд. 

Думравонаш имоми масљид Абдусолењ аз карда 
пушаймон ва аз њама гурезон шуда, аз шањр фирор мекунад. 
Прократура дафтари аъмоли рекетњои навбаромад - 
Ќутбиддин, Чаќал, Нуриддин ва Шодиро ба вараќгардон 
кардан оѓоз менамояд. Шоњмирзо ва Садбарг барин 
коргарони њалолкори фабрика дар набарди зиндагї бо 
мадади рўзноманигор Ардашери Бањманёр шањди 
ѓолибиятро мечашанд. 

Ногуфта намонад, ки услуби баёни нависанда хеле содаву 
равон ва дилкаш аст. Зариф Ибод калимаву иборањои содаи 
халќиро фаровон корбаст намудааст. Вале гоњо дар 

истифодаи вожањои мардумї, тартиби овардани аъзои љумла 
аз ќолаби маъмулї аз меъёр зиёд мебарояд. Ў калимањои 
маъиб (ба љои маъюб, с. 189), маљмаа-ро (Худро шарманда 
шуда ва маљмаа њис мекарду медид, с. 182, ба љои муљрим), 
ки хоси шеваанд, аз номи худ овардааст. Њамчунин 
нависанда хабарсозиро бо анљомаи – гї (гуфтагї, рафтагї ва 
ѓ.), иваз намудани љойњои маъмулии аъзои љумларо аз будаш 
хеле зиёд корбаст намуда, њатто ба њадди ифрот мерасонад: 
«Медонед, баъди дар рўзнома баромадани калони фабрикаи 
риштаи занакњо дар мањаллаамон њама рўзномахон шудагї» 
(с. 115) «Бе њамсар зиндагї кардан лаззате надорад њаёт» (с. 
186). «Як шиша вино њам гирифта буданд пинњонї. Одати 
нўшидан доштанд. Њанўз дар синфњои 10-11 ба нўшидан 
одат карда буданд пинњонї» (с.166). 

Ба њамин тариќ, Зариф Ибод бо эљоди романи «Сояњои 
марг» рўзгори мушкил, вале пурифтихори 
рўзноманигоронро нишон дода, намояндагони ВАО-ро 
њушдор медињад, ки сиёњро сиёњ ва сафедро сафед гўянд, то 
ин ки њаќ ба њаќдор расад ва садои ростини њаяљонноки њаёт 
ба атрофу акноф пањн гардад.    

 
Пайнавишт: 

1. Зариф Ибод. Сояњои марг. Роман.-Ќўрѓонтеппа: 
нашриёти «Бохтар», 2013, с. 3-209. 

ШАБАЊИ ДУМБОЛАГИР 

 

(Андешањо перомуни ќиссаи Зариф Ибод «Асрор ва 
Шабањ») 

                                   (Бо њаммуаллифии Иброњимова М.) 

 

Дар ќиссаи психологии Зариф Ибод «Асрор ва шабањ» 
сухан аз марги муфољои Далер-љияни Асрор Замонов, дафни 
ў дар хонаи амакаш ва шабање, ки њар лањза Асрор 
Замоновро думболагир аст, оѓоз меёбад. 

Нависанда номи  ќањрамони асосии асарашро Асрор 
нињодааст, ки бесабаб нест, зеро дар кору амали Асрор сире 
нињон аст. Суробе (шабање) пайваста ўро таъќиб мекунад. Аз 
чї бошад, ки як гўшаи дили Асрор хиљил аст, аз њар як 
њаракати худ ва ашёњои гирду атроф мењаросад, ба таври худ 
андеша меронад ва хулоса мебарорад. Мехоњад, тамоми 
фикрњои дарњамбарњами шабонаро аз сари худ дур кунад, 
аммо бенатиља. Ба кўфусўфи домулло нигоњ накарда, шабањ 
боз ўро думболагир аст. Чашмонашро бо рўмол мебандад, 
то ки хобаш барад. Њатто рўзона њам аз ќафояш гумон 
мекунад, ки касе таъќибаш мекунад, шарфаи поеро баръало 
мешунавад. Сараш дард мекунад, гўшњояш њуштак мекашад, 
дар пеши назараш суробе намоён мешавад. Ба писараш 
Бањром дар рўзи рўшан сояи таги зардолуро нишон дода, 
мепурсад, ки дар он љо суроберо мебинад ё не, аммо ба 
чашми писараш чизе наменамояд. Нависанда Асрорро ба 
фикр кардан водор мекунад.  

Асрор тамоми кори баду неки ќаблан кардаашро аз пеши 
назар гузаронида, ба хулосае меояд, ки «Ин суроб, ба 
фикрам рўњ аст, рўњи Далер. Рўњи Далер худро ба чашми ман 
намоён кардан дорад. Норозї аст. Норозї аз мани амак. 
Кори хуб накардам. Рўњ маро таъќиб дорад. Чї коре 
бикунам, ки аз таъќиби ў халосї ёбам? Чї коре кунам? Оњ, 
чї ањмаќие накардам-а. Агар имшаб њам маро хобидан 
намонад, аз бехобї девона мешавам, девона…» (Зариф Ибод 
Сояњои марг.- Ќўрѓонтеппа, 2013, с. 221). 

Асрор барои аз сараш дур кардани фикрњои дањшатовар 
доруи хоб истеъмол мекунад, то ки шабона хобаш барад. 
Вале дар хоб низ ўро дањшат тарк намекунад. Хобњои вањим 
мебинад. Љавони ба садама дучоршудаи рўяш хунолуд ва 
пешониаш маљаќшудаи парухобидаро, ки мурдагї буд, рўй 
мегардонад. Мурда якбора ба љунбиш даромада, аз љояш 
хеста, бо панљањои хунолудаш ўро буѓї карданї мешавад. Ў 
ќафонокї додувойгўён мегурезад ва дар њамин њол 
нафасгирону араќшор аз хоб бедор мешавад.  

Нависанда Асрорро дар њамин лањзањои хотирпарешонї 
ва пакарї низ аз фикр кардан боз намедорад. Асрор фикр 
мекунад, ки маитро дар куљое дидааст. Ба хотираш меояд, ки 
мурда ба Далери љиянаш монандї дорад. 

Зариф Ибод дар ќиссаи «Асрор ва шабањ» бо маќсади 
тарѓиби Ќонуни Љумњурии Тољикистон «Дар бораи танзими 
анъана ва расму ойинњо дар Љумњурии Точикистон» баъзе 
лањзањои љолибро овардааст. Ваќте ки рўзи дуюми баъди 
вафоти Далер домуллои дења бо ду каси дигар барои дуову 
фотења субњдам ба хонаи Асрор меоянд, нависанда аз номи 
домулло таъкид мекунад, ки «серўзагї, яъне 
дастурхонкушоиро агар гузарониданї бошед, пагоњ бегоњї 
баъди соати шаш гузаронед бо ањли оилаву апањои 
рањмативу се-чор њамсояи наздик. Ман њам меоям. Дар 
бораи чилро гузаронидан баъд маслињат мекунем» (с. 212). 
Вале баъди хондани пешин њисси манфиатљўии домулло 
боло гирифта, аз Асрор исрор мекунад, ки пагоњ хатми 
«Ќуръон» гузаронад, Асрор ѓайричашмдошти ў «не» мегўяд. 
Домулло «Савоб чї мешавад?» гуфта бо савол ба ў 
менигарад, аммо Асрор «Савоб дар ваќти гузаронидани 
чил» (с. 218) мегўяд. 

Асрор ваќте муњтавои гуфтугўяшро ба занаш Барно арза 
медорад, зављааш низ аз љавоби шавњараш ќаноатманд 
шуда, «-Хуб кардед, чї мехоњад, ки мо њам Ќодир барин 
љарима дода, шарманда шавем?!» (с. 218) мегўяд. Њатто њини 
гузаронидани бегоњи се «Асрор аз шогирд овардани мулло 

норозї буд. Охир, таъкид карда буд, ки худатон биёед, на ду-
се кас» (с. 226). 

Ба њамин тариќ, нависанда бо овардани ин лањзањо 
хонандаро њушдор медињад, ки њангоми гузаронидани 
маросими дафн ва расму ойинњои баъди он Ќонун «Дар 
бораи танзими анъана ва расму ойинњои Љумњурии 
Тољикистон» бояд ќатъиян риоя карда шавад ва асарњои 
бадеї низ бо дарназардошти талаботи ин ќонун таълиф 
гарданд. 

Асрор баъди оши се шабњо телевизор мемонд, вале хобаш 
намебурд. Шунида буд, ки љину аљина ва шабањ аз бўйи 
шаробу одами маст дур меравад, вале баъди нўшидан низ 
шабањ ўро тарк накард. Танњо аз истеъмоли њаби хобовар 
ўро хоб бурд, вале хоби дањшатнок. Боз њамон шахси сару 
рўяш хунолуд ўро пеш карда то лаби љар бурд, ки бедор шуд. 
Асрор њама чизро шабањ мепиндошт. Суроб ўро лањзае тарк 
намекард. Њатто дар гўшаш овози шиносе садо медод: «Ту 
маро дидан намехостї. Наход суробамро њам дидан нахоњї? 
Магар ман ба зиндагии ту халал мерасонидам? Магар 
суроби ман њам ба зиндагии ту халал мерасонад?» (с. 232). 

Асрорро дањшат фаро мегирифт. Њатто ба мабраз низ 
танњо намерафт, писараш ё зављааш ўро њамроњї мекарданд. 
Асрор барои лањзае халосї аз суроб китоб хонданї мешавад, 
вале бефоида. Ќайчиро гирифта, дарахтони боѓчаро ба 
тартиб оварданї мешавад, аммо «нохост дид, ки ѓубори 
одамсурате аз таги дарахти себи пушти тирезаи хонаи хоб як 
тараф гузашт. Вай тахмин кард, ки суроби дар пеши чашмаш 
се рўз боз пайдо шуда истодагї шабањи љиянаш Далер аст. 
Охир, вай бегуноњ мурдагї. Не, не мурдагї не, бегуноњ 
кушта шудагї, кушта. Шањид шудагї, шањид» (с. 235). 
Њамчунин Асрор андешид, ки «Шояд суроби љиянаш аз 
њавлї берун набошад. Љиянаш баъди дар садамаи 
автомобилї њалок шудани падару модару додараш дар ин 
њавлї хуфтухобу зиндагї дошт» (с. 236). 

Ин дафъа нависанда Асрорро барои тўморхоњї ба охирин 
дари умед, ба хонаи домулло мебарад. Домулло низ аз оне, 

ки Асрори ба ў эътиќод надошта наздаш омадааст, ваљњ 
мепурсад. Асрор аз суроби ўро таъќибкунанда ёдовар 
мешавад. Домулло аз гуноње содир кардани ў пурсон 
мешавад, вале Асрор сир бой намедињад. Домулло ночор ба 
ў тўмори «љину аљинаву љондорро мегурезондагї» навишта 
медињад, вале њайњот. Боз њамон шарфаи по, њамон суроб 
дар таъќиби ўст. Дигар дар хобу дар бедорї ўро домангир. 
Ин дафъа мулло Њомидро даъват мекунад, ки омада ўро 
чилёсин хонад, аммо чилёсин ба ў танњо як рўз асар мекунад. 
Рўзи дигар њис мекунад, ки суроб аз сари девори тарафи 
хонаи додари рањматиаш оњиста љониби хонаи онњо 
мегузарад. 

Нињоят, нависанда ќиссаро бо он њусни анљом мебахшад, 
ки Асрор ба дил иќрор мешавад, ки Далерро ба мошини 
тормозаш кор намекардагї ў шинонида, барои овардани 
мўйсафеди Давлат равон карда буд. Асрор писарашро барои 
овардани амакдухтарњояш Муњаббату Сабоњат ва 
шавњарњояшон мефиристад, то ки хонаи бародарашро ба 
онњо бахшад ва аз азоби рўњї рањої ёбад. 

Зариф Ибод бо баёни ин ќисса хонандаро њушдор доданї 
аст, ки аз амалњои шар ва номардона даст кашанд, 
инсонњоро барои кори ночизе аз њаёте, ки Худованд ба онњо 
ато намудааст, мањрум насозанд, зеро гоњо мурдањо аз 
зиндањо зиндатар ва пурдилтаранд ва рўњи онњо он ќасдро аз 
ќотил хоњад ситонид. Њамчунин њар амалеро љавобест.  

ОМЎЗГОРИ НОТАКРОР ВА АДИБИ ПУХТАКОР 
                     (Ба шарафи 80-солагии Азим Саидї) 

 

Њаќ бар љониби Собир Султон, Арбоби њунари 
Тољикистон аст, ки дар муќаддимаи ба маљмўаи  «Чанори 
сабз»-и Азим Саидї навиштааш мегўяд: «Ин омўзгори асил 
њазорњо шогирдонро дар руњияи халќу ватандўстї, илму 
донишомўзї, дўстиву рафоќат, мењру садоќат ва шеъру 
шоирпарастї тарбия намуда, онњоро ба шоњроњи зиндагии 
хушу хуррамона њидоят намудааст». 

Зиндагї гоње одамонро аз санљишњои сангинаш 
гузаронида, дар бањри пурталотуму пур аз шебу фарозу 
пурпечутоб ва дар курраи гарми худ обутоб дода, то ба 
зинаи инсони комил мерасонад. Аз зумраи чунин инсонњои 
нодиракор, омўзгори нотакрор ва нависандаву шоири 
пухтакор Азим Саидї мањсуб меёбад, ки тамоми њаёти худро 
ба хизмати мардум бахшида буд. Ў дар мактаби миёнаи 
раќами 6- и ноњияи Вахш беш аз 53 сол ба њайси муаллими 
забон ва адабиёти тољик кор кардааст. 

Муаллимро аз соли 1979 инљониб мешиносам. Вай дар 
тамоми љамъомаду нишастњои адабї, конфронсњои 
ноњиявию вилоятї гули сари сабади љомеа буд. Сухани 
бурро, нутќи фасењу равон ва каломи нишонрас ба ў шукўњу 
шањомат эњдо мекард. Азим Саидї шеърро хеле буррою 
шево мехонд, лањни хуш ва овози љаззоб дошт. Аксари 
маводњои публитсистї ва шеърњояш дар рўзномањои 
ноњиявии «Вахш» ва вилоятии «Хатлон» («Њаќиќати 
Ќўрѓонтеппа») ба нашр мерасиданд, ки муњтавояшон аз 
тарѓиби ѓояњои наљиби инсондўстї, мењанпарастї ва 
ифтихори баланди ватандорию вањдат иборат буд. 

Азим Саидї дар даврони Истиќлолияти давлатї касб 
кардани Тољикистон, махсусан баъд аз оне, ки Сарвари 
давлатамон тавонист, ки «оташро дар наистон хомўш 
намояд» (ифодаи адиб Темур Зулфиќоров), Эмомалї 
Рањмонро дар шеърњояш бо номњои «Сулњпарвар», «Офтоби 
сулњ» васф намуда, ўро нури чашми Тољикистон», «сарвари 
сулњу адолат», «партави хуршеди тобон» номидааст: 

Њар кї пурсад аз Азимї хислатат, 
Бењтарин фарзанди инсон гўямад. 

Дар шеъри «Офтоби сулњ» Азим Саидї Президенти 
мамлакатро «ситораи дурахшон» ва аз он њам бузургтар-
«офтоби сулњ» меномад ва орзу мекунад, ки њамеша сињату 
баофият бошад. 

Дар дигар ашъори Азим Саидї васфи ашхоси фарњехтаи 
миллат-Бобољон Ѓафуров , Саидќул Турдиев, Бобо 
Сангинов, Робияи Балхї, љарроњ Мансури Достї хеле зиёд 
мушоњида мегардад. 

Шоир ба Бобољон Ѓафуров њамчун эњёгари таърихи 
миллати тољик ва муаллифи китоби «Тољикон» арљ 
мегузорад: 

Тољиконро болу пар бикшодаї, 
Таърихашро «Тољикон» бинњодаї. 

Азбаски Азим Саидї худ зодаи дењаи Хуљачилони ноњияи 
Балљувон ва њамдиёри се ќањрамони Иттињоди Шўравї- 
Саидќул Турдиев, Сафар Амиршоев ва Исмат Шарифов аст, 
аз корнамоињои Саидќул Турдиев, тирандозии ў дар 
майдони љанг мафтун аст ва ифтихор менамояд, ки ин 
мергани моњир ва диловари шањир дар роњи њифзи Ватан 
ќурбон шудааст: 

Зи мењри ин Ватан пурзўр, 
Шудї чун ќањрамон машњур, 
Нагардад мењрат аз дил дур, 
Аё эй пањлавон мерган! 

Азим Саидї дар шеъри «Ёднома аз дўст», ки ба хотири 
љарроњи моњир  Мансури Достї эљод шудааст, мисраи 
марсияи устод С.Айнї «Љигарам, во љигарам, во љигарам!»-
ро ба њайси сатри гардон интихоб намуда, дар панљ банди 
мураббаъ тамоми дарду алам ва сўзу гудози худро нисбат ба 
марги ин табиби номї баён намудааст:  

Табари деви аљал зад ба сарат, 
Теѓи ноњаќ бизад он бар љигарат. 
Бар замин зад њама теѓу сипарат, 
«Љигарам, во љигарам, во љигарам!» 

Азим Саидї зиндагиро дўст медошт, ба чор бурљи сол ба 
нигоњи бефарќ не, балки бо назари тањќиќ, бо диди шоирона 
ториктарин ва назарногиртарин гўшањои онро наззора 
мекард. Шеърњои «Чор бурљи сол», «Бурљи аввал» (Бањор); 
«Бурљи дувум» (Тобистон); «Бурљи савум» (Тирамоњ); 
«Бурљи чорум» (Зимистон) гувоњи ин гуфтањост. Махсусан 
шоир бањорро хеле дўст медорад ва дар васфи арўси сол 
шеърњои самимї мегўяд. Шеърњои «Сабзаи бањор», «Гулњои 
бањорї» ва «Дар љашни Наврўз» таровату тозакорињо ва 
зебоињои бањору Наврўзро васф месозанд: 

Сабзу хуррам кун ту боѓи хешро, 
Шуълаафшон кун чароѓи хешро. 

Азим Саидї на танњо барои калонсолон эљод мекард, 
балки ўро, пеш аз њама, чун шоири бачагон мешинохтанд. 
Ашъори бачагонааш равону сода ва дарбаргирандаи хулќу 
хўйи бачагон, мазамматкунандаи нуќсонњои онон аст: 

Нохуни Љўра баланд, 
Чу бел асту чун каланд. 

Шоир ашъори њаљвї низ менавишт. Дар онњо нуќсонњои 
њамзамононашро рўйи коѓаз меовард, мазаммат мекард. Ў 
дар шеъри «Майзада» шахсеро танќид кардааст, ки дар њама 
тўйњо мењмони нохонда аст ва њамеша айши соњибони сурро 
талх месозад: 

Як тўйе шуд дар ќишлоќ, 
Майзада омад лоќ-лоќ… 

Азбаски Азим Саидї аз хурдї ятим монда, азоби сахти 
рўзгори нобасомонро кашидааст, ин мавзўъ ба шеъраш њам 
кўчидааст. Ў дар шеъри «Тифл мондам» рўзњои гузашта, 
азоби бемодарї ва дасти пурмењру навозиши апаашро ба 
риштаи назм кашидааст: 

Солњои рафтаам омад ба ёд, 
Тифл мондам, апаам ширам бидод… 

Азим Саидї азбаски баъзе мазмунњоро дар либоси шеър 
ѓунљонида наметавонад, ба наср рў меорад. Дар маљмўаи 
«Чинори сабз» њикояњои «Доѓи љанг», «Ранљиши модар», 

«Олим ва тилло» ва њикояњои њаљвии «Занги дил», «Рўбоњ ва 
Санљоб» оварда шудаанд. 

Дар њикояи «Доѓи љанг» Азим Саидї иддаои онро дорад, 
ки дар таъмини ѓалаба ба фашизм на танњо сарбозон, балки 
холаи Шарифа ва писари ў Фозилљон барин одамони 
аќибгоњ низ сањм доранд. Фозилљони 12-солаи гурусна 
мехост, ки пастгардњои осиёро дар рўймолчае љамъ карда, ба 
хона биёрад, вале дасташ ба зери санги осиё монду 
устухонаш аз оринљ чун орд майда шуд. Бобои Собир аз 
љанг сињат баргашт, вале дасти рости Фозилљонаш аз оринљ 
поён дар аќибгоњ бурида шуда буд. 

Дар њикояи «Ранљиши модар» бошад, Шарофатхолаи дар 
љавонї бевамонда писаронаш Аббосу Шарифро дар солњои 
љанги хонумонсўзи Гирмон бо азоби алим гурбавор газида 
ба воя мерасонад, вале онњо дар солњои тинљию серию пурї 
носипосї намуда, модарро аз дар меронанд ва Шарофатхола 
дар даргоњи мардум вафот мекунад ва бародарон мўљиби 
нафрати мардум мегарданд. 

Њикояи тамсилии «Рўбоњ ва Санљоб» ба мо панд медињад, 
ки баъди дар шири гарм сўхтан дўѓро низ пуф карда нўшем, 
то ки дар шоњроњи њаёт боэњтиёт ќадам монем ва чун 
Санљоби гўлу гумроњ ба найранги Рўбоњхонумњои 
манфиатљўю маккора гирифтор нагардем. 

Ба њамин тариќ, ашъори Азим Саидї агарчи аз диди 
шеърият орї аз нуќсонњои шеърї нестанд, вале љанбаи 
баланди тарбиявї доранд ва инсонњоро дар руњияи 
бузургдошти арзишњои волои инсонї тарбия мекунанд, 
онњоро ба зиндагї дилгармтар месозанд. Њикояњояш 
њидоятгари мардум ба роњи ростанд. 

                                                             ШЕВАИ ТАЪЛИМ 
 

КИШВАРШИНОСИИ АДАБЇ-ВОСИТАИ ТАЉДИДИ 
ТАЪЛИМ ДАР ФАКУЛТАњОИ ГУМАНИТАРИИ 

ТАЪЛИМГОЊЊОИ ОЛЇ 

 

Муњофизати музаффариятњои истиќлолияти давлатии 
Љумњурии Тољикистон устодони фанњои гуманитарии 
таълимгоњњои олии мамлакатро њушдор медињад, ки 
толибилмон-муаллимони ояндаро дар руњияи мењанпарастї 
ва бузургдошти арзишњои миллї тарбия намоянд, ки ба ин 
ормони наљиб метавон танњо тавассути ташкили фаъолияти 
маќсадноки адабї-кишваршиносї шарафёб гардид. 

Имрўз иллати сустию заифии тарѓиботи идеологии 
љавонон- устодони оянда бараъло намоён аст ва ин холигиро 
танњо бо идеологияи мењанпарастї пур намудан ба 
манфиати миллат мебуд. Њалли бомуваффаќияти ин 
мушкилот ба таълимгоњњои олї имконият медињад, ки 
мутахассисони соњиби савияи баланди тахассусї, маданияти 
олии корї, истеъдоди хуби корњои илмию тањќиќотиро ба 
истењсолот фиристанд. Ба чунин ашхоси соњибтахассус дар 
рўзњои мо мактабњои шањр ва махсусан дабиристонњои 
дењотї сахт ниёзманданд. Махсусан фаъолияти 
кишваршиносии донишљўён-омўзгорони ояндаро тањти 
назорати доимї ќарор бояд дод, чунки онњо ташкилотчиёни 
минбаъдаи ин кор дар мактабњои миёна хоњанд шуд. 

Боиси тазаккур аст, ки дар Љумњурии Тољикистон 
таљрибаи ташкили кишваршиносии адабї дар факултањои 
гуманитарии таълимгоњњои олї то њол омўхтаву љамъбаст 
нашудааст, њамбастагии ин таљриба бо мактабњои миёна 
муайян нагардидааст, њол он ки дар таълимгоњњои оливу 
миёнаи Русия ва дигар давлатњои пешќадами дунё дар 
њамгирої ин масъала кайњо тадќиќ шудааст (ниг. 
А.И.Ревякин. Проблемы изучения в преподавании 
литературы. -М., 1992). 

Ногуфта намонад, ки фаъолияти кишваршиносї дар 
таълимгоњњои олї бисёрљабња аст. Интихоби равия, шакл ва 

намуди машѓулиятњои адабї-кишваршиносї ба мавќеи 
љойгиршавии таълимгоњ ва шумораи мавзеъњои адабї-
кишваршиносї, зинањои фаъолияти адабии кунунии 
бошандагони кишвар ва теъдоди устодони ба тањќиќи 
фаъолияти кишваршиносї алоќаманд дар кафедра робитаи 
ќавї дорад. Баъзе таълимгоњњои олї ба тањќиќи љанбаи 
назариявии кишваршиносии адабї, дигараш ба 
пажуњишгоњњои илмии ба кишваршиносї марбут, савумаш 
ба истифодаи маводи кишваршиносї дар машѓулиятњои 
таълимї ва ѓайра метавонанд шуѓл варзанд. 

Чунончї, донишљўёни тањсили рўзонаю ѓоибонаи 
факултањои гуманитарии Донишгоњи давлатии Ќўрѓонтеппа 
рўзњои аввали ба таълимгоњ ќадам нињоданашон аз 
осорхонаи Бибихоними шањри Ќўрѓонтеппа дидан 
менамоянд, бо роњбаладии толибилмони курсњои болої 
мавзеъњои адабии шањрро наззора мекунанд. Ин саёњати 
адабї-кишваршиносї ба онњо имконият медињад, ки оиди 
мавзеъњои таърихии адабии шањр тасаввуроти кофї њосил 
намоянд. 

Ба њамин тариќ, зинаи аввали кор хусусияти шиносої 
дошта бошад њам, ба ин зина ањамияти љиддї дода мешавад. 
Кўшиш бояд кард, ки њамаи довталабони соњиби номи 
донишљўшуда ин зинаро то њадди имкон тай намоянд. Бархе 
аз муњассилин ба моњияти кишваршиносии адабї ба тезї 
сарфањм мераванд, чунки дар мактабњои миёна низ 
омўзгорон-кишваршиносони асил кам нестанд, ки моњияти 
онро ба шогирдони худ фањмонида додаанд. 

Дар зинањои баъдї љањонбинии шогирдон бо донишњои 
адабї-кишваршиносї тавсеа меёбад. Донишљўён мавќеи 
кишваршиносии адабиро њамчун илми мансуб ба силсилаи 
фанњои адабиётшиносї дарк менамоянд, оиди сарчашмањо, 
хелњои кишваршиносии адабї маълумот мегиранд, ба 
низоми муайяни фаъолияти илмию тањќиќотї 
нахустќадамњои шогирдонаи худро мегузоранд, ба ин васила 
ба мењнати муфиди љамъиятї дар бахши фаъолияти адабї-

кишваршиносї гомњои устувору дилпуронаи худро 
мезананд. 

Воќеан, бо донишљўёне, ки ба фаъолияти адабї-
кишваршиносї раѓбат зоњир менамоянд, корњои зиёдеро ба 
љо овардан лозим меояд. Бо ин маќсад курсњои махсуси 
кишваршиносї созмон бояд дод. Таъсиси мањфили адабї-
кишваршиносї ва сариваќт гузаронидани машѓулиятњои он, 
додани маслињатњои муфид ба иштирокчиёни он низ боиси 
пешрафти кор хоњад шуд. Ташкили курсњои махсус ва 
фарљоми фаъолияти мањфили адабї-кишваршиносї бо 
таълифи корњои курсї, рисолањои хатм, гузоришњо дар 
конференсияњои илмї, ширкат дар озмуни корњои илмии 
донишљўён, маърўза дар љамъияти илмии донишљўён 
љамъбаст мегардад. 

Силсилаи корњои адабї-кишваршиносї тавассути усул ва 
роњњои маърўза, машѓулиятњои амалї ва озмоишї, таълифи 
корњои курсию дипломї ва санљишї (назоратї), ташкили 
машѓулиятњои фориѓ аз дарс татбиќ мегардад. 

